
Kameethari Naantsi Josankinatakeri
Mateo

Icharineyetari Jesucristo
(Lc. 3.23-38)

1 Jiroka ivairopayeeni ikaratzi icharineyetari Jesucristo.
Tema iriitake icharine David-ni, ipofia eejatzi Abraham-
ni. 2Ikanta pairani Abraham-ni, itzimake itomi ipaitakeri
Isaac. Ikanta Isaac tzimanake itomi irirori, ipaitakeri Jacob.
Ikanta Jacob tzimanake itomi irirori, ipaitakeri Judd. Tera
aparoni ikanta itomi Jacob, osheki ikaratake itomipayeeni.
3Tkanta Juda jovaiyantakaakero Tamar, ipaitakeri Fares, iri-
ima pashine ipaitakeri Zara. Ikanta Fares tzimanake itomi
irirori, ipaitakeri Esrom. Ikanta Esrom tzimanake itomi
irirori, ipaitakeri Aram. ¢4 Ikanta Aram tzimanake itomi
irirori, ipaitakeri Aminadab. Ikanta Aminadab tzimanake
itomi irirori, ipaitakeri Naas6n. Ikanta Naasdn tzimanake
itomi irirori, ipaitakeri Salmén. 5 Ikanta Salmon jovaiyan-
takaakero Rahab, ipaitakeri Booz. Ikanta Booz jovaiyan-
takaakero Rut, ipaitakeri Obed. Ikanta Obed tzimanake itomi
irirori, ipaitakeri Isai. 6 Ikanta Isai tzimanake itomi irirori,
ipaitakeri David. Iriitakera pinkatharitaintsiri. Ikanta
pinkathari David jovaiyantakaakero iina Urias, ipaitakeri
Salomon. 7Tkanta Salomdn tzimanake itomi irirori, ipaitakeri
Roboam. Ikanta Roboam tzimanake itomi irirori, ipaitakeri
Abias. Ikanta Abias tzimanake itomi irirori, ipaitakeri Asa.
8Tkanta Asa tzimanake itomi irirori, ipaitakeri Josafat. Ikanta
Josafat tzimanake itomi irirori, ipaitakeri Joram. Ikanta
Joram tzimanake itomi irirori, ipaitakeri Uzias. 9 Ikanta
Uzias tzimanake itomi irirori, ipaitakeri Jotam. Ikanta Jotam
tzimanake itomi irirori, ipaitakeri Acaz. Ikanta Acaz tzi-
manake itomi irirori, ipaitakeri Ezequias. 10 Ikanta Ezequias
tzimanake itomi irirori, ipaitakeri Manasés. Ikanta Man-
asés tzimanake itomi irirori, ipaitakeri Amon. Ikanta Amdén
tzimanake itomi irirori, ipaitakeri Josias. 11 Ikanta Josias
tzimanake itomi irirori, ipaitakeri Jeconias. Irojatzi itziman-
tanakari irirentzipayeeni eejatzi. Aripaitera ipokaiyakeni
ovayiriite pofiaachari Babilonia, jaanakeri maaroni inampiki.

12 QOkanta ipiyeeyaani jaantaveetakariri maaroni
Babilonia-ki. Tzimai itomi Jeconias irirori, ipaitakeri Salatiel.
Ikanta Salatiel tzimanake itomi irirori, ipaitakeri Zorobabel.
13 Tkanta Zorobabel tzimanake itomi irirori, ipaitakeri
Abiud. Ikanta Abiud tzimanake itomi irirori, ipaitakeri

Eliaquim. Tkanta Eliaquim tzimanake itomi irirori, ipaitakeri
Azor. 14 Jkanta Azor tzimanake itomi irirori, ipaitakeri
Sadoc. Ikanta Sadoc tzimanake itomi irirori, ipaitakeri
Aquim. Ikanta Aquim tzimanake itomi irirori, ipaitakeri
Eliud. 15 Ikanta Eliud tzimanake itomi irirori, ipaitakeri
Eleazar. Ikanta Eleazar tzimanake itomi irirori, ipaitakeri
Matan. Ikanta Matan tzimanake itomi irirori, ipaitakeri
Jacob. 16 Ikanta Jacob tzimanake itomi irirori, ipaitakeri
José. Iriitakera oimenthoritakari Maria. Iroka Maria iroora
ovaiyantakeriri Jesus, irijatzi ipaitaitakeri eejatzi Cristo.

17 TIriitake ikaratzi icharinentayetakari. Jetanakaro
Abraham-ni irojatzi David-ni, ikarataiyini 14. Ipofiaana
David-niki irojatzi jaantaveetakariri Babilonia-Kki,
ikarataiyini 14. Ipiyeeyaanira jaantaveetakariri Babilonia-
ki, irojatzi itzimantakari Cristo, ikarataiyini 14 eejatzi.

Itzimantakari Jesucristo

(Lc. 2.1-7)

18 Jiroka okanta itzimantakari pairani Jesucristo. Ikanta
José, tzimatsi iinathori opaita Maria. Ikashiyakaro
iinantyaaro. Iro kantacha te irifiaamaityaaro intsi-
pavaityaaro. Iro kantacha Maria motzitake, ikantakaakaro
Tasorentsinkantsi. 19 Ikanta José, tampatzikashirera inake
irirori, ikovake irovashaanteromi iromananekiini, te
inkove irovaariperovaitero inkemakoitero itzimashivaitaka
eentsite. 20 Tkanta ikinkishirevaitara José tsiteni,
jomishimpyaakeri imaninkarite Pava jimayira, ikantakeri:
“José, icharine David-ni. ¢Opaitama pikinkishiretantari
povashaantero Maria? Payero, tema Tasorentsinkantsi
kantakaarori omotzitantakari. 21 Aririka intzimake
eentsika, pimpaiteri JESUS. Iriitakera ovavisaakotairine
isheninkapayeeni ikaariperoshirevaitake.” 22 Ari okanta
omonkaratantakari maaroni josankinatakeri pairani
Kamantantaneri, ikantakeranki:

23 Ari ovaiyantake tsinane kaari fieerine shirampari, intzime
otomi,
Impaitaiteri Emanuel, akantziri afiaaneki aaka: “Itsipatai

»

Pava.
24Tkanta ikakitanai José, jimatakero okaratzi inintakaakeriri
Pava, jaakero iinantyaari. 25 Te irimaantamaityaaro irojatzi

itzimantakari oponkitzitanakari otomi. Ipaitaitakeri JESUS.

Ipokake iyotanerti irifieeri Jests
1 Itzimake Jesus nampitsiki Belén saikatsiri janta Judea-
ki. Tema itzimantakarira Jesus, iri pinkathariventantatsiri

Herodes. Ari jareetakari nampitsiki Jerusalén
iyotaneripayeeni ikenapaakero ishitovapiintzi ooryaatsiri.
2 Josampitapaakeri: “¢Tsikama isaikika ivinkatharite Judio-
payeeni ovakera tzimaintsiri? Janta nonampiki nopofiaaka,
nofiaakeri impokiro niyotantakari tzimake. Iro nopokantai-
yarini nofiaapinkathateri.” 3 Ikanta ikemavakera pinkathari
Herodes, antaro ikinkishiretanaka, ari ikempitaakari
eejatzi maaroni Jerusalén-satzi. 4 Opofia ikaimakaantakeri
Herodes maaroni ijevare omperatasorentsitaari, eejatzi
maaroni iyotzinkari, josampitakeri: “¢Tsika janta intzimeka
Cristo?” 5 Ikantaiyanakeni irirori: “Intzime janta nampitsiki
Belén saikatsiri Judea, tema ari okantzi irosankinare
kamantantaneri, ikantake:
6 Ari osaikiri nampitsi Belén janta Judea-ki, tekatsi thain-
kerone.
Ari impofieeyaari pinkatharijanori janta. Iriitake jevatairine
Israel-mirinkaite ikaratzi nashitaari naaka.”

7 Ipofia Herodes, ikaimakaantakeri pokayetaintsiri
irifieeri ovakera tzimaintsiri, josampitakeri: “¢Tsikapaite
pifiaakerika impokiro piyotantakari tzimake pinkathari?.”
8 Tkamantakeri maaroni. Opofia ikantanakeri irirori:
“Kameetha, pimatero piyaate Belén-ki, pamene tsika
isaikajaantzi eentsika. Aririka pifiaakeri, eejatzira pinkenapai
jaka, pinkamantanaina. Niyaateeta eejatzi naaka,
nofaapinkathatakiteri.” 9 Irojatzi jiyaatantanakari. Eejatzi
ifiaanairi impokiro ifiaakeri chapinki ipofiaakanta. Ifiaashitakari
jaatzinkapaake, iro jiyotantapaakarori pankotsi isaikira
eentsi. 10 Tkanta ifiaakerira, kimoshire ikantaiyapaakani.
11 Areetaiyapaakani pankotsiki, ifiaapaakeri eentsi eejatzi
iriniro Maria. Jotyeerovashitapaakari, ifiaapinkathatapaakeri.
Jashitaryaakotapaakeri jamakeneriri, ipapaakeri oro,
ipakeri kasankaayetatsiri, ipakeri eejatzi paitachari mirra.
Osheki ovinaro irokapayeeni. 12Ikanta jimagaiyapaakeni,
jomishimpyaakeri Pava, ikantziri: “Eero pipiyashitari
Herodes. Pinkenanai pashineki avotsi piyaatantaiyaari
pinampiki.”

Jovamaitake eentsi

13 Aritake piyeeyaani iyotaneripayeeni. Japiitairo
imaninkarite Pava jifiaanatziri José imishireki, ikantziri:
“José, pishiyakayeri eentsi eejatzi iriniro, piyaate nampitsiki
Egipto. Ari pisaikeri janta irojatzi nonkantantaiyaamiri:
‘Pimpiyee.’ Aatsikitake Herodes iroveri eentsika.” 14 Ikanta
ikakitanake José, ikamantakero Maria, tsiteni ishiyaka
Egipto-ki, jaanakeri eentsi. 13 Ari isaikakeri janta, irojatzi

ikamantaari Herodes. =~ Ari okanta omonkaratantakari
josankinatakeri pairani kamantantaneri, ikantake:

Isaikavetaka notomi nampitsiki Egipto, ari nokaimairi
impiyeeta eejatzi.

16 Tkanta Herodes, iyotake jamatavitakeri iyotaneri-
payeeni, te impiyashitairi. Otyaanakari imashirenka.
Jomityaantake irovayiritepayeeni, ikantakeri: “Piyaate
janta Belén-ki, paperoteri povamairi eentsipayeeni,
pinthonkanakeri maaroni ovakera tzimaintsiri, eejatzi
maaroni ikaratzi tzimakotaintsiri apite irosarentsite.” Tema
ari ikamantakeri chapinki jifiaantakaririranki iyotaneriite
ovakeraini impokiro. 17 Irootake ifiaanetakari pairani
kamantantaneri paitachari Jeremias, ikantake:

18 Okaimaperotatzi Rama-sato iragaiyaani.

Osheninkathorini Raquel onatzi iraakotakariri eentsitepay-
eeni.

Iro ovashireneentantakarijovamaitzitaitakero maaroni een-
chaanite.”

19 Okanta osamanitake, kamai Herodes, eekero isaikake
José nampitsiki Egipto. Ari ifiaanatairiri imaninkarite Pava
imishirekiini, 20jkantairi: “José, kantaira piyaatai pinampiki,
paanairi peentsite pintsipataanairi iriniro. Tema kamai ko-
vavetachari iroverimi.” 21 Ari ikantaka José, piyaa inampiki
Israel. 221Iro jareevetaa José inampiki, ikantaitavairi: “Iri
pinkatharitaatsi Arquelao Judea-ki. Jimpoyaataari iririni
Herodes.” Ari ikinkishiretanaa José, eero ikenanai janta.
Ari japiiyeetairi ikantaitziri imishireki: “Paamaiyaarira Ar-
quelao.” Irootakera ikenantanaari José Galilea-ki. 23 Ikanta
jiyaatake, isaikapai nampitsiki Nazaret. Tema ari okanta
omonkaratantakari josankinatakeri pairani kamantanta-
neri, ikantake:

Nazaret-satzi impaitaiteri.

3

Ikamantantakeri Juan oviinkaatantaneri

(Mr. 1.1-8; Lc. 3.1-9, 15-17; Jn. 1.19-28)

1 Okanta pairani janta Judea-ki, tsika te inampiitaro,
ipokake Juan oviinkaatantaneri, ikamantantzi.
2Tkantantapaake: “Povashaantairo pikaariperoshirevaitake,
tema irootaintsi impinkathariventantai jaka Inkitesatzi.”

* 2:18 Iroka Raquel irootake iinani Jacob, iro inintaperotane. Irooma
Ramé nampitsi onatzi, otzimi saikatsiri iipatsiteki Israel-mirinkaite. Jaka
irofiaaka ifiaaventatziiro Mateo okaratzi josankinatakeri pairani kamantantaneri
paitachari Jeremias ifiaaventziro Raquel eejatzi Rama4-satoite ofiaashitaiyaroni, tema
athataatyaaro tsinaneete Jerusalén-satoite Ofiaashitaiyaani irooriite aririka irova-
maitaitero ovaiyaneete.

3 Trootake ifiaanetakari pairani kamantantaneri paitachari
Isaias, ikantake:

Icheraacheraataitzi janta tsika te inampiitaro, ikantaitzi:
Povameethataineri Pinkathari tsika inkenapaake.
Pinkempitakaantero itampatzikaitziro avotsi.

4 Jithaaretakari pairani Juan, jontyeetziro ivitzi camello,
jovathakitakari meshinantsimashi. Jafiaantarijovayetariken-
tori, iri jimiretari iyaaki pitsi. 5 Oshekira pokashitakeriri
pairani Juan, Jerusalén-satzi ipofia Judea-satzi, ipokashitak-
eri eejatzi ikaratzi nampiyetarori antaraaki jiflaa Jorddn.
6 Jkamantakoyetapaaka ikaariperoshirevaitake, iroora jovi-
inkaatantayeetakariri jifiaaki Jordan.

7 Ari  ipokaiyavetaka  Fariseo-payeeni, eejatzi
Saduceo-payeeni, ikovi  iroviinkaatyaami. Iro
kantamaitacha ikisathatavakeri Juan, ikantakeri: “Te
pinkameethashiretaiyeni  eeroka, pikempitashitakari
maranke. ¢Piflagjaantakema eero jovasankitagaitaimi?
8 Omaperorika povashaantairo tsika pikantaveta
pairani, pinkameethashiretaiyeeni, pinkempityaaro
pankirentsi kithotatsiri. 9 Eero pikantashirevaitashita:
‘Afia naaka icharine Abraham-ni, te onkovaperotya
novashaantairo nokaariperoshirevaitzi.’ Pinkeme
nonkante:  ‘Eero pikantakaaperovaitashita pifiaajaante
eeroka ikovaperotane Pava, afia kantatsi iratziritakairo iroka
mapi, iro impoyaataiyarine incharineyetaiyaari Abraham-
ni’ 10 Eerorika pikempitaro pankirentsi kithotatsiri,
ichekakaitakaro chacha pankirentsiponkitziki kaari
kithotatsine, ompofia iragaitanakero impomeetero.

11 Aririka irovashaantanairo atziri ikaariperoshirevetaka,
ari noviinkaatantakyaari jifiaa. Iro kantamaitacha, aatsiki-
take matzirori iflaapinkatharentsitzi, nofiaapinkathatzitataikari
naaka, te aritaajate inkempitakaantena iromperatane
onkantya naantyaaniriri i-zapato-te. Iriitakera kempi-
takaantyaarone iroviinkaatantatyeerimi Tasorentsinkantsi,
iroviinkaatantatyeerimi eejatzi paampari.” 12 Tema
aririka aavatero avankire, atekakitakero eejatzi.
Atayiro opentakeereki. Iro aake okithoki, otekitakero
kameetha, ovakoyetakero. Ari inkempitagaiyaari
eejatzi aatsikitaintsiri, irinashiyetaiyaari atziri,
irineshinonkayetaiyaari inkarate kempisantanairine, iriima

* 3:11 Ikantakotziri Juan jaka: “Osheki nofiaapinkathatataikeri naaka.” Ikantatzi:
“Te arite nayeneri i-zapato-te.” Tema pairani iro jantayetapiintziri aparoni
omperataari jayiniri i-zapato-te omperatariri. Iro joshiyakaaventziri jaka Juan.
Tema omaperotya Jesus jimatziro irirori janaakotantzi, tekatsi kempityaarine, te
aritaajate inkempitakaantena naaka iromperatane.

ikaratzi kaari ovashaanterone ikaariperoshireyetake,
intagairi paampariki kaari tsivakanetatsine.”

Joviinkaata Jesus
(Mr. 1.9-11; Lc. 3.21-22)

13 Opofia ipokake Jesus antaraaki jifiaa Jorddan, ipofiaakaro
Galilea. Ipokashitakeri Juan iroviinkaateri. 14 Te inko-
vavetya Juan iroviinkaateri Jesus, ikantavakeri: “;Opaitama
pipokashitantanari naaka noviinkaatemi? Afia eeroka ovi-
inkaatenane naaka.” 15 Jakanakeri Jesus: “Nokovaperotatzi
poviinkaatena. Irootake ikovakaakenari Pava.” Kovanake
Juan, ikantziri: “Aritake noviinkaatakemi.” 16 Jaanakeri,
joviinkaatakeri. Iro intonkaantanaiyaarimi Jesus, kempi-
vaitaka ashitaryaanakityeeyaami inkite, ifiaatziiri ipokashita-
paakeri Tasorentsinkantsi ikenapaake inkiteki ikempita-
paakari shiro. 17 Tkemaitatzi inkiteki ikantaitanake: “Notomi
inatziira irika netakokitari, osheki nokimoshireventakeri.”

4

Inkaariperoshiretakaiterimi Jestis

(Mr. 1.12-13; Lc. 4.1-13)

1 Tkantakaanakarira Jesus Tasorentsinkantsi, jatanake
janta tsika te inampiitaro, ari ikovavetakari kamaari
inkaariperoshiretakairimi. 2 Osheki Kkitaite isaikavaitake,
itzitakaro ovanarontsi, ayimatakeri itashe. Okaratzi 40
kitaite isaikavaitake. 3 Ikanta kamaari, ipokashitakeri
Jesus  inkaariperoshiretakairimi. Ikantapaakeri:
“Omaperotatyaarika Itomitami Pava, pimpeyero tanta iroka
mapi, poyaaro.” 4Jakanakeri Jesus, ikantanakeri: “Tzimatsi

osankinarentsi kantatsiri: L
Tera intaani onkovityiimotai tanta oyaari, afia iroora ko-

vaperotacha ankempisantairo maaroni ikantayetairi
Pava.”
5 Ipofia kamaari jaanakeri nampitsiki tasorentsitatsiri,
isaikakaakeri  jenoki  otavantoki  tasorentsipanko.”
6 Ikantavetapaari: “Omaperorika Itomitami Pava, pimitaye
osaavikinta.  Pinkinkishiretero josankinaitakeri pairani

okantzi:
Irotyaantemiri Pava imaninkarite aamaakoventemine.

Iri thomaavakemine eero pomposantavaitapaaka mapiki.”
7Jakanakeri Jesus: “Okantzi eejatzi josankinaitakeri pairani:
Te onkameethate pifiaantashivaityaari Pivinkatharite Pava.”

8 Japiivetakari kamaari jaanairi Jesus janta tonkaariki
otzishi. Jamenakaakeri maaroni nampitsi ipinkathariyetzira
atziriite, tema kameetha okanta ovaneenkayetaka.

4:5 Iro ipaitaitzi Jerusalén nampitsi tasorentsitatsiri.

9 Tkantziri: = “Piflaakero okaratzi tzimatsiri. Aririka
potyeerovashitakyaana pifiaapinkathatena, ari nompakemiro

maaroni.” 10 Jakanakeri Jesus, ikantanakeri: “Piyaataveete
intaina. Satands pinatzi eeroka. Tema josankinaitake
pairani, kantatsiri:

Afaapinkathateri Avinkatharite, iri ankempisante apaniro.”

11 Trojatzira jiyaatantanaari kamaari. = Pokaiyapaakeni
imaninkarite Pava, jampitakoyetapaakeri Jesus.

Jetanakari jantayetziri Jests
(Mr. 1.14-20; Lc. 4.14-15; 5.1-11; 6.17-19)

12 Tkanta Jesus ikemakoventakeri Juan jashitakoitakeri.
Iroora ipiyantanaari irirori janta Galilea-ki. 13 Tera isaika-
pai Nazaret-ki, jantara ikenanai nampitsiki Capernaum,
ari isaikapairi. Tema inkaarethapyaaki osaiki Capernaum,
tsika inampivetaro charineyetariri Zabuldn-ni ipofia Neftali-

ni 14 Ari okanta omonkaratantakari okaratzi ifiaaventakeri
pairani kamantantaneri Isaias, ikantake:

15 Osaike inampitsite Zabulén eejatzi Neftali janta
inkaarethapyaaki,

Intatsikero antaraaki jifiaa Jordén,

Saikatsiri Galilea-ki, tsika ipiyotapaa atziri kaari

asheninkatane.

16 Tsika itzimi kempitakarori isaikayetatyeemi otsirenikitzi,
iriitake faayetairiri ootamentotsi.

Otsimankakovetakari iraampare kathatayeri inkenayetaimi
sarinkaveniki.

Iro kantamaitacha, kempitaa irofiaaka isaikaatyeemi oki-
tainkatzi.

17 Ari jetanakarori Jesus ikamantapaakeri atziripayeeni,

ikantapaakeri: “Povashaantairo pikaariperoshirevaitake,
tema irootaintsi impinkathariventantai jaka Inkitesatzi.”
18 pofiaipampithacheraatanakero inkaare saikatsiri Galilea,
irojatzi ifiaantapaariri Simon, ipaitaitziri eejatzi Pedro, it-
sipatari irirentzi ipaita Andrés, ikithataiyini. Tema shi-
maatzinkari jinaiyini. 19 Ikantapaakeri: “Poyaatena, onkem-
pivaitaiyaaro irofiaaka iriimi atziri noshimaatakagaiyaami.”
20 Arira joyaatanakeri, jookanakero iithamento. 21 Iro jo-
vaanakityaani kapicheeni, ifiaapaatziiri Jacobo, itsipatakari
irirentzi Juan, isaikaiyini ipitoki jovaipatziro iithare itsi-
patakari eejatzi iriri Zebedeo. Jomiyaanakeri eejatzi irirori,
22 eeniro jookanakeri iriri ipitoki, joyaataiyanakerini Jesus.
23 Ari okantaka, ithonka janiitakero Jesus Galilea,
jlyotaantake maaroni nampitsi tsika japatotapiintaita,
ikamantantakero Kameethari Naantsi fiaaventakotzirori
impinkathariventantai Pava. Jovashinchaayetake maaroni
mantsiyayetatsiri nampitsiki. 24 Tkemakotaitanakeri

Jesus intaina. Ikemaiyakeni eejatzi Siria-satzi,
jamayetapaakeneri maaroni mantsiyayetatsiri isheninka,
irovashinchaayeteneri. Jamakeri maaroni aayetziri
kantashivaitachari mantsiyarentsi, katsivaitatsiri,
kamanavaitatsiri, kisoporokivaitatsiri. = Jamakeri eejatzi
jaakayetziri peyari. Ari ithonkiri jovashinchaayetavakeri
Jestus. 25 Joyaataiyakerini osheki Galilea-satzi, Decdpolis-
satzi, Jerusalén-satzi, Judea-satzi, pofiaayetanainchari eejatzi
intatzikero antaraaki jifiaa Jordan.

)

IkinkithatziJesus tonkaariki, ikantakota kimoshiretaatsine
(Lc. 6.20-23)

1 Tkanta ifiaakerira Jesus osheki apatotzimentakariri,
tonkaanake otzishiki, ari isaikapaake. Pokaiyapaakeni
iriyotaane, ipiyotzimentapaakari. 2 Ari jiyotaayetakeri,
ikantziri:

3 “Kimoshirera inkantaiya eentashiretatsiri, tema iriitake
Nagairone impinkathariventantai Inkitesatzi.

4Kimoshire inkantaiya iraaneentavaitachari, tema iriitake
imposhenkaitaiya.

5 Kimoshire inkantaiya tsinampashireri, tema iriitake
saikaatsine kameetha kipatsiki ishinetaantaitziri.

6 Kimoshire inkantaiya kovakovatzirori
inkameethashirete, tema aritake irifieero ikokovatziri.

7 Kimoshire inkantaiya neshinonkashiretaneri, tema iri
ineshinonkayeetaiya eejatzi irirori.

8 Kimoshire inkantaiya kiteshireri, tema iriitake fiagairine

Pava.
9 Kimoshire inkantaiya oitsimaryiirori mashirenkaantsi,

tema iriitake intomintayetaiyaari Pava.
10 Kimoshire inkantaiya inkarate inkemaantsitakaityaari
ikameethashiretzi, tema iriitake fiagairone impinkathariven-

tantai Inkitesatzi. ) _ o ) S
Kimoshire = pinkantaiya  irimanintavaitaitemi,

inkemaantsitakaityaami, eejatzi inthaiyakoityaami,
okantakaantziro pikempisantaanara. 12 Thaamenta
pinkantayetanakyaa, tema Pava pinayetaimine inkiteki.
Pinkinkishiretakotero iroka, tema ari ikempitaayeetakeriri
eejatzi pairani etayetakarori Kamantantaneri.”

Kempitarori tzivi
13 “pikempitakarora eerokaite tzivi. Aririka inkonovaitero
tzivi tsika ompaitya, eerora apantaro inkatyokantaityaaro.
Ontzimatye irimanintaitero, irookayeetakero iraatzikashiv-
aityaaro.”

Kempitariri ootamentotsi

14 “Aririka osaike nampitsi tonkaariki, okofiaatzi
maaroni aririka ootya tsirenipaite, te omana nampitsi.
Kitainkatakotaneripinayetanaatzi eeroka eejatzi, eerokatak-
era iyotaayetanairine maaroni atziri, eero pomanimotziri
okaratzi piyoyetanairi. 15 Ari okempitari eejatzi, aririka
oisheri ootamentotsi, te omanakoteri kantzirinaki. Tema
avakotziri jenoki inkitainkatakotantyaari maaroni saikatsiri
pankotsiki. 16 Ari pinkempitanaiyaari eejatzi eeroka,
pisaikayetanai kameetha irifiaantayetyaamiri pisheninka
okameethatzi maaroni pantayetanairi. Iro iriyotantaiyaari
irirori irifiaapinkathateri Ashitairi Inkitesatzi.”

Iflaaventakero Jesus Ikantakaantaitane

17 “Eero pikinkishiretashita iroora nopokantari no-
vashaantakaayetaimiro pikempisantziro Ikantakaantaitane,
te nonkove eejatzi novashaantakaimiro ifiaaventakeri pairani
Kamantantaneri. Afia iro nopokantakari nomonkaratero
okaratzi ifiaaventayeetakeri pairani. 18 Omapero onthonkaiya
apaata kipatsi eejatzi inkite, iro kantamaitachari
eero  othonkimaitaatsi  Ikantakaantaitane, irojatzi
omonkaratantakyaari maaroni. 19 Eerorika pikempisantziro
Ikantakaantaitane, eerorika  eejatzi  piyotaayetairi
pisheninka inkempisantayetairo, eerora panintagaaro
impinkathariventantai Inkitesatzi. Iriima tsika intzime
matakerone ikempisantayetairo, impofia iriyotaantairo,
iriitakera iriiperotaatsine inkiteki. 20 ;pifiaajaantakema
kameethashire ikantayetaka iyotzinkari eejatzi Fariseo?
Afa te. Tera irimonkarayetero kyaaryooperoini irirori
inintakaavetariri Pava. Eerorika panaakoyetairi
eeroka pinkameethashireyetai, eerora pifieero tsika
ipinkathariventantai Inkitesatzi.”

IAaaventakotziro Jests kisaantsi
(Lc. 12.57-59)
21 “Piyotaiyironi eeroka okaratzi ikantayeetziriri pairani
etakaantayetarori, ikantaitziri:
Eero povantzi. Aririka povantake, irovasankitagaitemi

eeroka. . o
22 Tro kantamaitacha nokantzi naaka: Eero pikishiri

pisheninka, jovasankitaitzimikari. Eero pikantavaitziri
eejatzi: ‘Tekatsi piyomatsite eeroka.’ Jovasanki-
taimikari pinkatharentsiite. Te onkameethate eejatzi
pinkisaneentavaiteri  pisheninka piitamasontzivaiteri,
papeshitaarokari pintagaiya sarinkaveniki. 23 Tema
paapiintzi pipira tasorentsipankoki, pimpometeneri Pava,
iro kantamaitacha aririka pinkinkishiretapaakero tzimatsi

ikishimentzimiri pisheninka, 24 ari pookanakeri pipira,
piyaatashiteri kisakemiri. Pinkantairi: ‘Asheninkd, thame
aakameethatavakagaiya.’ Aririka paapatziyavakagaiya
kameetha, pimpiyeera  tasorentsipankoki, irojatzi
pimpantapaiyaariri Pava pipira. 25 Aririka intzime
kishemineri, impofia iraanakemi pinkatharentsiki,
pintharovakote eeroka avotsiki, pinkantairi: ‘Eero
pikisavaita, thame aakameethatavakagaiya.’ Tema
aririka irareetakaakyaami pinkatharentsiki, inkantaitakeri
iromperatane: ‘Paanakeri irika”’ Ari iraayeetanakemiri
irashitakoitemi. 26 Eerorika pipinatashitari okaratzi
pireevetakeri, eerora pifiagairo iroimishitovakaantaimi.
Omaperora.”

Ifiaaventakotziro Jesus mayempitaantsi

27 Piyotaiyironi eeroka ikantayeetakeri pairani, ikantaitzi:
Eero pimayempitzi.
281Tro kantamaitacha nokantzi naaka: Pineveshiretyaarorika
pifiiiro tsinane, matakamira, pimayempishiretakero.
29 Jiroka noshiyakaaventemiro: Iroorika pokipero
pantanta kaariperori, povashaantairo, pinkempitakaantero
pinkithoryaatyeeromi, pookero. Tema te pinkovero poki
atsipetakagaiyaamiro sarinkaveni, iro kameethatatsi
pisaikanarookitai. 30 Troorika pakopero pantanta
kaariperori, povashaantairo pinkempitakaantero
pinthatzinkatyeeromi, pookero. Tema te pinkovero pako
atsipetakagaiyaamiro sarinkaveni, iro kameethatatsi
pisaikaponthokitai.

IAaaventziro Jesus ookavakagaantsi
31 “Ikantaitake eejatzi pairani:
Aririka irookavakaitya, ontzimatye impayeeteri tsika osank-
inatakota irookavakaantyaari.
32Tro kantamaitacha nonkante naaka: Kaariperoshire jinake
ikaratzi ookashitarori itsipatari. Tema aririka aavetaiya
pashine oime, omayempitzimotakeri etavetari oimentari.
Arira ikempitakari eejatzi agairori, mayempitake irirori.
Temaita okaariperoveta irookeromi atziri itsipatari, aririka
irifieero omayempitzimoteri.”

Iflaaventziri Jesus pairyaashivaitariri Pava
33 «“Piyotaiyironi eejatzi ikantaitakeriri pairani etakaan-

tarori: o
Eero pipairyaashivaitari Pava.

Iro pinkante: ‘Irovasankitainaata Novinkatharite eerorika
nomonkarayiro nokantayetziri.’ Aririka pinkantake,
ontzimatye pimonkarayetero. 34 Iro kantacha nokantzi

naaka: Te arite pimpairyeeri Pava, pimonkaratantyaarori
pikantayetziri. Eero pipairyiiro inkite, tema ari
isaikiri Pava janta. 35 Eero pipairyiiro kipatsi, tema
irojatzi jashitari Pava, ari jetsiyaryaakiitapiintari. Eero
pipairyiiro Jerusalén, tema ari ipinkathariventantziri
Pinkatharijanorentsi. 36 Eero pipairyiiro piito, pinkante:
‘Eerorika nomonkaratziro nokantziri, inthatzinkaitenaroota
noito.” Tera eeroka materone pishookakairo pipai, ompofia
pincheenkaishitakagairo eejatzi. 37 Eerora pamatavitantzi.
Omaperorika pantero pikantayetziri, ari pinkante: ‘Jee,
nomatero.” Eerorika pantziro, intaani pinkante: ‘Eero
nomatziro.” Tema te onkameethate poshekyeero pifiaane.”

IAaaventziro Jesus ikaminthaitziri kisaneentantatsiri
(Lc. 6.27-36)
38 “Piyotaiyironi eeroka ikantaitakeri pairani:
Aririka pinkithoryiiteri irooki pashine atziri, okameethatzi

impiyakoventaityaari, inkithoryiitaitemiro
poki eeroka. Aririka pinkiryaakoteri pashine
atziri, okameethatzi impiyakoventaityaari

inkiryaakotaitemi eejatzi eeroka.

39 Iro kantacha nokantzi naaka: _ Te okameethatzi
pimpiyatyaari kisaneentzimiri. Aririka impasavorotemi

kashetavoroki, pishinetaineri eejatzi pashinevoroki
impasatemiita. 40 Aririka inkovaite iraapithaitemiro
piithaare, pishineteneri iraanakero eejatzi piithaare
poveviryaakotapiintantari. 41 Aririka iromperaityaami
paanakero ovaakarontsi pookero niyanki avotsi, paanakero
ovaakarontsi panaakairo ikantavetakamira tsika pookero.
42 Aririka inkantaitemi: ‘Pimpenaro,” okameethatzi
pimperi. Aririka inkantaitemi eejatzi: ‘Pimpavakenaro, ari
noipiyeemi,” okameethatzi pimperi eero pithafiaapithatari.
43 Piyotaiyironi eeroka ikantaitakeri pairani:
Pineshinonkateri pisheninkajanori. Iriima tsika itzimi
kishimiri, pinkisheri irirori.

44Tro kantacha nokantzi naaka: ‘Petakotyaari kisayetzimiri.
Pamanakoyetairi maaroni irineshinonkatantyaariri
Pava irirori. Eero pipiyatari Kkisaneentzimiri,
paakameethayetairi.’ 45 Trootake ikovakaayeetakeriri
itomintayetaari Ashitairi Inkitesatzi. Iriitake ovet-
sikakeriri ooryaatsiri, oorentakotziriri maaroni atziri:
kameethashireri, eejatzi kaariperoshireri. Iriitake
ovetsikakerori eejatzi inkane, jovaryiiniri maaroni atziri:
kameethashireri, eejatzi kaariperoshireri. 46 Intaanirika
petakotashityaari  ikaratzi  etakotayetamiri eeroka,
(pifiaajaantzima ari impinataimi Pava?  Afia eero, iro

jimatapiintakeri kaariperoshireri kovakotziriri isheninka
kireeki. 47 Intaanirika petakoyetakyaari pisheninka,
¢amenaashivaitakara?. Tema iro jimayetapiintakeri
eejatzi kaari pisheninkata irirori. 48 Kameethashirera
pinkantayetanaiya eeroka, pinkempitakotaiyaari Ashitairi
Pava, tema omapero ikameethashireperotake irirori.”

6

Iflaaventziri Jesus pashitantachari

1 “Povashaantairo pofiaakayetapiintziri atziri pantayetziro
pinkameethashiretantaiyaarimi. ~ Eenirorika piyaatatyee
pantero, tekatsira impinataimiri Ashitairi Inkitesatzi.

2 Aririka pimpashitantya, te onkameethate pikantanta-
yetanake: ‘Nopashitantaka naaka.’ Irootakera jameyetari
kamataviri, ikoviro irirori irifiaapinkathayeeteri. Iro kantacha,
intzimakerikami faapinkathaterine jaka, iro irifiaamatsite
irirori irifiaapinkathaventaiteri. 3 Aririka pampitakoteri eeroka

ashinonkainkari, eerora pikamantziri pitsipaminthare,”
4 omanaantsiini onkantakotya pipashitantakari. Jiyotake
Pava irirori, iriitake pinataimine.”

Ifiaaventziro Jesus flaafiaataantsi
(Lc. 11.2-4)

5 “Aririka pifiaafiaateri Pava, te apantaro pinkempi-
takotyaari kantakaaperovaitachari. Ikatziyapiintayeta
irirori janta japatotapiintaita, ikatziya eejatzi niyankineki
nampitsi, onkantya irifiaantayetyaariri isheninka. Iro
irifiaamatsite irirori irifiaapinkathaventaiteri. Omaperora.
6 Irooma eeroka, aririka pifiaafiaate, pashitakotya apaniro
pipankoki pinkovakoteri Ashitairi tsipatakamiri apaniroini.
Irifiiimiri apaniro, ariirineshinonkatakyaami, iriitake eejatzi
pinataimine.

7 Tema aririka pifiaafiaate, te apantyaaro papiipiitero
okaratzi pikantakeri. Iro jameyetari irirori kaari
asheninkata aaka. Ifiaajaantzi japiipiitziro ikantayetakeri
ari inkemakeri Pava. 8 Paamaventya pikempitakotarikari
eeroka. Tekeramintha pinkovakoteri  Ashitairi
kovityiimoyetamiri, jiyotzitataikaro irirori maaroni. ° Jiroka
pinkante pifiaafiaatapiinte eeroka:

Ashitanari, nampitarori inkiteki,

Tasorentsi pinatzi eeroka.

10 pimpinkathariventaina naaka.

Pantakainaro jaka kipatsiki okaratzi pinintakaanari eeroka,

6:3 Pinkempitakaantero te iyotemi pampate tsika opaita antakeri pakojanori.

Pinkempitakainari inkiteveri, pantakairi irirori maaroni
pinintakairiri.

11 Pimpapiintenaro kovityiimotanari noyaari.

12 Pimpeyakotainaro nokaariperoshirevaitake,

Tema nomatakero naaka eejatzi, nopeyakotairi ikaratzi
ovaariperoshiretakenari.

13 Eero pishinetana irifiaantaityaana, inkovaite irantakaite-
naro kaariperori.

Ari pinkantaitatyeero pimpinkathariventante. Ari pinkan-
taitatyeero ontzimimotemi pishintsinka, eejatzi pova-
neenkaro. Ari onkantyaari.

14 Tema aririka pimpeyakotairi atziri kishimiri, ari

impeyakotaimi eejatzi eeroka Ashitairi Inkitesatzi. 15 Irooma

eerorika pipeyakotairi eeroka atziri kishimiri, eerora
ipeyakotzitaami Ashitairi irirori.”

Ifiaaventziro Jesus tzitaantsi

16 “Aririka pintziventya pinkinkishiretakoteri Pava,
eero pikamantantayetzi, pinkante: ‘Notzitaventatyaari
Pava.’ Paamaiya eeroka pikempitarikari kamataviri.
Itzitapiintaveta irirori, montyoryaa ikantayeta ivoroki
iriyotantaityaari itziventatya. Iroora ifiaamatsite irirori
irifiaapinkathaventaiteri. =~ Omaperora. 17 Irooma eeroka
aririka pintzitaventyaari Pava pinkinkishiretantyaariri,
pinkivaporotya, ipofia pinkishitakya kameetha, 18 iro eero
jlyotantaitami pitziventatya. Apaniro iriyotemi Ashitairi
Inkitesatzi, iriitakera pinataimine.”

Ifiaaventziro Jesus inkitesato ovaakarontsi

(Lc. 12.32-34)

19 “Te apantaro povaarantashivaitya jaka Kkipatsiki,
ovana opathayi, ari ipiyotapaari eejatzi koshintzi. 20 Iro
kameethatatsi pantayetanairo pifiaantaiyaarori pisaikai
kameetha inkiteki. Kempitavaitaka povaarantatyeeyaami
inkiteki tsika te ompathaanetapai, tsika te intzimapai
eejatzi koshintzi. 21 Tsikarika povaarantaka, ari
pinkinkishiretapiinterori.”

IAaaventziri Jests ootamentotsi
(Lc. 11.33-36)
22 “Kameetharika onkantya poki, pifiaantaro kameethaini,

okempitaro pinkofieetyaakotatyeemi.t 23 Terika apantaro poKi,

T 6:22 Oshiyakaaventachari okitsi kameethari, aparoni pimantaneri (kaari
mashithatatsi), tsika itzimi fieerone inkemathatairo okaratzi irantakairiri Pava.
Tema isaikanaatzi okitainkatzi.

eero pifiaantaro kameethaini, kempitaka pintsirenikitako-
tatyeemi.”f

Ifiaaventziro Jests ashaarantaantsi
(Lc. 16.13)

24 “Tekatsi materone irantavaiteneri apite omperatanta-
neri. Tema aparoni inkovaperote irimonkarateneri jom-
peratariri, iriima pashine, inkisaneentanakeri. Ari okem-
pitzitari eejatzi: Tekatsira materone iranteneri Pava iko-
vakaantziri irirori, aririka inkinkishiretakoyeetero eejatzi
ashaarantaantsi inkempitakaantanakero iroorikami omper-
atyaarine.”

Ifiaaventziro Jests kantzimoshiretaantsi

(Lc. 12.22-31)

25 “Pinkeme nonkante: Tera apantaro onkantz-
imoshirevaityaami  pinkante: ‘¢Opaitama  noyaari,
opaitama nomiretyaari, opaitama nonkithaatyaari?’
Afa  tzimataitatsi  pashine ankinkishiretapiintairi
afiaantareki, iro kovaperotaitachari, anayiro okaratzi
ovayetapiintari, okaratzi akithaayetapiintari eejatzi.
26 Thame ankinkishiretakoteri tsimeripayeeni. Te iriyote
impankitanontya iroyaari, te irovetsike ipanko irovanontya
ivankire. Iro kantamaitacha Pava, ipayetapiintakeri
irovarite. Aakara jimaperotataitzi jetakotai Pava.
27 Aririka paakoventyaaro onkantzimoshirevaityaami
¢arima  pinkantakero povavineentavairo posarentsite?
28 Intsityaa ankinkishiretakotero inchateyapayeeni, te
afieero antavaitanete, te ontyaanontya onkithaatyaari.
Iro kantamaitacha te onkantzimoshirevaityaaro, onkante:

‘¢Opaitama nonkithaatyaari?’§ 29 Ovaneenkata kameetha,
anayiri jovaneenkaveta Salomo6n, pinkatharivetachari
pairani. 30Iriitakera Pava ovaneenkatayetzirori. Okantaveta
kapiche afaavetaro ovaneenkatapaintya, iro osamani, tekatsi
apantyaarone aririka onkamateyatanake, tema inchekayee-
takero, impofia intaayetakero. ¢Eeroma ikempoyaaventzimi
eeroka Pava? Aritake, eero pikisoshiretzi. 31 Aritapaake
okantzimoshirevaitami, pikantzi: ‘¢Opaitama noyaari,
opaitama nireri, opaitama nonkithaatyaari?” 32 Apatziro
okantzimoshirevaitari ikaratzi kaari kempisantatsine.
Irooma eerokapayeeni, jiyotakoyetzimiro Ashitairi
Inkitesatzi opaiyetarika kovityiimoyetamiri. 33 Iroora
kovaperotachari pinkokovatairi impinkathariventaimi,

f 6:23 Oshiyakaaventachari eerorika apantaro oki, aparoni mashithari, tsika
itzimi kaari fieerone inkemathatairo okaratzi irantakairimi Pava. Tema isaikatzi
tsika otsirenikitzi. 6:28 Iro ikantakoitzi jaka “inchateyapayeeni” paitachari
“lirio.”

pinkokovatairi eejatzi irovameethashiretaimi, irojatzi
pifiaantaiyaarori impayetaimiro okaratzi kovityiimoyetamiri.

34 Ari okanta, eero okantzimoshirevaitami ompaityaarika
avishimotemiri osaitekira. Tema maaroniki Kitaite pifieero
ompaitya avishimotemiri.”

7

Iflaaventziro Jesus kantzimataantsi

(Lc. 6.37-38,41-42)

1 “Te apantaro ankantante: ‘Kaariperoshire inatzi
nosheninka. Aririka ankantantake, ari irimayeetai
aaka, inkantayeetai: ‘Kaariperoshire pinatzi eejatzi
eeroka.’ 2 Aririka ankantakoteri asheninka, ari
inkantakotanakai eejatzi aaka. Ontzimatye aamaiya,
aririka ontzime antzimotantane, imaperoitaikari aaka
apaata impiyatayeetai. 3 Okempivaitakaro aririka
otyaakitaimi antaro inchapeto okiki, ¢kantatsima ameneri
pashine otyaakitachari kapicheeni irookiki? 4 ;Tema eero
okanta ankanteri: ‘Pimpoke, nagaimiro otyaakitakemiri
pokiki? Tema otyaakitakemi eeroka antaro inchapeto.
5 Pikempitakari kamataviri. Petavakyaaro eeroka paavairo
inchato  otzikaakemiri, irojatzi pamenantanaiyaari
kameetha paantaiyaaniriri otyaakitakeri pashine.

6 Tera impayeetapiintaiteri otsitzi vathatsi tasorentsitat-
siri. Ari okempitari eejatzi tera impayeeterimi chancho mar-
eryaayetatsiri, tema ariiroipatsitakeroiraatzikavaitavakero.
Tera impayeeteri ikovayevetari, osheki inkatsimate, ari irat-
sikantake.”™

Ifiaaventziri Jesus amanaperotziriri Pava

(Lc. 11.9-13;6.31)

7 “Pinkampitante, pinkokovate eejatzi, aritake pifiaakero
impayeetemiro pikovakotantziri. Pinkempitakaantero
pareetya aparoni pankotsi, pinkantapaakeri ashitarori:
‘Pashitaryeenaro.’ Aritake irashitaryaakemiro ipanko.
8 Aritake impayeetairi kampitantayetatsiri. Inkarate
amemenatairone, ari irofiaakaitairi. Aririka inkantaiteri:
‘Pashitaryeero.” Aritake irimatakero. 9 Aririka inkampitemi
pitomi, inkantemi: ‘Apa, pimpena tanta.” ;Arima pimpakeri
mapi? 10 Aririka inkantemi: ‘Pimpena shima noya.
(Arima pimpakeri maranke iroyaari? 11 Iro kantacha

* 7:6 Ikantaitziri jaka: “vathatsi tasorentsitatsiri” ipofia “mareryaayetatsiri,”
iro oshiyakaaventacha Kameethari Naantsi tasorentsitatsiri. Tema ifiaane Pava,
okempitari ikaratzi mareryaayetatsiri. Iriima otsitzi ipofia chancho, irira os-
hiyakaaventacha, ikarayetzi kaari koverone inkempisantero Kameethari Naantsi,
osheki ikisaneentakeri kamantantzirori. Tera arite impankiventayeetyaari,
terika inkovero inkempisante.

eeroka petakotari pitomipayeeni, kaariperoshire pinaveta.
Iriira ovatsiperotzirori Ashitairi Inkitesatzi, jetakotari
irirori maaroni amanayetairiri. 12 Aririka pinkove
iretakotaityaami, petavakyaaro eeroka petakotantya.
Irootakera okantakotziri Ikantakaantaitane, irojatzira
ikantakeri eejatzi pairani kamantantaneri.”

IRaaventaitziro avotsimanchaki
(Lc. 13.24)

13 “Aririka pinkove pinkyaavankotairi Pava, pinkempi-
takaantero pimpampithatatyeeromi avotsimanchaki. Tema
tzimatsi pashine avotsisaante, kaari pomerentsitachane
inkenantaityaaro. Osheki pampithatakerori, irashinonkaay-
eetaiya sarinkaveniki. 14 Trooma avotsimanchaki, te
iroshekite kenantyaarone, iriitake areetaachane Pavakinta,
inkantaitaatyeero irafiagai janta.”

IAaaventziri Jesus thairi

(Lc. 6.43-44)

15 “Pinkyaaryootaiyeni, jamatavitzimikari oshiyavetariri
kamantantaneri, inkempitakotapaakyaari ikantaranki

oisha te _inkatsimatanete. _Iro = kantamaitacha
kaariperoshire  inayetatziira, ikempitakari  piratsi

katsimari. 16 Ontzimatyeera ankempoyeero jantayeetziri
ayotantantyaari ikameethashiretzirika. ¢Afiiiroma uva
onkithotantyaaro ovaato kitochee? Tera. ¢Omatziroma higo
onkithotantyaaro iroori? Te omata eejatzi. 17 Inchato
saankanatatsiri oshooki, okithotzi kameetha. Irooma
inchato sampiyashitaintsiri, te onkithokinete. 18 Tema
inchato saankanatatsiri oshooki, te irifieetero onkaariperote
okithoki. Ari okempitari eejatzi inchato sampiyashitaintsiri,
eero jifieetziro onkameethate okithoki. 19 Tema itovaitziro
inchato kaari kithotatsine, iragaitakero intagaitero.
20 Pinkempoyaakoyetairi iyotaayetaimiri. Ikempitakarorika
okithotzi inchato saankanatatsiri oshooki, pimatero
jlyotaayetzimiri.”

Jiflaaventziri Jesus iyotakoperotanairiri
(Lc. 13.25-27)

21«Tzimavetachara osheki kantavetanari: ‘Novinkatharite
pini eeroka, nofaapinkathakitakemi”  Iro kantacha eero

jifieero impinkathariventairi Pava. Intaani inkarate
antayetanairori ikovakaantziri Ashitanari Inkitesatzi.
22 Aririka nompinkatharitai apaata napatotairi maaroni
atziri. Tzimatsi kantayetaatsine: ‘Novinkatharite,
nopairyaakemi naaka nofiaaventayetzimi. ~Nopairyaakemi
novavisaakotziri jaakayetziri peyari. Nokantayetziri eejatzi
nosheninka: Iro notasonkaventantari nopairyiiri Jesus.’

23 Iro kantamaitacha nonkantanakeri naaka: ‘Te niyotemi.
Piyaataveete jantyaatziini, omapero pikaariperoshiretake.” ”

Ifiaaventaitziri apite ovatzikirori ipanko

(Lc. 6.46-49)

24 “pinkeme, aririka  pinkinkishiretero = maaroni
nokantakemiri, aririka pinkempisantanakero maa-
roni, ari okameethatzi. Irootake piyotanetyaari.
Pinkempitakyaari ovatzikirori ipanko oshirantapathatzi
kipatsi. 25 Oparyaaveta iniroite inkane, amaraniveta.
Otampyaavetaka shintsiini, ookantavetapaakaro pankotsi, te
aavyeero. Tema ovatzikakitya kameetha oshirantapathatzi
kipatsi. 26 Ari okempitari eejatzi, eerorika pikinkishiretziro
nokantayetakemiri, eerorika pinkempisantanairo, eero
pifiiiro piyotanetyaaro. Pinkempitakotakyaari ovatzikirori
ipanko impanepathatzi. 27 QOparyaapaake inkane,
amaranitapaake. Opofia otampyaatapaake, ookantapaakaro,
tyaanake pankotsi, aanakero. Te ifieetairo.”

28 Trootake jiyotaayetakeriri Jesus ikaratzi apatoven-
takariri. Ipampoyaaminthaitanakeri. 29 Tera omaanta
ishintsinka jiyotaantzira, janayiri jiyotaantzi iyotzinkariite.

8

Jovashinchagairi Jesus omatziri pathaarontsi
(Mr. 1.40-45; Lc. 5.12-16)
1Tkanta joirinkaa Jesus ikinkithatakera tonkaari otzishiki,
joyaatairi osheki atziri. 2 Ari ipokashitakeriri aparoni
atziri omatziri pathaarontsi, jotyeerovashitapaakari

Jesus, ikantapaakeri: “Pikovirika, ari onkantake
povashinchagaina.” 3 Iroora jakotashitantanakariri,
jantantakari Kkapicheeni irako, ikantzi: “Nokovi,

peshitakotai.” Eshitanake ipathaavaiveta. 4 Ipofia Jesus
ikantavetavaari: “Eerora pikamantakotana. Apatziro
povanakero piyaatashiteri omperatasorentsitaari,
pimonkaratantyaarori Ikantakaantane Moisés, pimperi
pashitakaariri Pava, iriyotantaityaari eshitakotaimi.”

Jovashinchagairi Jesus irotzikatane ijevare ovayiriite

(Lc. 7.1-10)

5 Tkanta jovaanaa Jesus, areetaiyakani nampitsiki
Capernaum. Ari ipokakeri ijevare ovayiriite Roma-satzi,
irifieeri Jesus, ¢ ikantapaakeri: “Novinkatharite, tzimatsi
notzikatane nopankoki, maperokitaka imantsiyatake,
kisoporokitake.” 7Jakanakeri, ikantziri: “Aritake niyaatake
novashinchagairi.” 8 Iro kantamaitacha ikantanake irirori:
“Osheki nofiaapinkathatakemi eeroka, kaaripero nonake

naaka, niyotzi eero okantzi pinkyaavankotena. Intaani
nokovi pinkantakaanteri, ireshitakotai. Tema aritake
omatakya pinkanteri® 9 Tema tzimatsi omperatanari
naaka, tzimatsi eejatzi ovayiripayeeni nomperatari naaka.
Aririka nonkanteri: ‘Piyaate,” aritake iriyaatake. Aririka
nonkante pashine: ‘Pimpoke,” aritake impokake. Aririka
nonkanteri notzikatane: ‘Pantero iroka,’” jimatziro jantziro.”
10 Ipampoyaanakeri Jesus ikemakeri ikantake irika ijevare
ovayiriite. Ikantanakeri oyaataiyirini: “Iriira matakerori
irika ikempisantzi, jaka Israel-ki te intzime aparoni
asheninka kempityaarine. Omaperora. 11 Pinkeme, aririka
impinkathariventantai Inkitesatzi, ari intzimake osheki
kaari asheninkata pofiaayetachari pashineki nampitsi, tsika
intzime anintaayetaachane intsipataiyaari Abraham-ni,
Isaac-ni eejatzi Jacob-ni. 12 Iro kantamaitacha eerora
itzimaperotai asheninka saikaatsineri janta. Iriitake
ikovakaaveetakari impinkathariventairimi maaroni janta,
oshekimaitaka ipiyathataka, irootake irookantaiyaariri
otsirenikitake. Ari iriraavaitaiyaari, iratsikaikivaitya
inkemaantsitaiya.” 13 Ipithokashitanaari ijevare ovayiriite,
ikantziri: “Pimatairo pimpiye pipankoki. Tema pimatakero
pikempisantzi eeroka, irootake ireshitakotantaiyaari
potzikatane.” Aripaitera javisakotanake irotzikatane janta
ipankoki.

Jovashinchagairo Jests iriyote Pedro

(Mr. 1.29-34; Lc. 4.38-41)

14Tkanta Jesus jatake ipankoki Pedro. Ifiaapaatziiro iriyote,
onoryaaka, aakero saavakirentsi. 13 Ipampitapaakero
kapicheeni akoki, eshitakotanake. Piriintanaka,
amenayetavakeneri ompaitya ompavakeriri. 16 Okanta
osheetyaanake, jamaitapaakeneri osheki jaakiri peyari.

Jovashinchaayetairi, ikisathatavakerira kapicheeni
iveyarite. Jovashinchaayetairi eejatzi maaroni
mantsiyayetatsiri. 17 Arira okanta omonkaraantakari

ifiaaventakeri pairani kamantantaneri Isaias, ikantakeranki:
Iriira aanakerori amantsiyare,
Irijatzi aanakerori eejatzi okaratzi akemaantsiyetari.

Oyaaterine Jestls
(Lc. 9.57-62)
18 Tkanta ifiaakeri Jesus joshekiperotapaake atziri apatotz-
imentariri, ikantanakeri iriyotaane: “Thame amontyagai

8:8 Irikaijevare ovayiriite Roma-satzi, kaarira Judio, pashinesatzi atziri jinatzi.
Tema pairani aparoni Judio, te inkyaavankoteri pashinesatzi kaari isheninkata.

intatsikero.” 19 Ikantavetavaari iyotzinkari: “Iyotaantan-
eri, nokovi noyaatanakemi tsikarika pikenayetzi eeroka.”
20 Takanake Jesus, ikantziri: “Aparoni otsitziniro, tzimatsi
imoro imaantari, eejatzi tsimeripayeeni tzimatsi iromayero.
Iriima irika Itomi Atziri tera otzimi ipanko imaantapi-
intyaari irirori.” 21 Ari ikantanake aparoni iriyotaane: “Iy-
otaanari, nokovavetaka naaka noyaatanakemi, iro kanta-
maitacha aririka nofiaanairi nirintari nonkitatanairi, arira
noyaatemiri.” 22 Ipofia ikantanakeri Jesus: “Poyaatena. Tema
ikaratzi kamashireyetatsiri, ari inkitatairi irirori kaminkari-
payeeni.”

Joimairentziro Jesus tampyaa
(Mr. 4.35-41; Lc. 8.22-25)

23 Ipofia jotetanaa Jesus pitotsiki, itsipatanaari iriyotaane.
24 Tkanta jimontyaakotanaka, maanake Jesus pitotsiki. Iro
joveraakovetaiyakani niyankyaaki, omapokakeri iriyotaane
otampyaatapaake antaroite, otetaatapaaka jiflaa pitotsiki,
otamakaatanakera inkaare. 23 Jiyaatashiitanakeri, jovakiry-
eetapaakeri Jesus, ikantapaakeri: “jlyotaanari, ampiinkatye!
jPovavisaakotaina!” 26 Tkantanakeri irirori: “¢Opaitama
pitharovantari? ¢Tekerama pikempisantaperotziita?”
Piriintanaka, joimairentakero tampyaa eejatzi ikempitakero
otamakaane inkaare, avisanake, mairyaatanai kameetha.
27 Ipampoyaaminthaitanakeri Jesus, ifiaapinkathatanakeri
iniroite, ikantavakaayeta: “¢lpaitama atziritatsiri irika?
Joimairentziro tampyaa, eejatzi inkaare.”

Gadara-satzijaakiri peyari
(Mr. 5.1-20; Lc. 8.26-39)

28 Aritake areetaiyakani intatsikero, aatakotaiyapaakeni
nampitsiki paitachari Gadara. Ari ishiyashitavakari apite
atziri jaakiri peyari ipofiaakaro Kkitataariki. = Katsimaki
ikantakaakari peyari, osheki itharovakaitakari, te
arite inkenayeete janta. 29 Tkantavakeri: “iJesUs,
Itomi Paval! ¢lrootaintsima  povasankitaina? ¢ Tsikama
nokantakemi eeroka?” 30 Ari itzimi janta osheki chancho,
ishintaraavaitaiyini. 31 Naavaitanake iveyarite, ikantanake:
“Aririka povavisaakotairi irika naakane, potyaantena naaka
ipiyotaka chancho.” 32 Jakanakeri Jesus, ikantziri: “Piyaate
peyari” Matanaka. Jatanake peyaripayeeni chanchoki,
jaakapaakeri, iroora ishiyantaiyanakari imperetatzi otzishi,
mitagaiyapaakani maaroni inkaareki, aperotaka ipiinkake.
33 Tkanta ifiaakerira aamaakoventariri, shiyeeyanakani.
Jatake nampitsiki, ikamantapaakeri maaroni atziri
okaratzi ifiaakeri. 34 Iroora jiyaatashiitantanakariri Jesus,

ikantaitapaakeri: “Te nonkovaiyeni pisaiki nonampiki,
pamene tsika pinkene.”

9

Jovashinchagairi Jesus kisoporokiri
(Mr. 2.1-12; Lc. 5.17-26)

1Ipofia jotetanaa Jesus pitotsiki, montyaakotaa, ipiya in-
ampiki. 2 Ari jamaitakeneri kisoporokiri, janatakoitak-
eri shitashintsiki jonoryaantapiintari. Jiyoshiretavakeri
Jesus atziri amakotakeriri, ifiaanatavakeri mantsiyari, ikan-
tavakeri: “Tharomentashire pinkantanakya notomi, ari no-
vashinchagaimi, tema ipeyakoitaimiro pikaariperoshireve-
taka.” 3 Ikanta ikemavake iyotzinkariite, ikantashire-
tanake: “Ithainkatziiri Pava irikavé.” 4 Jiyotake eejatzi
Jesus opaita ikantashiretakeri, josampitanakeri: “sOpaitama
okaariperotantari pikantashiretziri? 5 ;Tema onkameethate
nonkante: ‘Ipeyakoitaimiro pikaariperoshireveta?’ ¢lrooma
pikovi nonkanteri: ‘Pinkatziye, paniitai?” 6 Irofiaakara piy-
oteri irika Itomi Atziri otzimimotziri ishintsinka, ari im-
peyakotairi kaariperoshirevetachari.” Ipithokashitanakari
mantsiyari, ikantziri: “Pinkatziye, paanairo ponoryaantave-
tari, piyaatai pipankoki.” 7 Ari ikatziyanaka mantsiyave-
tachari, jatai ipankoki. 8 Ifiaakeri maaroni atziri apatotain-
chari, ipampoyaavakerijiyaataira. Ikantaiyanakeni: “Omap-
erotatziiri Pava, iriitakera matakerori otzimimotantakariri
ishintsinka Jesus.”

Jagaitanakeri Mateo

(Mr. 2.13-17; Lc. 5.27-32)

9 Tkanta jovaanaka Jesus, irojatzira ifiaantapaakariri
paitachari Mateo, kovakotziriri isheninka Kkireeki.
Ikantapairi: “Poyaatena.”  Katziyanaka, joyaatanakeri.
10 Ipofia jaanakeri ipankoki irovakaiyaari, itsipataanakeri
iriyotaane. Osheki jatanaintsiri kovakotziriri isheninka
kireeki, jiyaatake eejatzi osheki kaariperoshireyetatsiri. Ari
itsipatakari Jesus jovaiyakani. 1! Ikanta ifiaakeri Fariseo-
payeeni, ikaimakeri iriyotaane Jesus, josampitakeri:
“;Opaitama itsipatantariri Jesus kovakotantatsiri Kkireeki,
itsipatakari eejatzi kaariperoshireyetatsiri? Te
onkameethate.” 12 Tkemavakera Jesus, ikantanake irirori:
“Aririka irimantsiyate atziri ipokashitziri aaventantzinkari,
iriima atziri kaari mantsiyatatsi tekatsi inkove irirori.
13 Ontzimatye pinkinkishiretero Ikantakaantane Pava,

kantatsiri: _ ) o ' ) )
Te nonkovajaantairo pamayetaina pipira pimpometainari.

Iro nokovaperotairi pineshinonkayetaiyaari pisheninka.



MATEO 9:14 21 MATEO 9:26

Tera iro nopokantajaantakari naaka nonkaimashireyetairi
kameethashireri, afia nopokashitatziiri kaariperoshireri
nonkaimashiretairi irovashaantairo kaariperori.”

Iflaaventziro Jesus itzitaita

(Mr. 2.18-22; Lc. 5.33-39)

14 Tpofia ipokaiyakeni iriyotaane Juan, josampitapaakeri
Jesus, ikantziri: “¢Opaitama kaari itzitanta piyotaane?
Notzitapiinta naaka, ari ikempitari eejatzi iriyotaane

Fariseo-payeeni.” 15 Jakanakeri Jesus, ikantanakeri:
“Aririka inkempiyeetyaari aavakaachari, sarima
irovashireneentaitakya? Aryaajaini apaata, aririka

iragaitakeri iimentaitari, aripaitera intzitaitya. 16 Tema
aparoni paisatori ikithaataitari, aririkami irovapatankai-
tantyaaro osape ovakerari, ari osaraaperotanake aririka
ampithatanakyaarika ovakerari. 17 Eejatzi okempitari,
te aritzi paisatori meshinantsinaki irovantayeetyaaro
eeryaatatsiri jimiretaitari. Aririka irovantayeetakyaaro,
ari  isanaryaanake, apaavaitashitakya  jimireetari,
eejatzi meshinantsinaki irirori. Iri aritatsi ovakerari
meshinantsinaki irovantayeetyaaro, eero japaavaitanta
apiteroite.”

Irishinto Jairo opofia tsinane antzitakeriri iithaare Jesus

(Mr. 5.21-43; Lc. 8.40-56)

18 Tekera inthonkero irifiaavaite Jesus, areetapaaka aparoni
jevari, ifiaapinkathatapaakeri, ikantapaakeri: “Kamake
nishinto, iro nopokantari piyaate nopankoki pantantaiyaaro
kapicheeni pako, afiagaita.” 19 Ari jiyaatanake Jesus,
eejatzi iriyotaane joyaatanakeri. 20 Okanta aparoni
mantsiyatatsiri tsinane, osheki osarentsi osokaavaitaka,
tzimakotake 12 osarentsi, okenashitapaakeri itaapiiki
Jesus, antzitakeri kapicheeni opatziki iithaare. 21 Tema
okantashiretakitzi: = “Aririka nantzitakeri iithaare, ari
neshitakotai.” 22 Ipithokashitanakaro Jesus, ikantziro:
“Tharomenta pinkantanaiya nishinto, ovashinchagaimi
pikempisantake.” Apathakero eshitanake omantsiyare
tsinaneka. 23 Ikanta jareetapaaka Jesus ipankoki jevari,
iflaapaatziiri shoviriventzirori kamaintsiri, osheki atziri
akivainkatainchari. 24 Ikantapaakeri Jesus: “Pisheke, te
onkame piraakotaiyakarini, afia omakoryaatzi.” Thainkaya
jovaitakeri Jesus. 25 Ipofia jomishitovapaakeri maaroni,
kyaapaake Jesus, joirikavakotapaakero, piriintanaa eentsika.
26 Te omanakotanakya jantakeri Jesus, ikemakoitanakeri
maaroni.

Jovashinchagairi Jesus apite mavityaakiri

27 Tkanta jovaanaka Jesus, ipatzimatanakeri apite mav-
ityaakiri, ikaimakotziri, ikantzi: “jIcharine David-ni, pineshi-
nonkataiyaana!” 28 Irojatzi jareetantapaakari pankotsiki,
eejatzi mavityaakiri irirori. Ipokashitapaakeri okarikiini,
josampitakeri Jesus, ikantziri: “sPikinkishiretama eeroka ari
novavisaakotaimi?” Ikantaiyini irirori: “Jee, aritake pi-
matakero novinkatharite.” 29 Jakotanake Jesus, ipampi-
taakitakeri, ikantziri: “Ovashinchagaimi pikempisantaana.”
30 Apathakero amenanai kameetha. Ishintsithavetavaari,
ikantziri: “Tera nonkove pinkamantakotena novashincha-
gaimi.” 31 Iro kantamaitacha jiyaataira, ikamantanta-
yetanake, ithonka ikemakoitanakeri Jests.

INaavaitakaitziri Kisovaanteri
32 Ipofia jamaitapaakeneri Jests aparoni atziri jaakiri

peyari, kisovaante ikantaka. 33 Ari jovashinchaavakeri
Jesusirika atziri, faavaitanai ikisovaantetakaavetakari peyari,
tema jomityaantapithatakeri iveyarite. Maaroni ikempoy-
eetanakeri Jesus, ikantashiretaitanake: “Tera afiaapiinte 0s-
hiyaarine irika anampiki Israel-ki.” 34 Iro kantamaitacha
ikantaiyini Fariseo-payeeni irirori: “Jimatakaatziirira ije-
vare peyariite jovashichaantariri iraakane.”

Sampainkatake pankirentsi
35 TIthonka jiyaayetake Jesus maaroni nampitsiki,

jiyotaantayetake japatotapiintaita. Ifaaventapiintakero
Kameethari Naantsi tsika onkantya impinkathariventantai.
Jovashinchaayetakeri maaroni, tekatsi aparoni

mantsiyarentsi pomerentsitzimotyaarine. 36 Ifiaayetzirira
osheki apatotzimentariri, antaro Jesus jetakoshiretakari,
ikantake: “Omapero jashinonkaayetaka irika atziripayeeni.
Ikempitakari oisha eerorika itzimi aamaakoventyaarine.”

37 Eekerora ikantanakitziiri iriyotaane: “Ikempitakarora
irikapayeeni atziri, osampainkatzi pankirentsi, iro kanta-
maitacha te intzimaperote atziri aavatairone. 38 Pamanairi
Avinkatharite irotyaanteeta osheki jatatsineri atziriki, tema
kapatacha osheki kempisantayetaatsine.”

10

Jiyoshiitake Jestis 12 Irotyaantajanore

(Mr. 3.13-19; Lc. 6.12-16)

1 Ipofia jiyoshiitake Jesus ikaratzi 12 iriyotaane,
jimatanakero irirori irovashinchaayetairi mantsiyari,
eejatzi ikaratzi jaakayetziri peyari, tema ipasavyaakari
itasonkaventantzi. 2 Jirika ikaratzi 12 jiyoshiitakeri
Jesus: Etanakarori Simdn, ipaitakeri Pedro. Ipofiaapaaka

Andrés, irirentzi Pedro. Ipofiaapaaka Jacobo itomi Zebedeo
itsipatakari irirentzi Juan. 3 Ipofiaapaaka Felipe, Bartolomé,
Tomds, Mateo kovakovetariri kireeki isheninka, ipofiaapaaka
Jacobo itomi Alfeo, Tadeo, 4 ipofiaapaaka Simon, ipaitaitakeri
eejatzi Kisakotantaneri. Ipofiaapaaka ovekaraantapaakarori
Judas Iscariote, iriitakera pithokashitantainchari.

Jotyaantaitakeri karataintsiri 12
(Mr. 6.7-13; Lc. 9.1-6)

5 Opofia jotyaantakeri Jesus karataintsiri 12, ikantavak-
eri: “Eerora pikeni janta isaikayetzi atziri kaari asheninkata
aaka, eero pikeni eejatzi inampiki Samaria-satziite. 8 Iri peta-
paintya piyaatashiteri ikaratzi icharineyetari Israel-ni, tsika
itzimi kempitakariri oisha itzipinavaita. 7 Tsikarika pinke-
nayetake pinkamantantayete, pinkante: ‘Irootaintsi im-
pinkathariventantaiInkitesatzi.’ 8 Povashinchaayetairi maa-
roni mantsiyari, povafiaayetairi kKamayevetachari, povashin-
chagairi pathaavaitatsiri, eejatzi jaakayetziri peyari. Tema
neshinonkataari pinayetake, te pifie inkovakoitemiro. Iro
pimatanairi eeroka pineshinonkatantaiya eejatzi. 9 Eerora
paanake piireekite pitharateki, 10 eero paanake eejatzi pi-
tharate, eero paanake apite piithaare, pi-zapato-te, piyotziki-
iro, tekatsi aparoni paanake. Tema ikantaitzi:

Impinaiteri antavaitatsiri.

11 Aririka  pareetya  nampitsiki, pamenapaake
aakameethatemine, iri  pisaikimotapaake, irojatzi
pavisantakyaari pashineki nampitsi. 12 Ari pareetakyaarika
pankotsiki, povethatapaakyaari ikaratzi saikatsiri.
13 Aririka iraakameethatavakemi irirori, ari irifieero isaikai
kameetha okaratzi povethatapaakari. Irooma eerorika
jaakameethatavakemi, amenaashitakara povethatapaakari.
14 Eerorika jaakameethaitzimi, eerorika ikempisantaitzimi
eejatzi, pavisapithateri, potekanairo piipatsikiite. 15 Tema
iriitake irimaperoiteri apaata irovasankitaiteri irika, ari
anaanakero ikantayeetairi Sodoma-satzi ipofia Gomorra-
satzi. Omaperora.”

Irifiaashitakaitatyeemi apaata

16 “Notyaantatziimi irofiaaka. Pikempivaitakari
jotyaantaitziri oisha tsika ipiyota piratsi katsimari. Iro
kantacha ontzimatye pinkempitakotyari Kkoviyantzi
maranke.  Ontzimatye eejatzi pinkempityaari aparoni
shiro te ikatsimavaitzi. 17 Paamaventya. Tema iraakaan-
taitatyeemi jevaripayeeniki impasanavaitaitemi pankotsiki
japatotapiinta. 18 Impofia iraayeetanakemi isaikayetzira
pinkatharijanorentsi, okantakaantzirora paventaana ari

pifiaaventayetainari, irojatzi inkemantayetaiyaari, eejatzi
pashinesatzi atziri kaari asheninkata. 19 Aririka pifiaakero

iraayeetanakemi, eero pikantashirevaitzi: ‘¢Opaitama
nonkantapaakeri?” Tema tzimatsi iyotashiretakaimirone
ompaitya pifiaanetyaari. 20 Eerora piyotashitanakaro

apaniro eeroka ompaitya pifiaanetyaari, Tasorentsinkantsi
pofiaachari Ashitamiriki, iri iyotakaimirone onkarate
pinkantayetapaakeri. 21 Ari irifieetake aakaanterine

irirentzi irovamaakaanteri. _ Pifie aakaanterine itomi.
Pifie ovakaanterine _ ashitariri  ikisaneentanakeri.
22 QOshekira pifieero inkisaneentaitemi okantakaantziro

pipairyaana pikempisantaanara naaka, iro kantamaitacha
aririka pinkantaitanakityeero paventaiyaana, aritake
novavisaakoshiretaimi. 23 Aririka inkisaneentaitanakemi
aparoni nampitsiki, pavishe pashineki nampitsi. Tema
tekera pinthonkeroota pinkenayete maaroni nampitsiki
tsika isaikayetzi Israel-mirinkaite, irojatzi impiyantaiyaari
irika Itomi Atziri. Omaperora.

24 Tera irifieete aparoni eenirora jiyotaitziri iranaako-
teri iriyotanetya tsika itzimi iyotairiri. Te afiee eejatzi
aparoni onampitaari iranaakoteri tsika itzimi onampitariri
iflaapinkathaiteri. 25 Intaani afiiiro kantatsi iyotaari inkempi-
takotyaari iyotairiri pairani. Ari ikempitari eejatzi onampi-
taari. Tema ikisaneentayeetakena naaka irofiaaka, ikem-
pikaantaitakena naakami Beelzebu ivinkatharite peyari.
Eeroka ovatsipero inkisaneentaitemi pikempisantaanara.”

¢Niinkama aflaapinkathateri?

(Lc. 12.2-9)

26 “Iro kantamaitacha eerora pipinkashivaiyetari
irikapayeeni. Ontzimatye onkofiaatakoyetai okaratzi
omanakovetainchari, oofiaarontayetairo kaari ikemathaveeta
pairani. 27 Apaniro niyotakaayetaimiro eeroka
irokapayeeni, te iriyotakotzimaityaaro thainkaneri
irirori, iro kantamaitacha eeroka kinkithatakaayetairine.
28 Fero pipinkashivaiyetari kovatsineri irovemi, tema
eero jimatziro irirori irotyaantemi sarinkaveniki. Iriira
pifiaapinkathatai Pava, tema iriitake matzirori irotyaantemi
sarinkaveniki. 29 Pamene, te impinaperotya tsimeripayeeni,
iro kantamaitacha jiyotzi Pava aririka inkamakaante
aparoni.” 30 Jiyotzitaro Pava okaratzi tzimayetatsiri aishi.
31 Pifiaakero, jaamaakotari Pava tsimeripayeeni, eerokara
jimaperotataitzi jaamaakotami. Eero pipinkashivaitari
kisaneentzimiri. 32 Aririka pinkanteri pisheninka:

10:29 Kantakotachari jaka “te impinaperotya tsimeripayeeni,” tema kantatsi
iramanantaitantyaari aparoni kireeki inkaraterika apite tsimeri.

‘Nofiaapinkathatairi Jesus, aritake nonkantairi Ashitanari
Inkitesatzi: ‘Apd, ifiaapinkathataana irika, asheninkataari.’
33 Irooma pinkanteririka pisheninka: ‘Te nofiaapinkathateri
Jesus,” ari nokempitaiyaari naaka, nonkantairi Ashitanari:
‘Ap4, te irifiaapinkathatena irika, te asheninkataari.’ ”

Iflaaventakota Jests
(Lc. 12.49-53; 14.26-27)

34 “Tera nokovi onkompitzimotyaami. Tema te
iro aparoni nompokantyaari niyotaayetairi atziri
iraakameethatavakaiya. Afia nopokakera, kempivaitakami
namatyeemi ovathaamentotsi pantaminthatavakaantyaari.
35 Tema iro nopokantakari:

Inkisaneentantyaariri atziriite jiritari,
Onkisaneentantyaarori tsinane inirotari,
Onkisaneentantyaarori tsinane ayirotari.
36 Iri pithokashitavakaachane atziriite inkisaneen-
tavakaanaiya ikaratzi isaikavankotavakaiyani.
37 Tema iro onimotzimiri petakoyetyaari piri, piniro,
povaiyanepayeeni eejatzi. Iro kantamaitacha aririka
anaanakero okaratzi petakotana naaka paventaana,
tera pinkyaaryoote pikempisantaana. 38 Ontzimatye
pinkyaaryooventero nofiaaventayetakemiri, onkantavetya
impaikakoitemi. Aririka povashaantakero, tera
pinkyaaryooventero pikempisantana. 39 Tema ikaratzi
etakovaitachari apaniro jantayetziro inevetashiyetari, ari
impeyashitakya. Iriima inkarate kamimentenane jantanairo
nokovakairiri naaka, aritake iravisakoshiretai.”

Impinayeetairi
(Mr. 9.41)

40 “Tzimatsirika impaitya aapatziyaamineri, naakara jaa-
patziyaka. Ari okempitari eejatzi, tsikarika impaitya aa-
patziyeeyaanane naaka, iriira jaapatziyaka Ashitanari itz-
imi otyaantakenari jaka. 4! Tzimatsirika iyotemine Kka-
mantantaneri pinatzi, ari opofia jaapatziyanakami, ari pi-
monkaraiyaari impinataimi Pava apaata. Ari okempitari ee-
jatzi, tzimatsirika iyotakemine kameethashireri pikantanaa
pikempisantanai, ari opofia jaakameethatanakemi, ari pi-
monkaratyaari impinataimi Pava apaata. 42 Aririka iriy-
oitemi eerokatake niyotaane, irootake impayeetantyaamiri
pimire, jiyotakero Pava, iriitake pinatairine irika etako-
takamiri.”

11

Jotyaantziri Juan iriyotaane
(Lc. 7.18-35)

1 Tkaratakero Jesus jiyotaayetakeri 12 iriyotaane.
Ovaanaka inkamantante maaroni nampitsiki saikayetatsiri
janta.

2 Tkanta Juan oviinkaatantaneri, jashitakoitakeri
chapinki, ikemakotakeri jantayetakeri Cristo, jotyaantake
apite iriyotaane irirori, 3 irosampiteri Jesus, inkanteri:
“¢Eerokatakema ipaitaitziri, ‘Pokatsineri?” Kaaririka eeroka,
¢Tzimatsima pashine naamaiyaari?” 4 Ikanta jareetaiyakani,
josampitapaakeri Jesus. Irootakera ikantantanakariri
irirori: “Aririka piyaatai, pinkamantapairi Juan maaroni
pikemakenari eeroka, okaratzi pifaayetakeri nantayetakeri

eejatzi. 5 Tema namenakaayetairi mavityaakiri,
naniitakaayetairi  kisoporokiri, novashinchaayetairi
maaroni pathaavaivetachari, nokemakaayetairi

matayempiri, novafiaayetairi kaminkari, nofiaaventayetaineri
Kameethari Naantsi ashinonkainkaripayeeni. 6 Irootake inki-
moshireyetantaiyaari inkarate kaari kisoshireventainane.”

7 Ikanta ipiyeeyanaani iriyotaane Juan, josampitanakeri
Jesus ikaratzi apatotzimentakariri, ifiaaventziri Juan, ikantzi:
“¢Ipaitama pikinkishiretari pifiaakeri chapinki janta tsika
te inampiitaro? ¢lriima pifiaake aparoni Kkempitakarori
savoro opiyonkatonkitakaaro tampyaa okantakaari
te iminthashireta? 8 ¢Piflaapaakerima jovaneenkataka

ikithaata? Afa tera. Tema ikaratzi ovaneenkatachari
ikithaata, isaikavankotziri irirori pinkatharentsi. 9 Iro

piyaatashitantariri piyotaiyakenira kamantantaneri jinatzi.
Tema jimaperotatziiro irirori janaakeri kamantantaneriite.
10 TIriitake josankinatakoitakeri pairani, ifiaanatziri Pava
Itomi, ikantziri:

Notomi, ari notyaantake etyaarone inkamantakotemi,

Iriitake ovetsikanontemineri tsika pinkenapaake eeroka.

11 pinkeme nonkante naaka: Osheki atziri tzimavetainchari,
tekatsimaita anayerine jiyotanetakari Juan. Iro
kantamaitacha inkarate ipinkathariventairi Pava inkiteki,
aparoni tsinampashiretatsiri janta, janaakotairira irirori
Juan. Omaperora. 12 Tema jetanakarora pairani
Juan ikinkithatakaayetakemi, tzimatsi osheki atziri
nevetanakarori shintsiini irifieero tsika ipinkatharitai
Inkitesatzi. Iniroite ikovanake irifieero kempivaitaka
ishintsitaitzi aririka irovayiritaitya. Irojatzi ikantayeeta
iroflaaka. 13 Pairani tekera intzime Juan, tzimavetacha
Kamantantaneri ipofia Ikantakaantaitane eejatzi. 14 Iriima
Juan, iriitakera faaventakotakeriri pairani, iriitakera Elias-
tatsiri piyaatsineri. 15 Kovirori inkemathatero, inkempisante.
16 Nokempitakaantakemiri naaka koshekavairentzi eentsi

aririka inkashiyavaite, 17 ikantaitziri: ‘Thame ashovirite
amasheetantyaari” Temaita inkove. Ikantaitziri eejatzi:
‘Intsityaa ampanthai ovashiretantyaari.’ Te inkovero
eejatzi. 18 Ari pikempitaiyakani. Pifiaavetavakari Juan,
itzitapaakaro irirori irovarite, te jimiretaro kachori,
pikantaiyakerini: ‘Jaakatziiri peyari, iro itzivaitantari.’
19 Tpofia ipokavetaka Itomi Atziri, te intzivetyaaro irirori
ovaritentsi, jimiretaro kachori eejatzi. Pikantaiyakerini:
‘Kaariperori jinatzi irinta, niyavairentzi, shinkiryaantzi
jinatzi eejatzi. Jaapatziyari kovakotziriri kireeki isheninka,
jaapatziyitari eejatzi kaariperoshireri’ Tekatsi ompaitya,
tema aparoni iyotaneri ari iriyoyeetairi apaata omapero
jiyotaneta, aririka irifiaayeetakero onkarate avisayetaatsine.”

Ikantamacheetziri kisoshireri nampitsiiteki

(Lc. 10.13-16)

20 Tpofia iflaaventakotanakeri Jesus ikaratzi flaayevetakarori
itasonkaventantayetake nampitsiiteki, iro kantamaitacha
te irovashaantero ikaariperoshiretaiyini. Ikantanake:
21 «Jkantamacheetziri Corazin-satzi, eejatzi Betsaida-
satzi. Osheki ifiaayevetakana notasonkaventantayetake,
temaita inkempisantaiyeni. Iriimi faakenane Tiro-
satzi, eejatzi SidoOn-satzi notasonkaventantzi, aritakemi
irovashiretakotanakyaami ikaariperoshireyetake,
irovashaantanakeromi. Impofia inkempisantayetaimi
maaroni iriroriite.” 22 Apaata aririka iraayeetairi
kameethashireyetaintsiri, eerora jimaperoitziri
irovasankitaayeetairi  Tiro-satzi, eejatzi  Siddn-satzi.
Iro kantamaitacha imaperoyeetairi irovasankitaiteri
Corazin-satzi, eejatzi Betsaida-satzi, tema ifiaavetakana
notasonkaventantayetzi, temaita inkempisante. 23 Eejatzi
inkempiyetaiya Capernaum-satzi, ikinkishiretaiyakani
irirori iriyaayetai inkiteki, iro kantamaitacha osheki
ikisoshiretake, iriyaayetai ikenayetzi kaminkari. Iriimi
Naakeronemi Sodoma-satzi pairani okaratzi ifiaayetakeri
Capernaum-satzi, inkempisantaiyakenimi irirori, eero
japerotzirimi pairani Pava saikaiyatsinimi irofiaaka.
24 Aririka iraayeetairi apaata kameethashireyetaintsiri,
iriira imaperoyeetai irovasankitaaperoitairi Capernaum-
satzi, anaanakero jovasankitaitakeri pairani Sodoma-satzi.”

Pimpokashitaina  naaka, ari  pifieero  nomako-
ryaakaayetaimi
(Lc. 10.21-22)

11:21 Tema irikaite Corazin-satzi ipofia Betsaida-satzi judio jinayetzi. Iriroma
Tiro-satzi ipofia Sidén-satzi pashinesatzi atziri jinayetatzi, te isheninkatari
judio-payeeni.

25 Jpofia jifiaafiaatanakeri Jesus Ashitariri, ikantanakeri:
“Apd, eeroka pinkathariventziriri maaroni inkitesatzi,
eejatzi maaroni Kkipatsisatzi, osheki nopaasoonketakemi.
Tema eeroka iyotakaayetairiri eentsi tsinampashireri, kaari
jiyoyetzi iyotaneriite. 26 Tema irootake onimotakemiri.”
27 Ipofia ikantanakeri piyotzimentakariri: “Iri Ashitanari

iyotakaakenarori maaroni. Apanirora ikanta irirori
jlyoperotana naaka tema Itomi jovana. Ari nokempitakari
eejatzi naaka apanirora niyoperotziri. Impofia

iriyoyetairi eejatzi inkarate niyotakaayetairi naaka.
28 Aririka pifieero pimakoshirevaite, aririka pifieero
ompaitya pimpakoovaityaari, pimpokashitaina naaka,
pinkamantainaro, aritake pifieero nomakoryaakaayetaimi.
29 Eero pimanintziro pimpakoovaiyetyaari, naakatake
omperatamiri panatero. Tema tzimatsi nokoviri niyotaimiri,
tera niyote naaka notsimaashiretantya, tsinampashire noni.
Ari pifieero nomakoryaashiretakagaimi. 30 Tema okaratzi
nomperatantari naaka, tera opomerentsiperota.”

12

Iflaaventziro Jesus Kitaite jimakoryaantaitari
(Mr. 2.23-28; Lc. 6.1-5)

1 Okanta aparoni kitaite jimakoryaantaitari, ikenanake
Jesus pankirentsimashiki. Tema itasheeyaatziini iriyotaane,
javiikitanake okithoki pankirentsi iroyaari. 2 Ifiaakeri
Fariseo-payeeni, irootake ikantantakariri Jesus: “Pameneri
piyotaane. Iroka Kkitaite jimakoryaantaitari onatzi, te
oshinetaantsite iraviikivaite.” 3 Ari jakanakeri Jesus
ikantziri: “Tema pifiaanatakoteri ikantakota David-
ni, aantavetariri itashe itsipatayetakari ikarataiyini.
4 Tkyaakeranki tasorentsipankoki, jovakaro tasorentsitanta,
ipayetakeri eejatzi itsipatakari. Te oshinetaantsiveta, intaani
jovayetapiintaro omperatasorentsitaari. 3 Josankinaitake
eejatzi pairani Ikantakaantaitane, okantzi: ‘Eero
pantavaitantaro Kitaite jimakoryaantaitari.’ Iro
kantamaitacha jiyaatapiintzi omperatasorentsitaari kitaite
jimakoryaantairi janta tasorentsipankoki, jantavaitapiintzi.
Tekatsi kishimenterine. 6 Nokantzi naaka, tzimatsira jaka
ifiaapinkathaperoiteri, iriira anayirori tasorentsipanko. 7 Iro
josankinatantaitakari pairani, kantatsiri:

Te nonkovajaantairo pamayetaina pipira pimpometainari,
Iro nokovaperotake petakoyetaiyaari pisheninka.

Ari pinkemathateromi iroka, eero pikantzimentzirimi
irikapayeeni, tema te inkaariperoshirete. 8 TIrika

Itomi Atziri ipinkathariperotzi irirori, janayiro Kkitaite
jimakoryaantaitari.”

Atziri kisovakori

(Mr. 3.1-6; Lc. 6.6-11)

9 Ipofia jovaanaka Jesus, ikyaapai eejatzi japato-
tapiintaita. 10 Ariya isaikakeri janta atziri kisovako-
tatsiri. Ikanta Fariseo-payeeni, josampitakeri Jesus,
ikantziri: “¢Aritatsima povashincheeri kisovakori Kkitaite
jimakoryaantaitari?” Iro josampitantariri onantyaari
inkantakoteri. 11 Ipofia jakanakeri irirori, ikantziri:
“Tera pamenaminthatashitari poishate aririka irotetya
omoronaki  Kkitaite  jimakoryaantaitari, petakotari,
pinoshikiri. 12 Triira jetakoperoyeeta atziri, janayiri
oisha. Tema te onkaariperoshiretakaante ankaminthaante
kitaite jimakoryaantaitari.” 13 Jifiaanatanakeri atziri
kisovakori, ikantziri: “Pinthaaryaavakotai.”  Matanaka
atziri, akotsitanai, okempitanaaro pashine irako. 14 Iro
kantamaitacha kisaiyanakani Fariseo-payeeni. Jataiyakeni,
ikinkithavaitaiyakeni, ikantaiyini: “¢Tsika ankantakerika
Jesus, ampeyakaantyaariri?”

Josankinatakotziyeetakari pairani Jests
15 Tkanta Jesus, iyotake ikovaitatzi irovaiteri, irootake jo-
vaantanaari. Ari joyaatanakeriri osheki atziri, jovashin-
chagairi maaroni mantsiyari. 16 Ikantayevetakari: “Eerora
pikamantakotana.” 17 Ari omonkaratari josankinatakaayee-
takeriri pairani kamantaneri Isaias-ni, ikantzi:
18Jirika nomperatane, iriitake niyoyaakeri.
Netakotane inatzi, iri oimoshirenkanari.
Kiso iroveri Tasorentsinkantsi,
Ifaaventaineri kaari asheninkata, inkantairi kyaaryootatsiri.
19Fero ishincheenkaventa irirori,
Eero ikemaitziri inchecheraate irifiaaventakotya,
20 Eero jovatsitaperotziro irirori irisataaperotero sonkari sa-
taavetainchari,
Eero joitsivakiri paamparimenki kapichevetainchari ipaam-
patake,
Irojatzi inkitsirinkayeetantakyaarori irifieetairo kyaaryootat-

Siri.
21 Iriitakera iroyaakoneentairi ikaratzi kaari asheninkata
impairyagairi ivairo.

* 12:20 Oshiyakaaventachari  sonkari ipofia = paamparimenki
tsivakimataintsiri, iriitake atziriite ikaratzi kempisantavetachari kapicheeni,
ashinonkaashireyetachari, mantsiyashireyetatsiri, shipetashireyetatsiri, tema
aritake ineshinonkayetairi Jesus irikaite, eero ishinetziri irashinonkaayetaiya,
afia aavyaashire inkantakaayetaiyaari, iroshireperoyetaiya.

Kishimatziriri Tasorentsinkantsi
(Mr. 3.20-30; Lc. 11.14-23)

22 JIpofia  jamaitakeneri Jests jaakiri  peyari,
imavityaakitakaakeri, ikisovaantetakaakeri eejatzi.
Jovashinchaavakeri, amenanai kameetha, kantanai eejatzi
ifiaavaitai. 23 Ipampoyaaminthatanakeri maaroni atziri, ikan-
taiyanakeni: “;lriitagjatakema irika charinetariri David-ni?”
24 Tkanta ikemaiyakeni Fariseo, ikantaiyanake irirori: “Irika
atziri jovashinchaatziiri ashitariri peyari Beelzeb, irootake
jovavisaakotantariri ikaratzi jaakayetziri peyari.” 25 Iro
kantamaitacha Jesus jiyotakotakeri ikinkishireyetakari,
ikantanakeri: “Aririka irantaminthatavakaiya atziri
ipinkathariventaitziri, ari irifiaakero irovapintavakaiya.
Eejatzi okempita aririka irantaminthatavakaiya inampiki
atziri, ari irifiaakero irovapintaavakaiya inampiki. Aririka
irantaminthatavakaiya atziri ikaratzi isaikavankotavakaa,
ari ifiaakero irovapintaavakaiya ipankoki. 26 Ari
ikantari eejatzi peyari aririka irantaminthatavaiyaami.
¢Eeroma ifiiiro inthonkya aririka irovapintaavakaanakya?
27 Triirikami kamaari Beelzebu ovashincheenane naaka,
¢irijatzima kamaari ovashinchiiriri piyotaaneyetari eeroka
jovavisaakotantariri kaakaneritatsiri? Aririka okanta pika-
mantakotatziiri piyotaane, ari inkishimentakemiro okaratzi
pikantakeri. 28 Tema iri Tasorentsinkantsi pofiaachari

Pavaki ovashinchaanari naaka novavisaakotantariri
jaakiri peyari. Tema irijatzi Pava omapokakemiri eeroka

ipinkathariventantzi. = 29 Aririka inkovaite inkoshiiteri
shintsitatsiri kameetha atziri, ontzimatye iretaitavakyaari
iroosoiteri, ari onkantya eero ikisakoventantaro
jashivetari aririka irayitaiteri. 30 Tema ikaratzi kaari
aapatziyanari naaka, iriitake kisaneentanari. Inkarate kaari
ampitakotenari iriyoyaakotena, japaatakotatyaana. 31 Iro
kantamaitacha nokantzi naaka: Kantatsi impeyakotairi Pava
inkarate kaariperoshirevetachaneri, eejatzi inkempitagairi
maaroni faavaivetarori Kaariperori Hfaantsi. Iriima
kishimatakerine Tasorentsinkantsi, eero ipeyakoitairi.
32 Ari okempitari eejatzi: Kantatsi impeyakotairi
Pava inkarate kantzimavetyaarine Itomi Atziri, iriima
inkarate kishimatakerine Tasorentsinkantsi, eero jifieero
impeyakoitairi. 33 Onkempivaityaaro aririka irifieetero
kameethari chochoki, jiyotaitzi kameethari onatzi ovaato
inchato tsika opofiaakara chochoki. Ari okempitari
eejatzi aririka irifieetero chochoki piyantatsiri, jiyotaitzi
kaaripero onatzi ovaato inchato tsika opofiaaka iroori.
34 pikempitakari maranke, kaariperoshire pikantaiyakani.
Tekatsi pinkenakairo pifiaavaitero kameethari, te apantyaaro

pikinkishireyetari, irootake okaariperoyetantakari
pikantayetziri. 35 Aparoni kameethashireri ikinkishiretaro
kameethari, irootake okameethatantari jantayetziri. Iriima
kaariperoshiretatsiri te ikinkishiretapiintaro kameethari,
irootake okaariperotantari jantayetziri. 36 Irootake
nokantantari naaka, aritake iramenakoyeetairo apaata
okaratzi kaariperori ifiaaneyeetari. 37 Kameetharika okaratzi
pifiaaneyetari, ari iraakameethayeetaimi. Irooma terika
onkameethate, inkantayeetaimi: ‘Kaariperoshire pinake,
ontzimatye pinkemaantsitaiyaaro osheki.” ”

Ikovaveta kaariperoshireri intasonkaventantaite

(Lc. 11.29-32)

38 Ipofia jakaiyanakeni Fariseo itsipatakari iyotzinkariite
ikantanakeri: “Iyotaantanerti, nokovi nofieemi
pintasonkaventante.” 39 Ari jakanake Jesus ikantzi:
“Kaariperoshire pinaiyini eeroka, pithainkane povakeri
Pava, pikovaiyini pifieena nontasonkaventante. Iro kanta-
maitacha eero nofaakimiro, intaani pifieero kempityaarone
okaratzi avishimotakeriri pairani Jonds, 40 tsika okanta
jiniyantakariri kempitariri antari omani, tema mava Kkitaite
isaikake imotziki. Ari inkempityaari eejatzi irika Itomi
Atziri inkitavetapaintya mava Kkitaite kipatsiki. 41 Apaata
aririka iramenakotayeetairo okaratzi jantayeetziri, ari
iriyakoventaimi Ninive-satzi, tema ikempisantairi pairani
irirori Jonds jovashaantanairo ikaariperoshirevetaiyani.
Tema irika saikimotakemiri eeroka irofiaaka janayirira
Jonds. 42 Apaata aririka iramenakotayeetairo okaratzi
jantayeetziri, ari iyakoventaimi tsinane pinkatharitatsiri
pairani nampitsiki Sabd, tema opokashitakeri iroori
iyotaneri pinkathari Salomoén, okempisantairi. Irika
saikimotakemiri irofiaaka eeroka janayiri Salomén.”

Ipiyashitanta peyari

(Lc. 11.24-26)

43 “QOkempivaitakarora isaikashiretantyaarimi peyari
aparoni atziri, ipankotsitetakaro irafiaantare. Aririka
irookaveetakyaari, avisakovetaa atziri isaikantakari
peyari. Jatavetaa inkenavaite tsika janta te inampiitaro,
eero jifiii tsika isaike. = 44 Impofiaakya inkantashiretai
peyari: ‘Nompiyee nopankoki tsika nopofiaaka’  Piyaa
peyari, ifiaapairi atziri kameetha opishitaka irafiaantare,

ovaneenka okantaka. 45 Impofia iriyaatashitakeri
maperotzirori ipeyaritzi, inkantakeri: ‘Thame aate
nopankoki, pintsipatyaana ampinkatharite.’ Iramake

inkarate 7. Ari irashinonkaaperotyaari irika atziri, eero

ikempitaa jashinonkaaveta pairani kapicheeni.  Arira
pinkempitaayetaiyaari irofiaaka eerokaite.”

Ifiaaventziro Jesus iriniro ipofia irirentzi

(Mr. 3.31-35; Lc. 8.19-21)

46 Eeniro  ikinkithatakaayetatziiri  Jesus  atziri
apatotzimentakariri, ari areetapaaka iriniro otsipatakari
irirentzipayeeni, okatziyapaaka jakakiroki, okaimakaan-
tapaakeri. 47 Tkantaveetakari:  “Ari areeta piniro
otsipatakari pirentzipayeeni, okovi ofieemi.” 48 Ari
jakanake ikantzi: “;Otzimikama pikinkishiretaiyarini iro
nonirontari, iri nirentzitari?” 49 Jookotanakeri ikaratzi
jiyotaayetapiintakeri, ikantzi: “Irikapayeeni iriitakera
nokempitakaantaari nirentzi, iriitake nokempitakaantaari
eejatzi noniro. 50 Tema maaroni antanairori ikovayetziri
Ashitairi Inkitesatzi, iriitake nirentzitaari, iriitake
notsirotaari, iriitake nonirontaari.”

13

Joshiyakaaventziri Jests pankivairentzi

(Mr. 4.1-9; Lc. 8.4-8)

1 Ipofia ishitovanai Jesus pankotsiki, jatanai
inkaarethapyaaki. Ari isaikapaake. 2 Ipiyotzimentapaari
eejatzi osheki atziri. Ifiaake othataka pitotsi, otetapaaka,
saikapaake. Katziyeeyakani atziri irirori inkaarethapyaaki.
3 Joshiyakaaventatziiniri okaratzi ikinkithatakaayetakeriri,
ikantzi: “Tzimatsi aparoni pankivairentzi jatatsiri
impankite. 4 Tkanta jookakitakero ivankire, tzimatsi
ookakitapainchari avotsiki, ipokapaake tsimeri,
jovapaakaro. 5 Tzimatsi pashine ookakitapainchari
omapiporokitzi tsika te ontzimaperote kipatsi, ari
oshookavetanakari thaankiperoini. Tera ontontapathatatye
kipatsi, ¢ sampiyashitanake pankirentsi ishintsitapaake
ooryaa, tema te onkyaaperote oparitha inthomointa.
7 Tzimatsi pashine ookakitapainchari kitocheemashiki,
anaanakero iroori oshookanake, kamanake pankirentsi.
8 Irooma pashine ookakitapainchari okameepathatzi
kipatsi, saankana oshookanake, Kkithokitanake maaroni.
Tzimayetanai okitho aparopayeeni okaratzi shookapaintsiri.
Aparoni shookapaintsiri oshekiperotanake okitho, pashine
osheki piyokineentanake, pashine eepiyokiini okithok-
itanake.” 9 Kovatsiri inkemathatero, irovayempitatya
inkempisante.”

* 13:8 Kantakotajaantacharijaka “okaratzi shookapaintsiri,” aamaaka okaratzi
100 okithoki, pashine okaratzi 60 okithoki, pashine okaratzi 30 okithoki.

¢Opaitama joshiyakaaventantarori Jesus?

(Mr. 4.10-12; Lc. 8.9-10)

10 Ipofia  josampitakeri  iriyotaane, ikantziri:
“¢Opaitama poshiyakaaventantaniriri atziripayeeni
okaratzi pifiaaventayetziri?” 11 Jakanake Jesus, ikantzi:
“Ishineyeetaimiro eerokaite piyotairo tsika ikanta
ipinkathariventantai Inkitesatzi, iriima irikaite te
irishineyeeteneri irirori. 12 Tsikarika itzimi otzimimotakeri,
ari ontzimimoperotairi osheki. Iriima kaari otzimimotzi,

eekero irifiaatyeero eero otzimimoperotairi.t 13 Irootakera
noshiyakaaventantarori iroka, onkantya iramenavetya
irikaite, eero ifiaamaitaro. Ari inkemavetyaaro, eero
ikemathatavakero nokantayevetakari. 14 Triiyetakera
ifiaaventake pairani Isaias-ni, ikantake:

Pinkemaiyavetakya, eeromaita pikemathataiyavakero.
Pamenaiyavetya, eeromaita pifiagaiyironi.

15 Tema kisoshire ikantaiyakani irikaite.

Matayempi jinaiyake.

Mavityaaki jinaiyake eejatzi.

Irootake kaari ifiaantaiyaroni,

Kaari ikemantaiyani,

Kaari ikinkishiretantaiyani.

Tera inkempisantaiyeeni, eero novavisaakotairi.

16 Irooma eeroka kimoshire pinkantaiyaani, tema pifiagairo,
pikemayetairo eejatzi. 17 Tema iro ikovaiyavetakarini
pairani kamantantaneriite eejatzi kameethashireri,
irifieeromi  irirori  okaratzi  pifiaayetairi = eerokaite.
Ikovavetaiyakani inkemeromi pikemaiyakerini eeroka.
Tema te irifiaatyeena, te inkemaiyenani. Omapero.”

Iflaaventziro Jesus joshiyakaaventziri pankivairentzi

(Mr. 4.13-20; Lc. 8.11-15)

18 “Pinkeme nofiaaventemiro okaratzi noshiyakaaventakeri
pankivairentzi. 19 Tzimatsi kemirori nofiaaventziro
ipinkathariventantai Pava, temaita ikemathatziro. Ikanta
ipokake ovaariperoshiretantatsiri jovashaantakaapaakeri
ikempisantavetana. Iriitake kempitakarori pankirentsi
ookakitapainchari avotsiki. 20 Tzimatsi eejatzi
tharomentaventarori nofiaane, ikempisantzi thaankiini.
Iri kempitakarori pankirentsi ookakitapainchari
omapiporokitzi. 21 Tera iriyotakoperotatyeero Tfiaantsi,
te ikisashitaro ikemaantsiventanakaro ikempisantzi,

T 13:12 Okaratzi flaaventakotachari jaka, jiroka okantakota: Kapicheenirika
pinkempisantavakero nokantakemiri, kapicheenira piyotairo.
Irooma pinkempisantaperotavakerika, osheki piyotavakeri, eekero
niyotakaaperotanakityeemiro.

jovashaantanakero. Ikempitakaro pankirentzi samp-
ishitaintsiri tera onkyaaperotatye oparitha inthomointa
kipatsiki. 22 Tzimatsi eejatzi kemavetarori nofiaane,
iro kantamaitacha inevevaitaro intharomentavaitya,
osheki eejatzi ikinkithashiretakotziro irovaakaro, irootake
ipeyakotantakarori nofiaane, te inkempisante. Ikempitakaro
pankirentsi ookakitapainchari Kkitocheemashiki, kaari
kithokitatsine. 23 Tzimatsi pashine kemirori nofiaane,
ikempisantanakero. Ikyaaryooventanairo. Iri oshiyakarori
pankirentsi shookapaintsiri okameepathatzi Kkipatsi,
oshekiperotanake okitho, pashine osheki piyokineentanake,

pashine eepiyokiini okithokitanake.”}

Iflaaventakotziri Jesus pankitzirori trigo

24 Tpofia joshiyakaaventakeneri eejatzi Jesus, ikantake:
“Jiroka oshiyari eejatzi ipinkathariventantai Inkitesatzi,
oshiyari aparoni atziri pankitzirori kameethakiri trigo.
25 QOkanta tsirenipaite jimagaiyini iratziritepayeeni
eejatzi irirori, pokake Kkisaneentziriri jamake okitho
trigo-niro, ipankitakeneri irovaneki, ikonovakero trigo-
perori, piyanaka. 26 Tpofia oshookanake trigo-perori,
kithokitanake. Ari okempitakari eejatzi trigo-niro
ikonovaitakerori. 27 Ikanta jiyotaitakero, jiyaatashitakeri
ashitarori, ikantaitakeri: ‘Kempitaka te apantyaaro okitho
trigo apankitakeri povaneki, ;opaitama okonovantarori
oshookake trigo-niro?” 28 Tkantanake ashitarori irovane:
‘Afia iri pankitakerori kisaneentanari’ Ikantzi iratzirite:
‘¢Pikovima niyaate nonthokayetairo trigo-niro?’ 29 Jakanake,
ikantzi: ‘Eero, aamaashitya, ari pinthokakotakero trigo-
perori. 30 Ari okantavaka onkonovyaaroota oshooke, irojatzi
osampatantakyaari trigo-perori. Aripaitera nonkantemiri:
Pinthatzinkero trigo-niro, pintayero. Paviikitairo trigo-
perori, povayetairo.””

Joshiyakaaventaitziro okitho iryaanitatsiri

(Mr. 4.30-32; Lc. 13.18-19)

31 Ipofla japiitakero Jesus joshiyakaaventakeneri,
ikantzi:  “Jiroka oshiyari eejatzi ipinkathariventantai
Inkitesatzi, okempivaitakari pankitzirori iryaanitatsiri
okitho pankirentsi.S 32 Iryaani okantaveta okitho, iro
kantamaitacha aririka oshookanake, anayiro pashine
pankirentsi, antaro ontevayetanake ari irimavoshiyetyaari
tsimeripayeeni ontsimankatapeshitake.”

I 13:23 Pamenero kantakotacharijanta versiculo 13.8. § 13:31 Iro ikantakoitzi
jaka okitho iryaanitatsiri pankirentsi, paitachari mostaza, shookatsiri inampiki
pashine atziri.

Joshiyakaaventaitziro shineyakairori tanta

(Lc. 13.20-21)

33 Jiroka pashine joshiyakaaventakeri Jesus, ikantzi:
“Aririka ipinkathariventantai Inkitesatzi, oshiyakotaro
aparoni tsinane ovetsikirori tanta. Aakero trigo-pane,
okonovakero shineyakairori.  Aritake ofiaake oshineye
otantanepathate.”

Tsika okanta joshiyakaaventantarori Jesus iflaaventayetakeri
(Mr. 4.33-34)

34 Ari ikantapiintatya Jesus joshiyakaaventziro okaratzi
jiyotaantayetziri. Tekatsi aparoni kaari iroshiyakaavente.
35 Ari omonkarataakari ifiaaventakeri pairani kamantantaneri
iflaaventakotziro ikantakeri Pava:

Noshiyakaaventatyeeneri atziri maaroni nofiaaventeneriri.
Noofiaarontaineri kaari jiyoveeta pairani ovakera ovetsikan-
takari kipatsi irojatzi irofiaaka.

Joofiaarontziro Jesus kempitarori trigo-niro

36 Ipofia jiyaatanai Jesus, jookayetanairi atziri apatotzi-
mentakariri, jatanake pankotsiki. Ari josampitakeri iriy-
otaane, ikantziri: “Piyotainaro okaratzi poshiyakaaven-
takeri. ¢Opaitama oshiyakaaventachari trigo-niro ikono-
vaitakerori ipankiitziro trigo-perori?” 37 Ikantzi Jesus:
“Irika Itomi Atziri iriitake kempitakariri ashitarori irovane
ipankiitakero trigo-perori. 38 Iroka ovaantsitatsiri irootake
oshiyakaaventarori kipatsi asaikantayetari. Iroka trigo-
perori iri oshiyakaaventacha ikaratzi ipinkathariventairi
Pava. Irooma trigo-niro iri oshiyakaaventacha ikaratzi
jashiyetari Kaariperori. 39 Irika kisaneentantatsiri panki-
takerori trigo-niro iri oshiyakaaventacha kamaari. Kem-
pityaarone jaavataitziro okitho trigo, oshiyakaaventa aririka
onthonkaiya apaata kipatsi. Irikapayeeni aavayetakerori
okitho iri oshiyakaaventacha maninkariite. 40 Pifiaakero,
japatotakaantaitakero trigo-niro, itagaitakero. Iroora os-
hiyakaaventacha aririka onthonkaiya apaata kipatsi. 41 Irika
Itomi Atziri irotyaantairi maninkariite, irapatotakaantairi
kaariperoshiretatsiri, tema te inkove inkonovaiyaari ikaratzi
kempisantayetakeriri. 42 Impofia intaayeetairi kaariper-
oshireri, ari iriraavaityaari iratsikaikivaitya inkemaantsi-
taiya. 43Iriima ikaratzi kameethashireyetaintsiri, shipakirya
inkantaiya inkempitayetaiyaari ooryaatsiri. Isaikimoyetairi
Ashitairi tsika ipinkathariventantzi irirori. Povayempi-
tatya.”

Ifiaaventziri Jestis omanachari kireeki



MATEO 13:44 36 MATEO 13:52

44 Ipofia ikantake eejatzi Jesus:  “Jiroka pashine
noshiyakaaventemiri. Tzimatsi osheki kireeki jomanaitziri
ovaantsiki. Ikanta aparoni atziri ifiaakeri, te arite
iraanakeri, eejatzi jomananairi, tekatsi inkamante,
ikantashiretanake irirori: ‘Ontzimatye namanantero iroka
kipatsi, ari onkantya nashitantyaariri ikaratzi tzimatsiri
janta. Ipofia ipimantakero okaratzi tzimimovetariri,
jamanantakero Kkipatsi. Kimoshire ikantaka, tema
jamanantakotakeri osheki kireeki. Ari okempitari eejatzi
aririka impinkathariventantai Inkitesatzi.”

Ifiaaventziro Jestis mareryaari pinaperotachari
45 Tkantzi eejatzi Jesus: “Aririka impinkathariventantai
Inkitesatzi, ikempitari aparoni atziri kovaintsiri iramanante
mareryaari.”™ 46 Jifiaake mareryaari, osheki ikovake irayeri.
Ipofia ipiyanaa inampiki, ipimantapaakero okaratzi tzimi-
motziriri, jamanantakero irofiaaka mareryaari.”

Ifiaaventziro Jesus kithare

47 Tkantake eejatzi Jesus: “Aririka impinkathariventan-
tai Inkitesatzi, ikempitari aparoni kithatatsiri. Jaake os-
heki kantavaiyetachari shima. 48 Ipofia jinoshikakotakeri
othapyaaki, ikoyaayetakeri kameethatatsiri. Ikaratzi kaari
kameethayetatsine, jookayetakeri. 49 Ari onkempitaiyaari
apaata aririka onthonkaiya kipatsi. Impokake maninkari-
ite, irinashiyetaiyaari kameethashireri, ari inkempitaakeriri
eejatzi kaariperoshireri. 350 Impofia intaayeetairi kaariper-
oshireri, ari iriraavaitaiyaari, iratsikaikivaitya inkemaantsi-
taiya.”

Ifiaaventziri Jestis ovakerari ovaakarontsi ipofia paisatori

51 Ari ikantzi Jesus: “¢Pikemathatakeroma okaratzi nokan-
tayetakeri?” Ikantaiyini iriyotaane: “Nokemathatakero.”
52 Ipofia ikantanake eejatzi Jesus: “Noshiyakaanteri aparoni
ashitaanitachari, tzimatsiri irovaakaro pinayetachari.
Jaapiintziro paisatori irovaakaro, jaapiintziro eejatzi
ovakerari. Aritake inkempitaiyaari eejatzi iyotzinkariite
aririka impinkathariventairi Inkitesatzi, iriyotaantairo
okaratzi etarori jiyotaantaitziro pairani, iriyotaantairo
eejatzi ovakerataatsiri.”

Ipiyaa Jesus Nazaret-ki
(Mr. 6.1-6; Lc. 4.16-30)

13:45 Iro ikantakoitzi jaka mareryaari, okarayetzi mareryaayetatsiri kem-
piyetarori mapiipaitaitziri “perla,” oshekiinintaitziro. Iro kantamaitacha kimota
okanta ovinaro.

53 lkaratakero Jesus joshiyakaaventakero okaratzi
iflaaventakeri, ari jiyaatanai. 54 Ikenanai inampiki. Jiy-
otaantayetapai japatotapiintaita. Ipampoyaaminthatakeri
ikaratzi kemayetakeriri, ikantaiyini: “;Ipaitama matakaak-
eriri irika jiyotanetantakari, ipofia itasonkaventantzi
eejatzi? 55 ¢Kaarima irika itomi osheronkapiintzirori
inchakota, otomitari Maria?  ¢Kaarima irirentzipayeeni
irika: Jacobo, José, Simdn, ipofia Judas?ft 56 ;Tema ari
akaratziro iritsiropayeeni anampitaro jaka, ipaitama
pinkatharentsitakaakeriri?” 57 Osheki ithainkaitakeri,
ikisaneentaitanakeri. Irojatzi ikantantanakari Jesus: “Ari
ikantatya kamantantaneri te irifiaapinkathaiteri inampikira

irirori.” 58 Tema osheki ithainkimavaitaitakeri Jesus
inampiki, irootake kaari itasonkaventanta.

Ikamantakari Juan oviinkaatantaneri
(Mr. 6.14-29; Lc. 3.19-20; 9.7-9)
1 Tkanta pinkathari Herodes paitachari Tetrarca,
ikemakotakeri Jesus. 2Ikantziri iromperatane: “Irika Jesus
iriitakera Juan oviinkaatantaneri. Iriitakera afiagaatsi, pifieeri

otzimi ishintsinka.” 3 Tema iri Herodes aakaantzitakariri
Juan, joosotakaantakeri, jominkyaakeri. Iro kantakaantziro

iinavetari irirentzi Felipe paitachari Herodias. 4 Tema
ikaminaavetatyaari Juan irika Herodes, ikantavetari: “Te
arite paapithatantziro.” 5 Ari ikovavetaka irovakaanterimi,
iro kantamaitacha osheki faapinkathatakeriri  Juan,
jiyotaiyini kamantantaneri inatzi. Itharovakaanakari
Herodes atziri, ikantashiretzi: “Aririka novakaantakeri,

ari inkisaneentaitakena.” 6 Okanta omonkarataka
kitaite  joimoshirenkavetaro  itzimantari  Herodes.

Ipiyotaiyaka osheki isheninka, joimoshirenkaiyirini. Ari
opokapaake ishinto Herodias, amasheetapaake. Osheki

ookimotanakari Herodes. 7 Tkantakero: “Tzimatsirika
ompaitya pinkampitenari, ari nompakemiro. Omapero,

jiyotzi Pava eero namatavitzimi.” 8 Ipofia okantziro
iniro:  “Pinkanteri inthatzinkakaanteri Juan.” Iro
okantantakariri: = “Nokovi pamakotakenaro iito Juan
matzitaki.” 9 Arijovashiretanakari Herodes, te inkovavetya.
Iro kantamaitacha ikemaiyakeri isheninka ikantakerori
inkaaranki. 10 Irootake ithatzinkakaantantakariri Juan.
11 Jamaitakero iito, ipakoitakero aanakenero iniro.
12 Tpofia ipokaiyapaakeni iriyotaane Juan, ikitatairi. Arira
jiyaataiyanake isaiki Jesus, ikamantakeri.

T 13:55 Jacobo, irijatzi ikantaitziri eejatzi Santiago.

Jovakaari Jests 5,000 atziri

(Mr. 6.30-44; Lc. 9.10-17; Jn. 6.1-14)

13 Tkanta ikemake Jesus kamake Juan, otetanaka pitotsiki
iriyaatero tsika te inampiitaro. Iro kantamaitacha
ikemakoitakeri tsika iriyaate, shiyeeyanakani ikenaitake
avotsiki, joyaataitanakeri. 14 Iro jaatakotapaakitziini Jesus,
ifiaapaatzi osheki piyotzimentakariri. Jetakoshiretapaakari,
jovashinchaake osheki mantsiyayetatsiri. 15 QOkanta
osheetyaanake, ikantzi iriyotaane Jesus: “Pamene,
asaikatziira tsika te inampiitaro, aritake sheetyaake
eejatzi. Pinkaratero pikinkithatzi, iriyaataita atziri
nampitsiki irovapaiya.” 16 Jakanakeri, ikantziri: “¢Opaita
iratsipetantyaarori iriyaayetai? Pimperi eeroka irovarite.”
17 Tkantanake iriyotaane: “Tekatsi nomperi naaka. Intaani
otzimi okaratzi 5 tanta ipofia apite shima.” 18 Ikantzi
Jesus: “Pamakenari jaka.” 19 Ari ikantziri maaroni atziri:
“Pisaikaiyeni.” Thointaiyanake atziriite. Ipofia jaakero tanta,
eejatzi shima, amenanake jenoki inkiteki, ifiaafiaatanake,
ikantzi: “Paasoonke Ashitanari, eerokatake pakenaroriiroka
noyaari.” Ipofa ipitharyaakero, ipayetakeri iriyotaane,
jovavisaitakaniri irirori atziripayeeni apatotainchari.
20 Ari ikaratzi jovaiyakani maaroni, kemaiyakani. Ipofia
japatotairo tzimakaarantapaintsiri, joteyetairo kantziriki,
okaratzi 12 jaikitaachari. 21 Aamaaka ikaratzi 5,000
shirampari ovainchari. Tzimitacha eejatzi tsinane ipofia
eentsipayeeni ovainchari.

Janiitantaro Jesus inkaare
(Mr. 6.45-52; Jn. 6.15-21)

22 Ipofia ikantairi Jesus iriyotaane: “Thame
petaiyaaro pimontyagai intatsikero.” Ikantakeri eejatzi
piyotzimentakariri: “Kantatsi piyaataiyeene.” 23 Tro

ikenantanakari irirori tonkaariki, iflaafiaateri Ashitariri.
Okanta otsirenitanake, saikake apaniroini Jesus janta.
24 Qveraakotaiyaani iriyotaane niyankyaaki, antaro
otamakaane inkaare, oipiyapiyatakotakeri tampyaa.
25 QOkanta okitaitzimatake, pokai Jesus janiitantaaro
inkaare.” 26 Te iriyotavairi, itharovaiyanakeni iriyotaane,

ikaimaiyanakeni: “jKaakitake shiretsivé!” 27 Ifiaanatapairi
irirori, ikantziri: “Naaka pokaatsi, tontashire pinkantya

* 14:25 Kantakotachari jaka: “Okanta okitaitzimatake,” irootake oshiyarori
jametari jantayetapiintziro ovayiriite jaamaventa tsirenipaite, onkantya eero
japaatashitantaro inkakivaite aparoni ovayiri maaroni tsireni, ontzimatye intz-
ime cuatro ovayiri aamaventachaneri. Aparoni etanakyaarone ovakera ontsiren-
itanake, pashine aririka oniyankiitzimatake tsireni, pashine aririka oniyanki-
itake tsireni, overaantapaakyaaroni iri kitaitakotatsine.

eero pitharovavaitzi.” 28 Ari ikantanake Pedro: “Eerokama
Novinkatharité, pinkantakaiyaaro naniitantyaaro naaka
inkaare.” 29 Ikantzi Jesus: “Pimpokanake.” Aniitanake
Pedro inkaareki jiyaatashitanakeri isaikakera. 30 Iro

kantamaitacha  ikinkishiretanakero  Pedro  antaro
otamakaane inkaare, itharovanake, iro itsitsiyantanakari,

ikaimanake: “Pinkathari paavaina.” 31 Jakotashitanakeri
Jesus, jaavairi. Ipofia ikantziri: “Kapiche pikempisantakena.
¢Opaitama pikisoshiretantari?” 32 Ikanta jotetapaa pitotsiki,
avisainkatanake tampyaa. 33 Iniroite ifiaapinkathatanakeri
iriyotaane, ikantaiyanakerini: “Omaperotatya eerokatake
Itomi Pava.”

Jovashinchaantake Jestis Genesaret-ki

(Mr. 6.53-56)

34 Tkanta areetaiyaani intatsikero nampitsiki Genesaret.
35 Iro jaatakotapaakitziini Jesus, jiyotaitavakeri. Ikaman-
taitakeri maaroni nampitarori janta, jamayetapaakeri
mantsiyayetatsiri. 36 Ikantaitakeri Jesus: “Pishineteri
mantsiyari  irantzitavakemiro Lkapicheeni piithaare,
ireshitakoyetantaiyaari.” Ari okantamaitaka, ikaratzi
antzitakeriri kapicheeni iithaare, eshitakoyetai.

15

Ovaariperoshiretziriri atziri

(Mr. 7.1-23)

1 Ipofia ipokaiyakeni Fariseo itsipatakari iyotzinkariite.
Ipofiaayetaka nampitsiki Jerusalén. Ikantapaakeri Jesus:
2 “Judio anaiyini. Iro ametaiyari akivaakota tekera
ovanakyaata, ari okanta jiyotaayetairi pairani acharineete.
¢Opaitama kaari jimatantaro piyotaane? Jovapiintaiyani
te inkivero irako.” 3 Jakanake Jesus, ikantzi: “Irojatzi
paakoventa eerokaite jiyotaayetairi pairani acharineete,
temaita pimatantaro jiyotaayetairi Pava. 4 Jiroka ikantziri
Pava:

Pifiaapinkathateri ashitamiri.

Ikantake eejatzi:

Ontzimatye irovamaiteri kishimatziriri ashitariri.

5 Iro kantamaitacha pikantashitapiinta eeroka: ‘Aritatsi
ankanteri ashiyetairi: “Nokashiyakaakeri Pava maaroni
noireekite, eero okantzi nonkaminthaimi eeroka.” ’
6 Piyotaantashiyetakaro jameyeetari pairani, te piyotaantero
ikovakaajaantairi Pava. Irootakera kaari jetakotantaari
asheninka ashitariri. 7 Kamataviri pinaiyini. Eeroka
ifiaaventake pairani Isaias, ikantake:

8 Ifiaapinkathavaantevetashitana atziripayeeni.

Iro kantacha te inkinkishiretakotena kameetha.
9 Amenaashivaita jotyeerovayeta iflaapinkathavetana,

Tema jiyotaantashitaro jameyetari irirori.”

10 Tkaimakeri Jests maaroni piyotzimentakariri, ikantziri:
“Pinkempisantaiyeni, pinkemathatantyaarori nofiaaventeri:
11 Tkaratzi ovayetari te jovaariperoshiretantzi, irooma
okaratzi afaavaiyetziri, iroora matzirori ovaariper-
oshiretantzi.” 12 Ipofia ipokashitapaakeri iriyotaane
okarikiini, ikantapaakeri: “Te onimoteri Fariseo-payeeni
ikemakemi pikantake.” 13 Ikantanake Jesus: “Ashitanari
Inkitesatzi, ari inthonkairo okaratzi kaari ipankitzi irirori.
14 Pifiaashityaari, te iriyotaiyeni irirori, joshiyakari aparoni
mavityaakiri.  Ikempitakotakari eejatzi jakathatavakaa
mavityaakiri, te iriyote tsika inkene, apiteroite imparyee
omoronaki.” 15 Ari ikantzi Pedro: “Poofiaarontenaro okaratzi
poshiyakaaventakeneriri irikapayeeni.” 16 Ikantzi Jesus:
“¢Tekerama ontzimimotemi eeroka piyotane? 17 ;Tema
piyote okaratzi ovayetapiintari okenayetzi asheetoki,
impofia amishitovairo? 18 [rooma afiaavaitero kaariperori
akinkishireyetari, irootake  ovaariperoshiretantatsiri.
19 Tema ashireki opofiaayeta kaariperori kinkishiretaantsi,
ovantaantsi, mayempitaantsi, kaari  kinataantsi,
koshitaantsi, thaiyakotaantsi, kishimataantsi. 20 Irootakera
iroka ovaariperoshiretantatsiri. Irooma eerorika akivaakota
ankoverika oya, te ovaariperoshiretantzi iroori.”

Okempisantzi tsinane Canadn-sato

(Mr. 7.24-30)

21 Jpofia ikenanake Jesus nampitsiki paitachari Tiro
irojatzi Siddn-ki. 22 Ari opokashitakeri janta aparoni
tsinane Canadn-sato, te judio onatye iroori. Okantapaakeri:
“Novinkatharite, eeroka icharine pinkathari David-ni.
Nokovi pinkaminthagaina osheki ofiaashitakaro nishinto,
jaakiro peyari.” 23 Ari jimairetake Jesus, te irakero.
Ipofia ikantaiyini iriyotaane: “Pomityaantairo iyaataita,
osheki ofiaashirenkakai.” 24 Ikantanakero Jesus: “Intaani
jotyaantakena Ashitanari nonkaminthaayetairi nosheninka
Israel-mirinkaite, ikaratzi oshiyakariri oisha ipeyayetaka.”
25 Iro kantamaitacha tsinaneka, otyeerovashitanakari

Jestus, okantanakeri: “Pinkathari, pinkaminthagaina
naaka.” 26 Ikantanakero irirori: “Apaata tsinane. Tema
ikantaitakeranki: ‘Te aapithateri irovarite eentsite

amperi otsitzi iroyaaro.’ ”* 27 Akanakeri iroori, okantziri:
“Omapero pikantakeri Pinkathari. Iro kantamaitacha,

*
15:26 Iriira joshiyakaaventzi judio-payeeni ikempitakaari eentsi. Iriima kaari
judio-tatsi joshiyakari otsitzi.

jovapiintamatsitaro otsitzi jovaryaayeetziro ovaritentsi
otapinaki.” 28 Jakanairo Jesus, ikantziro: “Tsinané,
omapero pikempisantai eeroka. Irootake nomatantyaarori
pikovakotakenari.” Apathakero avisakotai ishinto.

Jovashinchaake Jests osheki atziri

29 Ipofia jovaanaka Jesus ikenayetake othapyaaki
inkaare Galilea. Irojatzi itonkaantanakari otzishiki,
ari isaikapaakeri janta. 30 Ari ipokashitakeriri osheki
atziri, jamayetakeri kantavaiyetachari imantsiyare:
ethorivaitatsiri, mavityaakiri, kisovaanteri, pesapon-
thokiri, maaroni. Ithonkiri jovashinchaayetairi.
31 Ipampoyaaminthaitakeri Jesus jifieetakerira ifiaavaitakagairi
kisovaanteri, janiitakaayetairi kisoporokiri, ethorivaitatsiri
eejatzi, jamenakaayetairi mavityaakiri. Ikantaiyini
atziriite: “Omapero ikameethatataike Pava, iriitake
pinkathariventairiri Israel-mirinkaite.”

Jovakaari Jesus 4,000 atziri
(Mr. 8.1-10)

32 Ipofia Jesus japatotakeri iriyotaane, ikantakeri: “Osheki
netakotakari atziriite, tema mava Kkitaite isaikaiyakeni jaka
ikempisantana, tekatsi irovaiya. Aririka iriyaatashitaiya
eero jovanaa, ari aakeri itashe avotsiki.” 33 Ikantaiyini
iriyotaane: “Pamene, asaikatziira jaka tsika te inampiitaro.
¢Tsikama ayeka ovakaiyaariri? Osheki ikarataiyini.” 34 Ari
josampitziri Jesus iriyotaane: “;Tsikama okaratzi tanta tzi-
matsiri?” Ikantzi iriyotaane: “Tzimatsi okaratzi 7, tzimi-
tacha eejatzi shimaaniki.” 35 Ipofia ikantaitakeri ikaratzi
piyotainchari: “Pisaikaiyeni.” 36 Jaakero tanta ipofia shi-
maaniki, ipaasoonkeventakero. Ipofia ipetoryaakero tanta,
ipayetakeri iriyotaane, jovavisaakeneri piyotainchari atziri.
37 Ovaiyakani maaroni, kemaiyakani. Ipofia japatotairo tzi-
makaantapaintsiri, ijaikitai okaratzi 7 kantziri. 38 Kempitaka
ikaratzi 4,000 shirampari ovainchari. Tzimitacha eejatzi
tsinanepayeeni ipofia eentsipayeeni ovainchari. 39 Ipofia
ikantanai Jesus: “Ari avaiyakani, kantatsi piyaayetai.” Ari
jotetanaa Jesus pitotsiki, montyaanaka iipatsiteki Magdala-

satzi.
16

Ikovakoitziri Jesus intasonkaventante

(Mr. 8.11-13; Lc. 12.54-56)

1 Ipofia ipokaiyakeni Fariseo itsipatakari Saduceo,
ikovavetaiyatyaani intzipishiretakairimi Jesus onantyaari
iriyakoventerimi. Ikantavetapaakari: “Intsityaa
pintasonkaventante niyotantyaari omaperotatya opofiaaro

pitasorenka inkiteki.” 2 Jakanake Jesus ikantzi:
“Pikantapiintaiyini eeroka aririka pifieero onkityonkaityee
osheetyaanai: ‘Osaryaamanaatye onkitaitamanai.’ 3 Irooma
pifiaamanairo menkori onkityonkaityee inkiteki, pikantzi:
‘Omparyaatye inkane’  Naakero, piyotakovetaro inkite,
piyotakotziro eejatzi aririka omparyee inkane. Iro
kantamaitacha te piyotzimaityaaro okaratzi pifiaayevetari
jaka kipatsiki. 4 Te pinkameethataiyeni eeroka, thainka
povakeri Pava, irootake pikovantaiyarini pifieena
nontasonkaventante, iro kantamaitacha eero nofiaakimiro.
Intaani pifieero oshiyaarone okaratzi avishimotakeriri
pairani Jondas.” Ari jiyaatanai Jesus.

Shineyakaaroriitantane Fariseo
(Mr. 8.14-21)

5 Tkanta jareetaiyakani iriyotaane Jesus intatsikero,
te iraanake itantane, imaisantanakero. 6 Ikantzi Jesus:
“Paamaiyaaro shineyakairori itantane Fariseo eejatzi irashi
Saduceo-payeeni.” 7 Ipofia josampitavakaanaka iriyotaane,
ikantavakaiyani: “;Opaitama ikantantairori iroka? ¢lrooma
ikantantairi tera amake tanta?” 8 Iyotake Jesusikantavakaari

iriyotaane, ikantziri: “Tera pinkempisantaperotaiyeni
eeroka, irootake pikinkishirevaitantari, pikantaiyini:
‘Te amake tanta’ 9 ¢Tekerama pinkemathataiyeroni?

Chapinki otzimaveta tanta okaratzi 5, iro kantamaitacha
novakaayetaka 5,000 shirampari. Paviitayetairo eeroka
tzimakaarantapaintsiri. ¢Tsikama okaratzi Kkantziri
paviitairi? 10 Eejatzi okempita tzimatsiriranki 7 tanta,
novakaayetaka 4,000 shirampari. ¢Tsikama okaratzi kantziri
paviitairi? 11 ;Opaitama kaari pikemathatantaro eeroka?
Tera iro nofiaavente jovaitari tanta. Afla nokantatziimi:
‘Paamaiyaaro shineyakairori itantane Fariseo eejatzi irashi
Saduceo.’ ” 12 Arira ikemathataiyanakero iriyotaane, tera iro
irifiaavente Jesus shineyakairori tanta, joshiyakaaventatziiro
okaratzi jiyotaantayetziri Fariseo eejatzi Saduceo.

Jiyotake Pedro: Cristo inatzi irika Jesus

(Mr. 8.27-30; Lc. 9.18-21)

13 Ipofia ikenanake Jesus janta Cesarea-ki, irootake
inampitsite  Filipo. Ari josampitakeri iriyotaane,
ikantziri: “;Opaitama ikinkishiretakoitariri Itomi Atziri?”
14 Jakaiyanakeni, ikantzi: “Tzimatsi atziri kantatsiri,
‘Juan oviinkaatantaneri piriintaacha.’ Ikantzi pashine,
‘iri kofiaataatsi Elfas’ Ikantzi pashine ‘iri Jeremias-ni.
Tzimatsi kantayetatsiri eejatzi, pashine kamantantaneri
pinatzi.” 15 Ipofia ikantziri iriyotaane: “Eeroka. ¢Tsikama

pikantaiyini?” 16 Jakanake Simén Pedro, ikantzi:

“Eerokatake Cristo Itomi Pava Kafiaaneri.” 17 Tkantzi
Jesus: “Omapero pikantake Simoén itomi Jonds, kaari

atziri iyotakaakemirori iroka, iri Ashitanari Inkitesatzi
iyotakaakemirori. 18 Ari nompaitaimiri naaka Pedro,
iro mapi oshiyakaaventacha pivairo. Tema mapi
pinkempitaiyaari, ari novetsikairori nopanko. Inkarate
kempisantaatsine apaata, iri oshiyayetyaarone pankotsi.
Eero jimatziro impeyakaashitaiyaari ikaratzi nampitarori
sarinkaveni. 19 Iri poshiyeeya aamaventarori ashitakoro
pankotsi, kantatsi irashitaryeero, irashitero, irantsiriitero
shintsiini. Iroora pankotsi oshiyakaaventacha tsika
impinkathariventantai Inkitesatzi. Tema inkarate
pishineyetairi eeroka jaka, iriitake ishineyeetzi janta
inkiteki. Iriima inkarate kaari pishineyetai eeroka
jaka, iriitake kaari ishineyeetzi janta inkiteki.” 20 Ipofia
ikantanakeri Jesus maaroni iriyotaane: “Apaatara
pikamantantzi, pinkante: ‘Iriitake Cristo irika Jesus.” ”

Iflaaventziro Jests inkame
(Mr. 8.31-9.1; Lc. 9.22-27)

21 Tpofla Jesus ikamantakeri iriyotaane, ikantziri:
“Irootaintsi aate nampitsiki Jerusalén, iniroite inkemaantsi-
takaiyaana janta ijevajanore omperatasorentsitaari, ijevare
iyotzinkariite ari irovakaantaitenari. Iro kantamaitacha
avisavetakya mava Kkitaite ari nafiagai eejatzi.” 22 Ipofia
Pedro, jaanakeri Jesus jantyaatziini, ikantakeri: “Pinkatharti,
te onimotena naaka pikantziri, te nonkove avishimotemi
iroka.” 23 Ari ipithokanaka Jesus, ikantanake: “Piyaate
Satands. Tema te poshiretaro eeroka ikovakaanari Pava,
intaani poshiretaro ikovapiintakeri atziriite.”

24 Tkantanakeri Jesus maaroni iriyotaane: “Tzimatsirika
kovatsiri intsipatyaana, irovashaantairo ikovashiyetari
irantero, onkantavetya impaikakoiterimi, intsipatyaana.
25 Tema ikaratzi etakovaitachari apaniro jantayetziro
inevetashiyetari, ari impeyashitaiya. Iriima inkarate
kamimentenaneri jantayetanairo nokovakairiri naaka,

aritake iravisakoshiretai. 26 Tema amenaavaitashita
jifieetziro otzimimotantzi osheki ovaakarontsi tzimayetatsiri

jaka kipatsiki, ompofia irifieetero impeyashitaityaaro
afaantarentsi. ¢Kantatsima impinakoventaitya eero
ifiaantaitaro impeyashitaitya? 27 Ari impiye apaata
irika Itomi Atziri iramairo irovaneenkaro Ashitariri,
intsipataiyaari maninkariite, iri pinatapairone okaratzi
jantayeetakeri. 28 Kyaaryoora, tzimatsira pikaratzi jaka,

tekera pinkameeta ari pifiaakeri Itomi Atziri tsika inkantya
impinkathariventante.”

17

Ishipakiryiimotziri Jesus iriyotaane

(Mr. 9.2-13; Lc. 9.28-36)

1 Okanta avisake okaratzi 6 Kkitaite, ipofia Jesus
jaanakeri Pedro, Jacobo, ipofia Juan, irirentzira Jacobo.
Itonkaiyanakeni otzishiki. 2 Ari ipashinetzimotakeri
iriyotaane, ishipakiryaanake iporo, joshiyanakari ooryaat-
siri, ari okempitanakari iithaare kitamaroki okantanaka.
3 TIflaatziiri Moisés-ni, ipofia Elias ikinkithavaitakairi
Jesus. 4 Ikanta Pedro, ikaimakotanakeri Jesus, ikantzi:
“Pinkathari, omapero okameethatzi pamakena jaka.
Kameetha novetsikemi mava pankoshetantsi: aparoni
pashitya eeroka, aparoni irashitya Moisés, irashitya
aparoni Elias.” 5 Ifiaavaiminthaitzi, opamankapaakeri
menkori, shipakirya okantapaaka. Ikematzi ifiaavaitaitanake
menkoriki, ikantaitzi: “Notomiinatziira irika netakokitakari,
osheki nokimoshireventakeri. Pinkempisantairi.”
6 Tkanta ikemaiyakero iroka fiaantsi, oyootaiyanakani
osaaviki, iniroite itharovaiyanake. 7 Iro kantamaitacha
Jesus ipokashitapaakeri iriyotaane, ipampitapaakeri,
ikantziri: “Pinkatziyayetanai, eero pitharovaiyini.”
8 Jamenavetaiyanaani, tekatsi irifiaanai, apaniro ikatziyaka
Jesus.

9 Tkanta joirinkaiyaani otzishiki, ikovakotakeri eero ika-
mantantziro ifiaakeri irojatzi apaata aririka irafiagai. Tema
irika Itomi Atziri ari irafiagai inkamavetakyaarika. 10 Ipofia
josampitantzi iriyotaane, ikantziri: “¢Opaitama ikantakotziri
iyotzinkariite ikantaiyini: ‘Aririka impokimatake Cristo, iri-
ira eevatapaintsine Eliasimpoke?’ ” 11Jakanake Jesus, ikantzi:
“Omaperotatya ikantziri, iriitakera eevatapaintsine Elias im-
poke, irovameethashiretantapaake. 12 Pinkeme nonkante
naaka: Areevetaka Elias, iro kantamaitacha te iriyotaiyavak-
erini atziri, osheki jovasankitaavaitakeri. Ari inkempitai-
teri eejatzi Itomi Atziri, osheki irovasankitaiteri.” 13 Ari
jiyotaiyanakeni iriyotaane iri jifiaaventzi Juan oviinkaatanta-
neri.

Jovavisaakotziri Jests evankari jaakiri peyari
(Mr. 9.14-29; Lc. 9.37-43)
14Tkanta jareetaiyaani ipiyotaiyani atziri. Ari ipokashitak-
eriri Jesus aparoni atziri. Jotyeerovashitapaakari,
ikantziri: 15 “Pinkathari, petakotaiyaanari notomi osheki
ikamanavaitake, iniroite ikemaantsivaitaka, osheki



MATEO 17:16 45 MATEO 17:27

itaavaitapiintaka, ipiinkavaitzi jifiaaki. 16 Namavetakaniri
piyotaane, irovavisaakotainari. Iro kantamaitacha te
irimateri.” 17 Ari jakanake Jesus, ikantanake: “Tetya
pinkempisantaiyeni eeroka, pikenashivaitaka. ¢Tsikapaitema
piyotaiyeni? Pamakenari eentsi.” 18 Ikisathatanakeri
peyari, jatanake. Ari jeshitakotanairi evankari. 19 Ikanta
iriyotaane Jesus, josampitairi apaniro, ikantairi:
“;Opaitama kaari nomatantaro naaka novavisaakoteri?”
20 Tkantzi Jesus: “Iro kaari pimatantari tema tekera
pinkempisantaperote. Pinkeme nonkante: Onkantavetya

pinkempisantaneeronkavetya, kantatsi pinkantero
otzishi: ~‘Pishirinke’  Ari oshirinkake. Tema tekatsi
kompitzimotyaamine aririka pinkempisantaperote.

Omaperora. 211Iro kantachari pinkoverika povashincheeri
oshiyakariri irika evankari, ontzimatye pamaneri
kyaaryooperoini Pava, pintziventyaari.”

Japiitairo Jesus ifiaaventziro inkame
(Mr. 9.30-32; Lc. 9.43-45)
22Tkanta isaikaiyini Jesus nampitsiki Galilea, ari ikantakeri
iriyotaane: “Irootaintsi impithokashitaityaari Itomi Atziri.
23 Ari irovaiteriri. Iro avisavetakya mava Kkitaite, aritake
iraflagai eejatzi.” Iniroite jovashiretaiyanakani iriyotaane
ikemakeri ikantake.

Ipinaitzirori ashi tasorentsipanko

24 Tkanta jareetaiyaani Jesus nampitsiki Capernaum, ari
ipokakeri kovakotantatsiri kireeki ashi tasorentsipanko,
josampitapaakeri Pedro: “¢Ipinatapiintziroma iyotaimiri ashi
tasorentsipanko?” 25 Ikantanake Pedro: “Ipinatapiintziro.”
Ikanta ipiyapaa pankotsiki, iri thaavakotavainchari Jesus
josampitavairi: “¢Opaitama pikinkishiretari eeroka Simdn?
¢Ipaitama ikovakotapiintziri pashinesatzi pinkathariite?
¢Iriima ikovakoyetzi isheninkajanori? (lriima ikovakoyetzi
areetzinkari atziri kaari isheninkata?” 26 Ari jakanake
Pedro, ikantzi: “Iri ikovakoyetzi areetzinkari atziri.” Ikantzi
Jesus: “Ari okanta. Tema te onkovajaantya impinayetairo
ikaratzi isheninkajanoyeetari. 27 Iro kantamaitacha te
nonkove inkisaneentavaitya kovakotantatsiri Kkireeki.
Piyaate pinkachaate inkaareki. Aririka pinoshikake
aparoni, pamenavaanteteri, ari pifieeri kireeki. Paanakeneri
kovakotantatsiri, pimperi. Iriitake pimpinaventyaari eeroka
eejatzi naaka.”

18
Tsika itzimi iriiperotatsiri
(Mr. 9.33-37; Lc. 9.46-48)

1 Ikanta japatotaiyakani iriyotaane Jesus, josampitakeri,
ikantziri: “Aririka impinkathariventantai Inkitesatzi.
¢ltzimikama iriiperotatsine intsipatyaari impinkatharite?”
2 Ipofia Jesus ikaimake aparoni eentsi, jovatziyakeri
niyankineki isaikaiyakeni irirori, 3 ikantzi: “Eerorika
paventaanaari Pava, poshiyakotaiyaari ikantara irika
eentsi, eerora pifiiiro impinkathariventantai Inkitesatzi.
Omapero. 4Tema irika eentsi te iriyote ishamevaite. Maaroni
inkarate oshiyakotaiyaarine, iriitakera iriiperotaatsine
aririka impinkatharitai Inkitesatzi. 5 Inkarate pairyaanari
ikempisantaana, impofa iraakameethatanairi aparoni
oshiyaariri irika eentsi, naakatakera jaakameethatake.”

Ariirantakaantaitero kaariperori

(Mr. 9.42-48; Lc. 17.1-2)

6 “Intzimerika antakaakerine kaariperori kempitaariri
irika eentsi ikempisantaana, kameethavaitakemi
inthatayeeteneri  mapi  ikentsiki, iroviinkaitakeri
inthomoyaaki inkaare.

7 Omapero onkoveenkate jaka kipatsiki. Irifieete
osheki antayeterone Kkaariperori. Iro kantacha ari
irovasankitaayetairi inkarate antakaantakerone. &Iroorika
pako, iroorika piitzi pantanta kaariperori, povashaantairo,
pinkempitakaantero pinthatzinkakityeeromi, tema
iro kovaperotacha pavisakoponthokitai. Te arite
otzimaveta apite pako, apite piitzi, impofia pifieero
apaata pinkantaitatyeeni pintagaiya. 9 Iroorika poki
pantanta kaariperori, povashaantairo, pinkempitakaantero
pinkithoryaakityeeromi, tema iro  kovaperotacha
pavisakopityaakitai. Te arite otzimaveta apite poki, impofia
pifieero apaata irookaitaimi opaampatzi sarinkaveniki.”

Jiflaaventaitziri oisha peyachari
(Lc. 15.3-7)

10 “Paamaventya pimanintavaitzirika oshiyanaariri irika
eentsi. Tema ikempoyaaventari maninkariite nampiyetarori
Ashitanariki Inkitesatzi. 11 Tema iro ipokantakari Itomi
Atziri irovavisaakoshireyetairi ikaratzi peyavetainchari.
12 Pinkeme noshiyakaaventemiro. Tzimatsi aparoni
piratachari ikaratzi 100 oisha. Impofia impeyakaantakya
aparoni, karatanai 99 iroishate. Ari irookanakeri pashine,
jatake otzishimashiki inkokovatairi peyeenchari. 13Inkantya
irifieeri iniroite intharomentya jagairira peyavetainchari.
Iniroite inkimoshirete, anaanakero ikimoshireventziri
karavetachari 99 kaari peyachane. 14 Ari ikempitari eejatzi
Ashitairi Inkitesatzi, te inkove impeyakaantavaitya aparoni
ikaratzi oshiyanaariri irika eentsi.”

Tsika okanta ipeyakotantaitzi

15 “Aririka pifieeri pisheninka irantzimotemiro kaariper-
ori, piyaatashiteri, pinkinkithavaitakairi apaniro, pofiaakeri
okaratzi ikenakaashitakari. Aririka inkempisantakemi,
pimatakeri, pikempitakaantaari iriirikami pirentzijanori.
16 Trooma eero ikempisantzimi, paanake pashine kemp-
isantzinkari, eerorika apite, iri pinkarateri pinkaminairi. Iro
pimonkaraantyaarori ikantaitziri:

Intzimerika aparoni iyakoventaari, ontzimatyeera intzime
mava atziri, terika, apite faakotakerine okaratzi ike-
nakaashitakari, aritatsira irovasankitaayeeteri.

17 Eerorika ikempisantzi irika, pinkamanteri japatotapiin-

taita maaroni. Eerorika ikempisantashita, poshiyakaan-

teri kaari pisheninkata, tema ikempitakotakari kovakotziriri
kireeki isheninka. 18 Tema inkarate pishineyetairi eeroka
jaka, irijatzi ishineyeetziri janta inkiteki. Iriima inkarate
kaari pishineyetai eeroka jaka, iriitake kaari ishineyeetzi
janta inkiteki. Omapero. 19 Pinkeme nonkante eejatzi:

Aririka pinkarate apite, aririka oshiyavakaiya pinkinkishire-

tane, impofia pinkovakotakeri Ashitairi Inkitesatzi, ari iri-

matakemiro. 20 Tsikarika japatoyeta apite atziri, eerorika
mava, ipairyaana ikempisantaana, ari nosaikitari naaka
nokempiyari.”

21 Ariipokapaake Pedro, josampitapaakeri Jesus, ikantziri:
“Pinkathari, aririka ontzime irantzimotenari nosheninka,
itsikama onkarate nompeyakoteri? ¢Arima onkarate 7?”
22 Tpofia jakanake Jesus, ikantanakeri: “Tera aritzi pimpiy-
atantya. Tema te intaani pimpeyakoteri onkarate 7, osheki
onkarate papiipiitero.”*

Ikantakota apite atziri ireevetatsiri
23 “Aririka impinkathariventantai Inkitesatzi, iroovaitake
jantziri pinkathari ikovakoyetziri iromperatane impinatairi
jireevetziri. 24 Ikanta ikovakoyetziri ireeveyetatsiri, ari

ipokapaake aparoni ireeveperotatsiri osheki kireeki.t
25 Tekatsi iraye impinatairiri. Ari ikantanake pinkathari:
‘Paanakeri irika shirampari, iina, itomipayeeni, eejatzi
okaratzi tzimimotziriri, pimpimanteri. Ari onkantya
naantaiyaari kireeki ikaratzi jireevetanari.’ 26 Tkanta
ikemavakera irika omperataari, jotyeerovashitanakari
pinkathari, ikantanakeri: ‘Eero pipimantana, poyaako-
tavakena kapicheeni, aritake nompinataimi’ 27 Ikanta

%

18:22 Ikantakoyeetziri jaka “osheki onkarate papiipiitero,” aririka apiitapi-
intakero ampeyakotante onkarate 7, apiitairo 7, impofia apiitairo 7, irojatzi
areetantakyaari onkarate 70. T 18:24 Tkaratzi 10 mil talento. Ari onkantavetya
irantavaite osheki osarentsi, eero ipinakoventa.

irika pinkathari jineshinonkatanakari iromperatane,
ikantzi: ‘Aritake, te pireevetaana.’ Ipeyakotairi okaratzi
jireevetziri. 28 Ikanta jiyaatai omperataari, jotonkyotaka
irirori avotsiki ireevetziriri kapicheeni, ikaratzi 100 denario.
Joirikakentsitavakeri, ikantziri: ‘Pimpinatena irofiaaka
pireevetanari’ 29 Ari jotyeerovashivetanakari, ikantziri:
‘Poyaavakena kapicheeni aritake nompinataimi.’ 30 Te
inkove, jaanakeri, jominkyaakaantakeri, ikantzi: ‘Aririka
pimpinataina pireevetana, ari nomishitovakaantaimi.’
31 Iro kantacha jifiaakeri ikarataiyini, te onimotanakeri,
jatake ikamantakeri pinkathari. 32 Ikanta pinkathari

ikaimakaantakeri, ikantziri: ‘Kaariperoshire pinatzi
eeroka. Nopeyakotaimiro eeroka pireevetanari
pikampitakenara.’ 33 Ari pinkempitantemi eeroka,

pinkaminthaantayete. 34 Antaro ikisanaka pinkathari,
jominkyaakaantakeri, ikantziri: ‘Aririka pimpinataina
eeroka, ari nomishitovakaantaimi.” 35 Iroora irantairi eejatzi
apaata Ashitanari Inkitesatzi, eerorika pineshinonkayetaari
pisheninka.”

19

JiyotaantziJesus ikantzi: te apantyaaro pookero piina
(Mr. 10.1-12; Lc. 16.18)

1 Tkanta ithonkanakero Jesus jiyotaantzi Galilea-ki,
jatake ikenanakero intatsikero Jordan-ki irojatzi Judea-ki.
2 Ipiyotzimentaitavaari. Jovashinchaapai osheki mantsiyari
janta.

3 Ari ipokashitakeriri Fariseo-payeeni, ikovi inkompi-
takaiyaarimi Jesus, josampitapaakeri ikantziri: “¢Shine-
taantsitatsima aparoni atziri inkove irookashivaityaaro iina?”
4 Ari jakanakeri irirori, ikantanakeri: “sTema pifiaanatakotero
ovakera jovetsikantaitakari atziri. Tema jovetsikaitakeri shi-
rampari ipofia eejatzi tsinane?” 5 Ikantaitakeranki:
Ariirookaventairi shirampari ashitariri, iraye iina,

Aparoni inkantanaiya ivathaki jaavakaanara.

6 Irootakera eero okantanta intsiparyeeyaaro shirampari it-
sipataakaakeriri Pava, tema aparoni jinanaatzi, eero okantzi
irookavakaiya. 7 Ipofia josampitziri ikantzi: “;Opaitama
josankinatantari pairani Moisés, ikantake:

Aririka irookavakaitya, ontzimatye impayeeteri tsika osank-

inatakota irookavakaantyaari?”
8 Tkantzi Jesus: “Okantakaantziro te pinkempisantanete,

irootake ishinetantamirori Moisés. Iro kantamaitacha te
ari onkantya pairani ovakera opofiaantanakari maaroni.

9 Pinkeme nonkante naaka: Ikaratzi ookashivaitarori

iinantari impofia iragai pashine, imayempitake. Irooma
omayempitakerika iinantaitari, kantatsi irookaitero.
Itzimirika ayirori tsinane ookaaro, imayempitake irirori.”

10 Tpofia ikantaiyini iriyotaane: “Aririka okanta, eerotya
jaayeetzimi iinantaitari.” 11 Ari jakanakeri Jesus, ikantziri:
“Iriirika Pava kovakayemirone, aritake pinkemathatakero.
12 Tzimatsi kantachari eero okantanta iraayete iina atziri.
Tema tzimatsi atziri ari ikantzita itzimapaake eero okantzi
iraye iina. Tzimatsi pashine jaathokitaitziri, eero okantzi
iraye iina. Tzimatsi eejatzi kovatsiri isaikashivaitya, tema
ikyaaryooventatziiri irika pinkathariventantatsiri inkiteki.
Kovatsiri irimatero nokantakeri, irantero.”

Itasonkaventziri Jests eentsipayeeni
(Mr. 10.13-16; Lc. 18.15-17)

13 Ipofia jamaitapaakeneri Jesus eentsipayeeni, ikantaita-
paakeri: “Nokovi pamanakotenari neentsite, potzimika-
patziitoteri pintasonkaventeri.”  Ari ikantzi iriyotaane
Jesus: “Eero pofiaashirenkiri Avinkatharite.” 14 Ipofia ikantzi
Jesus: “Eero pikantziri, nokovi iramayeetenari eentsipay-
eeni. Tema inkarate kempitaiyaarine irikapayeeni eentsi,
iriitakera fiagairone tsika impinkathariventantai Inkitesatzi.”
15Tkanta Jesus ipampipatziitoyetakeri eentsipayeeni, jatanai.

Ashaarantachari evankari

(Mr. 10.17-31; Lc. 18.15-17)

16 Tkanta aparoni evankari ipokashitakeri Jesus,
josampitapaakeri, ikantziri: “Kameethari iyotaantaneri.
(Opaitama  nantairi  nofaantaiyaarori ~ Kantaitaachane
afaantarentsi?” 17 Ari jakanake Jesus, ikantzi: “¢Opaitama
pikantantanari ‘kameethari?’ Tekatsira aparoni
kameethatatsine, apaniro ikantakaaro Pava ikameethatzi.
Pinkoverika pifiagairo afaantarentsi, pimonkarayetairo
Ikantakaantaitane.” 18 Ikantzi irirori: “;Otzimika?” Ikantzi
Jesus:

Eero povantzi.

Eero pimayempitzi.

Eero pikoshitzi.

Eero pithaiyakotanta.

19 Pifiaapinkathateri ashiyetamiri.

Petakotaiyaari pisheninka pinkempitakaanteri petakotapi-

_ inta eeroka. . )
20 Ari ikantzi evankari: “Nomatakero maaroni irokapayeeni,

irojatzi netanakaro pairani eeniro neentsitapaakeni.
¢Opaitama kovityaachari irofiaaka?” 21 Tkantzi Jesus:
“Pikovirika pinkameethashirete, piyaate pipankoki,
pimpimantero maaroni tzimimotzimiri, pimpayeteri

ashinonkainkari, tema inkiteki pifieero panintaayetaiya.
Aririka pimatakero pimpokanake, poyaatena.” 22 Ikanta
ikemake evankari, ovashire ikanta ipiyanaa, tema

ashaarantzinkari inatzi. o o
23 Ipofia Jesus ikantanakeri iriyotaane: “Iniroitera om-

pomerentsitzimotyaari ashaarantachari impinkathariven-
tairi Inkitesatzi. Omapero.” 24 Eekero ikantatzi: “Oshekira
ompomerentsitya  inkyaantyaarimi  piratsi  camello
imoroki kithapi. Iro ovatsipero ompomerentsitya inkye
ashaarantachari tsika impinkathariventantai Pava.”
25 Tkanta ikemaiyakeni iriyotaane, ipampoyaavakaanaka,
ikantaiyini: “;Impaityaakama avisakoshiretaatsine?” 26 Ari
jamenayetanakeri Jesus, ikantzi: “Eerotya jimatziro apaniro
atziri, iriima Pava tekatsi pomerentsitzimotyaarine.”
27 Ipofia jakanake Pedro, ikantanake: “Jirikayetakena
nokaratzi nokovi noyaatemi, nookayetanakero maaroni
tzimimotanari. {Opaitama impinayeetainari apaata?”
28 Jakanake Jesus, ikantzi: “Aririka  ovakeratai
apaata kipatsi, ari impinkathariventantai Itomi Atziri,
inkempitaiyaari ikantaranki aparoni pinkathari isaikantaro
ovaneenkatachari isaikamento. Ari pinkempitaiyaari
eejatzi eerokapayeeni pimpinkathariventayetairi
maaroni charinentayetyaarine Israel-ni, ikaratzira 12
jinashiyeta. Omapero. 29 Tema ikaratzi oyaatakenari,
jookaventayetanakero ipanko, irirentzi, iritsiro,
ashitariri, iina, ireentsite, iipatsite. Aritake irifiaayetairo
ontzimimoyetairi osheki, tema iriitake pairyaayetanari.
Irijatzi fiaayetairone kantaitaachaneri afiaantarentsi. 30 Tema
tzimayetatsi etayetarori irofiaaka, iriira fieerone irimpoiyetai.
Tzimayetatsi eejatziimpoiyetatsiriirofiaaka, iriira fiaayeterone
iretayetaiyaaro.”

20

Antavaitatsiri chochokimashiki ) o
1 “Aririka impinkathariventantai Inkitesatzi, iriivaitake

ikantaranki aparoni atziri tzimatsiri ichochokimashite.
Jivaatake okitaityaamanai iramene antavaitatsine ivankire-
mashiki. 2 Ikanta jiflaake kovatsiri irantavaite, ikantakeri:
‘Aririka petanakyaaro pantavaite irofiaaka irojatzi sheeteeni,
nompinatemi aparoni denario.” Ikantaiyini antavairentzi:
‘Kameethatake.’ Jotyaantaitakeri pankirentsimashiki.
3 Tkanta ijenokiityaapaake ooryaatsiri eejatzi ipiyanaa
ashitarori ivankiremashi nampitsiki.  Jifiaapai pashine
ikatziyeeyaani tekatsi irantavaire.” 4 Tkantapaakeri:

%
20:3 Iriikantaitziri pairani ooryaatsiri 3.

‘Aririka piyaate pantavaite novankiremashiki, ari

nompinaperotakemi.’ Ari jiyaataiyakeni irantavaite.
5 Ari ikempitaakero itampatzikatapaake ooryaatsiri,
eejatzi itainkanake ooryaa.t 6 Ari ikempitakerori

eejatzi osheetyaanake, jifiaapai atziri isaikaiyini, tekatsi
irantavaire, josampitapaakeri:  ‘;Tekatsima pantavaire
pisaikashivaitantari Kitaiteriki?’} 7 Ari jakaiyanakeni,
ikantzi: ‘Afia tekatsi antavaitakainane.’ Ikantzi irirori:
‘Piyaate eejatzi eeroka pantavaite novankiremashiki,
ari nompinaperotakemi.’ 8 Okanta otsirenitanake,
ashitaroriivankiremashi, ikantakeri kempoyiniriri iireekite:
‘Pinkaimeri maaroni antavairentzi pimpinateri. Iriira
petavakya pimpinateri impoitapaintsiri jantavaitake,
irojatzi  pimatantakyaariri  etakarori kapichekitaite
jantavaitake.” 9 Ikanta ipokake impoitapaintsiri jantavaitzi,
kapiche jantavaitake, iro kantacha ipinaitakeri aparoni
denario. 10 Ipofia ipokaiyakeni etakarori jantavaitake
kapichekitaite, jifiagjaantzi iri impinaperoite. Afa te,
aparonimacheeni denario ipinaitakeri eejatzi. 1! Ikanta
jaavetakariipinaitakeriri, ikisanakeri ashitarori irantavaire,
12 jkantanakeri: ‘Irikapayeeni impoitapaintsiri jantavaitzi,
te irantavaiperote, iro kantacha jimonkaraakana ikaratzi
pipinatakenari, afia naaka  kemaantsiperotakariri
ooryaatsiri.’ 13 Ari ikantzi ashitarori ivankiremashi:
‘Asheninkd, nopinatakemi kameetha, ¢tema nokantzitakami
kapichekitaite nompinatemi aparoni denario? 14 Jirika
piireekite nompinatemiri, piyaatai pipankoki. Naaka
nintashitacha nompinateri aparoni denario impoitapaintsiri
jantavaitzi, 15 g Eeroma okantzi nompinateri irika
nonintashitari naaka? ¢Pikisaneentakotatyaanaroma
nokaminthaantzi?’ 16 Tema tzimayetatsi etayetarori
irofiaaka, iri fieerone irimpoiyetai. Tzimayetatsi eejatzi
impoiyetatsi irofiaaka, iri fieerone iretayetaiyaaro.”

Japiitairo Jesus ifiaaventziro irovamaiteri

(Mr. 10.32-34; Lc. 18.31-34)

17 Tkanta itonkaanake Jesus iriyaatero Jerusalén-
ki, jaanakeri 12 iriyotaane ikenakaanairi avotsiki, ari
ikantakeri: 18 “Aatatziira Jerusalén-ki. Ari iraakaantaiteriri
Itomi Atziri, irayeri ijevare omperatasorentsitaari,
intsipatakyaari iyotzinkariite, iri iyakoventerine irovaiteri.
19 Trootake iraantanakyaariri atziri kaari asheninkata.
Ari impasavaitaiteri. Impofia impaikakotaitakeri. Iro
avisavetakya mava Kitaite, ari irafiagai eejatzi.”

T 20:5 [Ikantaitziri pairani ooryaatsiri 6, eejatzi ikantaitziri ooryaatsiri 9.
i 20:6 Ikantaitziri pairaniooryaa 11.

Ikoviri Jacobo ipofia Juan

(Mr. 10.35-45)

20 Okanta iina Zebedeo opokashitakeri Jesus, otsipatakari
otomipayeeni: Jacobo ipofia Juan. Otyeerovashitapaakari,
okantapaakeri: “Nokovi pinkaminthayena.” 21 Ipofia Jesus
josampitanakero, ikantziro: “¢Opaita pikovakotanari?”
Okantzi iroori: “Tema irootaintsi pimpinkatharentsite,
nokovi intsipatyaami notomi impinkathariventante,
isaikimotemi aparoni pakojanoriki, iriima pashine isaike
pampateki.” 22 Ipofia ikantanake Jesus: “Tetya piyotero
opaita pikovakotanari. Osheki nonkemaantsityaari
naaka. ¢Arima pamavetakero eeroka pinkemaantsitya
osheki? ¢Arima  poshiyakyaana nonkame naaka?”
Ari ikantaiyini: “Aritake nomatakero.”$ 23 Ipofia
ikantanake Jesus: “Omapero, irootaintsi pimatero
onkarate nonkemaantsityaari. Irooma pintsipatyaana
ampinkathariventante pisaike aparoni nakojanoriki,
pashine nampateki, tera naaka kanterone tsika intzime
nontsipatyaari, intaani jiyotzi Ashitanari tsikarika itzimi
ikashiyakaayetakari.”** 24 Ikanta ikemaiyavakera pashine
iriyotaane, ikisaitanakeri Juan eejatzi Jacobo. 25 Ipofia
japatotakeri Jesus maaroni iriyotaane, ikantziri: “Piyotaiyini
eeroka tsika ikanta ivinkatharite kaari asheninkata, osheki
jomperatanta. Ari ikempitari eejatzi iriiperoyetatsiri
iflaapinkathayeetziri irirori. 26 Irooma eerokaite, aririka
pinkove piriiperote, iri poshiyakotya ikantara otzikataari.
27Troorika pinkove pijevatakaante, iri poshiyakotya ikantara
omperataari. 28 Tera iro impokantyaari Itomi Atziri
iromperatantya, afia iro ipokantakari iroshiyakotyaari
otzikataari, inkamimentante, iri pinakoventantatsine,
irovatsinaryaakoventairi maaroni.”

Jamenakaitziri apite mavityaakiri

(Mr. 10.46-52; Lc. 18.35-43)

29 Tkanta javisaiyanake Jericé-ki, osheki atziri
oyaatanakeriri. 30 Ari isaikake avotsinampiki apite
mavityaakiri. Kemake irirori, ikantaitzi: “Ari inkenapaake
Jesus jaka avotsiki.” Irootake ikaimantanakari, ikantzi:
“iPinkathari, icharine David-ni, pineshinonkataiyaana
naaka!” 31 Osheki ikisathaveetanakari. Te irimairete, eekero
ikaimanakitzi shintsiini: “jPinkathari, icharine David-ni,
pineshinonkatyaana naaka!” 32 Ari jaatzinkapaakari Jesus,

§ 20:22 Iro ikantakotzi Jesus jaka: “¢Arima pimatakero eeroka pirero kepishaari
onkarate nireri naaka? ¢Arima poshiyakyaana nompiinkaate naaka?” 20:23
Iro ikantakotzi Jesus: “Omapero, aritake pimatakero pirero nireri naaka, aritake
pinkempitakyaana nompiinkaate naaka.”



MATEO 20:33 53 MATEO 21:12

ikaimakeri, ikantziri: “¢Ipaita pikoviri nantzimotemiri?”
33 Ikantaiyini irirori: “Pinkathari, nokovi namenavaitai
naaka kameetha.” 34 Iniroite jineshinonkashiretanakari
Jesus irika mavityaakiri, ipampitakeneri irooki. Arira
jamenavaitanairi kameetha, joyaatanakeri eejatzi Jesus
irirori.

21

Areetaa Jesus Jerusalén-ki

(Mr. 11.1-11; Lc. 19.28-40; Jn. 12.12-19)

1 Ari okarikitzimatapaake irareetantyaari Jerusalén-ki.
Areetaiyakani Betfagé-ki omontenampitari otzishi Olivos.
Ari jotyaantakeri Jesus apite iriyotaane, 2 ikantakeri:
“Piyaate nampitsiki amontetakari, ari pifieeri onthatakotya
aparoni burro ontsipatakyaari iryaani. Pinthataryaakotero,
pamakenaro. 3 Tzimatsirika osampitavakemine, pinkanteri
eeroka: ‘Tkovatziiro pinkathari. Aritake iroipiyeemiri.’”
4 Ari omonkaratari josankinatakeri pairani kamantantaneri,

ikantake: . ) ]
5Pinkamantayetairi maaroni Jerusalén-satzi:

Kaakitataike Pivinkatharite ipokashitakemi,

Tsinampashire ikantaka, ikyaakotakari aparoni burro

Evonkiro onatzi burro, ovaiyane piratsi jaakaitziri tenari.

6 Ikanta jotyaantakeri apite iriyotaane, jimatakero okaratzi

ikantakeri Jesus. 7 Jamakero burro otsipatakari iryaanite.

Jovankeetakeneri manthakintsi imitzikaraki inkene

inkyaakoityaaro. Ipofia Jesus ikyaakotanakaro. & Ikanta

atziripayeeni piyotainchari janta, jomaronkashiyetakeri

imanthaki avotsiki tsika inkenanakera. Tzimatsi pashine

chekayetaintsiri inchashi iromaronkashiteriri eejatzi.

9 Tkaratzi atziri eevataintsiri, ikaratzi eejatzi oyaatakeriri

itaapiiki, ikaimaiyini, ikantzi:

iThame afiaapinkathatairi icharine David-ni!

iTasonkaventaari inatzi, tema Pinkathari apaitziri otyaantak-
eriri!

jKaakitataike Avinkathariperotyaari!

10 Trojatzi jareetantapaakari Jesus nampitsiki Jerusalén.

Ari josampitavakaanaka nampitarori, ikantaiyini: “;Niinka

irika?” 11 Tzimatsi atziri kantanaintsiri: “Iriitake Jesus

kamantantaneri inatzi, iri pofiaachari Nazaret-ki saikatsiri

janta Galilea-ki.”

Jomishitoviri Jests pimantayetatsiri tasorentsipankoki

(Mr. 11.15-19; Lc. 19.45-48; Jn. 2.13-22)

12 Tkanta Jesus, kyaapaake osaikira tasorentsipanko.
Jomishitovapaakeri pimantayetatsiri eejatzi ikaratzi

amanantayetatsiri. Jotatsinkayetapaakero jovantayeetariri
kireeki, ari ikempitaakero eejatzi tsika jovayeetziri shiro.
13 Tkantapaakeri: “Okantzi osankinarentsi, ifiaavaitziri Pava,
ikantzi:

Nopanko onatziiroka, ari iramanapiintaitenari.

Iro kantacha eerokaite pamatavitantapiintake jaka pipiman-
tayetzira, pikempitakaantakero koshintzipanko.”

14 Tpofia Jesus, ipokashitapaakeri janta tasorentsipankoki
osheki mavityaakiri, kisoporokiri, jovashinchaayetairi maa-
roni. 15 Tema osheki okameethatake jantakeri Jesus. Ikanta
ifiaakeri evankariite jantakeri, ikaimaiyanake, ikantzi:
iThame afiaapinkathatairi icharine David-ni!

Iro kantamaitacha ijevarepayeeni omperatasorentsitaari, it-
sipatakari iyotzinkariite, ikisaiyanakani, tema te onimoteri.
16 Ari josampiitanakeri Jesus, ikantaitziri: “¢Pikemakerima
ikantaiyirini evankariite?” Ari ikantzi Jesus: “Nokemakeri.
¢Tema pifiaanatero eeroka osankinarentsi? kantatsiri:
Iri evankariite eejatzi eentsipayeeni thotayetzirori itene,
Pikantakaakari irifiaapinkathayetaimi.”
17 Ipofia Jesus, piyanaka ikenanairo Betania-ki. Ari jimaa-
pairi.

Jiyakataitziro kaari kithotatsi pankirentsi

(Mr. 11.12-14, 20-26)

18 Okanta okitaitamanai eejatzi ipiyaaro Jesus nampitsiki.
Ari itashaapaake niyanki avotsi. 19 Jifiaapaake avotsinampiki
okatziya pankirentsi, jiyaatashitanakero, ifiaapaatzi te ontz-
ime okithoki, iyoshiita oshi. Ikantanakero: “Ari pashi
povero eero otzimai pikithoki.” Okanta pankirentsi, ka-
mashitanake.”™ 20 Ikanta ifiaakerora iriyotaanepayeeni, ipam-
poyaaminthatanakero, josampitaiyanakeri: “¢Tsika okan-
taka okamashitantanakari pankirentsi?” 21 Ari jakanakeri
Jesus, ikantziri: “Omapero nonkantemi, kyaaryoorika paven-
taiyaana, eerorika pikisoshirevaitzi, ari pimatakero eeroka,
ari anaanakero okanta pifiaakero pankirentsi. Kantatsi
pinkantemi: ‘Oshirinke otzishi, ompiinke inkaareki.’ Kan-
tatsi omatya. 22 Tema onkarate pinkovakoyetairiri Pava,
aririka paventaaperotanakyaari, aritake impakemiro.”

Ishintsinka Jesus

(Mr. 11.27-33; Lc. 20.1-8)

23 Tkanta ipiyaara Jesus tasorentsipankoki, jiy-
otaantapai eejatzi. Ari ipokashitapaakeriri ijevare
omperatasorentsitaari, itsipatakari antarikonapayeeni,
josampitapaakeri: “;Niinkama otyaantakemiri pofiaakantero

21:19 Kantakotacharijaka “pankirentsi,” iroora ipaitaitzitari higuera.

pishintsinka?” 24 Ari jakanakeri Jesus, ikantanakeri:
“Eejatzi naaka tzimatsi nosampitemiri. Aririka pakakenaro,
aritake nonkantakemi ipaita otyaantakenari. 25 Tema
joviinkaatantake Juan-ni, ¢Niinkama otyaantakeriri?
¢Pavama? ¢Atzirima?” Ipofia ikantavakaiyanaka: “Aririka
ankantakeri Pava otyaantakeri, ari inkantanakai: ‘¢Opaitama
kaari pikempisantantari”” 26 Aririka ankante: ‘Atziri
otyaantakeri,” ari inkisanakai atziripayeeni.” Tema
ikantaiyini atziri kamantantaneri inatzi Juan-ni. 27 Ari
jakaiyini, ikantzi: “Te niyotero.” Ari ikantanake eejatzi
Jesus: “Ari nokempita naaka, eero nokamantzimiro ipaita
otyaantakenari.”

Iflaaventaitziri apite itomintaitari

28 Ipofia josampitantake Jesus, ikantzi: “;Tsika okantzi-
motamika eerokaite iroka? Tzimatsi aparoni atziri tzimat-
siri apite itomi. Okanta aparoni Kkitaite ikantakeri itomi:
‘Notomi, piyaate pantavaite pankirentsimashiki.’ 29 Ari
jakanakeri itomi, ikantanakeri: ‘Te nonkove.’ Iro kan-
tacha osamaniityaake, opiyimoshiretaari itomi, jatake iran-
tavaite. 30 Ipofia jiyaatashitakeri pashine itomi, ikantakeri
eejatzi. Ikantanake irirori: ‘Ari nomatakero, Apd’ Iro
kantacha te iriyaate. 31 ;Tsikama itzimika apite itomi an-
takerori ikovakeri ashitariri?” Ari jakaiyanakeni, ikantzi:
“Iri antakerori pashine jomperatakari.”  Ipofia ikantzi
Jesus: “Iriira etyaarone iranaakotemi impinkathariven-
tairi Pava ikaratzi kovakoyetziriri kireeki isheninka, ee-
jatzi okaratzi mayempiroyetatsiri. Omaperora. 32 Tema
ipokakeranki Juan oviinkaatantaneri, ikamantavetakami
tsika pikantya pinkameethashiretantaiyaarimi, iro kantacha
te pinkempisantavakeri. Iriima ikaratzi kovakoyetziriri
kireeki isheninka, ipofia mayempiroyetatsiri, okempisan-
tavakeri. Pifiaayevetavakari eerokaite, iro kantacha te po-
vashaantero tsika pikantaiyani, onantyaari pinkempisan-
tavakeri.”

Kaariperoshireri antavairyaantzi

(Mr. 12.1-12; Lc. 20.9-19)

33 “Pinkeme pashine noshiyakaaventemiri. = Tzimatsi
aparoni atziri pankitzirori chochokimashi, jotantakotakero
maaroni othapiki, jovetsikashitakero iroveronta ovaaki
apaata, jovetsikake eejatzi pankoshetantsi inkene

iramenakoitero. Ipofia jamenake atziri amenerone
ivankiremashi. Jatake irirori intaina. 34 QOkanta
okithopaitetake chochoki, jotyaantake iromperatane
iragaate. 35 Tkanta antavairyaantzi amenirori

pankirentsimashi, jifiaavakerira ipokaiyake omperataari,

jaavakeri jomposavaitavake aparoni, jovakeri pashine,
ishemyaantakari mapi pashine. 36 Ipofia jotyaantake pashine
iromperatane, osheki ikarataiyakeni. Ari ikempitaitavakeri
eejatzi irirori. 37 Ovekaraantapaakarori, jotyaantakeri
itomijanori irirori, ikantzi: ‘Ari ifiaapinkathaitavakeri
notomi naaka.” 38 Ikanta irikapayeeni antavairyaantzi,
jifiaavakerira itomi, ikantavakaanaka: ‘Iri ashitaiyaarone

apaata iroka pankirentsimashi. Thame averi,
ayeroota aaka’ 39 Joirikavakeri, jaanakeri othapiki
pankirentsimashi, jovakeri. 40 Aririka impokanake

ashitarori ivankiremashi, ¢tsikatya inkanterika irikapayeeni
antavairentzi?” 41 Ari jakaiyanakeni, ikantzi: “Ontzimatye
irovamagaiteri irikapayeeni kaariperori, iramenai pashine
kameethari amenairone pankirentsimashi, tsika intzime
otyaantapiinteneriri okithoki ivankire.”

42 Tpofia ikantzi Jesus: “Tema pifiaanatero okantziri Osanki-
najanorentsi:

Imanintavetakaro mapi ovetsikirori pankotsi,

Iro kantamaitacha jovatziyeetairo mapi pankotsinampiki,
ikempitakagaitaaro iroorikami tzinkamintsi.

Iriitakera Avinkatharite Pava ovairori onampinaki,

Irootake apampoyaaminthatantakariri osheki.”

43 “Iro nokantantari: Eero pifieero eeroka impinkathariven-

taimi  Pava, iri  impinkathariventai  pashinesatzi

atziri ikaratzi oshiyaarone pankirentsi okithokitzi

ikempisantanaira. 44 Jiroka okantakota mapi: Intzimerika

paryaatsine osaiki iroori, ari ifiaakero intankavaite. Iriima

inkarate anavyeeri, ari irifiaakero oshemyeeri.”

45 Tkanta ijevare omperatasorentsitaari itsipatakari
Fariseo-payeeni jiyotavakero iriitake joshiyakaaventake
Jesus. 46 Ari ikovaiyavetanaka iraakaantanakerimi, iro
kantacha osheki itharovakaakari atziripayeeni. Tema
ikantashiretaiyini atziri kamantantaneri inatzi Jesus.

22

Joshiyakaaventaitziri aavakaachari

1 Ipofia japiitakero Jesus joshiyakaaventziro jiyotaantziri.
Ikantzi: 2 “Aririka impinkathariventantai Inkitesatzi,
joshiyakotakari aparoni pinkathari oimoshirenkiriri itomi
jaavaka. 3 Jotyaantakeri iromperatane, inkamanteri
inkarate pokatsine iroimoshirenkya. Iro kantacha
irikapayeeni, te impokaiyeni. 4 Ipofia jotyaantake pashine
iromperatane, ikantavakeri: ‘Pinkanteri nokaimane
impoke iroya, novamaakeri vathayetatsiri nopira,
tema noimoshirenkatziri notomi iraavakaiya.’ 5 Iro

kantacha eekero jiyaatatzi ipiyathataiyani. Jatayetzi
aparoni irovaneki, pashine ikenayetanake ipimantayetzi.
6 Tzimatsi pashine ovasankitaavakeriri omperataari,
ipofia jovakeri. 7 Ikanta ikemake pinkathari, jotyaantake
irovayirite, japerotakeri jovakeri ovantaintsiri, itaakero
inampitsite. 8 Ipofia ikantairi pashine iromperatane: ‘Aritake
ovetsikayetaka ovaritentsi oimoshirenkantyaari, te arite
impokemi nokaimakaantayevetakari. 9 Piyaate avotsiki
ikenapiintayeetzi, pinkantayeteri inkarate pifieeri impokeeta
oimoshirenkya.’ 10 Tkanta jiyaayetake omperataari,
japatotakeri ikaratzi jifiaakeri: kameethari eejatzi
kaariperori. Piyotaiyakani osheki oimoshirenkachane.

11 Ari jiyaatanake pinkathari irameneri ikaratzi
pokaintsiri. Jifiaatzi osatekainchari aparoni te
inkithaatashitapaakyaari aavakaachari. 12 Ikantapaakeri:
‘Asheninka, . tsika pikanta pikyaantakari jaka te
pinkithaatzimentyaari notomi?’ Ari jimairetake, te
irake. 13 Ipofia pinkathari inkantakeri iromperatane:
‘Poosovakoteri, poosokiiteri, pookeri otsirenikitake, ari
iriraavaityaari iratsikaikivaitya inkemaantsivaitya.” 14 Tema
oshekirainkaimaveetya, iro kantamaitacha kapiche inkarate
iriyoshiiyeetairi.”

Ifiaaventaitziri kireeki impinayeeteriri pinkathari

(Mr. 12.13-17; Lc. 20.20-26)

15 Ipoiia ipiyeeyanakani Fariseo-payeeni.
Ikinkithavaitaiyakeni, ikantavakaiyani: “¢Tsika
ankenakairoka ankompitakaantyaariri Jesus?” 16 Ipofia
jotyaantakeneri iriyotaane irirori itsipatakari iraap-
atziyaneete Herodes, ikantapaakeri Jesus: “Iyotaantanerti,
okaratzi piyotaantziri omapero onatzi. Arira onkantya

iriyotakoyeetantyaariri kyaaryooperoini Pava. Tema
tekatsi pintharovakaiya. 17 Pinkantena eeroka opaita
pikinkishiretari: ¢Okameethatzima  amperi  kireeki

ikovakotakaantane Pinkathari César?” 18 Iro kantacha Jesus,
jiyotavakeri ikinkishiretari, ikantziri: “Kamataviri. ¢Ipaitama
piflaantantanari? 19 Pofiaakenari kireeki pipinatantapiintariri
Pinkathari.” Ari jamaitapaakeneri aparoni kireeki
ipaitaitziri “denario.” 20 Ipofia josampitziri: “¢Niinkama
ashitaroriivairo jaka? ¢Niinkama irika oshiyakaantainchari?”
21 Tkantaiyini: “Irashi César.” Ari ikantzi Jesus: “Tema
iri César ashitari, pantantyaanari okaratzi ikovakayimiri,
pimpinateri. Iriima maaroni okaratzi jashitari Pava,
pantantyaanari ikovakayimiri irirori.” 22 Tkanta
ikemaiyavake ikantake Jesus, ipampoyaaminthatanakeri,
jovashaantanakeri. Jataiyeeni.

Josampitakoventaitziro irafiagai kamayetatsiri

(Mr. 12.18-27; Lc. 20.27-40)

23 Ipofia ipokaiyakeni Saduceo irifieeri Jesus. Iriitake
Saduceo kantapiintatsiri: “Eero jaflagai kamayetatsiri.”
Josampitapaakeri Jesus, 24 ikantapaakeri: “Iyotaantaneri,
josankinatake pairani Moisés, okantzi: ‘Aririka inkame
aparoni atziri, eerorika jovaiyantakaanakero iina,
oshinetaantsitzi iragairo irirentzi, irovaiyantakagairo.
Iro kantacha ontzimatye inkempitakaanteri iriirikami
ashitakyaarine irirentzi kamaintsiri.’ 25 Thame

ankantavake: Tzimatsi 7 irentzitavakaachari. Etarori itzimi
iraake iina, tekera irovaiyantakairo iina, ikamake jagairo

pashine irirentzi. 26 Ari ikempitakari eejatzi apitetanaintsiri
irirentzi. Ipofiaapaaka pashine mavatanaintsiri. Ari
ikempitakari maaroni ikaratzira 7. 27 Okanta osamanitake
kamai eejatziirooritsinane. 28 Aririkami irafiaayetaimi apaata
kamayetatsiri, ¢itzimika oimentaperotaiyaari tsinaneka?
Tema maaroni ikaratakera 7 jiinantavetakaro.”

29 Tpofia jakanake Jesus, ikantziri: “Pikenakaashitakaro
eeroka, te piyotakotero Osankinajanorentsi, te piyotako-
tairo eejatzi ishintsinka Pava. 30 Tema aririka irafiaayetai
apaata kamayetatsiri, eero itzimayetai aavakaayetachaneri.
Iroshiyapaiyaari imaninkarite Pava Inkitesatzi. 31 ;Tema
pifiaanatakotero tsika onkantya aririka irafiaayetai kamayetat-
siri? Tema ikantake Pava, ifiaavaitzi:

32 Naakatake Pava ifiaapinkathatziri Abraham, Isaac, eejatzi
Jacob.

Ari ayotaiyini afiaayetatsi irirori, tema te onkante

aparoni kaminkari ifiaapinkathateri Pava, intaani jimatziro

afiaayetatsiri.” 33 Ikanta ikemaitakerira Jesus ikantayetakeri,

ipampoyaaminthaitanakeri, ikantayeetzi: “Omapero

okameethatzi jiyotaantziri.”

Ifiaaventaitziro ikovakaaperotantziri Pava

(Mr. 12.28-34; Lc. 10.25-28)

34 Ipofia japatotaiyakani Fariseo, tema ikemake kameetha
jakakeri Saduceo josampitakeriri. 35Ikanta aparoni, irijatzi
iyotakoperovetarori Ikantakaantaitane, ipokashitakeri
Jesus irosampiteri, tema ikovi inkompitakaiyaarimi,
ikantapaakeri: 36 “Iyotaantaneri, (tsikatya otzimika
Ikantakaantaitane anayirori pashine?” 37 Ari jakanake
Jesus, ikantzi: “Pivinkatharite inatzi Pava, ontzimatye
petakoperotaiyaari, petakoshiretaiyaari, pampithashire
povairi eejatzi. 38 Irootakera etarori Ikantakaantaitane
ikovaperotakaantaitziri. 39 Ari oshiyaro apitetanaintsiri:
Ontzimatye petakotaiyaari pisheninka, pinkempitakaantairi

pikaminthairo eeroka pivatha. 40 Aririka pimonkaraakero
iroka apitetanaintsiri, pimatakerora maaroni josanki-
nayetakeri Moisés-ni, eejatzi maaroni josankinayetakeri
kamantantaneri.”

¢Ipaitama charinentariri Cristo?
(Mr. 12.35-37; Lc. 20.41-44)

41 Jpofia jimatanakero irirori Jesus, josampitakeri
Fariseo-payeeni itsipatari japatoiyani. 42 Tkantziri:
“¢Ipaitama pikinkishiretakotariri eeroka Cristo? ;lIpaitama
charinentariri?” Ikantaiyini Fariseo: “Icharine
David-ni inatzi.” 43 Ipofia ikantzi Jesus: “¢Opaitama
ifiaavaitakaantariri pairani David-ni Tasorentsinkantsi, okanta
joshiyakaantakariri Ivinkatharite? Tema ikantakeranki:

44 Tfaavaitake Pinkathari, ikantavairi novinkatharite:
Pisaikapai Nakojanoriki ampinkathariventante,

Irojatzi apaata novasankitaantaiyaariri kisaneentakemiri,
Ari paatzikantaiyaariri piitzi.

45 Afia imatzitataikaro David-ni ikantziri; ‘Novinkatharite
jinatzi” ¢Tsikama inkene incharinentyaari?” 46 Ari imaire-
taiyanake te irake. Tharovashire ikantaiyakani, tekatsira
kovanaatsine irosampitanairi.

23

Ifiaaventaitziri iyotzinkariite ipofia Fariseo-payeeni
(Mr. 12.38-40; Lc. 11.37-54; 20.45-47)

1 Ipofia ikinkithatakaakeri Jesus ikaratzi apatotzimen-
takariri, eejatzi iriyotaanepayeeni, ikantzi: 2 “Pameneri
iyotzinkariite ipofia Fariseo, iro jaakoventa jovaakakoyetziro
okaratzijosankinayetakeri pairani Moisés-ni. 3Okameethatzi
pinkempisanteri onkarate inkantayetemiri, iro
kantamaitacha te onkameethate poshiyakotyaari okaratzi
jantayetziri, tema te jimonkarayetziro irirori. 4 Omapero
opomerentsita okaratzi ikovakayimiri pimayetairimi. Te
iflaamaitaro impomerentsitzimentyaaro irirori irimayetero.
5 Jantashiyetaro ikoviri irirori onkantya ifiaantaityaariri.
Osheki inevetaro meshinantsimonki tsika joteyeetziro
Osankinajanorentsi jontarekakotziro ishempaki, eejatzi
itamakoki. Osheki eejatzi jovaneenkaponkitziyetziro
iithaare irishirikake manthakintsi. 6 Iro ikovapiintake
irosatekaiteri niyanki aririka irovaiyaani isheninka.
Ari ikempitari eejatzi aririka iriyaate pankotsiki
japatotapiintaita. 7 Ikovi flaapinkatha irovethatapiintaityaari
aririka irifieeteri. Ikovi eejatzi inkantayeeteri: ‘jIyotaantaneri!’
8 Te okameethatzi pimatero eeroka, eero pikovashita
inkantaitemi: ‘jlyotaantaneri’” ~ Tema maaroni eerokaite

kempivaitaka pirentzitavakaatyeeya. Aparoni ikanta
iyotaantatsiri, iriitake Cristo, tekatsi pashine. 9 Jaka
kipatsiki, te onkameethate pinkantashivaityaari
pisheninka: ‘jAshitanaril’ Tema aparoni ikanta
Ashitamiri Inkitesatzi. 10 Te onkameethate eejatzi
inkantayeetemi: ‘jNovinkatharité” = Tema aparoni ikanta
pivinkatharite, iriitake Cristo. 11 Inkarate kovatsiri

iririiperote, iroshiyakotyaari ikantaranki otzikataari.
12 Tsikarika itzimi kovashivaitachane irifiaapinkathayeeterimi,
aritake irifiaakero intsinampashiretakaitairi. Iriima
tsika itzimi tsinampashirevaitatsiri, iriitake fieerone
irifiaapinkathayeetairi.

13 jlkantamacheetzimi =~ eeroka iyotzinkariite ipofia
Fariseo, kamataviriri pinake! Osheki potzikakeri
ikaratzi kovatsiri impinkathariventairi Pava. Tema
eero pifieero eeroka impinkathariventaimi, teya pinkove
impinkathariventairi pashine. 14 ;lkantamacheetzimi
eerokaite iyotzinkariite ipofia Fariseo, kamataviriri pinake!
Pampotakaro kamaimetzinkaro pashitaro opanko, iro
posamaninkantarori pamanapiintaveta eero jiyotantaitami.
Iro  kantamaitacha  antaro  irovasankitaayeetaimi.
15 iTkantamacheetzimi eerokaite iyotzinkariite ipofia Fariseo,
kamataviriri pinake! Osheki pipomerentsiventakari atziriite
kaari asheninkata iroshiyakotai aaka a-judio-tzi, piyotaakeri
inkamatavirite irirori. Iro inkempitakotantyaamiri eeroka
iratsipetaiyaaro sarinkaveni.

16 jTkantamacheetzimi eerokaite, oshiyariri mavityaakiri
jakathatavakaiyani! Tema aririka impairyeetero
tasorentsipanko, ikantayeetzi: ‘Irovasankitaina Pava

eerorika nomonkaratziro nokantziri’  Iro kantacha
pikantapiintaiyake eerokaite: ‘Eerorika jimonkaraitziro,

tekatsi ompaitya.’ Irooma aririka impairyeeteri oro
saikatsiri tasorentsipankoki, pikantapiintake: ‘Ontzimatye
irantaitero ikantaitakeri’ 17 jMasontzishireri, mavityaak-
ishireri! ¢lIpaitama kovaperotachari, iriima oro? Kaari,
tema iro irooperotatsi tasorentsipanko otasorentsitakairi
0ro. 18 Ari okantari eejatzi aririka impairyeetero
pomepirinimentotsiki, ikantayeetzi: ‘Irovasankitaina

Pava eerorika nomonkaratziro nokantziri’ Iro kantacha
pikantapiintaiyake eerokaite: ‘Eerorika jimonkaraitziro,

tekatsi ompaitya.’ Irooma aririka impairyeeteri piratsi
itaayeetziri pomepirinimentotsiki, pikantapiintake:
‘Ontzimatye irantaitero ikantaitakeri.” 19 jMasontzishireri,
mavityaakishireri!, ¢Ipaitama kovaperotachari, iriima
piratsi? Kaari, tema iro irooperotatsi pomepirinimentotsi
otasorentsitakairi itaayeetziri. 20 Tkaratzi pairyiirori

pomepirinimentotsi, arira okaratzi ipairyaakero maaroni
ikaratzi itaayeetziri janta. 21 Eejatzi joshiyari ikaratzi
pairyiirori tasorentsipanko, arira okaratzi ipairyaakero
ikaratzi tzimantarori. 22 Tkaratzi pairyiirori inkite,
ipairyaakero maaroni janta tsika isaikinta Pava,
ikempitakaantakaro iriimi Pava impairyaake.

23 jlkantamacheetzimi  iyotzinkariite ipofia  Fariseo,
kamataviri pinake! Pinashitapiintaniri pashitakaariri
Pava, pipayetapiintziri inchashaaniki. Temaita pantayetero
kovaperotachari ikovakayimiri:  Pinkameethashireyete,
pineshinonkashiretante, paventaashiretaiyaari. Irootake
kovaperotachari pantayetairo, eero povashaantamaitaro

panteneri pashinera.” 24 jMavityaakiri, akathatavakaachari!
Pikempitakari aparoni pankiventariri shikiryaaniki eero
jirakotantari, iro kantamaitacha jirakotakeri antari piratsi.t

25 ijTkantamacheetzimi eeroka iyotzinkariite ipofia Fariseo,
kamataviri pinake! Pikempitakotakaro iraamentotsi
eejatzi ovamentotsi, okiteveta kameetha jakakiroki,
irooma inthomointa kipatsi okantaka. Ari pikantayetakari
eeroka kantatsi irifieetemi kameethashire pinatzi, afia
koshintzi pinake, pikovapiintakero apaniro panintaavaitya.
26 {Mavityaakiri Fariseo! Pinkempitakaantya poshetapiintziro
inthomointa piraamento eejatzi povamento, onantyaari
onkitetai jakakiroki eejatzi.

27 jTkantamacheetzimi eeroka iyotzinkariite ipofia Fariseo, ka-
mataviri pinatzi! Poshiyakaro okitamaroveta jovantaitariri
kaminkari, ovaneenka okantaka jakakiroki. Iro kantacha
inthomointa, ari isaikake itonkiporoki kaminkari, shity-
eenkatake. 28 Ari pikempitayetakari eeroka, ifiaayevetakami
atziri pantakero kameethari, iro kantamaitacha inthomointa
kamatavishireri pinake, kaariperoshiretakemi.

29 jTkantamacheetzimi eeroka iyotzinkariite ipofia Fariseo, ka-
mataviri pinake! Opaitama povetsikapiriniyetantarori tsika
ikitayeetakeri kamantantaneri, ipofia povaneenkayetakero
inkene inkinkishiretakoyeetapiintaiteri, inkantaite:
‘Kameethashire jinake irika.” 30 Ipofia pikantaiyini eejatzi:
‘Arimi nontzimityaami naaka eerotya novamaayetzirimi,
eero noshiyakotari nocharineni ikaratzi ovamaakeriri
kamantantaneri.’ 31 Eerokatake kamantakotacha apaniro, iri
poshiyakoyeta eeroka picharineni ikaratzi ovamaayetakeriri
pairani kamantantaneri. 32 jIntsityaa pimonkaratero eeroka
kaariperori okaratzi jetakaantanakari pairani picharineete!

*
23:23 Iro ikantaitzi jaka inchashaaniki: menta, eneldo, comino. T 23:24
Kantakotachari jaka “antari piratsi,” iriira ipaitatzitari “camello.”

33 iTema poshiyakari pisheninkatyaarimi maranke!
Kaariperoshire pikantaka. ¢Tsikama pinkantaiyaaka
pishiyapithatantaiyaarori pashinonkagaiya sarinkaveniki?
34  Trootake  notyaantantyaamiriri =~ kamantantaneri,
iyotaneri, impofia iyotzinkari. Iriitake povamaakaante
aparopayeeni, pimpaikakotakaanteri. Iriima pashine,
pimpasatakaantavaiteri tsika japatotapiintaita, osheki
povasankitaayeteri maaroni nampitsiki. 35 Iro pifiaantyaarori
eeroka irovasankitaaventaitemiri ikaratzi kamayetaintsiri
pairani, jetanakaro kameethashireri Abel irojatzi
Zacarias itomini Berequias. Iriitake jovamaayeetake
pairani iriyaateromi pomepirinimentotsiki ipofiaanakaro
tasorentsipankoki. 36 Omapero nokantzimi ari
irovasankitaaventaitakemiri irikapayeeni nosheninka.”

Jiraaneentakotaro Jesus Jerusalén
(Lc. 13.34-35)

37 “;Jerusalén-satzi! Osheki povake Kamantantaneri. Pishe-
myaayetakeri ikaratzi jotyaantaveetakamiri. Tema noko-
vavetapiintaka nonkempityaarimi tsimeri isamoronkiitziri
iriryaanite, ari nonkanterimi naaka maaroni ikaratzi no-
tomintaari. Iro kantacha te pinkovaiyeni. 38 Jaka tsika pi-
saikapiintaiyavetaka eero ifieetai impaitya nampitaiyaarone.
39 Tema eero okantaitatya pifiaapiintaina jaka, irojatzi apaata
pinkantantaiyaari:

Tasonkaventaari inatzi, tema Pinkatharentsi apaitziri
otyaantakeriri.”

24

Ifiaaventziro Jestis imporokaitero tasorentsipanko
(Mr. 13.1-2; Lc. 21.5-6)
1Tpofia ishitovanake Jesus ipofiaanakaro tasorentsipankoki,

irootake iriyaatai. Ari ikantziri iriyotaaneete: “Pamenero
tsika okanta jovetsikayeetziro tasorentsipanko.”
2Jakanakeri irirori, ikantanakeri: “Maaroni pifiaakeri, eerora
pifieero apaata tsika okanta mapi opeviryaayeta irofiaaka, iro
iraperoitero imporokayeetero. Omaperora nokantzimi.”

Irifieeteri aririka onthonkimataiya

(Mr. 13.3-23; Lc. 21.7-24)

3 Ikanta itonkaanake otzishiki Olivos, ari isaikapaake.
Ari josampitziri iriyotaaneete, ikantziri: “Intsityaa
pinkantena, ¢tsikapaitema omonkaratya pikantakeri?
Aririka pimpiyimatai, aripaitema onthonkimatantaiyaari,
itsika  onkantya niyotantyaari?” 4 Ari jakanakeri
Jesus, ikantanakeri: “Ontzimatye  paamaventya
jamatavitaitzimikari. 5 Tema osheki kovatsine iramatavitemi

apaata, impairyaapaakena, inkante: ‘Cristo nonatzi
naaka’ ¢ Tema ari pinkemakoyetakero ovayiritaantsi,
paamaiya omintharovashiretzimikari. Ontzimatye

avisayete irokapayeeni, tema tekeraatara omonkaratya
onthonkantaiyaari maaroni. 7 Irantaminthatavakaayetya
maaroni nampitsiki inkarate iromityaantayeteri
pinkathariyetatsiri. Irifieete mantsiyarentsi, tashetsi,
onikayetya Kkipatsi tsikarikapayeeni. 8 TIrootakera
etanakyaarone inkemaantsitayeetyaaro irokapayeeni.

9 Impofia iraakaantayetanakemi eeroka, irimaimaney-

eetemi irojatzi irovamaantayeetyaamiri. Osheki
inkisaneentayetanakemi atziri okantakaantziro pipairyaana
paventaanara. 10 Ari irifieetake atsipetashitarori

ikempisantavetaka, irifieete kisaneentavakaachane, irifieete
eejatzi aakaantavakaachane. 11 Osheki pokapaintsine
iroshiyavetapaakyaarimi kamantantaneri, iramatavita-
paakeri inkarate kempisantavakerine. 12 Irantayeperoitero
kaariperori, eero ikaminthaavakaanaa atziri. 13 Iriima tsika
itzimi kyaaryootaintsine, iriitakera avisakoshireyetaatsine.
14 Aririka othotyaakya inkemayeetairo maaroni kipatsiki
Kameethari Naantsi fiaaventakotzirori ipinkathariventantai
Pava, aripaitera omonkarataiya onthonkantaiyaari
maaroni.

15 Iro kantacha ari pifiaakeri ipaitayeetziri ‘Pinkaari
Aperotantaneri,” ifiaaventakeri pairani kamantantaneri
Daniel, isaikapaake tsika otasorentsitzi. (Maaroni
faanayeterone iroka, okovaperotatya inkemathatairo.)
16 Inkarate nampitaiyaarone apaata jaka Judea-Kki,
ontzimatye irishiyayetai tonkaari otzishiki. 17 Pisaikirika
jakakiroki pipanko, ari pimpofia pishiyanake, eerora
pikyaapanaatzi paapanaate tsikarika ompaitya.
18 Povanekirika pisaiki, pishiyanake tsika pikantara, eero
paapanaatziro piithaare. 19 jInkantamacheetero apaata
onkarate thomonteyetatsine, eejatzi onkarate tzimayetatsine
eentsite eeniro ithoyetzi! 20 Pamaneri Pava, onkantyaama
aririka pishiyayetake, eero pomonthaantaro kyaarontsi,
eero pishiyanta eejatzi Kkitaiteriki jimakoryaantaitari.
21 Tema antaro irifieetero irashinonkaitya apaata. Pairani
ovakera jovetsikayeetakero Kkipatsi, irojatzi irofiaaka, te

irifieetero oshiyaarone iroka ashinonkaantsi. Eerora
apiita irifieetairo oshiyaarone. 22 Eeromi ishintsitaitzi
iroimairentaitero  iroka ashinonkaantsi, tekatsimi

avisakotaatsine. Ikamintha intzimayete jiyoshiitayeetairi,
aventaayetaariri Pava, irootakera joimairentantaitakarori
thaankiini iroka ashinonkaantsi. 23 Aririka pinkeme

inkantaitemi: ‘Jirika Cristo.” Pashine kantatsine: ¢irinta
Cristo,” eerora pikempisantziri. 24 Tema impokayetapaake
oshiyakotyaarine Cristo, oshiyakotyaarine kamantantaneri.
Ari intasonkaventantashiyetapaakya, inkovavetya
iramatavitemi, ikaratzi jiyoshiitayetakeri Pava. 25 Aritakera
nokamantziyetakamiro. 26 Impofia inkantaitakemi:
‘Areetaka janta tsika te inampiitaro.’ Eeromaita
piyaatashitziri. Inkantaite eejatzi: ‘Ari isaiki inthomointa
pankotsiki” Eeromaita pikempisantziri. 27 Tema aririka
impiye Itomi Atziri, iroshiyapaiyaaro okantaranki
ookatharontsi. Etanakyaaro omporekanake ishitovapiintzi
ooryaatsiri, irojatzi tsika ikyaapiintzi. 28 Tsikarika isaiki
aparoni shitzivari, ari ipiyoventariri amempori.”™

Impiyantaiyaari Itomi Atziri

(Mr. 13.24-37; Lc. 21.25-36; 17.25-36; 12.41-48)

29 “Aririka onkaratapaake apaata jashinonkaita antaro,
ari intsivakake ooryaa, eero joorenta kashiri eejatzi.
Impofia inthopiryaayetake inkiteki impokiro, maaroni
ikaratzi oorentayetachari inkiteki inthonkya imporokayete
eejatzi. 30 Aripaite inkofiaatapai Itomi Atziri inkiteki. Antaro
intharovayetanake atziri jaka kipatsiki. Tema irifieetavairo
irovaneenkaro eejatzi ishintsinka, inkenantapaiyaaro
menkori. 31 Intyootapaake shintsiini maninkariite,
irapatotapairi ikaratzi jiyoshiitayeetakeri nampitarori
maaroni tsikarika jaka kipatsiki, irojatzi tsika ochentetapaa.

32 Okempitaranki aririka pifiaapiintziro eereshiyetai
pankirentsi, piyotzi  irootaatsi  osarentsitzimatai.T
33 Iroora piyoteri eerokapayeeni, aririka pifiaayetakero
nokantayetakemiri, okarikitzimataana. 34 Omaperora
nonkante, eerora ikamayetzita irika asheninkapayeeni,
irojatzi irifiaantayeetakyaarori nokamantayetakemiri.
35 Eerora okantaitatyaani pifieero inkite eejatzi Kkipatsi
irooma okaratzi nofiaaneyetakari omaperoitaatyeeni iroori.

36 Tro kantacha tekatsira iyotatsine tsikapaite, iri
ovatsipero inkiteveri maninkariite, te jiyotzi. Tema apaniro
ikantakaaro Ashitanari jiyotziro irirori. 37 Arira oshiyaaro
pairani isaikantavetari Noé, ari onkantaiyaari eejatzi aririka
impiye Itomi Atziri. 38 Tema pairani tekera areeta oonkaro,
onimovaitziri atziri, jovavaitaiyani, jiravaitaiyini, pashine
aayetatsiri iina. Irojatzi jotetantanakari Noé pitotsiki.
39 Tekatsi inkinkishiretakote, irojatzi omapokantakariri

24:28 Ikempitara afiaapiintziri amempori jevotaiyani, ayotzi tzimatsi ka-
maintsiri. Ari okempitari eejatzi aririka afaayetakero okaratzi ifiaaventayetakeri
jaka Jesus, ayotzi irootaintsi impiyimatai. T 24:32 Ikantakoitziri jaka
“pankirentsi” higuera onatzi.

oonkaro, ari japerotakari maaroni. Arira onkempitagaiyaari
aririka impiye Itomi Atziri. 40 Tema isaike apite antavaitatsiri
irovaneki, aparoni iraayeetanai inkiteki. Iriima pashine
irookaitanairi. 41 Osaike apite tsinane ontononkavaite,
aparoni iraayeetanai inkiteki. Irooma pashine tsinane,
irookaitanairo. 42 Paamaventaiya eeroka, tema te piyote
tsikapaite impiye Pivinkatharite. 43 Pinkinkishiretakoteri
aparoni atziri, aririkami iriyote impokatye koshintzi tsireni,
arimi iraamaventakyaami, eero ikoshitaarantaitzirimi
ipankoki. 44 Ari onkantyaari, ontzimatye paamaventayetaiya
eejatzi eeroka. Tema tekatsi iyotatsine tsikapaite impiye
Itomi Atziri.

45 Poshiyakotyaari aparoni otzikataari kameethashireri,

kinkishiretachari kameetha. Jookanakeri ipankoki
omperatariri, ikantanakeri: ‘Pamenenari ikaratzi
saikatsiri pankotsiki.’ 46 Kimoshirera inkantaiya

irika omperataari, aririka impiye omperatariri, tema
irifiaapairi jimonkarataakero ikantanakeriri. 47 Aritake
irishinetaakeneri iraamaakoventyaaniri maaroni okaratzi
jashitari. 48 Iriima aparoni kaariperoshireri omperataari,
ikantzi:  ‘Eero ipiyita omperatanari.’ 49 Impofia
irovasankitaavaitakeri pashine omperataari. Jatake
inkempiyayetyaari shinkiryaantzi. 50 Onimovaitziri
irika omperataari, iromapokashitaiyaari irareetaiya
omperatariri. 51 Irimaperoteri irovasankitaapairi,
irookapaakeri janta tsika ikashiyakaitakari kamataviri.
Ariiriraavaityaari, iratsikaikivaitya inkemaantsitaiya.”

25

IAaaventaitziro 10 evankaro

1“Aririka impinkathariventantai Inkitesatzi, oshiyatyaaro
10 evankaro jatatsiri tsireni omonthaiyaari aavakaachane.
Aayetanake ootamentopayeeni. 2 Tzimatsi okaratzi 5
evankaro kyoshiretaintsiri, tzimatsi eejatzi okaratzi 5
evankaro kaari kyoshiretatsine. 3 Irokapayeeni 5 evankaro
kaari kyoshiretatsine aavetanakari ootamento, iro kantacha
kapiche aanake iyaaki. 4Irooma pashine kyoshiretaintsiri,
aayetanake iroori ootamento, aanake eejatzi osheki
iyaaki. S5 Tera impokitatyeeya thaankiini aavakaachane,
ayimatapaakero ovochoki, magaiyanakeni. 6 Okanta
niyankiite tsireni, okematzi ikaimaitzi, ikantaitzi: ‘{Kaakitake
aavakaachaneri, pomonthaavakyaari!” 7 Kakitaiyanakeni
evankaro, ojaikiyetanairi iyaaki ootamentopayeeni.
8 Evankaropayeeni kaari kyoshiretatsine, okantavetanakaro
kyoshiretaintsiri: ‘Pimpena iyaaki pootamento, irootaintsi

intsivake nootamento naaka.’ 9 Ari okantanake: ‘Eero
nopimi, ari inkovityiimotakyaana naaka, piyaate pamanan-
tapainte.” 10 Iyaaminthaitapaintzi amanantzi, areetapaaka
aavakaachaneri. Irokapayeeni okaratzi aamaventainchari,
omonthaavakari, jaanakero janta tsika iroimoshirenkaiteri.
Jashitaitanakero ashitakorontsi. 11 Okanta opiyavetapaaka
jatatsiri amanantzi, okaikaimavetapaaka, okantapaake:
‘{Pashitaryeenaro naaka!’ 12 Okematzi jakaitanakero,
ikantaitziro: ‘Tetya niyotemi. Omapero.” 13 Ontzimatyeera
paamaventayetaiya eeroka. Tema te piyote tsikapaite impiye
Itomi Atziri.”

Jiflaaventaitziri Kireeki

(Lc. 19.11-27)

14 “Tema aririka impinkathariventantai Inkitesatzi,
joshiyakotatyaari aparoni atziri kovatsiri iriyaate intaina,
irapatotakeri iromperatane, ipanakeri iraamaventyaaniri
okaratzi jashitari. 15 Ipofia ipakeri aparopayeeni
iromperatane iireekite. Iriima pampithashiretachari
kameetha, impanakeri ikaratzi 5 kireeki, pashine
amataachari jiyotzi impanakeri ikaratzi apite, iriima
pashine ovekaraantapaakarori impanakeri aparoni. Ipofia,
jatake intaina. 16 Tkanta irika ipayeetakeri 5 Kkireeki,
jantavaitakaakeri, joshekyaakeri jagai ikaratzi eejatzi
5. 17 Ari ikempitakari ipayeetakeri apite, joshekyaakeri
irirori, jagai ikaratzi eejatzi apite. 18 Iriima pashine
ipayeetakeri aparoni, jaanakeri iireekite, ikitatakeri
kipatsiki. 19 Okanta osamanitake piyaa ashitariri kireeki,
ikaimakaantapairi iromperatane iriyote opaita jantantakari
iireekite. 20 Ari ipokapaake ipayeetakeri 5 kireeki,
jofaakapairi pashine 5 kireeki joshekyaakeri, ikantapaake:
Pinkathari, 5 kireeki pipakena pairani, jirika pashine 5
noshekyagairi. 21 Ikantzi Pinkathari: ‘Arivé nomperatane,
kameethashireri pinake. Kapiche kireeki pikempoyaakena,
ari pinkempoyagai pashine osheki. Pimpoke, pintsipatyaana
panintagaiya.’ 22 Ipofia jareetapaaka ipayeetakeri apite
kireeki, ikantapaake: ‘Pinkathari, apite kireeki pipakena,
jirika pashine apite noshekyagairi.’ 23 Ari ikantzi
Pinkathari: ‘Arivé nomperatane, kameethashireri pinake.
Kapiche kireeki pikempoyaakena, ari pinkempoyagai
osheki pashine. Pimpoke, pintsipatyaana panintagaiya.’
24 Tpofia jareetapaaka ipayeetakeri aparoni kireeki,
ikantapaake: ‘Pinkathari, niyotzi naaka mashiryaantzi
pini, pampoyetanta pantavaitakaantziri piireekite, ari
okanta poshekyaantariri.’ 25 Iro notharovantakari,
naakeri piireekite, nokitatakeri kipatsiki. Jirika irofiaaka

namaimiri. 26 Ari jakanakeri ikantziri: ‘Kaariperoshire
pinatzi osheki piperaneta. Piyovetaka ari nonkisakemi
eerorika poshekyaanari kireeki, 27 pifiaavetaka eero
pimatziro eeroka, pamenemi impaitya antavaitakaimirine,
ari iroshekineentakemi irofiaaka, iri pimpavainarimi
nopiyaara.” 28 Ipofia ikantayeetakeri ikaratzi saikaintsiri:
‘Paapithateri kireeki, pimpairi pashine oshekyaakeriri
10 kireeki’ 29 Tema tsikarika itzimi otzimimotakeri, ari
ontzimimotairi osheki. Iriroma kaari otzimimotzi, eekero
iriyaatatye irifieero eero otzimimoperotairi. 30 Paanakeri
irika kaariperoshireri, pookeri tsika otsirenikitzi. = Ari
iriraavaityaari, iratsikaikivaitya inkemaantsivaitaiya.”

Ifaaventaitziro iyakoventaantsi

31 “Aririka impiye Itomi Atziri fiaapinkatha irovayeetairi.
Intsipataiyaari maaroni maninkariite, inkempitaiyaari
ikantaranki aparoni pinkathari isaikantaro ovaneenkat-
achari isaikamento. 32 Irapatotairi maaroni atziri tsikarika
irisaikai irirori. Irinashiyetaiyaari iromisaikayetairi.
Iroshiyakotyaari aparoni atziri nashitariri ipira te
inkovakairi inkonovayetya. 33 Iromisaikairi ikovaperotziri
irakojanoriki, iriima  imanintayetziri  irampateki
iromisaikairi.* 34 Impofia irifiaavaitake Pinkathari,
irifiaanateri jinashitakari irakojanoriki, inkanteri: ‘Pimpoke
maaroni, osheki intharomentakagaiyaami Ashitanari,
pinampitaiyaaro tsika ipinkathariventantzi irirori, tema ari
jovetsikanontakemiri pairani ovakera jovetsikantakarori

kipatsi. 35 Tema pifiaanaranki aavetana notashe, iro
kantacha pipakena novarite. Pifiaana ayimatana nomire,
pipakena nirakeri. Piflaakena nareeta pinampiki,

pineshinonkatakena pipankoki. 36 Pifiaana nosaraakovaitzi,
pipakena nokithaatari. Pifiaana nomantsiyatake, pampi-
takotakena namataakotantaari. Jominkyaakaantaitakena,
pipokashitakena pifiaana’ 37 Impofia inkantaiyeni
kameethashireri: ‘Pinkathari. ¢Tsikapaite nofiimi
pitasheneentzi, nopantamiri povarite? ¢Tsika nofiiimi
pimireneentzi, nopantamiri pimire? 38 ;Tsikapaite nofiiimi,
naakameethatantamiri nopankoki? ¢Tsika  nofiimi
pisaraakovaitzi, nopantamiri piithaare? 39 ;Tsikapaite
nofiiimi pimantsiyatzi, jashitakoitzimi, niyaatashitakemi
noniimi?’ 40 Ari jakanake Pinkathari, ikantzi:
‘Tema pikaminthaakeriranki ikaratzi aventaayetanari
noshiyakaantaari iyeki, afia naakatakera pikaminthaake.

*

25:33 Iri ikantakoitzi jaka oisha, iriitake piratsi ikovaperoitakeri jomi-
saikaitakeri akotsijanoriki. Iriima cabra, iri piratsi imanintayeetakeri jomi-
saikaitakeri ampatentsiki.

Omapero. 41 Tpofia ipithokashitanakari jinashitakari
irampateki, ikantziri: ‘Kaariperori, piyaate eeroka
pinkemaantsitaiyaari paampari kaari tsivakanetaatsine,
ikashiyakaitakariri kamaari intsipataiyaari maaroni
imaninkarite irirori. 42 Afia pifiaavetakana notasheneentzi,
te pimpena noyaari. Ayimatakena nomire, te pimpena
nomiretyaari. 43 Piflaavetana nareeta pinampiki, te
pineshinonkatena pipankoki. Pifiaavetana nosaraakovaitzi,
te pimpena nonkithaatyaari. Pifiaavetana nomantsiyatzi,
jominkyaakaantaitakena, te pinkivantena’ 44 Impofia
jakanake Kkaariperoshireri, ikantzi: ‘Novinkatharite,
itsikapaite nofiaavetami pitasheneentzi, pimireneentzi,
pikivantana, pisaraakovaitzi, pimantsiyatzi, jominkyee-
takemi, temaita nonkaminthaayetemi?’ 45 Ari ikantzi
Pinkathari: ‘Tera pineshinonkayetantaiya, onkantavetakya
iryaani irinayeete, naakatakera pantzimotake. Omapero.’
46 Trootake iratsipetantayeetyaarori kantaitaachaneri
ashinonkaantsi. Iriima inkarate kameethashireyetaintsine,
inkantaitaatyeero irafiaayetai.”

26

Ikamantavakaita iraakaanteri Jests
(Mr. 14.1-2; Lc. 22.1-2; Jn. 11.45-53)

1 Tkanta ithonkanakero Jesus okaratzi ifiaaventayetakeri,
ikantanakeri iriyotaane: 2 “Piyotaiyini eeroka kapatapaaka
apite Kkitaite joimoshirenkapiintaitziro Anankoryaantsi.
Arira iraakaantaiteri Itomi Atziri impaikakoiteri.”

3 Tkanta ijevare omperatasorentsitaari itsipatakari iy-
otzinkariite, ipofia antarikonaite, japatotaiyakani ipankoki
Caifés ijevajanorera omperatasorentsitaari. 4 Ari ikaman-
tavakaiyakani, ikantayetake: “Thame amataviteri Jesus ayeri

ovakaanteri. S5 Irg kantacha eerora amaimanetziri Kitaite
joimoshirenkaita, ikisakoventarikari atziripayeeni.”

Isaitantaitari Jesus kasankaari
(Mr. 14.3-9; Jn. 12.1-8)

6 Tkanta ikenanai Jesus Betania-ki, ipankoki Simon
pathaavaivetachari. 7 Ari areetapaaka tsinane amakotake
kasankaari, kameetha okantaka onaki jovetsikaitziro mapi
paitachari “alabastro,” osheki ovinaro. Osaitantapaakari
iitoinaki Jesusisaikakera jovaiyani. 8 Ikisaiyanaka iriyotaane

jifiaakero, ikantaiyanake: “¢;Opaitama apaavaitantarori?
9 Aririkami ompimantya, iragaitemi osheki kireeki
impayeterimi ashinonkainkari.” 10 Jiyotakotakeri Jesus,

ikantziri: “;Opaitama pikisantarori iroka tsinane? Kameetha

okanta nofiaakero naaka antakeri. 11 Arira inkantaitaty-
eeyaani ashinonkainkari pifieeri pintsipatyaari, irooma
naaka eero pifiiiro onkantaityaani pintsipatyaana. 12 Tema
eevatatzi osaitantanaro kasankaari omotaitaro apaata
aririka inkitaitakena. 13 Aririka inkamantantayeetairo
Kameethari Naantsi, inkinkithatakoitairo iroka tsinane, ari
onkantya iroshiretantaityaarori antakeri. Omapero.”

Ikinkishirya Judas iraakaanteri Jestis

(Mr. 14.10-11; Lc. 22.3-6)

14 Tkanta Judas Iscariote karavetariri 12 iriyotaane
Jesus, jiyaatashitakeri ijevare omperatasorentsitaari.
15Tkantapaakeri: “¢Ipaitama pimpenari aririka namakemiri?”
Ari jofaakaitanakeri ikaratzi 30 ipeviryaaka Kkireeki.
16 Aripaitera jamemenatanakero Judas tsikapaite
iraakaanteri.

Overaantarorijovakaanaari iriyotaane
(Mr. 14.12-25; Lc. 22.7-23; Jn. 13.21-30; 1 Co. 11.23-26)

17 Areetapaaka etarori kitaite jovantapiintaitarori tanta-
ponka, pokaiyapaakeniiriyotaane Jesus, josampitziri: “;Tsika
onkotsitakaanteka oyaari kitaiteriki Anankoryaantsi?” 18 Ari
ikantanakeri: “Piyaate nampitsiki. Ari pomonthaiyaari apa-
roni shirampari, pinkanteri: ‘Ikantzi iyotaanari: “Monkarat-
apaaka, nokovi niyaate pipankoki noimoshirenkero Kkitaite
Anankoryaantsi, nontsipatyaari niyotaanepayeeni.” ’ ” 19 Ari
jimatakero iriyotaane okaratzi ikantakeriri Jesus. Jonkotsi-
takaantake iroyaari kitaiteriki Anankoryaantsiki.

20 Aritake sheetyaanake jareetapaaka Jesus, saikapaake
irovaiyaani itsipatapaakari iriyotaane ikarataiyakeni
12. 21 Tkanta jovaiyani, ikantanake Jesus: “Pinkeme
nonkante, pikarataiyini eeroka jaka, tzimatsira aparoni

pithokashityaanane. ©— Omaperora.” 22 QOvashire ikan-
taiyanakani. Aparonipayeeni josampitanakeri: “¢Naakama
pinkathari?” 23 Ipofia jakanakeri, ikantzi: “Tsikarika

itzimi  ayootakenari, iriitakera pithokashityaanane.
24 Kyaaryoora impeyakotya irika Itomi Atziri, tema
irootake josankinatakoyeetakeriri pairani. jlkantamacheetziri
pithokashityaarine! Eeromi itzimaajatzi irirori.” 25 Ari
ifiaavaitanake Judas pithokashityaarine, ikantzi: “¢Naakama
iyotaanari?” IkantziJesus: “Irootake pikantakeri.”

26 Eenirora jovaiyani jaakero Jesus tanta, ipaasoonkeven-
takero, ipetoryaakero, ipayetakeri iriyotaane, ikantziri:
“Jiroka, poyaaro, novatha onatzi.” 27 Ipofia jaakotakero
imiretaitari, ipaasoonkeventakero, ipakotakeri iriyotaane,
ikantziri: “Piraiyeni maaroni, 28 tema niraane onatzi

iroka, irootake oofiaarontaperoterone antzimotavakaiyaari,
iro shitovaatatsine onkantya irariperoyeetantaiyaariri
kaariperoshireri. 29 Pinkeme nonkante, eerora niritaaro
iroka irojatzi apaata aririka impinkathariventantai
Ashitanari, ari apiitairori eejatzi.”

Ifiaaventakero Jestis irookaventante Pedro
(Mr. 14.26-31; Lc. 22.31-34; Jn. 13.36-38)

30 Tkanta ithonkanakero jamampaakotari Pava,
jataiyanake tonkaariki otzishi Olivos. 31 Ipofia Jesus ikantziri
iriyotaane: “Irootaintsi pookaventaiyena irofiaaka tsireni.
Tema josankinaitake pairani kantatsiri:

Noveri  aamaakoventariri  oisha, ari  inthonkya

iroivaraayetanakya ipira.

32 Tro kantacha aririka nafiagai, Galilea-kira noyaapaimi.”
33 Ari jakanake Pedro, ikantzi: “Aritaima irookaventakemi
pashinepayeeni, eero nomatziro naaka.” 34 Ikantzi Jesus:
“Pinkeme nonkantemi, irofiaaka tsireni tekera irifieeta tyoopi,
mavasatzi pinkantake: ‘Te nofiiiri Jesuis.” Omaperora.” 35 Ari
ikantzi Pedro: “Eero nookaventzimi, kempitaka ari ankarate
ankame.” Ariikantaiyakeni eejatzi maaroni iriyotaane.

Jamani Jestis Getsemani-ki

(Mr. 14.32-42; Lc. 22.39-46)

36 Tkanta Jesus itsipatakari iriyotaane, areetaiyakani
Getsemani-ki, ikantapaakeri: “Ari pisaikavake jaka,
niyaaneentavake naaka janta, namane.” 37 Intaani
jaanakeri  Pedro itsipataanakeri apiteranki itomi
Zebedeo. Ari jiraashiretakotapaakari iniroite Jesus.
38 Tkantziri: “Ovamaimatatyaana novashirenka. Ari
pisaikaiyavakeni eeroka jaka, thame ankakempite.”
39 Ovaaneentanaka kapicheeni irirori. Otyeerovapaaka,
amanapaake. Ikantzi: “Ashitanari, pishinetanarika eeroka,
pintsiparyaakoventena onkarate nonkemaantsityaari.
Iro kantacha eero pimatanaro okaratzi nokovavetakari
naaka, iro pimate okaratzi pikovakaakenari.” 40 Ipofia
ipiyashitapaakari iriyotaane, ifiaapaatziiri imagaiyini.
Ikantapaakeri Pedro: “;Tema pinkisashityaaro pivochoki
pintsipatyaana ankakempite? 41 Pinkakite, pamane,
otzimikari pikenakaashitane. Tema te pinkisashivainetya
eeroka, osheki inaveta Lkameethatatsiri pikovavetari
panterimi.” 42 Eejatzi ipiyanaa Jesus, amanapai, ikantzi:
“Ashitanari, eerorika pitsiparyaakoventana onkarate
nonkemaantsityaari, pimateroma opaita pikovakaakenari
eeroka.” 43 Ikanta ipiyapaa, eejatzi jifiaapairi jimagaiyini,
tema iniroite okantaka ivochoki. 44 Ipiyapithatanaari,

mavatake ipiyaka jamani. Irojatzi japiitapai ikantayetakeri
inkaaranki. 45 Ipofia ipiyashitapaakari iriyotaane,
ikantapaakeri: “¢Irojatzima pimagaiyini? Monkaratapaakara
iraakaantaitantyaariri Itomi Atziri, iragaitanakeri janta

kaariperoshireriki atziri. 46 Pintzinaye, thame aatai.
Okarikitzimatapaake pithokashityaanane.”
Jagaitakeri Jesus

(Mr. 14.43-50; Lc. 22.47-53; Jn. 18.2-11)

47 Tfaavaiminthaitzi Jesus, areetapaaka Judas ikarave-
tapiintari. Osheki itsipatapaakari, jamayetake irovathaa-
mento, ipasamento. Irotyaantane inatzi ijevajanore
omperatasorentsitaari, ipofia irashi antarikonaite. 48 Tema
Judas pithokashitaneri, ikantzitakari inkaaranki iramane:
“Tsikarika intzime nonintaaporotapaake, iriitake, poirikeri.”
49 Tkanta jareetapaakara Judas, jontsitokapaakari okarikiini
Jesus, ikantapaakeri: “Iyotaanari.” Inintaaporotapaakeri

jovethatapaakari. 50 TIpofia josampitantzi Jesus,
ikantzi:  “Asheninkd, ¢lIpaitama pipokashitziri?” Ari
joirikaitapaakeri  Jesus, iraantaitanakyaariri  janta

iramenakoiteri. 51 Ikanta aparoni tsipatakariri okarikiini
Jesus, inoshikanakero iyotsirote, itotzitakeri iyempita
irotzikatane ijevare omperatasorentsitaari. 52 Ari
ikantanake Jesus: “Povairo piyotsirote, ipiyeetamikari.
Tema ikaratzi ovesantatsiri, jovesaitziri irirori. 353 Tema
piyotzi kantatsimi namaneri Ashitanari, aritakemi
iromityaantakena osheki maninkariite kisakoventyaanari.”
54 ITro kantamaitacha ari onkantyaari omonkaraantyaari
okaratzi josankinatakoyeetakenari pairani.” 55 Ipofia Jesus
ipithokashitanakari ikaratzi pokashitakeriri, ikantziri:
“;Naakama Kkoshintzi pamashitantanari povathaamento,
pipasamento? ;Tema nokantaitatya pifiaapiintana niyotaantzi
tasorentsipankoki, kaarima paantana? 56 Ari onkantyaari,
irootake omonkaratantyaari okaratzi josankinayetakeri
pairani kamantantaneri.” Aripaite ishiyayetanaka
iriyotaane, jookaventaitanakeri Jesus apaniro.

Japatoventaitari Jestis

(Mr. 14.53-65; Lc. 22.54, 63-71; Jn. 18.12-14, 19-24)

57 Tkanta jagaitanakerira Jesds ipankoki Caifds,
ijevajanore omperatasorentsitaari, ari japatotaiyakani
maaroni iyotzinkariite itsipatakari antarikonapayeeni.
58  Noshikacha ineetsiini Pedro joyaatakoventakeri
Jesus, irojatzi jareetantapaakari ipankoki ijevajanore
omperatasorentsitaari. Iro inkyaantapaakyaarimi

*
26:53 Iro ikantaitzi jaka “osheki maninkariite,” 12 legion ikaratzi.

pankotsiki itsipayetapaakari kempoyaaventaneri, ikovi
Pedro inkemakoventeri tsika inkantaiteri Jesus. 59 Ikanta
ijevarepayeeni omperatasorentsitaari itsipatakari ikaratzi
apatotainchari, jamenavetaiyaka impaitya thaiyakotyaarine
Jesus onantyaari irovakaanteri. 60 Te irifiaamaitya, okantave-
taka ipokayevetaka osheki kovatsiri inthaiyakotyaarimi.
Ipofia ikatziyanaka apite thaiyakotanakariri, 61 ikantanake:
“Nokemiri naaka chapinki ifiaavaitzi ikantzi: ‘Ari
nomporokakero tasorentsipanko, iro avisavetakya mava
kitaite, nonthonkairo novetsikairo.”” 62 Ari ikatziyanaka
ijevajanore omperatasorentsitaari, ikantanakeri Jesus:
“¢Opaitama kaari pakanta? ¢Tema pinkemeri okaratzi
ikantakotakemiri?” 63 Irojatzi jimairetake, te irake. Ari
ishintsithatanakeri, ikantziri: “Pimpairyeeri Kafiaaneri
Pava, onkantya niyoperotantyaari kyaaryoorika onkarate
pinkantenari. ¢Eerokama Cristo Itomi Pava?” 64 Ari jakanake
Jesus, ikantzi: “Irootake pikantakeri. Irofiaaka pifieeri Itomi
Atziri intsipataiyaari irakojanoriki Pava impinkatharitai.
Impofia pifieeri impiye inkenapai menkoriki.” 65 Ikanta
ikemavakera jevajanori, isaperyaanakero iithaare
ikisanakara, ikantanake: “Naakero, ipairyaashitakari
Pava. Tekatsira pashine ankoveri inkantakoiteri.
Pikemaiyakeni eeroka okaratzi ithainkakeri Pava.
66 sIpaitama pikantaiyirini eeroka?”  Ari jakaiyanakeni,
ikantaiyini:  “jTzimake ikenakaashitane! jOntzimatye
inkame!” 67 Ipofia ichoontaporovaitaitanakeri. Tzimatsi
pashine kaposaporovaitanakeriri. Tzimatsi eejatzi
pasaporovaitanakeriri. 68 Josampitzimaitaitari ikantaitziri:
“Cristo, ¢tema kamantantaneri pinatzi, intsityaa pinkantena
ipaita pasavaitzimiri?”

Ikantzi Pedro: Te nofliiri naaka Jesus

(Mr. 14.66-72; Lc. 22.55-62; Jn. 18.15-18, 25-27)

69 Ari isaikake Pedro jakakiroki, iro ofiaantapaakariri
otzikataaro, okantapaakeri: “;Tema eeroka itsipataranki
Jesus irika Galilea-satzi?” 70 Iro kantacha osheki fiaakeriri
Pedro jotekanakero, ikantanake: “Tetya, te niyoteri
ipaita pikantanari.” 71 Ari ishitovaneentanake Pedro
jakakiroki. Ari ofiaapairi pashine otzikataaro, okantapaakeri
itsipayetakari: “Irijatzi irika itsipataranki Jesus Nazaret-
satzi.” 72 Ari japiitanakero Pedro jotekanakero, ikantanake:
“Apaniro jiyotzi Pava, te niyoteri naaka irika shirampari
pikantanari.” 73 Tekera osamanite, japiitakeri ikaratzi
itsipatakari ikantziri: “Eerokatake itsipatapiintari Jesus,
tema Galilea-satzi pini, iriivaitake ikantziro jifiaavaitzi.”
74 Tkantanakeri: “Tevé, te niyoteri irika shirampari

pikantanari. Jiyotzi Pava nothaiyarika, irovasankitainaata.”
Aripaite iflaanake tyoopi. 75 Ari ikinkishiretanairo Pedro
ikantakeriranki Jesus: “Tekera irifieeta tyoopi, mavasatzi
poteke, pinkante: ‘Te nofieeri Jesus.”” Shitovanake Pedro,
iniroite jiraavaitanaka.

27

Jagaitanakeri Jests Pilato-ki
(Mr. 15.1; Lc. 23.1-2; Jn. 18.28-32)

1 Okanta okitaityaamanai, apatotaiyamanaka jevariite
itsipayetakari antarikonapayeeni, ikamantavakaiyakani
iroveri Jesus. 2 Ipofia joosotaitanakeri Jesus, jagaitanakeri
isaikira Poncio Pilato, jevariperori inatzi irika.

Ikamantakari Judas

3 Tkanta Judas aakaantaneri, jiyotanake irovamaakaan-
tashityaari Jesus. Iniroite ikinkishiretanaka, jatake
iroipiyeeneri 30 Kkireeki ijevare omperatasorentsitaari,
ipofia antarikonaite, ¢ ikantapairi: “Jirika piireekite.
Te onkameethate okaratzi nantakeri. Tekatsi irante
Jesus naakaantashitakari.” Ikantaiyanakeni irirori:
“Intaanityaami, piyotziro eeroka.” 5 Ari japishoonkanakeri
kireeki janta tasorentsipankoki, ishiyaperotanakitya
ipiyanaka, irojatzi ishirikantapaakari. 6 Ikanta ijevare
omperatasorentsitaari,  jagairi kireeki, ikantaiyini:
“Te oshinetaantsite ankempoyagairi Kkireeki, tema
iriitake apinatakeriri irovakaantaitantyaariri.” 7 Ari
josampitavakaiyani: “;Tsika ankanterika aaka irika kireeki?”
Ipofiaikantaiyini: “Thame amanantantyaaro pitzitharipatha
kipatsi, tsika inkitayeeteri aririka inkamayete kaari
asheninkata.” 8 Irojatzi irofiaaka ipaitayeetziro iroka
kipatsi: “Iraantsipatha.” 9 Ari okanta omonkaratantakari
josankinatakeri pairani kamantaneri Jeremias, ikantake:
Jagaitakeri 30 ipevirya kireeki,
Okaratzi ikovaiyakeri icharinepayeeni Israel impinateri,
10Tri jamanantayeetantakarori pitzitharipatha,
Irootake ikovakaakenari Pinkathari namanantero.

Pilato josampitziri Jesus
(Mr. 15.2-5; Lc. 23.3-5; Jn. 18.33-38)

11 Aritake areetaka Jesus isaiki jevariperori, josampitavak-
eri, ikantziri: “¢Eerokama ivinkatharite Judio-payeeni?” Ari
jakanake Jesus, ikantzi: “Irootake pikantakeri.” 12 Ikanta
ijevare omperatasorentsitaari itsipayetakari antarikonaite,
osheki ikantakovetapaakariri Jesus. Te jakimaita irirori.

13 Ipofia ikantzi Pilato: “;Tema pinkeme okaratzi ikantakoy-
eetzimiri?” 14 Eeniro jimairetake, te irake. Ipampoy-
aaminthatanakeri Pilato irika Jesus.

Jiyakoventaitziri Jests
(Mr. 15.6-20; Lc. 23.13-25; Jn. 18.38-19.16)

15 Tzimatsi jametapiintari jevariperori: Maaroni osar-
entsi aririka iroimoshirenkaiyaani judio-payeeni, jomishito-
vakaantzi aparoni isheninka jaakaantaitziri tsikarika intz-
ime inkovaiyakeri. 16 Tzimatsiya aparoni judio jaakaan-
taitziriipaita Barrabas, ikemakoitane inatziirika jantakerora
koveenkatatsiri. 17 Ikanta japatotaiyakani atziriite, josampi-
tantake Pilato, ikantzi: “;Niinkama pikoviri nomishitovakaan-
teri? ¢Iriima Barrabds? ¢lIriima pikovi Jesus ikantaitziri
Cristo?” 18 Jiyotake Pilato ikisaneentashiitari Jesus, irootake
jaakaantaitantakariri. 19 Tema inkaaranki, okantakaan-
takeri iina, okantake: “Eero pimaimanevaitziri eeroka
kameethashireri. Osheki jomishimpyaakaantakena tsireni
omintharovashiryaakena.” 20 Iro kantacha ijevarera omper-
atasorentsitaari itsipatakari antarikonapayeeni, jotsimaak-
eri atziriite, inkantaiyeni: “Iro kameethatatsi iromishitovai-
teri Barrabas, iriima Jesus irovaiteri.” 21 Ipofia japiitanakero
jevariperori josampitantzi: “;Niinkama pikoviri nomishito-
vakaantairi?”  Ari ikantaiyini maaroni: “Iri Barrabdas!”
22 Ari ikantzi Pilato: “¢Tsikama nonkanterika Jesus ipaitaitziri
Cristo?” Jakaiyini atziri: “jPimpaikakotakaanteri!” 23 Ari ikantzi
jevariperori: “;Tzimatsima kaariperori jantakeri?” Eekero
ishintsitatzi ikaimaiyini atziriite, ikantzi: “jPimpaikakotakaan-
teril”

24 Ari jiyotanake Pilato jamenaashivaitaka josampitantzi,
tema osheki ikatsimashireyetake atziripayeeni.
Ikaimakaantake jifiaa, ifieetakeri maaroni ikivaakotanaka,

ikantanake: “Tera naaka Kkovatsine novakaanteri irika
kameethashireri. Pikovaiyakerika, eeroka iyotaiyeroneri.”

25 Ari ikantaiyanakeni iriroriite: “Nokovaiyini, naakatake
irookantaitya ompaityaarika avisaintsiri eejatzi novaiyane-
payeeni.” 26 Tpofia jomishitovakaantaitakeri Barrabds.
Iriima Jesus ipasatakaantaitanakeri, jiyakoventakeri
impaikakoiteri.

27 Tkanta ovayiriite, ikyaakaanakeri Jesus ipankoki
Pilato ipaitaitziro “Pretorio.” Ari japatoventakariri
maaroni ovayiri. 28 Isapokaitakeri Jesus, ikithaataitakeri
kithaarentsijonkeromaitatsiri oshiyaroriikithaayetapiintari
pinkathariyetatsiri. 29 Ipofia jamathaitaitakeri kitocheetapo
iitoki, joirikakaitakeri irakoperoriki savorokaraki. Ipofia jo-
tyeerovashiitanakariJesusithainkimavaitaitziri, ikantaiyini:

“iPaakameethatavakeri ivinkatharite judio-payeeni!”™ 30 Osheki
ichoontaporovaitakeri, jomposainavaitantari savorokaraki.
31Tkanta jeshitakero ishirontzimentavaitakari. Isapokaineri
ikithaatakeriri inkaaranki, ikithaataineri iithaare, jaanakeri
impaikakoteri.

Ipaikakoitziri Jesus irojatzi ikamantakari

(Mr. 15.21-41; Lc. 23.26-49; Jn. 19.17-30)

32 Tkanta jiyaataiyanakeni, jomonthaitakari Simoén
pofiaachari Cirene, ishintsiventaitakeri iranatanakero
impaikakotantaityaariri Jesus. 33 Irojatzi jareetantakari
tonkaariki opaita GoOlgota (akantziro aaka: Atziriitoni.)
34 Ari ipakoveetakari Jesus imire ikonovaitakero iyepitentsi,
ikanta ithovetavakaro kapiche, temaita irirero.T 35 Ipofia
ipaikakotaitakeri. Ikanta ovayiriite jaakero ikithaayetari
Jesus, itsiparyaavakaayetakaro, ikempitakaantakero
jiflaaretaita iro iriyotantyaari intzime ayerone. Ari
omonkaratakari ifiaaventakeri pairani kamantantaneri,

ikantake: )
Ifiaareventayeetakaro noithaare,

Ipavakaayeetakaro.

36 Ari isaikaventaiyirini, jaamaakoventari. 37 Ipofia
josankinaitake kantakaantakerori ipaikakoitantakariri,
okantzi: IRIKA JESUs, IRIITAKE IVINKATHARITE JUDIo-
PAYEENI.  Jontarekakoitakeneri  jefiokiini  ipatziitoki.
38 Ari itsipataitakeri ipaikakoitziri apite koshintzi,
ikatziyakotaka aparoni irakojanoriki, pashine irampateki.
39 Tthainkimayetakeri ikaratzi avisayetatsiri janta,

jotekainata,f 40 ikantaitziri: = “Afia eeroka porokirori
tasorentsipanko, iro avisake mava Kkitaite povetsikairo
eejatzi. Eerokami Itomi Pava ¢Opaitama kaari payiitanta
ipaikakoitakemi? Povavisaakotaiya.” 41 Irojatzi ikantakeri
eejatzi ijevare omperatasorentsitaari itsipayetakari
iyotzinkariite, Fariseo-payeeni, ipofia antarikonaite,
ikantaiyini: 42“Jovavisaakotziri pashine, skaarimaimatantaro
irovavisaakotya irirori, iriromi ivinkatharite Israel-
mirinkaite? ¢Arimi  irovavisaakotakya ipaikakoitakeri,
aritake ankempisantakerimi? 43 Javentaavetakari Pava,
intsityaa afieeri omaperorika jetakotari ari irovavisaakotairi.

£
27:29 Tema irooyetake jameyetapiintari pinkathariite jamathaiyetaro por-

eryaayetatsiri, joirikayetapiintziro eejatzi irakoperoriki ashirokaraki. 27:34
Irootakera joitaitziriri atziri eero ikemaantsivaitanta aririka irovasankitagaiteri.

I 27:39 Iro jametaiyarini judio-payeeni jotekainata aririka inthainkashire-
tante. Iro oshiyarori ametaiyarini aakapayeeni, aririka ookoteri atziri an-
thainkashireteri: “jPifiaakero! jPikemakero!”

Tema ikantapiintzi: ‘Naaka Itomi Pava.’” 44 Jimatzitakaro
koshintzipayeeni itsipatakari ipaikakota, ithainkavaitakeri.

45 Tkanta itampatzikatapaake ooryaatsiri, omapokashita-
paaka otsirenitanake, irojatzi sheeteeni ithaperotanakara
ooryaa.$ 46 Ari ikaimanake Jesus shintsiini, ikantanake: “jEli!
{Eli! ¢;Lama sabactani?” (Iro ikantaitziri afiaaneki aaka: “jPava!
jPava! ¢Opaitama pookaventantakanari?”) 47 Ikanta ikaratzi
saikaventakeriri, ikemavetavakari ikaimanake, ikantaiyini:
“Pinkemeri, ikaimatziiri Elfas.” 48 Tpofia ishiyapainta
aparoni, jomitsiyaatapaintzi manthakintsi kepishaariki,
jankoviitakeneri  savoropankeki, jovaankakotakeneri
iratsimiyaatavakeromi. 49 Ikantaiyini pashine: “Afiaavakeriita
ari impokake Elias irovayiitairi.” 50 Ipofia japiitanakero
ikaimanai shintsiini, peyakotanaka.

51 Okanta janta tasorentsipankoki, saperyaanake niyanki
tontamaitatsiri  ithatashiitzirori, apikota okantanaka,
opofiaanaka jenoki irojatzi osaaviki. Iniroite onikanaka
tankayetanake mapi. 52 Tthonka iporokakoyetanake
kaminkari, osheki kameethashireri kamayetaintsiri,
afiaayetanai. 53 Tema jafiagairanki Jesus, ikaratzi afiaayetanaatsiri
ishitovanairo omoroki jiyaayetai iriroriite nampitsiki
tasorentsitatsiri, jofiaakayetantaa. 54 Ikanta ijevare ovayiriite
itsipayetakari pashine ikaratzi ikatziyaventakari Jesus,
jifiaakero onikaro, jifiaakero okaratzi avisayetaintsiri, iniroite
itharovanake, ikantanake: “¢Omaperovetyaama Itomintari
Pavairika?”

55 Tzimatsi eejatzi janta tsinanepayeeni amenakotakeriri,
irootake pofieenchari Galilea-ki oyaatziri Jesus, osheki ampi-
takoyetakeri. 56 Jiroka okarataiyini: Maria Magdalena, Maria
iriniro Jacobo ipofia José, ari osaikake eejatzi iriniro itomi-
payeeni Zebedeo.

Ikitaitakeri Jesus

(Mr. 15.42-47; Lc. 23.50-56; Jn. 19.38-42)

57 Tkanta osheetyaanake, ari ipokakeri aparoni
ashaarantachari pofiaachari Arimatea, ipaita José.
Irijatzi jiyotaapiintakeri Jesus. 58 TJiyaatashitakeri
Pilato, ikantapaakeri: “Pishinetenari nonkitatairi Jesus.”

Ikanta Pilato = ikantakaantake iraanairi inkitatairi.
59 Tkanta José iponatantakari Jesus kiteri manthakintsi.

60 Jovakotakeri ovakeranatake jimorontashiitziri
kaminkaripayeeni shirantaaki, joipinaakaantake iniroite
mapi, joshepitakotantakari. Piyanaka José. 61 Okanta Maria

§ 27:45 Iro ikantayeetziri pairani: joveraanaka ooryaa 6, ari omapokapaakari
otsitenitanake irojatzi joveraanaka ooryaa 9.

Magdalena, ipofia pashine Maria, osaikaventapaintziri tsika
ikitaitakeri.

Aamaakoventavetariri tsika ikitaitakeri

62 Qkanta avisanake jovetsikaventapiintaitaro Kkitaite
jimakoryaantaitari, ari jiyaatake ijevare omperata-
sorentsitaari itsipatakari Fariseo-payeeni janta ipankoki
Pilato, 63 ikantapaakeri: “Pinkathari, chapinki eeniro
jafiaaveta amatavitantaneri, nokemiri ikantzi: ‘Aririka
nonkamavetakya, iro mavatapaintsine Kkitaite, aritake
nafiagai.’ 64 Nokovi potyaante aamaakoventyaarine
irojatzi omonkaratantakyaari mava kitaite. Aamaashitya
iriyaatake tsireni iriyotaanepayeeni, iragaateri. Impofia
inkantaiya: ‘jAflagai Jesus!’ Aririka irimatakero, ari
ovatsiperotakya iramatavitante.” 65 Ari ikantanake Pilato:
“Jirika ovayiriite, paanakeri, pinkanteri iraamaventyaari
tsikarika okanta pikoviri eeroka.” 66 Ari jiyaataiyanakeni,
jovitsinekakoyetapaakeri omoroki. Ariisaikaventaiyirini.

28

Jafiaantaari Jests
(Mr. 16.1-8; Lc. 24.1-12; Jn. 20.1-10)

1 Okanta avisanake kitaite jimakoryaantaitari, aritake
kitaitamanake etapiintarori kitaite. Ari iyaatamanai Maria
Magdalena otsipatanakaro pashine Maria amenairo tsika
ikitaitakeri Jesus. 2 Ari onikanakari shintsiini kipatsi, tema
jayiitapaakitzi inkiteveri maninkariite jotanampyaapaakero
mapi jashitantaveetarori omoro, isaikantapaakaro.
3 Shipakirya ikantapaaka ikempitapaakaro ookatharontsi.
Kitamaaniki okantaka iithaare kempivaitaka sharaka.
4Tkanta ovayiriite aamaakoventavetariri, ifiaavakerira, antaro
itharovaiyanakeni, kempivaitanaka inkamanakityeemi.
5 Ipofia irika maninkariite, ikantanakero tsinanepayeeni:
“Eero pitharovaiyini eeroka. Niyotake iri pipokashitzi
Jesus ipaikakoveetakari. © Te afieeri jaka, afiagai. Tema ari
ikantzitakaranki. Pimpoke, pamenero tsika jovaveetakari

Avinkatharite. 7 Pimpiyanake, pinkamantayeteri
iriyotaanepayeeni, pinkanteri: ‘Afiagai Jesus, piyaatai
Galilea-ki, ari pifiaayetairiri”  Aritake nokamantakemi.”

8 Okanta opiyanaka pampoyaashire okantayetanaka. Iro
kantacha iniroite okimoshiretanake, oshiyashitanakari

iriyotaane onkamantayeteri. Oshiyaminthaita iyaate
onkamantante, 9 ari jofiaakakarori Jesus, jovethatavakaro.
Iyaatashitanakeri  okarikiini, otyeerovashitapaakari,

avithanokiitapaakeri. 10 Ipofia ikantziro Jesus: “Eero

pitharovi, piyaate pinkamantayetairi nirentziyetaari,
iriyaataita Galilea-Ki, ari irifiaayetainari.”

Ikantayetziri ovayiri

11 Okanta opiyeeyanaka tsinane onkamantante, jatanake
eejatzi ovayiriite nampitsiki, ikamantapaakeri ijevare
omperatasorentsitaari okaratzi avisaintsiri. 12 Ari
japatoiyanakani antarikonaite, ikantavakaiyani: “¢Tsika
ankantyaaka omanakotantyaariri?” Ikaimaitakeri ovayiri,
ikantziri: “Jirika osheki nompinatemiri, 13 pinkantayeteri
atziriite: ‘Niyankiite tsireni, nomaanake. Aamaa
ari ipokaiyakeni iriyotaane, jaanairi.’ 14 Aririka
inkemake jevari, naakatake kantakoventemine eero
jovasankitaantami.” 15 Ari jimatakero ovayiriite, jaakeri
ipinaitakeriri, jantakero okaratzi ikantaitakeriri. Irootakera
jantetaari maaroni judio-payeeni iroka, irojatzi irofiaaka.

Jotyaantziri Jesus iriyotaane

(Mr. 16.14-18; Lc. 24.36-49; Jn. 20.19-23)

16 Tkanta 11 iriyotaane Jesus, jataiyakeni Galilea-ki
osaikira otzishi ikantakeriranki Jesus ari irifieeriri. 17 Ikanta
jiflaavairira, jotyeerovashitavaari. Iro kantacha tzimayetatsi
kisoshireventavairiri. 18 Tkanta jokarikitapaakari Jesus,
ikantapairi: = “Irifiaapinkathaperoyeetaina inkiteki eejatzi
kipatsiki. 19 Trootake nonkantantyaamiri: Piyaatero
maaroni nampitsi, pinkempisantakaayetairi atziripayeeni,
pothotyeero maaroni. Aririka inkempisantayetai,
poviinkaayetairi, pimpairyeeri Ashitairi, Itomi, ipofia
Tasorentsinkantsi. 20 Piyotaayetairi atziripayeeni
irimayetairo okaratzi nokamantayetakemiri. Arira
nontsipatapiintatyeeyaami naaka, kiso novemi irojatzi
apaata onthonkantaiyaari kipatsi.” Ari nonkantyaari.

Kameethari Naantsi Josankinatakeri
Marcos

Ikamantantakeri Juan oviinkaatantaneri
(Mt. 3.1-12; Lc. 3.1-9,15-17; Jn. 1.19-28)

1 Jiroka okanta opofaantanakari Kameethari Naantsi
flaaventakotziriri Itomi Pava, paitachari Jesucristo. 2 Pairani
tzimatsi kamantantaneri ipaita Isaias. Josankinatakotakeri
Pava iflaanatziri Itomi, ikantziri:

Notomi, ari notyaantake etyaarone inkamantakotemi,

Iriitake ovetsikanontemine. i § )
3 Incheraacheraaventapaakemi tsika te inampiitaro, inkan-

tantapaake:
Povameethataineri Avinkatharite tsika inkenapaake,
Pinkempitakaantero itampatzikaitziro avotsi.
4 Ari okantamaitaka, monkarataka ifiaaventayeetakeri.
Kinkithatake pairani Juan tsika te inampiitaro,
iflaaventapaakero oviinkaataantsi, ikantantapaake:
“Poviinkaatzimentyaari Avinkatharite, povashaantairo
kaariperori, aritake impeyakoyetaimiro pikaariper-
oshirevetaka.” 5 Oshekira pokashitakeriri Juan, Judea-
satziite ipofia Jerusalén-satziite. Ikamantakoyetapaakero
ikaariperoshiretzi, irootake joviinkaayeetantakariri jifiaaki
Jorddn. 6 Iithaaretari Juan, jontyeetziro ivitzi camello.
Jovathakitari meshinantsimashi. Jafiaantari jovayetari
kentori, jimiretari iyaaki pitsi. 7 Jiroka ikantake Juan
ikinkithatzi: “Aatsikitake maperotzirori ifiaapinkatharentsitzi,
nofiaapinkathatzitataikari naaka. Te aritaajate inkempi-
takaantyaana iromperatane onkantya noiyotashitantyaariri
no-zapato-ryeeri. 8 Iriitakera kempitakaantyaarone
iroviinkaatantatyeerimi Tasorentsinkantsi. Naakamacheeni
intaani noviinkaatantamatsitaro jifiaa.”

Joviinkaata Jestis

(Mt. 3.13-17; Lc. 3.21-22)

9 Tkanta ipokake Jesus ipofiaakaro nampitsiki Nazaret
saikatsiri Galilea. Joviinkaatavakeri Juan antaraaki
jifiaa Jordan. 10 Tro intonkaantanakyaarimi Jesus,
kempivaitaka ashitaryaanakityeeyaami inkite, ifiaavakeri
josaaviinkashitapaakari Tasorentsinkantsi ikenapaake
jenoki joshiyapaakari shiro. 11 Tkemaitatzi jenoki

ikantaitanake: ) ) )
Oshekira nokimoshireventakemi Notomi, eerokatake ne-
takoperotane.

Inkaariperoshiretakaiterimi Jestis
(Mt. 4.1-11; Lc. 4.1-13)

12 Tkantakaanakarira Jesus Tasorentsinkantsi, jatake tsika
te inampiitaro. 13 Ari ikovavetakari Satanas inkaariper-
oshiretakairimi. Tema osheki kitaite isaikake janta itzi-
mayetzira koveenkari piratsi, okaratzi 40 kitaite. Iro ipokan-
tapaakari maninkariite jampitakotakeri.

Jetanakari jantayetziri Jesus
(Mt. 4.12-17; Lc. 4.14-15)
14 Tpofia ikenanake Jesus Galilea-ki inkamantantero

Kameethari Naantsi flaaventakotziriri tsika ikanta Pava
ipinkathariventantai. Aritakera  jashitakoitakeri

Juan irirori. 15 Tkantantapaake Jesus, ikamantantzi:
“Monkarataka irifieetantyaariri Pava impinkathariventantai,
pinkempisantairo Kameethari Naantsi. Povashaantayetairo
pikaariperoshirevaitzi.”

Jaantaitanakariri4 shimaatzinkari
(Mt. 4.18-22; Lc. 5.1-11)

16 QOkanta  pashine  kitaite  ikenanake  Jesus
inkaarethapyaaki Galilea, ifiaapaatziiri paitachari Simon itsi-
patakariirirentzi Andrés ikithataiyini. Tema shimaatzinkari
inaiyini. 17 Ikantapaakeri: “Poyaatena, onkempitaiyaaro
irofiaaka iriimi atziri noshimaatakagaiyaami.” 18 Aripaitera
joyaatanakeri, jookanakero iithamento. 19Iro jovaavetanaka
kapicheeni, ifiaapaatziiri itomipayeeni Zebedeo paitachari
Jacobo itsipatakari irirentzi Juan, isaikaiyini ipitoki
jovaipatziro iithare. 20Jaanakeri eejatzi. Eeniro isaikanake
iriri itsipayetanaari iratzirite.

Atzirijaakiri peyari
(Lc. 4.31-37)

21 Aritake areetaiyakani Jesus nampitsiki Capernaum.
Okanta aparoni kitaite jimakoryaantaitari, jiyotaantapaake
japatotapiintaita. 22 Tera omaanta ishintsinka
jiyotaantzira, janaanakeri  iyotzinkariite, iniroite
ipampoyaaminthaitanakeri. 23 Ariya isaikakeri janta atziri
jaakiri peyari, kaimanake irirori, 24 ikantzi: “Jesus, Nazaret-
satzi, niyotzimi naaka, eerokatake itasorentsite Pava. Iro
pipokantari jaka paperotaiyenani.” 25 Ikantanakeri Jesus:
“{Pimairete peyari! jPiyaate!” 26 Ikaimanake shintsiini
atziri, jompetatakaavaitanakari iveyarite, jookanakerira.
27 Tkantavakaanaka atziriite: “Pifiaataiteri irika, ikitsirinkiri
jovavisaakotziri jaakiri peyari.” Ipampoyaaperoitanakeri.
28 Tkemakoitanakeri thaankiini Jesds maaroni janta Galilea-
ki.

Jovashinchagairo Jestis iriyote Pedro

(Mt. 8.14-15; Lc. 4.38-39)

29 Tkanta ishitovanaira Jesus japatotapiintaita, jaanakeri
Juan ipofia Jacobo, ikenaiyanakeni ipankoki Simon,
isaikitara eejatzi Andrés irirentzi Simén. 30 Iro jareeta-
paakityaani, ikantaitavakeri: “Okatsirinkavaitatzi iriyote
Simén.” 31 Eekero ipithokashitaro, jakathavakotakero,
jomisaikakero. Eshitanake okatsirinkavaiveta. Piriintanaka
amenayetavakeneri ompaitya ompavakeriri.

Jovashinchaayetziri Jestis mantsiyari
(Mt. 8.16-17; Lc. 4.40-41)

32 Okanta osheetyaanake, jamaitapaakeneri Jesus
osheki  mantsiyari, jamaitakeneri  eejatzi  osheki
jaakiri peyari. 33 Ipiyotzimentaitapaakari pankotsiki.
34Jovashinchaayetairi maaroni. Tera ishinete aparoni peyari
irifiaavaite jovashinchaayetzirira ikaratzi jaakayetziri. Tema
jiyotzi peyari irirori tsika ipaita Jesus.

Jiyotaantzi Jesus maaroni Galilea-ki
(Lc. 4.42-44)

35 Okanta okitaitzimatake, ananenkanaka Jesus ifiaafiaatzi
tsika te inampiitaro. 36 Ikanta Simon itsipatakari ikaratzi
joyaataiyirini, ikokovatairi. 37 Ikanta ifiaapairi, ikantapairi:
“Iyotaanari, ikokovaitatziimi.” 38 Jakanakeri irirori ikantzi:
“Thame aate, tera iro nompokantyaari nosaike jaka, ontz-
imatye niyotaantayete eejatzi pashineki nampitsi.” 39 Ari
okantamaitaka, ithonka Jesus janiitakero Galilea, jiyotaan-
take maaroni nampitsi tsika japatotapiintaita, jovashin-
chaayetai osheki jaakayevetari peyari.

Jovashinchaayeetziri omatziri pathaarontsi
(Mt. 8.1-4; Lc. 5.12-16)

40 Tpofia ipokake omatziri pathaarontsi, jotyeerovashita-
paakari Jesus, ikantapaakeri: “Pikovirika, ari onkantake
povashinchagaina.” 4! Jamenanakeri Jesus, jetakoshire-
tanakari. Jantantakari kapicheeni irako, ikantziri: “jNokovi,
peshitakotai!” 42 Eshitakotanake ipathaavaivetaka.
43 Jkantavetavaari jiyaataira inampiki, 44 ikantziri: “Eerora
pikamantakotana. = Apatziro povanakero piyaatashiteri
omperatasorentsitaari, pimonkaratairo ikantakaantakeri
pairani Moisés-ni, paanake pinkitevathatantaiyaari, iroora
iriyoyeetantaityaari eshitakotaimi.” 45 Iro kantamaitacha
pathaavaivetachari, ikamantantanake nampitsiki tsika
okanta jeshitakotantaari. Iro kaari aritantanaa isaikanai
Jesus nampitsiki. Jatake tsika te inampiitaro, ari isaikakeri.
Arimaitaka ipokashitziriri osheki atziri.

2

Jovashinchagairi Jesus kisoporokiri

(Mt. 9.1-8; Lc. 5.17-26)

1 Avisake tsika okaratzi Kkitaite, eejatzi ipiyaa Jesus
nampitsiki Capernaum. Ikemayetavai atziriite, ikantaitzi:
“Areetaa Jesus.” 2 Ipiyotzimentavaari eejatzi, te
irantetapaakyaaro pankotsi. Jiyotaayetapairi maaroni.
3 Tzimatsiya 4 atziri pokashitakeriri Jesus janatakotakeri
kisoporokitatsiri. 4 Te onkante irifieeri, jotzikaakeri atziriite
piyotainchari. Ataitanake jenoki pankotsiki, joveyantakero
ikatziyakara Jesus, jovaniiryaakotakeri mantsiyari. 5 Ikanta
Jesus, jiyotakotavakeri iraventaashiretaneete, ifiaanatavakeri
mantsiyari, ikantziri: “Notomi, ipeyakoitaimiro
pikaariperoshirevetaka.” 6 Kemavakeya iyotzinkariite,
ikantashiretaiyanake irirori: 7 “Ithainkakeri Pava
irika. Tema tekatsi kanterone impeyakotantero
kaariperori, apaniro ikanta irirori Pava ipeyakotantziro.”
8 Iyotake Jesus ikinkishiretakari, ari josampitziri,
ikantziri: “¢Opaitama pikinkishirevaitashitantari?
9 ¢Tema onkameethatzimotemi nonkanteri kisoporokiri:
‘Ipeyakoitaimiro piyaariperoshirenka?’ ¢lrooma  pikovi
nonkanteri: ‘Pinkatziye, paanairo ponoryaamento,
piyaatai?’ 10Irofiaaka pifieeri [tomi Atziri tzimatsiishintsinka,
ipeyakotziri kaariperoshireriite.” Ipithokashitanakari
kisoporokiri, ikantanakeri: 11 “jPinkatziye! Paanairo
ponoryaamento. Piyaatai.” 12 Katziyanaka mantsiyari,
jaanairo jonoryaantavetari, shitovanake. Maaroni atziri
ifiaavakeri. Ipampoyaaminthatanakeri ifiaayetakerira.
Itharomentaventanakari Pava, ikantayetanake: “Omapero
okameethatake iroka. Tera afiaapiinte oshiyaarone.”

Jaantanakariri Jesus paitachari Levi

(Mt. 9.9-13; Lc. 5.27-32)

13 Ipofia japiitapairo Jesus jiyotaayetapairi atziri
inkaarethapyaaki. Ari ipiyotzimentaitavaari eejatzi.
14 Tkanta ithonkanakero jiyotaantzi, avisanake. Irojatzi
iflaantapaakariri itomi Alfeo paitachari Levi, isaiki irirori
ikovakoyetziri kireeki isheninkapayeeni. Ikantapaakeri:
“jPoyaatenal” Katziyanaka, joyaatanakeri. 15 Ipofia
Levi irirori, jaanakeri Jesus irovakaiyaari ipankoki.
Ari jiyaatzitakari eejatzi iriyotaane, ikempiyapaakari
kovakoyetziriri isheninka kireeki, ipofia kaariperoshireriite.
Osheki piyotaincha jovaiyani. 16 Ikanta Fariseo-payeeni
itsipatakari iyotzinkariite, = josampitakeri iriyotaane
Jesus, ikantziri: “¢Opaitama ikempiyantariri iyotaimiri
kaariperoshireriite, ikempiyakari eejatzi kovakotziriri

isheninka?” 17 Ari jakanake Jesus, ikantanakeri: “Aririka
irimantsiyate atziri ipokashitziri aaventantzinkari, iriima
atziri kaari mantsiyatatsine tekatsi inkove irirori. Tera
iro nopokajaantantakari naaka nonkaimashireyetairi
kameethashireriite, afianopokashitaatziiri kaariperoshireri-
ite nonkaimashireyetairi.”

Ifiaaventziro Jesus itzitaita

(Mt. 9.14-17; Lc. 5.33-39)

18 Tzimatsira pokashitakeriri Jesus, josampitapaakeri
ikantziri:  “Itzitapiintakaro iriyotaane Juan irovarite,
ari ikempitari iriyotaane Fariseo-payeeni. ¢Opaitama
kaari itzitantaro piyotaane eeroka?” 19 Jakanakeri
Jesus, ikantziri: “Aririka inkempiyeetyaari aavakaachari,
¢Arima  irovashireneentaitakya? Kempitaka eero,
afia kimoshirera inkantaitya irovaitya. 20 Trooma
apaata, aririka iragaitakeri iimentaitari, aripaitera
intziventavaitaityaari. 21 Aparoni paisatori ikithaataitari,
aririkami irovapatankaitantyaaro ovakeramairi osape,
arira osaperyaaperotanake ampithatanakyaarika
ovakeramairi. 22 Iroora aritatsi irovayeetero ovakerari
imireyeetari, ovakerariki meshinantsinaki. Irooma
irovantashiitakyaaro paisatonakiki, ari osanaryaakotanake,
apiteroite apaatashivaitakya.”

Iflaaventziro Jesus Kitaite jimakoryaantaitari

(Mt. 12.1-8; Lc. 6.1-5)

23 Okanta aparoni Kkitaite imakoryaantaitari, ikenanake
Jesus pankirentsimashiki. Ari javiikitanakeri iriyotaane
okithoki pankirentsi. 24 Te onimoteri Fariseo-
payeeni, josampitakeri Jesus, ikantanakeri: “¢Opaitama
javiikitantarori piyotaane? ¢Tema iriyote te oshinetaantsite
kitaiteriki jimakoryaantaitari?” 25 Jakanake Jesus
ikantzi: “;Tema pifiaanatakoteri ikantakota David-ni
itsipayetakari ikarataiyini aantavetakariri itashe? 26 Ikyaake
tasorentsipankoki  ijevavetari  Abiatar-ni, jovakaro
tasorentsitanta, ipakeri eejatzi itsipayetakari. Tera
oshinetaantsiveta, intaani jovapiintavetaro Omperata-
sorentsitaari.” 27 Eekero ikantanakitzi Jesus: “Tema iriira
atziriite kantakaantakerori jovetsikantaitakarori Kitaite
jimakoryaantaitari. Tera iro Kkitaite jimakoryaantaitari
kantakaanterone jovetsikayeetantakariri atziriite. 28 Irika
Itomi Atziriipinkathariperotziirirori, janayiro iroka kitaite.”

3

Atziri kisovakori
(Mt. 12.9-14; Lc. 6.6-11)

1 Ipofia ikyaapai eejatzi Jesus japatotapiintaita.  Ari
isaikake atziri kisovakori, 2 Tkovaitatziira irifieeteri
irovashinchaayetairi mantsiyari Kitaite jimakoryaantaitari.
Aamaane jovaitakeri, onantyaari inkantakoiteri. 3 Ipofia
Jesus ikaimakeri mantsiyari, ikantziri: “Pimpoke, posatekya
niyanki.” 4 Josampitakeri piyotzimentakariri: “;Otzimikama
shinetaantsitatsiri anteri kitaite jimakoryaantaitari? ¢Tema
arite aneshinonkatante, irooma aritatsi avamaante?
¢(Tema aritzi antero kameethari, irooma aritatsi
ankaariperovaite?” Tekatsira akatsine. 5 Ipampoyaanakeri
Jesus piyotzimentakariri, ovatsimashiretanakeri
jifiaayetakerira te irineshinonkayetante, ikantanakeri
mantsiyari: “jPinthaaryaavakotai!” = Matanaka, akotsitanai
kameetha atziri. 6 Tkanta Fariseo-payeeni, jatake
ikinkithavaitakairi aapatziyariri Herodes iramene tsika
inkantero irovamaakaantantyaariri Jesus.

Ipiyotaita inkaarethapyaaki

7 Ipofia ishitovanai Jesus, ikenanai inkaarethapyaaki
itsipatanaari iriyotaane. Joyaareki jovanakeri Galilea-
satzi, Judea-satzi, 8 Jerusalén-satzi, Idumea-satzi, maaroni
nampiyetarori  intatsikero antaraaki jifiaa Jordan.
Ikemakotakeri eejatzi Tiro-satzi, Siddn-satzi, ikantaitzi:
“Osheki itasonkaventantake Jesus, jantake osheki kaari
ifiaapiintaitzi.” Pokaiyanakeni iriroriite irifieeri. 9 Irootake
Jesus ikantantanakariri iriyotaane irameneneri pitotsi, eero
janavyeetantari. 10 Jimatakero Jesus, jovashinchaayetake
osheki. Otatsinkapirinikitavakaaka mantsiyari ikovira
irantantavakyaari Kkapicheeni irako. 11 TIpokayetzira
jaakayetziri peyari, jotyeerovashitari Jesus, ikaimimaita
shintsiini, ikantzi: “jEeroka Itomi Pava, niyotzimi naaka!”
12 Onkantya eero jiyotzitantaitari Jesus, ikisathayetakeri.

Jiyoshiitake Jestis 12 Irotyaantajanoriite

(Mt. 10.1-4; Lc. 6.12-16)

13 Ipofia itonkaanake Jesus otzishiki. Arira ikaimakaan-
tapaakeri ikaratzi ookimotakariri. Jataiyakeni ikaratzi
ikaimakaantakeri. 14 Aripaitera jiyoshiitake 12 intsipat-
apiintyaari, iriitake irotyaanteri inkinkithatakaantayete.
15 Ipasavyaakari irovashinchaayetairi irirori mantsiyari,
ikaratzi jaakayetziri peyari. 16 Jirika ikaratzi jiyoshiitakeri:
Simoén, ipaitakeri Pedro. 17 Ipofiaapaaka Jacobo itomi
Zebedeo itsipataakeri Juan, irijatzi irirentzi Jacobo.
Ipaitakeri “Boanerges,” (akantziri afiaaneki aaka: “Otomi
ookatharontsi.”) 18 Ipofiaapaaka eejatzi Andrés, Felipe,
Bartolomé, Mateo, Tomas, Jacobo itomi Alfeo, Tadeo, eejatzi

Simén ipaitakeri “Kisakotantaneri,” 19 ipofiaapaaka Judas
Iscariote, tsika intzime pithokashityaarine.

Kishimatziriri Tasorentsinkantsi

(Mt. 12.22-32; Lc. 11.14-23)

20 Ipofia ipokaiyeeni Jesus pankotsiki.  Ari ipiyotzi-
mentavaari osheki atziriite, te onkante iriyaatapainte
irovaiya Jesus. 21 Tzimatsi kantayetaintsiri: “Shinkiventaka
Jesus.” Iro ipokantavetakari isheninkathoriite,
iraanairimi. 22 Areetaiyapaakani eejatzi iyotzinkariite
ipofiaayetaka Jerusalén, ikantapaake irirori: “Irika atziri
jovashinchaatziiri ashitariri peyari paitachari ‘Beelzebu,
irootake jovashinchaayetantariri ikaratzi jaakayetziri
peyari.” 23 Tkanta ikemakera Jesus, japatotaiyakerini,
joshiyakaaventatziiniri okaratzi ikantayetakeriri,
ikantziri: “¢Tzimatsima peyari kaminaavakaachari eero
jaakantanta? 24 Aririka irantaminthatavakaiya atziri
tsika ipinkathariventaitziri aparoniki nampitsi, jifiiiro
jovapintaavaka. 25 Aririka irantaminthatavakaiya
eejatzi atziri isaikavankotavakaiyani, ari irifiaakero
irovapintaavakaiya. 26 Ari ikantari eejatzi peyari aririka
irantaminthatavakaiyaami, ari irovapintaavakaakya,
eero ifiiiro ishintsite, ari inthonkyaari. 27 Aparoni atziri
flaaperotachari kameetha, tekatsira materine inkyaashiteri
ipankoki irayiteri jashiyetari irirori. Irooma aririka
iroosoitakeri, aritake irimaitakeri.

28 Pinkeme nonkante: Kkantatsi impeyakotairi Pava
inkarate kaariperoshirevaitatsine, onkantavetakya
inkantzimavaivetakyaari. 29 Iriima inkarate kantzi-
mavaitakerine Tasorentsinkantsi, irashira irovaatyeero,
eerova ipeyakoitairi.” 30 Iroora ikantantakari Jesus, tema
ikantayeetatziiri: “Kamaari inatzi.”

Iriniro Jests ipofia irirentzipayeeni
(Mt. 12.46-50; Lc. 8.19-21)

31 Ariya areetapaakari iriniro Jesus otsipatakari
irirentzipayeeni, okaimakaantapaakeri, okatziyapaaka
jakakiroki. 32 Ikantavetakari ikaratzi apatoventakariri: “Ari
opoKkiri piniro otsipatakari pirentzipayeeni, okovi ofieemi.”
33 Ikantanake Jesus: “¢Niinkama pikinkishiretaiyarini eeroka
iro nonirontari, iri nirentzitari?” 34 Ari jamenayetanakeri
apatoventakariri, ikantzi: “Irikaite, iriiyetakera
nokempitakaantaari nirentzi, irijatzi nokempitakaantaari
noniro. 35 Ikaratzi antanairori ikovayetziri Pava, iriitakera
nirentzitari, irojatzi notsirontaari, irojatzi nonirontari.”

Joshiyakaaventziri Jests pankivairentzi

(Mt. 13.1-23; Lc. 8.4-15)

1 Ipofia ipiyanaa eejatzi Jesus inkaarethapyaaki,
jiyotaantapai. Ipiyotzimentaitavaari. Otetanaka
pitotsiki, saikakotake niyankyaaki kapicheeni,
katziyeeyakani  atziriite  othapyaaki ikempisantziri.
2 Maaroni jiyotaayetziriri, joshiyakaaventatziiniri,
ikantzi: 3 “Tzimatsi aparoni pankivairentzi, jatatsiri
impankite. 4 Tkanta jookakitakero ivankire, tzimatsi
ookakitapainchari avotsiki. Ipofia ipokaiyapaakeni tsimeri,
jovapaakaro. 3 Tzimatsi pashine ookakitapainchari tsika
omapiporokitzi te ontzimaperote kipatsi. Thaankiperoini
oshookavetanaka. Tera ontontapathaperotatye Kkipatsi,
6 sampishitanake pankirentsi jooryaapaakera ooryaa.
Tema te onkyaaperote oparitha inthomointa. 7 Tzimatsiya
pashine ookakitapainchari okitocheemashitzi, anaanakero
iroori oshookanake. Te onkithokite. 8 Tzimatsiya pashine
ookakitapainchari okameethavanetzi kipatsi, saankana
oshookapaake, kithokitanake maaroni. Tzimayetai
okitho aparopayeeni okaratzi shookaintsiri. Aparoni
shookapaintsiri, eepiyokiini okithokitanake, pashine osheki
piyokineentanaintsiri, pashine  oshekiperotanaintsiri
okitho.”™ 9 Eekero ikantanakitzi Jesus: “Kovatsiri
inkemathatero, irovayempitatya inkempisante.”

10 Aritake jataiyeeni maaroni atziri, intaani isaikake
Jesus itsipayetakari oyaayetapiintakeriri, ipofia 12
iriyotaane. Ari josampitaiyakeri Jesus, ikantziri:
“cTsikama okantakotaka okaratzi poshiyakaaventakeri
inkaaranki?” 11 Jakanakeri Jesus, ikantzi: “Irofiaakara
nonkamantemiro kaari piyovetaiyani, aritake piyotairo
tsika ikanta Pava ipinkathariventantzi. Iriima
pashinepayeeni, eero nokamantzitari irirori, intaani
noshiyakaaventayeteneri, 12 ari onkantya eero ifiaantaro
ikemayevetari. Onkantavetakya inkempisante, eero
ikemathatziro, ari onkantya eero ipashineshiretantaa, tema
eero ipeyakoitairi irirori.” 13 Ipofia Jesus josampitziri,
ikantziri: “;Tema piyotavakero noshiyakaaventakeri?
Aririka noshiyakaaventakemiro pashine, ¢tsikatya pinkantya
piyotantyaarori? 14 Tema irika atziri ookakitakerori
ivankire, iriira  oshiyakaaventacha kamantantzirori
ifiaane Pava. 15 Tzimatsi kemavetarori fiaantsi,

*
4:8 Kantakotajaantachari jaka “okaratzi shookapaintsiri,” aamaaka okaratzi
30 okithoki, pashine okaratzi 60 okithoki, pashine okaratzi 100 okithoki.

ipokapaake Satands, imaisantakaapaakeri. Iriiyetakera
oshiyakaaventziri ookakitapainchari avotsiki. 16 Tzimatsi
kemavetarori  MNaantsi, ikempisantaveta  thaankiini.
Joshiyakovetakaro  ookakitapainchari  omapiporoKkitzi,
oshookavetanaka thaankiini. 17 Tera iriyotakoperotatyeero
faantsi, te  inkisashityaaro ikemaantsiventanakaro
ikempisantanairo haantsi,jovashaantanakero. Joshiyakarora
pankirentsi sampishitanaintsiri, tera onkyaaperotatye
oparitha inthomointa kipatsiki. 18 Tzimatsi pashine
kemavetarorifiaantsi, oshiyakaaventakeri ookakitapainchari
kitocheemashiki. 19 Okantakaantziro jamatavivaita
apaniro, ikinkishiryaakotaro  irashaarantya, iro
ikovaperotake ontzimimotairi maaroni. Anaanakero faantsi
ikemavetavakari, joshiyakaro pankirentsi kaari kithotatsine.
20 Tzimatsiya kemavakerori fiaantsi, oshiyakaaventakeri
ookakitapainchari okameethavanetzi Kkipatsi. Ikem-
pisantanai, joshiyakotakaro aparoni shookapaintsiri,
tzimanaintsiri eepiyokiini okithokitanake, pashine osheki
piyokineentanaintsiri, pashine  oshekiperotanaintsiri

okitho.”t

Onkofiaatakoyetai omanakoyevetainchari
(Lc. 8.16-18)

21 Tpofia ikantake eejatzi: “Ankoverika ootyaari oota-
mento, jarima antatakotakeri kovitzinaki? ;Avakotzirima
otapinaki? Tera. Afia iro akovi onkofieetye maaroni
inkene amenavaite. 22 Ari onkantyaari eejatzi, ontzimatye
onkofiaatakoyetai omanakoyevetainchari, oofiaarontairo kaari
ikemathaveeta pairani. 23 Kovirori inkemathatairo, inkem-
pisante.” 24 Ikantanakeri eejatzi: “Paamaiyaarora okaratzi
pikemakeri. Otzimikari pantzimotantane, jimaperoyee-
taimikari apaata eeroka.f 25 Tsikarika itzimi otzimimotakeri,
ari ontzimimotziitairi. Iriima kaari otzimimotzi, eekerora
iriyaatatye irifieero eero ontzimimoperoyetairi.”$

Joshiyakaaventziro Jesus oshooki pankirentsi

26 Ipofia ikantanake eejatzi Jesus: “Tzimatsira oshiyari
ipinkathariventantai Pava. Oshiyatyaarira aparoni shiram-
pari pankitzirori pankirentsi, 27 imayira tsireni, inkakita-
manai. Temaita iriyotero tsika okanta oshookantanakari

T 4:20 Pamenero kantakotachari janta versiculo 4.8. i 4:24 Okaratzi
flaaventakotachari jaka, jiroka okantakota: Kapicheenirika pinkempisantavakero
nokantakemiri, kapicheeni piyotairo. Irooma pinkempisantaperotavakerika,

osheki piyotavakeri, eekero niyotakaaperotanakityeemiro. § 4:25 Jiroka okan-
takotziri okaratziifiaaventaitziri jaka: Ikaratziiyotavakerone niyotaakeriri, eekero
niyotakaaperotanakityeeri. Iriima kaari kempisantavakerone niyotaavetakariri,
irimaperotya eero jiyotairo.



MARCOS 4:28 88 MARCOS 4:41

ivankire. 28 Apanirora oshookavaitzi, etanakyaaro oshi-
tovanake iryaani oshi, impofia ompovainkaryaanake, tzi-
manake osheki okithoki. 29 Onkantya osampatake, monkara-
paitetapaaka iraavatantaityaarori.”

Joshiyakaaventaitziro okitho inchato iryaanitatsiri

(Mt. 13.31-32; Lc. 13.18-19)

30 Tkantanake eejatzi Jesus: “¢Opaitama oshiyari eejatzi
ipinkathariventantai Pava? ¢Opaitama noshiyakaaven-
temirori? 31 Oshiyatyaarora aririka ampankitero iryaani-

tatsiri okitho pankirentsi. Okantaveta iryaani onaveta,”
32 aririka ampankitakero, oshookanake, anaanakero
pashine pankirentsi, antaro onkantayetya oteva, ari
irimavoshiyetyaari tsimeri otsimankatapeshitake.”

¢Opaitama joshiyakaaventantarori Jests iflaaventayetziri?
(Mt. 13.34-35)

33 Ari ikantapiintatya Jesus joshiyakaaventayetziniri atziri
okaratzi jiyotaayetziriri. Kapicheenirika inkemathayetakero
atziriite, kapicheenira iriyotaayeteri. Oshekirika inkemath-
ayetakero atziriite, oshekira iriyotaayeteri. 34 Tekatsi apa-
roni okaratzi ikamantantziri kaari joshiyakaaventzi. Iri-
ima iriyotaane, ikemathatakaakeri maaroni otzimi jiyotaan-
tayetakeri.

Joimairentziro Jesus tampyaa

(Mt. 8.23-27; Lc. 8.22-25)

35 Okanta osheetyaanake, ikantanairi iriyotaane:
“Thame amontyagai intatsikeronta.” 36 Aritake jatanai
maaroni piyotzimentakariri. Tema aritake isaikake
irirori pitotsiki montyaakotaiyanaani. Tzimatsiya
oyaatanakeriri ikenakoyetanake pashineki pitotsi. 37 Ari
omapokapaakari iniroite tampyaa, otamakaatanake
antaro, otetaatapaaka jiflaa pitotsiki, irootzimatake

intsitsiyakote. 38 Jovakiryagaitanakeri jimayira
opoopaki pitotsi, jotziitotaka, ikantaitziri: “jlyotaanari!
iAntsitsiyakotatyé!” 39 Piriintanaka Jesus, ifiaanatanakero
tampyaa, ikantziro: “jAritapaake  pitampyaatake!”

Ikantzitanakaro inkaare eejatzi: “iPimairyaate!” Avisanake
tampyaa, mairyaatanai inkaare. 40 Ikantziri iriyotaane:
“;Opaitama pitharovantanakari? ¢Tekerama paventaari
Pava?” 41 Osheki ifiaapinkathatanakeri, ikantavakaiyani
itharonkakiini:  “¢Ipaitatyaakama irika joimairentantarori
tampyaa, joimairentziro eejatzi inkaare?”

ok
4:31 Iro ikantakoitzi jaka “okitho iryaanitatsiri pankirentsi” paitachari

mostaza, shookatsiri inampiki pashine atziri.

Gadara-satzi jaakiri peyari

(Mt. 8.28-34; Lc. 8.26-39)

1 Areetapaaka Jesus intatsikero inkaare, inampiki
Gadara-satzi. 2 Iro jaatakotapaakitziini, ishiyashitavakari
jaakiri peyari ipofiaakaro Kkitataariki, 3 ari isaikavaitziri
irirori. Te iraavyeeteri joosoveetantari ashirotha.
4 Ttzimpeshiro joosoveetantari iitziki eejatzi irakoki.
Tekatsirakitsirinkerine. 5 Ariikantaitatyaani maaronikitaite
eejatzi tsireni, ikenayetzi otzishiki, kitataariki, ikaimavaitzi,
itotakaayetaro mapishetapayeeni. ¢ Ikanta ifiaavakerira
ipokake Jesus, ishiyashitavakari, jotyeerovashitapaakari.
7 Tkaimapaake shintsiini, ikantzi: “iJestis,  Itomi
Pavaperotatsiri, tera nonkove povashinonkaina! ¢Tsikama
pinkantaajatenaka?” 8 Tema ikisapaakitziiri Jesus,
ikantapaakeri: “jPiyaate peyari!” 9 Ipofia josampitanakeri:
“;Tsikama pipaitaka?” Ari jakanake peyari, ikantzi:
“Nopaita ‘Oshekyaantzi’ tema osheki nokarataiyini.”
10 Eekero ikantanakitzi peyari: “Te nonkove pomityaantena

pashineki nampitsi.” 11 Ari ipiyotaka tyonkaarikiini
osheki chancho ishintaraiyini. 12 Tkantaiyini peyari:
“Pomityaantena janta chanchoki.” 13 Ari ikantzi Jesus:

“Pimatero.” Arira ishiyeeyanakani chancho imperetatzi
otzishi, mitagaiyapaakani inkaareki, ari ithonka ipiinkake.
Aamaaka ikaraveta 2,000 chancho.

14 Ttharovaiyanakeni aamaakoventariri, shiyeeyanakani
ikamantantapaake nampitsiki, ikamantakeri eejatzi
maaroni saikayetatsiri irovaneki. Pokaiyanakeni iramenero
avisaintsiri. 15 Ipokashiitanakeri Jesus, ifieetapaatziiri
jaakavetari peyari. Isaikake, ikithaataa, kameetha
ikantanaa. Itharovakaapaakari ifiaapaakeri. 16 Ikaratzi
faakeriri inkaaranki ikamantavakeri pokayetaintsiri,
ikantzi: “Pifiaakeri irika, iriitake Jesus ovavisaakotairiri.
Joviinkakaantake eejatzi osheki chancho.” 17 Ikantaitanakeri
Jests: “Piyaatai, te nonkove pisaikimotena.” 18 Ipofia
jotetana Jesus pitotsiki. Ikantavetavaari jovavisaakotairi:
“Nokovi noyaatanakemi.” 19 Jakanake Jesus, ikantzi:
“Eero poyaatana, piyaatai pisheninkaki. Pinkantapairi:
‘Jineshinonkataana Pinkathari.’” 20 Jimatakero jaakavetari
peyari, jatai inampiki paitachari Decdpolis, ikamantapairi
maaroni atziri, ikantapairi: “Jovavisaakotaana Jesus.”
Ipampoyaaminthaitanakeri ikemaitzirira ikantayetapairi.

Irishinto Jairo opofia tsinane antzitakeriri iithaare Jests
(Mt. 9.18-26; Lc. 8.40-56)

21 Tkanta ipiya Jesus ipofiagaaro intatsikero. Ipiyotzimen-
tavaari osheki atziri inkaarethapyaaki. 22 Ari jareetapaakaya
jevatatsiri japatopiintaita ipaita Jairo. Jifiaapaakeri Jesus, jo-
tyeerovashitapaakari, 23 ikantapaakeri: “Onkamatyee nish-
into. Nokovi piyaate pantantaiyaaro kapicheeni pako, es-
hitakotaita.” 24 Ari jiyaatanake Jesus, iro kantamaitacha
joyaatanakeri osheki atziri, janavyiimatanakeri.

25 Okanta aparoni tsinane osokaavaitachari, tzimakotake
12 osarentsi omantsiyavaitake, 26 osheki jaaventaveetakaro,
aperotakero tzimimovetarori opinaventa. Amenaashiv-
aitaka, eekero iyaatatzi omantsiyatzi. 27 Okemake iroori
iflaaventaitziri Jesus, ikantaitzi: “Ovashinchaantaneri
inatzi Jesus.” Osatekantanakari atziri okenashitanakeri
itaapiiki, antzitapaakeri kapicheeni iithaare. 28 Tema
okantashiretanakitzi iroori: “Aririka nantzitakeri iithaare,
ari neshitakotai.” 29 Apathakero eshitanake osokaavaiveta.
30 Jiyotzitanaka Jesus tzimatsi ovashinchaashitakari
ishintsinka, josampitanakeri oyaayetakeriri, ikantziri:
“¢Niinkama antzitakenarori noithaare?” 31 Jakanakeri
iriyotaane, ikantzi: “;Tema pifieeri janavyiimatakemi
atziri? Eekero pikantatzi: ‘¢Niinka antzitakenarori
noithaare?” ” 32 Eekero jamemenatanakitzi Jesus,

irifieeri antzitakeriri iithaare. 33 Okanta tsinaneka
ofiaapinkathatanakeri Jesus, okavaitanaka. Tema iro

jovashinchagai. Iyaatashitanakeri, otyeerovashitapaakari,
okamantakotapaaka. 34 Ikantanakero irirori: “Tsinané,
ovashinchagaimi paventaane. Kantatsi piyaatai, kimoshire
pinkantanaiya, aritake eshitakotaimi.”

35 Tekera inthonkero Jesus ifiaanatziro, areetaiyapaakani
pofieenchari ipankoki Jairo. Ikantapaakeri: “Kamakera
pishinto. Eerora pofaashirenkashivaitari iyotaantaneri”
36 Tkanta ikemavakera Jesus ikantaitapaakeri, ikantanakeri
Jairo: “Eero povashireta, paventaiyaana naaka.”
37 Tekatsi ishinete iroyaatanakeri. Intaani jaanakeri
Pedro, Jacobo, Juan. Iriitake Juan irirentzi Jacobo.
38 Tkanta jiyaatake, areetaka ipankoki Jairo. Ifiaapaatziiri
jakivaamashitaka atziriite, jiraakotaiyaroni. 39 Kyaapaake
Jesus, ikantapaakeri: “¢Opaitama piraantaiyarini? Te onkame,
omakoryaatzi” 40 Thainkashire jovaveetanakari Jesus.
Jomishitovapaakeri maaroni. Intaani isaikanake ashitarori,
eejatzi iriyotaane. Ikyaashitanakero jonoryeetakerora
eentsi. 41 Joirikavakotapaakero, ifiaanatzimaitaro,
ikantziro: “jTalita cumi!” (akantziri aaka: “Eentsi,
pimpiriinte.”)* 42 Piriintanaa eentsika, aniitanai. Tema

* . . . . ceix R
5:41 Irootake ifiaavaitakeri Jesus, tema arameo onatzi jifiaanetari irirori.

tzimake 12 osarentsite, irootake aniivaitantanaari.
Ipampoyaaminthatanakeri ikaratzi fiaakerori. 43 Ikantzi
Jesus: “Pimperoota ovarite.” Ipofia ikantanakeri eejatzi:
“Tera nonkove pinkamantayeteri atziriite.”

6

Ipiyaa Jests Nazaret
(Mt. 13.53-58; Lc. 4.16-30)
1Tkanta Jesus ipiya inampiki, ari joyaatairi maaroni iriy-

otaane. 2 Okanta aparoni Kkitaite jimakoryaantaitari, jiy-
otaantake Jesus japatotapiintaita. Ipampoyaaminthataitak-
eri. Ikantayeetzi ikemaitzirira: “¢Tsikatya jaakerori jiyotane-
tantakari? ¢Niinkama matakairiri kaari ifiaapiintaitzi? 3 ¢Tema
iriitake afiaapiintzi josheronkayetziro inchakota? ¢Tema
iri otomi Maria? ¢Tema afiiri Jacobo, José, Judas ipofia
Simon, iriitake irirentzipayeeni? (Arira akarayetziro irit-
siro anampitaro jaka?” Ari opofia te inkempisantaiteri
Jests.* 4 Iro ikantantanakari: “Ari jashi jovatziiro ka-
mantantaneri, te irifiaapinkathaiteri isaikayetzira isheninka.”
5 Irootakera kaari okantanta Jesus irofiaakantero ishintsinka
janta. Te iroshekiperote mantsiyari jovashinchaake jan-
tantanakari kapicheeni irako. 8 Antaro jovashiretakotakari
ikaratzi kisoshirevaitatsiri, kaari kovatsine inkempisantai.
Iroora ikenantanakari jiyotaantayetzi pashineki nampitsi tz-
imayetatsiri janta.

Jotyaantaitziriiyotaari

(Mt. 10.5-15; Lc. 9.1-6)

7Ipofia Jesus japatotakeri 12 iriyotaane. Ipasavyaakari ish-
intsinka inkitsirinkantyaariri irirori peyari. Jotyaantakeri,
intsipatavakaayetanakya inkarate apite. 8 Ikantavakeri:
“Eerora paanake pitharate, povarite, eejatzi piireeKkite,
intaani paanake pikotzi. 9 Eero okantzi paanake eejatzi
pashine piithaare. Aparoni pinkyaantanakya pi-zapato-
te.” 10 Tkantzitavakari eejatzi: “Pareetakyaarika aparoni
pankotsi, arira pimaapiintatye, irojatzi pavisantakyaari
pashineki nampitsi. 11 Eerorika jaakameethaitzimi, eerorika
ikempisantaitzimi eejatzi, pavisapithateri. @ Potekanairo
piipatsikiite, iro iriyotantyaari te inkempisanteri Pava.
Iriira irimaperoitai irovasankitaiteri apaata, anaanakero
inkantayeetairi  Sodoma-satzi ipofia =~ Gomorra-satzi.
Omaperora.” 12 Tkanta jiyaayetakera iriyotaane Jesus
ikamantayetairi atziri irovashaantairo ikaariperoshireyetzi.

6:3 Jacobo, irijatzira ikantaitzitari eejatzi Santiago.

13 Jovavisaakoyetake jaakiri peyari, jovashinchaayetai
eejatzi osheki mantsiyari jotziritantari yeenkantsi.

Ikamantakari Juan oviinkaatantaneri

(Mt. 14.1-12; Lc. 9.7-9)

14 Areetakotakari pinkathari Herodes okaratzi Jesus
jantayetziri. Tema ikantayeetake: “Afagaira Juan

oviinkaatantaneri. Pifieeri otzimi ishintsinka.” 15 Pashine
kantayetatsiri:  “Elias inatzi.” Ikantayeetzi eejatzi:

“Aamaa iriitake pashine kamantantaneri.” 16 Tkanta
ikemakera Herodes ikantayeetakeri, ikantanake irirori:
“Iriitakera  afiagaatsi  Juan  nothatzinkakaantakeri.”
17 Opofiaantzitakari Herodes jashitakotakaantziri Juan,
okantakaantziro Herodias, iinantavetari Felipe irirentzi
Herodes. Irootake jiinantaariya Herodes irirori. 18 Tema
ikaminaantavetatya Juan, ikantavetakari Herodes: “Te
onkameethate piinantyaaro iina pirentzi.” 19 Iro opofiaantari
okisaneentziri Herodias, okovake ovamaakaanterimi.
20 Trootake jashitakotzitakaantantakariri Herodes. Iro
kantamaitacha  Herodes iniroite  jifiaapinkathatakeri
Juan, jiyotzi kameethashireri ini, itasorentsitakaane
Pava jinatzi. Tera inkove irovaiteri. @ Tema maaroni
ikaminaavetariri, okompitzimoshiretakari ~ Herodes.
Ari jeshiventavetaro ikempisantziri. 2! Opofia aparoni
kitaite, joimoshirenkavetaro Herodes itzimantakari
pairani. Ipokaiyakeni ikaratzi ipinkatharentsitzi, ipokake
ijjevare ovayiriite Roma-satzi, ipokake jevayetatsiri
Galilea-ki.  Ovaiyakani. 22 Opofia okyaapaake ishinto
Herodias jovaiyanira, amasheetapaake, ookimotapaakari
Herodes amasheetane, ari ikempitakari itsipatakari
jovaiyani. Ikantanakero Herodes: “Ari nompakemi
opaitarika pinkampitenari. 23 Eero namatavitzimi, jiyotzi
Pava kyaaryoo nokantzi. Iroorika pinkovemi okaratzi
nopinkathariventziri, arityaami onkantake nompemi
kashetani.” 24 Iyaatashitanakero iniro, okantapaakero:
“;Opaitama nonkampiteriri?” Okantanake iroori:
“Pinkampiteri iito Juan oviinkaataneri.” 25 Piyapaaka
evankaro, okantapaakeri: “Nokovi pimpenaro iito Juan,
povakenaro matzitaki.” 26 Jovashiretanaka antaro
pinkatharika. @ Tema maaroni ikemaitakeri inkaaranki,
ikantakerori evankaro, tekatsi inkenakaanairo, ontzimatye
impero okovakotakeriri. 27 Jotyaantake ovayiri iramakeneri
iito Juan. 28 Jatanake ovayiri jashitakoyeetzirira Juan,
ithatzinkapaakeri, jamakotakero iito matzitaki. Ipaitakero
evankaroka, aanakenero iniro. 29 Ikanta ikemaiyakeni
iriyotaane Juan-ni. Pokaiyakeni, ikitatairi.

Jovakaari Jests 5,000 shiramparti

(Mt. 14.13-21; Lc. 9.10-17; Jn. 6.1-14)

30 Aritake areeyetaa irotyaantane, apatotapaa maaroni
isaikira Jesus, ikamantapairi okaratzi jantayetakeri.
31 Eekero ipokaminthatatzi atziri, piyayetacha pashine.
Te onkantapainte iriyaataiyeeni Jesus irovaiya. Irootake
ikantantanakariri Jesus iriyotaane: “Thame aate
tsika te inampiitaro, amakoryaavakeeta kapicheeni.”
32 Otetaiyanakani pitotsiki, jataiyini. 33 Iro kantamaitacha,
osheki amenakotavakeriri jiyaatanake, jiyotavakeri.
Shiyeeyanakani ikenaiyake  avotsiki, ipofiaanakaro
nampitsiiteki. Iri etaiyakaroni jareeta, apatotaiyapaakani.
34 Tkanta jareetapaaka JesUs, jifiaapaatziiri ipiyotaiyakani.

Jetakoshiryaapaakari. Tema ikempitakityaari oisha
eerorika itzimi aamaakoventyaarine. Jiyotaayetapairi
eejatzi. 35 Aritake sheetyaanake, ipokashitapaakeri

iriyotaane, ikantapaakeri: “Iyotaanari, asaikatziira jaka
tsika te inampiitaro. 36 Pinkaratero piyotaantzi, iriyaataita
atziripayeeni nampitsiki iramanante iroyaari.” 37 Ari
ikantake Jesus: “Pimperi eeroka iroyaari.”  Ikantziya:
“¢Pikovatziima niyaate namanantakite novakayaariri?
Oshekira ovinaro, eero janteta kireeki aamaaka 200
denario ompinatyaari, novakaantyaariri maaroni.”
38 Tkantzi Jesus: “¢Tsika okaratzika tanta jamanontakari
atziriite? Piyaate pamenakitero.” Ikanta jamenakitziro,
ikantziri: “Tzimatsi 5 tanta, ipofia apite shima.” 39 Ikantzi
Jesus: “Pomisaikeri maaroni atziri onatsiryaapankaatake
kataroshimashi, pinashiyetyaarira  pomisaikayeteri.”
40 Ari jimatakeri. Tzimatsi nashiyetainchari isaikayetake
aamaaka ikaratzi 100 atziri, jimataka eejatzi pashine
aamaaka ikaratzi 50 atziri. Ari ikantayetakeriri,
jomisaikakeri maaroni. 41 Ipofia Jesus, jaakotanakero 5
tanta okonovakarira apite shima, amenanake inkiteki,
ipaasoonketanake. Ipetoryaakero tanta, ipakeri iriyotaane,
jovavisaakeneri irirori atziripayeeni. Ari ikempitaakeriri
eejatzi shima, jantetaakari maaroni. 42 Maaroni jovaiyakani,
kemaneentaiyakani. 43 [jaikiyeetai 12 kantziri okaratzi
jovakaantakari. 44 Aamaaka ikaratzi 5,000 shirampari
ovainchari.

Janiitantaro Jesus inkaare

(Mt. 14.22-27; Jn. 6.15-21)

45 Ari ikantanairi Jesus iriyotaane: “Thamera, petaiyaaro
pimontyagai nampitsiki Betsaida.” Ikantanakeri
piyotzimentakariri: = “Kantatsira piyaayetai pipankoki.”
46 Tkanta jiyaatanaira maaroni atziri, tonkaanake

Jesus otzishiki irifiaafiaate. 47 Aritake tsirenitanake,
overaakotaiyaani  iriyotaane  niyankyaaki inkaare
jimontyaakotaiyani. Apaniro isaikake Jesus otzishiki,
48 jamenakotakeri iriyotaane, shintsi ikomataiyini
oipiyapiyatakotakerira tampyaa. OKkanta okitaitzimatake,
jlyaatashitairi, janiitantaaro inkaare, ikenashitapairi
itaapiiki, iro iravisanakerimi. 49 Tkanta jifieeyavairi,
joshiyakaantzi shiretsi inatzi, kaimaiyanakeni, 50 tema
maaroni otsinkashiryaanakeri ifiaakerira. Ipofia
ikantapaakeri Jesus: “Naakatake pokaatsi, eero pitharovi,
tontashire pinkantaiyaani.” 51 Otetapaa pitotsiki,
avisainkatanake tampyaa. Ipampoyaaminthataiyakerini.
52 Tema tekeraata inkemathatero joshekyaantakarori Jesus
tanta, iro okantakaantziro ikisoshirevaitaiyini.

Jovashinchaantzi Jestis Genesaret-ki

(Mt. 14.34-36)

53 Irojatzi jareetantaiyapaakari inampiki Genesaret-
satzi. 54 Iro jaatakoiyapaakitziini, jiyoitavakeri Jesus.
55 Tkamantavakaanaka maaroni nampitarori janta,
jamakoyeetakeri mantsiyari inaryaamentoki. Tsikarikara
isaiki Jesus, ari jamakoyeetziniriri. 56 Omataka ikenayetzira
iryaaniki nampitsi, nampitsiki antaro, eejatzi ovaantsiki,
jovakoyeetziniri mantsiyari avotsiki, ikantayeetziri:
“Pishineteri irantzitavakemiro piithaare kapicheeni.” Tema
maaroni antzitayetakeriri iithaare eshitakoyetai.

7

Ovaariperoshiretziriri atziri
(Mt. 15.1-20)

1 Ipofia ipokaiyake Fariseo itsipatakari iyotzinkari,
ipofiaayetaka Jerusalén-ki. Japatoventapaakari Jesus. 2 Tema
iflaapaakitziiri iriyotaane te irantero jametapiintaitari
ikivaakota jovaiyanira. Ikishimatapaakeri. 3 Tema okaratzi
jantapiintziri Fariseo-payeeni, eerorika ikivaakota, eero
jovaa. Irootake jametapiintakari pairani icharineete:
Aririka inkove iroya, ontzimatye inkivaakotavakya,
inkitevathatantyaari. 4 Aririka irareetaiya jamanantavaitzi,
tekera irovapaiyaata, inkivaakoperotapaiya. Tera
aparoni onkantya jameyetari, ikivayetzitaro eejatzi
iriraamento, iyovite, ironkotsimento, imaamento, maaroni.
5 Irootake josampitantakariri Jesus, ikantziri: “¢Opaitama
ipeyakotantakarori piyotaane jiyotaayetairi pairani
acharineete?  Nofiaapaakeri jovaiyani, te inkivaakotya.”
6 Jakanake Jesus, ikantzi: “Kamataviri pinaiyini. Eeroka
ifiaaventake pairani Isaias-ni, ikantake josankinatzi:

Ifiaapinkathavaantevetashitana atziripayeeni.

Iro kantacha te inkinkishiretakotena kameetha.

7 Amenaashivaita jotyeerovayeta iflaapinkathavetana,

Tema jiyotaantashivaitaro jameyetari irirori.

8 Pipeyakotakaro = eeroka  Ikantakaantane  Pava,
pantashiyetakaro jametayetari atziriite. Pikivayetziro
piyovite, piraamento. Oshekira okaratzi pantashiyetakari.”

9 TIkantziri eejatzi: “Iroora pantayeperotake pameyetari,
pithainkanakero Ikantakaantane Pava. 10 Okantzi irosank-
inare Moisés-ni:

Pifaapinkathateri ashitamiri.

Okantzi eejatzi:

Ontzimatye irovamaiteri kishimavaiterine ashitariri.

11 Iro kantamaitacha eeroka pikantapiintzi:
‘Ankashiyakairirika Pava aireekite, ontzimatye amperi.
Onkantavetakya afieeri irashinonkaavaitya ashitairi.” 12 Ari
pikantakari eeroka, piyotaashiyetakari atziripayeeni
inthainkantavaite, te irineshinonkayetairi ashitariri.
13 Intaani pantashiyetakaro jameyetari pairani picharine,
irootake pithainkantakarori ifiaane Pava. Arira
pikantapiintatya pantayetziro kempitakarori iroka.”

14 Opofia ikaimakeri Jests maaroni apatotainchari,
ikantziri: = “Pinkempisantaiyeni, onkantya pinkemath-
atantyaarori nonkanteri. 15 Maaroni jovayeetari, te
ovaariperoshiretante. Irooma okaratzi amishitovayetziri
pofiaachari inthomointa, irootakera ovaariperoshiretantat-
siri. 16 Povayempitatyaaro iroka.” 17 Ikanta jiyaataiyeeni
atziri, kyaapai Jesus pankotsiki. Ari josampitakeri
iriyotaane, ikantziri: “;Opaitama poshiyakaaventakeri?”
18 Jakanake Jesus, ikantzi: “;Tema pinkemathatavakero
eejatzi eeroka? ;Tema piyote eeroka te ovaariperoshiretantzi
okaratzi jovayeetari? 19 Tekatsira onkantero ashire,
intaani okeniro asheetoki, irojatzi oshitovantanaiyaari.”
Iro jiyotaantakeri Jesus, tema te onkaariperote okaratzi
jovayeetari. 20 Ipofia ikantanake eejatzi: “Irooma aririka
ankinkishiretya antakairi asheninka kaariperori, irootakera
ovaariperoshiretantatsiri. 21 Tema inthomointa ashireki
opofiaayeta, okempitatya: kaariperori Kkinkishiretaantsi,
kaari  kinataantsi, mayempitaantsi, ovantaantsi,
22 koshitaantsi, mashithataantsi, kaariperoshiretaantsi,
amatavitaantsi, mayempiryookitaantsi, samakoneentaantsi,
kishimataantsi, asagaaventaantsi, masontzishiretaantsi.
23 Tema okaratzi ikinkishiretapiintaka atziri kaariperori
onatzi, irootake ifiaantarori ovaariperoshirevaitziri. Tema
inthomointa ishireki opofiaayetaka irokapayeeni.”

Aventaari Pava Sirofenicia-sato

(Mt. 15.21-28)

24 Opofiaashitaka ikenanake Jesus nampitsiki paitachari
Tiro, irojatzijanta Sidon-ki. Ariisaikapaake aparoni pankotsi,
te inkovavetya inkemakoiterimi. Iro kantacha te onkante
iromanakotya. 25 Tema janta tzimatsi aparoni tsinane,
jaakiri peyari oshinto.  Okemakotavakeri iroori Jesus,
iyaatashitanakeri, otyeerovashitapaakari. 26 Kaari judio
iroka tsinane, opofiaatya iroori pashineki nampitsi opaita
Sirofenicia. Okantapaakeri: “Jesus, povashinchagainaro
nishinto, jaakatziiro peyari.” 27 Tkantanakero irirori:
“Apaata tsinane. Tema ikantaitakeranki: Te aapithateri
irovarite eentsi amperi otsitzi iroyaaro, apaniro jovaro
irirori irojatzi inkematziitantakyaari.”™ 28 Ipofia akanake
tsinane, okantziri: “Omaperotatya pinkathari. Ari
ikatziyapiintari otsitzi irirori jantyaatziini, jovayetaro
ovaritentsi jookakaantayetziri eenchaaniki.” 29 Ikantzi
Jesus: “Ari okanta, omaperotatya pikantakeri. Kantatsi
piyaatai, ari pifiaapairo pishinto, eshitakotaiiroori.” 30 Okanta
iyaatai tsinane opankoki, ofiaapairo ishinto onoryaaka
omaamentoki, eshitakotai.

Jovashinchagairi Jesus omatayempivetari

31 Ipofia jovaanaa Jesus isaikavetapaakara nampitsiki
Tiro, ikenanairo Siddn-ki, Decapolis-ki irojatzi jareetantaari
Galilea-ki. 32 Ari jamaitakeneri aparoni atziri matayempiri,
kisovaanteri inatzi eejatzi. Ikantaitapaakeri:  “Jesus,
pantantavakyaari kapicheeni pako.” 33 Ipofia Jesus jaanakeri
jantyaatziini, josaantantakari irakoimpeki iyempitaki,
jotziritantakari ichoore ineneki. 34 Amenanake inkiteki,
jovineenkatanaka, ikantziri: “iEfata!” (akantziri afiaaneki
aaka: “ovitaryagaiyaata.”) 35 Apathakero ivitaryaanaka
iyempita, te inkisovaantetanai eejatzi, kantanai ifiaavaitzi.
36 Tkantavetakari Jesus: “Eerora pikamantakotana.”
Iro kantacha ipiyathatakari, ikamantakeri maaroni
atziri. 37 Ipampoyaaminthaitanakeri Jesus, ikantayeetzi:
“;Opaitama okameethatantari jantziri irika? Ikemakagairi
matayempitari, ifiaavaitakagairi eejatzi kisovaanteri.”

8

Jovakaari Jesus 4,000 shirampari
(Mt. 15.32-39)
1 Tkanta japatotaiyanira osheki atziri, thonkapaaka
irovarite. Ikaimakeri Jesus iriyotaane ikantziri: 2 “Antaro

*
7:27 Iriira joshiyakaaventayeetzijudio-payeeni, ikempitari eenchaaniki. Iriima
kaari judio-tatsine ikempitari otsitzi.

netakoshiretakari atziripayeeni. Tema mavatake kitaite
itsipatakana jaka, tekatsitapaake irovaiyaari. 3 Aririka
notyaantairi, ari aakeri itashe avotsiki, tema tzimayetatsi
pofiaachari intaina.” 4 Jakanake iriyotaane, ikantziri:
“¢Tsikama ayeka ovakaiyaariri jaka tsika te inampiitaro?”
5 Josampitziri Jesus: “¢Tsikama okaratzi tanta tzimatsiri?”
Ikantaiyiniirirori: “Tzimatsi 7.” 6 Ipofia jomisaikakaantakeri
Jesius maaroni atziri Kkipatsiki. Jaakero 7 tanta,
ipaasoonkeventakero, ipetoryaakero, ipakeri iriyotaane
jovavisaakeneri atziripayeeni irirori. 7 Tzimitacha eejatzi
tsikarika ikaratzi shimaaniki. Ipaasoonkeventakeri
eejatzi, ipayeetakeri atziripayeeni. 8 Ovaiyakani maaroni,
kematziitaiyakani. Ijaikitai okaratzi tzimakaantapaintsiri
7 kantziri. 9 Maaroni ovainchari aamaaka ikaratzi 4,000
shirampari. Ari jomityaantayetairiri. 10 Ipofia jotetanaa
Jesus pitotsiki itsipatanaari iriyotaane, montyaakotanaa
intatsikeronta opaitara Dalmanuta.

Ikovakoyeetziri Jesus intasonkaventante
(Mt. 16.1-4; Lc. 12.54-56)

11 Ipofia ipokaiyapaakeni Fariseo, ifiaanaminthatapaakeri
Jesus, ikovi irifieero intasonkaventante, iro iriyotantaityaari
omaperotatya opofia itasorenka inkiteki, tema ifiaantatyaari.
12 Jovineenkatanaka Jesus, ikantzi: “;Opaitama ikovantari

irifieena nontasonkaventante irikapayeeni? Eero
nofaakimaitari. Omaperora.” 13 Piyanaka Jesus,
montyaakotanaa.

Shineyakairori itantane Fariseo

(Mt. 16.5-12)

14 Ari ipeyakotanakaro iriyotaane iraanontanakyaami
tanta, intaani jaamatsitanake aparoni janta ipitoki.
15 Ari ikantzi Jesus: “Ontzimatye paamaventyaaro
shineyakairori itantane Fariseo eejatzi irashi Herodes.”
16 Ari ifiaanatavakaiyani iriyotaane, ikantavakaa: “Kaarima
amantaka tanta.” 17 Ikanta Jesus jiyotake ikantavakaari
iriyotaane, ikantzi: “;Ipaitama pikantavakaamentari: ‘Kaari
amantaka tanta?” ;Tema pikemi? Kisoshire pikantaka.
18 Tzimavetacha poki te pifiaante, tzimavetacha piyempita
te pinkeme. ¢Tema pinkinkishiryeero noshekyaantakarori
tanta? 19 Tema 5 tanta tzimavetacha, iro kantamaitacha
jovaiyakani 5,000 shirampari. Piyoyagairo okaratzi
tzimakaantapaintsiri. ¢Tsikama okaratzi Kkantziri
jaikitaachari?”  Ikantaiyini: “12 kantziri.”> 20 “Eejatzi
nokempitaakero, karavetachari 7 tanta, jovaiyakani 4,000
shirampari.  Piyoyagairo tzimakaantapaintsiri.  ¢Tsika

okaratzi kantziri pijaikitairi?” Ikantaiyini: “7 kantziri.”
21 Ari ikantziri: “;Tekerama pinkemathateroota?”

Jovashincheetziri mavityaakiri

22 Areetaka Jesus nampitsiki Betsaida. Jamaitakeneri mav-
ityaakiri, ikantaitapaakeri: “Pantantanakyaari kapicheeni
pako.” 23 Ipofia Jesus, jakathavakotanakeri. Jaanakeri oth-
apiki nampitsi. Ichoontaakitakeri, jantantakari kapicheeni
irako. Josampitzimaitari: “;Kantatsi pamene?.” 24 Ari ja-
menanake, ikantzi: “Amenavetaana, nofiaavetaari atziri jani-
itaiyini, iro kantamaitacha te inkofiaaperote, joshiyakaro in-
chato.” 25 Ipofia japiitakeri ipampitaakitziri, iflaantaari jame-
nakagairi eejatzi. Ari jeshitakotanake, kofiaatanai jameni in-
taina, ifiaanairo maaroni. 26 Jotyaantairi, ikantavairi: “Eerora
pikenanai nampitsiki, te nonkove pinkamantakotena.”

Jiyotake Pedro: Cristo inatzi irika Jesus

(Mt. 16.13-20; Lc. 9.18-21)

27 Ipofia jovaanaka Jesus, itsipatanaari iriyotaane,
iriyaatero maaroni nampitsi saikatsiri = Cesarea-ki
inampitsiteki Filipo. Okanta niyanki avotsi josampitakeri
iriyotaane, ikantziri: “¢Ipaitama ikinkishiretakotanari
atziripayeeni?” 28 Ari jakaiyanakeni: “Ikantayeetzi Juan-ni
oviinkaatantaneri pinatzi, ikantayeetzi eejatzi Elias pinatzi.
Tzimatsi kantayetatsiri eejatzi pashine, kamantantaneri
piriintaacha.” 29 Ipofia josampitanakeri irirori, ikantziri:
“¢Opaita pikinkishiretari eeroka?”  Ari jakanake Pedro:
“iCristo pinatzi!.” 30 Ikantzi Jesus: “Eerora pikamantakotana.”

Ifiaaventziro Jests inkame

(Mt. 16.21-28; Lc. 9.22-27)

31 Ari jetanakaro Jesus ikamantziri iriyotaane onkarate
avishimoterine, tema iri apaniro paitaincha Itomi Atziri.
Ikantziri: “Oshekira nofieero nofaashitakoventyaami.
Osheki inkisaneentena  pinkatharipayeeni, eejatzi
ijevarepayeeni omperatasorentsitaari, eejatzi ikaratzi
iyotzinkariite. Irovamaakaantena. Iro avisavetakya
mava Kkitaite, aflagaana.” 32 Ari ikantakeriri, te iromanero.
Ipofia Pedro, jaanakeri Jesus jantyaatziini, ikovavetaka
inkaminairimi. 33 Ipithokapithatanakari, jamenanakeri
iriyotaane, ikisathatanakeri Pedro, ikantziri: “{Piyaate
Satands! Tera poshiretaro eeroka ikovakaantziri Pava,
intaani poshiretaro ikovayetziri atziriite.” 34 TIpofia
ikaimakeri Jesus piyotzimentakariri, ikaimakeri eejatzi
iriyotaane, ikantakeri: “Tzimatsirika kovatsiri intsipatyaana
irovashaantairo ikovashiyetari irantero. = Onkantavetya
impaikakoiterimi, intsipatyaana. 35 Ikaratzi etakovaitachari

apaniro jantayetziro inevetashiyetari, ari impeyashitakya.

Iriima  inkarate  kamimentenane, okantakaantziro
ikempisantziro Kameethari Naantsi, aritake iravisakoshire-
tai. 36 Amenaavaitashitara ifieetziro otzimimotantzi

osheki ovaakarontsi tzimayetatsiri jaka kipatsi, impofia
irifieetairo impeyaashiitaiyaaro afiaantarentsi. 37 ;Kantatsima
impinakoventaitya eero ifiaantaitaro impeyashitaitya?
38 Tema ikaratzi pashikiventakotanari naaka ifiaaventaina
kaariperoshireriki atziri, ari nonkantzitaiyaari naaka
eejatzi nompashikiventairi apaata aririka nompiye namairo
irovaneenkaro Ashitanari nontsipataiyaari maninkariite,
tema naaka Itomi Atziri.”

1Ipofiaikantanake eejatzi Jesus: “Kyaaryoora, tzimayetatsi
pikaratzi jaka, tekeraata pinkameeta, ari pifiaakero ish-
intsinka Pava tsika ikanta ipinkathariventantzi.”

Ishipakiryiimotakeri Jesus iriyotaane

(Mt. 17.1-13; Lc. 9.28-36)

2 Okanta avisanake 6 Kkitaite. Tonkaanake Jesus
otzishiki, jaanakeri Pedro, Juan, ipofia Jacobo. Ari
ishipakiryiimotakeriri. 3 Kitamaro okantanaka iithaare,
tekatsi ankempitakaantya okitamarotanakera. 4 Ifiaatziri
Elias itsipatapaakari Moisés, ikinkithavaitakaapaakeri
Jesus. 5 Iflaavaitashitanaka Pedro, ikantanakeri Jesus:
“Iyotaanari, omapero okameethatzi pamaiyakena jaka.
Kameetha novetsikaiyemine mava pankoshetantsi: aparoni
pashitya eeroka, aparoni irashitya Moisés, irashitya
aparoni Elias.” 6 Tema itharovaiyanakitziini, irootake
iflaavaitashivaitantanakari. 7 Ipofia opokapaake menkori
otsimankakotapaakeri. Ikematzi ikantaitzi: “Notomi
inatzira irika netakokitari, pinkempisanteri.” 8 Ipofia
jamenaperovetaiyanaani, tekatsi irifiaanai, intaani Jesus.

9 Tkanta joirinkaiyaanira otzishiki, ikovakotakeri eero
ikamantantziro ifiaakeri irojatzi apaata aririka irafiagai.
Tema irika Itomi Atziri ari irafiagai inkamavetakyaara.
10 Jrootake eero ikamantakotantari, iro kantacha osheki
josampitavakaiyakani irirori tsika opaita ikantakotziri Jesus,
ari irafiagai inkamavetakya. 1! Ipofia josampitaiyakeri,
ikantziri:  “;Opaitaka ikantakotziri iyotzinkariite iriira
eevatapaintsine Elias impoke?” 12 Ari jakanake Jesus,
ikantziri: “Omaperotatya, iriitakera eevatapaintsine Elias
impoke, irovatampatzikatantapaake. (Tsikama okantzika
josankinatakoyeetakena pairani? Tema okantzi: ‘Irika Itomi
Atziri, osheki inthainkavaitaiteri’ 13 Pinkeme, aritakera

pokake Elias. Osheki imaimaneetavakeri, imonkaratakero
okaratzi josankinatakoyeetakeriri.”

Jovavisaakotziri Jesus eentsi jaakiri peyari

(Mt. 17.14-21; Lc. 9.37-43)

14 Jkanta jareetaa Jesus jookanakeri iriyotaane,
iflaapaatziiri ipiyotzimentakari osheki atziri itsipatakari
iyotzinkariite iflaanaminthatziri. 15 Ikanta ifiaavairira ipokai
Jesus, ipampoyaavairi, ishiyanaka irovethatavaiyaari.
16 Josampitapaakeri Jesus, ikantzi: “¢Ipaitama
pifiaanatzimentziriri?.” 17 Akanake aparoni, ikantanake:
“Iyotaanari, namatziimiri notomi jaakiri peyari, te onkantai
ifiaavaitai. 18 Impokashitapairirika, osheki jomposakaavaitari
kipatsiki. Ishimorepaantevaitakaari, jatsikaikivaita,
ikisotakairi. Nokantavetakari piyotaane irovavisaako-
tainari, te irimateri.” 19 Jakanake Jesus, ikantanake:
“Tetya pinkempisantaiyeni eeroka. ¢Tsikapaitema piyote?
Pamakeri jaka eentsi.” 20 Jamaitapaakeneri. Ikanta peyari
iflaapaakerira Jesus, jompetatakaanakari shintsiini eentsika,
tyaanake, ipinaavaita kipatsiki, ishimorepaantevaitanake.
21Josampitanakeri Jesus iriri eentsi, ikantziri: “;Tsikapaitema
jetantanakari peentsite?” Ikantzi: “Ari ikantzita ovakera
jeentsitapaake. 22 Ttaakaavaivetakari paampariki,
ipiinkavaitzi eejatzi jifiaaki, ikovi irovamayerimi.
Kantatsirika pineshinonkatyaana, pimatero.” 23 Ikantziri
Jesus: “cOpaitama  pikantantarori ‘Kantatsirika...?’
Aririka pinkempisantanai, aritake omatakya maaroni.”
24 Tpofia ikaimanake shintsiini iriri eentsi, ikantanake:
“Kempisantavetachana, terika  nokempisantaperotzi,
pinkempisantakaaperotaina eeroka.” 25 Eekerora
iflaatzi Jesus ipokaiyapaakeni atziri, ikisathatanakeri
peyari, ikantanakeri: “Pintainaryeeyaari eentsi, eerora
pipiyashitaari eejatzi.” 26 Ikaimanake shintsiini peyari.
Ikamanatakaanakeri eentsika. Osheki kantanaintsiri:
“Kamake eentsika.” 27 Ipofia jakathavakotanakeri Jesus,
jovatziyakeri. Afiaanai. 28Tkanta ikyaapaakera Jesus pankotsi,
arijosampitakeririiriyotaane apaniroini, ikantziri: “¢Ipaitaka
kaari nomatantari naaka novavisaakoteri?” 29 Ikantzi
Jesus: “Imaperotatya ishintsitzi irika peyari, okovitya
aakoventyaaro amane, antziventyaari eejatzi.”

Japiitairo Jesus ikamantakota inkamimotante

(Mt. 17.22-23; Lc. 9.43-45)

30 Ipofia jovaanaa Jesus, ikenayetanai Galilea-ki. Tera
inkove inkemakoteri atziriite. 31 Tema jiyotaayetatziiri
iriyotaane, ikantayetziri: “Irootaintsira iraakaantaiteri It-
omi Atziri, irovaiteri. Avisavetakya, mava Kkitaite, aritake

irafiagai eejatzi.” 32Iro kantamaitachariteiriyotaiyavakeroni
okaratzi ikamantavetariri. Tekatsi kovatsine irosampiteri.

Tsika itzimi iriiperotatsiri
(Mt. 18.1-5; Lc. 9.46-48)

33 Areetaiyaani Capernaum-ki. Ikanta isaikaiyapainira
pankotsi, josampitakeri Jesus, ikantziri: “¢Opaitaka pikan-
tavakaari inkaaranki avotsiki?” 34 Ari imairetaiyakeni
irirori. Tema ikantavakaamentatyaaro inkaaranki avotsiki
tsikarika itzimi iriiperotatsiri. 35 Saikanake Jesus, japato-
takeri 12 iriyotane, ikantziri: “Aririka pinkove piriiper-
ote, poshiyakotyaari ikanta otzikataari, te ipinkathariven-
tantzi irirori.” 36 Jamake aparoni eentsi isaikaiyakenira,
ithomaakeri, ikantzi: 37 “Inkarate pairyiirori novairo ikem-
pisantaana, impofia iraakameethatairi aparoni kempitariri
irika eentsi, naakara jaakameethatake. Ari okempitari ee-
jatzi, aririka paakameethatakena naaka, kempiperovaitaka
iri paapatziyanaa itzimi otyaantakenari jaka.”

Ari akaratziri kaari kisaneentairi
(Lc. 9.49-50)

38 Ari ikantanake Juan: “Iyotaanari, nofiaake chapinki apa-
roni atziri pairyiirori pivairo, jovavisaakotzimaitari jaakiri
peyari. Tera afieeri ankarateri jaka, novashaantakaak-
eri.” 39 Ikantzi Jesus: “Eero povashaantakairimi. Tema
ikaratzi tasonkaventantatsiri ipairyiirora novairo, eerora ik-
ishimataana osamaniityaake. 40 Tema ari akaratziri itzimi
kaari kisaneentaine. 4! Aririka inkaminthagaitemi impairy-
eetero novairo, inkantaite: ‘Nompakoteri jifiaa jashitaari
Cristo.’ Iriira impinaitairi apaata. Omaperora.”

Eero pantakaantziro kaariperori

(Mt. 18.6-9; Lc. 17.1-2)

42 “Tsikarika itzimi  antakaakerine Kkaariperori
aparoni eentsi aventaanari, oshiyakariri irika jaka, ari
irovasankitaayeetairi. Iro kameethatatsimi inthayeeteneri
mapi ikentsiki, iroviinkaitakeri inkaareki. 43 Iroorika
pako pantapiintantyaami kaariperori, povashaantero
onkantya pavisakotantaiyaari, pinkempitakaantero
pinthatzinkatyeeromi pako. Irojatzi piyaaponthoki-
tantaiyaari inkiteki. @ Tema te apantyaaro otzimaveta
apite pako ompofia pifiagairoya apaata irookaitaimi
sarinkaveniki tsika pinkantaitatyeeni pintagaiya, 44 tsika
janta te inkaamanetapai chovitsi, tsika te intsivakanetapai
paampari. 45 Troorika piitzi pantapiintantyaami
kaariperori, povashaantero onkantya pavisakotantaiyaari,
pinkempitakaantero pinthatzinkatyeeromi piitzi. Irojatzi

piyaaponthokitantaiyaari inkiteki. Tema te apantyaaro
otzimaveta apite piitzi ompofia pifiagairoya apaata
irookaitaimi  sarinkaveniki tsika  pinkantaitatyeeni
pintagaiya, 46 tsika te janta inkaamanetapai chovitsi,
tsika te intsivakanetapai paampari eejatzi. 47 Iroorika
poki pantapiintantyaami kaariperori, povashaantero
onkantya pavisakotantaiyaari, pinkempitakaantero
pinkithoryaatyeeromi poki. Irojatzi piyaapityaaki-
tantaiyaari inkiteki. @ Tema te apantyaaro otzimaveta
apite poki ompofia piflagairoya apaata irookaitaimi
sarinkaveniki tsika pinkantaitatyeeni pintagaiya, 48 tsika
te janta inkaamanetai chovitsi, tsika te intsivakanetai
paampari eejatzi. 49 Tema paamparikira irifiaantayeetyaami
maaroni, inkempitakaantaitemiro eejatzi okanta katyori.
50 Kameetha okanta tzivi okatyotzi, aririka inkonovaitero
tsika ompaitya, eero apantaaro inkatyokantaityaaro. Ari
pinkantanaiyaari eeroka ontzimatye pinkempitakotaiyaaro
tziviperori, paapatziyavakaiya, tema te apantaro
pintzimaventavakaiya.”

10

Jiyotaantzi Jests ikantzi: te apantyaaro pookero piina
(Mt. 19.1-12; Lc. 16.18)

1Tkantajovaanaa Jesusiriyaatero Judea, ikenanakero intat-
sikero Jordéan. Japatotzimentavaari osheki atziri. Jetapaaro
jiyotaayetapairi ikempitapiintzirora.

2 Ari ipokakeri Fariseo, josampitapaakeri Jesus ikovi
inkompitakaiyaarimi, ikantapaakeri: “;Shinetaantsitatsima
aparoni atziriirookero iina?” 3 Jakanake Jesus, ikantanakeri:
“¢Opaitama ikantakaantziri Moisés-ni?” 4 Tkantaiyini
irirori: “Ishinetakaantziro Moisés-ni ookero_aina aririka
impayeetairo  tsika  osankinatakota ookavakaantsi.”
5 Ari jakanakeri Jesus, ikantanakeri: “Okantakaantziro
te pinkempisantanete, irootake ishinetantakamirori
iroka. 6 Tema pairani etantanakari jovetsikantzi Pava,
jovetsikakeri shirampari, jovetsikitakaro eejatzi tsinane.
7Iro jookantariri shirampari ashitariri, onkantya iraantyaari
iina, 8 aparoni ikantanaa jaavakaanaara. Tera apite atziri
inkaratanai, aparo jinanaatzi. 9 Irootakera eero okantanta
intsiparyeeyaaro shirampari itsipataakaakariri Pava.”

10 Tkanta isaikaiyini pankotsiki, josampitairi iriyotaane
okaratzi ikantakeri, 11 ikantanake Jesus: “Tsikarika itzimi
ookerone iina, aririka iragai pashine tsinane, jimayempiven-
takero etavetarori. 12 Ari okempita tsinane aririka ookeri
oime, agairika pashine shirampari, omayempitake eejatzi.”

Itasonkaventziri Jests eentsipayeeni

(Mt. 19.13-15; Lc. 18.15-17)

13 Ari jamaitakeneri Jesus eentsipayeeni, ikovaitzi
irantantavakyaari kapicheeni irako. Ikanta iriyotaane Jesus
ikisathatavakeri amayetziriri eentsi. 14 Te onimotanakeri
Jesus ifiaakerira, ikantziri:  “Pishineteri eentsipayeeni
impokashitenaata. = Eero pithaflaana. = Maaroni kempi-
taiyaarine irirori, iriitake fiagairone ipinkathariventantzi
Pava. 15 Omapero, eerorika ifiaapinkathaitziri Pava
inkempitakoityaari ikantara eentsipayeeni, eerora
ifieetairo ipinkatharitai.” 16 Ithomaavakeri eentsipayeeni,
jotzimikapatziitoyetakeri, itasonkaventayetakerira.

Evankari ashaarantachari
(Mt. 19.16-30; Lc. 18.18-30)

17 Iro iravisantanaiyaarimi Jesus, ishiyashitakari aparoni
evankari, jotyeerovashitapaakari, josampitapaakeri:
“Kameethari Iyotaantaneri, ;opaita nantairi nofiaantaiyaarori
afiaantarentsi kantaitaachaneri?” 18 Ari jakanakeri
Jesus, ikantziri: “;Opaitama pikantantanari: ‘Kameethari
pinatzi?’ Apanirora ikantakaaro Pava ikameethatzi, tekatsi
pashine. 19 Aritakema piyotakotakero Ikantakaantaitziri:
Eero povantzi, eero pimayempitzi, eero pikoshitzi, eero
pithaiyakotanta, eero pamatavitantzi, pifiaapinkathateri
ashitamiri.” 20 Jakanake irirori, ikantzi: “Iyotaantaneri,
nothotyaakero maaroni irojatzi netanakaro pairani eeniro
neentsitapaakeeni.” 21 Ipofia Jesus jamenanakeri, je-
takotanakari, ikantziri: “Tzimatsi aparonikovityaapainchari
kaari pantzi. Piyaataate pipankoki, pimpimantero maaroni
pashitari, pimpashiyetyaari ashinonkaachari. Tema ari
pifiagairo panintagaiya inkiteki. Pimpokera, poyaatena.”
22 Tkanta ikemavakera, okantzimoneentanakari. Ovashire
ikanta ipiyanaa, tema ashaarantzinkari inatzi.

23 Ipofia Jesus, jamenanake maaroni inampinaki,
ikantziri iriyotaane:  “jOsheki opomerentsita iriyaatai
ashaarantzinkari ipinkathariventantzi Pava!”
24 TJiyokitziitanake iriyotaane ikemakerira ikantakeri.
Ipoiia japiitanakero ikantzi: “Notomiite. jOsheki ompomer-
entsitzimotyaari iriyaatai tsika ipinkathariventantzi Pava
aventaarori irashaakaro! 25 Tema eero okantzi inkye piratsi
camello imoroki kithapi, iro ovatsipero opomerentsita inkye
ashaarantzinkari tsika ipinkatharitzi Pava.” 26 Eekero jiyok-
itziitanakitzi iriyotaane, ikantashireyetanake: “;Tsikama
impaityaaka avisakoshiretaatsine?” 27 Jamenanakeri Jesus,
ikantziri: “Eerora imatziro apaniro atziri, iriitakera Pava
matakayerine. Tema tekatsi pomerentsitzimotyaarine

irirori.” 28 Ipofia ikantanake Pedro: “Jirikatakena
maaroni nokarataiyakeni, nookayetanakero okaratzi
tzimimoyetanari, noyaataiyakemi.” 29 Jakanake Jesus, ikan-
tanakeri: “Omaperotatya, tzimatsirika kempisantanairori
Kameethari Naantsi, kamantakoyetanairori eejatzi, ari
okanta jookayetantanakarori inampi, irirentzi, iritsiro,
ashitariri, iina, ireentsite, irovane, 30 iriitake fiagairone
impairi Pava osheki. Osheki onkarate pankotsi, irirentzi,
iritsiro, ashitariri, ireentsite, irovane. Onkantavetakya
osheki inkisaneentavaitaiteri, tema eero osamani onkantya
irifieero afiaantarentsi kantaitaachaneri. 31 Tema tzimayetatsi
etayetarori irofiaaka, iri fieerone irimpoiyetai. Tzimayetatsi
eejatzi impoiyetatsi irofiaaka, iri fieerone iretayetaiyaaro.”

Japiitairo ikamantakota Jests irovamagaiteri

(Mt. 20.17-19; Lc. 18.31-34)

32 Tkanta itonkaiyini ipampithatziro avotsi jiyaatziro
Jerusalén-ki. Iriitake eevatatsi Jesus janiitaiyinira.
Ipampoyaaminthataiyakerini iriyotaane, tharovashire
ikantaiyani joyaatziri. Ipofia japiitakero Jesus japatotziri
12 iriyotaane, inkamanteri onkarate avishimoterine,
ikantakeri: 33 “Aatatziira Jerusalén-ki. Arira iraayeeteri
Itomi Atziri iraakaanteri ijevare omperatasorentsitaari
intsipatakyaari iyotzinkariite, iriyakoventeri irovaiteri,
impofia iraayeetanakeri atziriki kaari asheninkata,
34 irishirontzimentavaitaityaari, impasavaitaiteri,
inchoontavaitaiteri, irovaitakeri. Iro avisavetakya mava
kitaite, ari irafiagai eejatzi.”

Ikoviri Jacobo itsipatari Juan

(Mt. 20.20-28)

35 Tkanta Jacobo itsipatakari Juan, itomipayeeni
Zebedeo, jontsitokapaakari okarikiini Jesus, ikantakeri:
“Iyotaantaneri, nokovi pantainaro nonkampitemiri.”
36 Josampitanakeri irirori: “¢Ipaitama pikoviri nantemiri?”
37 Tkantaiyini: “Tema irootaintsi pimpinkathariventante,
pishinetena nosaikanampitemi pakojanoriki nontsi-
patyaami ampinkathariventante.” 38 Tkantanakeri
Jesus: “Tera piyotero opaita pikampitanari. Osheki
nonkemaantsityaari naaka. ¢Arima pamavetakero eeroka
pinkemaantsitya osheki? ¢Arima  pinkempitakyaana
nonkame naaka?”* 39 Ikantaiyini irirori: <“Aritake no-
matakero.” Ikantzi Jesus: “Omapero, irootaintsira pimatero

10:38 Iro ikantakotzi Jesus jaka: “¢Arima pimatakero eeroka pirero kepishaari
onkarate nireri naaka? ¢Arima pinkempitakyaana iroviinkaataitena naaka?”

onkarate nonkemaantsityaari,t 40 irooma pisaikanampitena
nakojanoriki pintsipatyaana ampinkathariventante,
eero okantzi naaka noshinetaimiro, irashira tsika itzimi
ikashiyakaayeetzitakari.” 41 Ikanta ikemaiyakera pashine
iriyotaane, ikisanakeri Jacobo eejatzi Juan. 42 Ipofia
japatotanairi eejatzi, ikantziri: “Piyotaiyini eeroka tsika
ikanta pinkathariyetatsiri jaka, jomperanatanta. Ari
ikempitari eejatzi iriiperoyetatsiri ifiaapinkathayeetziri
irirori. 43 Irooma eerokaite, aririka pinkove piriiperote,
iri pinkempitakotya ikantara otzikataari. 44Iroorika pinkove
pijevatakaante, iri pinkempitakotya ikantara omperataari.
45 Tera iro impokantyaari Itomi Atziri iromperatantya,
afia iro ipokantakari inkempitakotyaari otzikataari
irojatzi inkamimentantakyaari, iri pinakoventantatsine,
irovatsinaryaakoventairi maaroni.”

Jamenakagaitairi kameetha Bartimeo
(Mt. 20.29-34; Lc. 18.35-43)

46 [kanta jareetaka Jesus nampitsiki Jerico. Ipofia jovaanaa
itsipatanaari iriyotaane eejatzi ikaratzi apatotzimentakariri.
Okanta avotsinampikira, ifiaapaakeri atziri paitachari
Bartimeo, itomi Timeo, ikovakoyetantzi impashiyeetyaari.
47 Tkanta ikemake irirori, iriitake Jesus pofiaachari
Nazaret, ikaimakotavakeri, ikantziri: “jJesus, icharinentari
David-ni, pineshinonkataina!” 48 Tkisathaveetanakari
irimairetantyaari, eekero ikaimanakitzi  shintsiini:
“iIcharinentari David-ni, pineshinonkataina!” 4% Katziyapaaka
Jesus, ikantzi: “Pinkaimenari.” Ariikaimaitakeriikantaitziri:
“Pinkatziye, ikaimatziimi, thaamenta pinkantanakya.”
50 Jookanakero iveviryaakoro, katziyanaka, ishiyashita-
paakari Jesus. 51 Josampitavakeri, ikantziri: “;Opaitama
pikovakotanari? ;Tsika nonkantaimika?” Jakanake irirori,
ikantzi: “Iyotaantaneri, nokovi namenavaitai kameetha.”
52 Tkantanake Jesus: “Kantatsi piyaatai, ovashinchagaimi
paventaanara.” Apathakero jamenanai kameetha,
joyaatanakeri Jesus.

11

Areetaa Jesus Jerusalén-ki

(Mt. 21.1-11; Lc. 19.28-40; Jn. 12.12-19)

1 Trootzimatake irareetya Jesus Jerusalén, joveraaka
osaiki nampitsi Betfagé ipofia Betania, omontenampitakaro
otzishi Olivos. Ari jotyaantakeri apite iriyotaane,
2 jkantakeri: “Piyaate nampitsiki amontetakari. Arira

T 10:39 IroikantakotziJesus: “Omapero, aritake pimatakero pirero nireri naaka,
aritake pinkempitakyaana iroviinkaataitena naaka.”

pifiaapaake aparoni evonkiri burro inthatakotya, tekera
ikyaakoitariita. Pinthataryaakoteri, pamakenari. 3 Aririka
ikantaitavakemi: ‘¢Pinkanterika pithataryaakotantariri
burro?” Pinkantanakeri eeroka: ‘Ikovatziiri Pinkathari. Ari
iroipiyeemiri eejatzi.’ ” 4Jataiyakeni, ifiaapaakeri ithatakotaka
evonkiri burro pankotsinampiki. Ithataryaakotapaakeri.
5 Tzimatsiya atziri fiaavakeriri, ikaimakotakeri: “;Pinkanterika
pithataryaakotantariri  burro?” 6 Tkantanakeri
irirori okaratzi ikantavakeriri Jesus. Ishineetakeneri
iraanakeri burro. 7 Jamaitakeneri Jesus. Jovaitakeneri
manthakintsi imitzikaraki burro, ikyaakotanakari Jesus.
8 Tzimatsi omaronkashitakeriri manthakintsi, pashine
chekanaintsi inchashi iromaronkero eejatzi onkantya
ovaneenkatantyaari tsika ikenanakera. 9 Atziripayeeni
eevataintsiri, ikaratzi oyaatakeriri itaapiiki eejatzi,
ikaimaiyini, ikantaiyini:

iKaakitataike afiaapinkatharevé!

Tasonkaventaari inatzi, tema Pinkathari apaitziri otyaantak-

eriri.
10 Aakameethatairi impoyaatyaarine acharine David-ni.

iKaakitataike Avinkathariteperotyaari!
11 Areetapaaka Jesus Jerusalén-ki, kyaapaake tasorentsi-
pankoki, jamenayetapaakero maaroni. Tema aritakera

sheetyaanake, piyanaka Betania-ki itsipatanaari 12 iriy-
otaarne.

Jiyakatziro Jesus pankirentsi kaari kithotatsi

(Mt. 21.18-19)

12 Okanta okitaitamanai, piyaa Jesus ipofiagaaro
Betania, itashaapaake niyanki avotsi. 13 Jamenake
jantd ifiaake okatziya pankirentsi, ovaneenka okanta
oshi.  Jiyaatashitanakero, iramene tzimatsirika okitho.
Tekatsimaita, iyoshiita oshi, tema tekera onkithopaitetai.*

14 TJiyakatanakero pankirentsi, ikantzi: “Ari pashi
povaatyeero eero pikithotai.”  Ikemaiyakerini maaroni
iriyotaane.

Jomishitoviri Jests pimantayetatsiri tasorentsipankoki

(Mt. 21.12-17; Lc. 19.45-48; Jn. 2.13-22)

15 Tkanta jareetaiyapaani Jerusalén-ki. Kyaapaake
Jesus osaikira tasorentsipanko, jomishitovapaakeri
pimantayetatsiri  eejatzi ikaratzi amanantayetatsiri.
Jotatsinkayetapaakero jovayeetziri kireeki, ari
ikempitaakero eejatzi tsika jovayeetziri shiro. 16 Tera
ishinetanai aparoni iravisakayero irovaakaro osaikira

11:13 Kantakotacharijaka “pankirentsi,” irojatzira ipaiyeetzitari “higuera.”

tasorentsipanko. 17 Ipofia jiyotaantanake, ikantzi: “Pairani
josankinaitakero, kantatsiri: ‘Nopanko onatzi iroka, ari
iramanapiintenari pofiaayetachari maaroni nampitsi.” Iro
kantamaitacha eerokapayeeni pamatavitantapiintake janta
pipimantayetzira, pikempitakaantakero koshintzipanko.”
18 Tkanta ikemaiyakeni iyotzinkariite, itsipatakari ijevare
omperatasorentsitaari, jamenaiyakero tsika inkenakairo
irovamaakaanteri. Iro kantamaitacha itharovakaayetakari
Jesus, tema osheki pampoyaakeriri ifiiirira kameetha okanta
jiyotaantayetziri. 19 Tema aritakera sheetyaake, piyanaa
Jesus.

Sampishitanake pankirentsi jiyakatakeri

(Mt. 21.19-22)

20Tkanta ikenamanai osaiki pankirentsi, ifiaatziro sampishi-
tanake, kamanake maaroni oparitha. 21 Ikinkishiryaanairo
Pedro jiyakatakero chapinki Jesus. Ikantziri: “Iyotaanari,
pamenero pankirentsi piyakatanakeri, sampishitanake.”
22 Jakanake Jesus, ikantzi: “Paventaiyaari eeroka Pava.
23 Tema aririkami pinkovakoterimi Pava iroshirinkeromi
otzishi irookero inkaareki, eerorika pikisoshiryaavaitanake,
iri paventaanakya, aritake irimatakemiro. Omaperora.
24 Troora nokantantamirori iroka, tema aririka pamaneri
Pava pinkampiteri tsika ompaitya, paventaanakyaaririka,
aritake irimatakemiro pikovakotziriri. 25 Aririka
pamaneri Pava, pimpeyakotairo kaari onimotemine
jantzimotaitzimiri eeroka, onantyaari Ashitairi inkitesatzi
impeyakotaimi eeroka pikenakaashitakari. 26 Eerorika
pipeyakotairo jantzimotaitzimiri eeroka kaari onimotemine,
arira inkempityaari eejatzi Ashitairi Inkitesatzi, eero
ipeyakotzitaami eeroka pantakero kaariperori.”

Ishintsinka Jesus
(Mt. 21.23-27; Lc. 20.1-8)

27 Tkanta jareetaiyapaani Jerusalén-ki, aniivaitapai Jesus
tasorentsipankoki. Ipokashitapaakeri ijevare omperata-
sorentsitaari, itsipatakari iyotzinkariite, ipokake eejatzi an-
tarikonaite. 28 Josampitapaakeri, ikantziri: “¢Niinkama
otyaantakemiri pofiaakantero pishintsinka?” 29 Ari jakanake
Jesus, ikantanakeri: “Tzimatsi eejatzi naaka nosampitemiri,
aririka pakakena ari nonkamantakemiro niinka otyaantak-
enari. 30 Tema joviinkaatantake Juan-ni, ¢Niinkama otyaan-
takeriri? ¢Pavama? ¢Atzirima?. Pakaiyenitya.” 31 Ipofia
ikantavakaanaka: “Aririka ankantakeri Pava otyaantziri,
ari inkantanakai: ‘;Opaitakaya kaari pikempisantantari?’
32 Aririka ankante: ‘atziri otyaantakeri, ari inkisanakai

atziripayeeni. Tema ikantaiyini atziriite, omaperora kaman-
tantaneri inatzi Juan-ni.” 33 Ari jakaiyanakeni, ikantaiyini:
“Te niyotero.” Ikantzitanaka eejatzi Jesus: “Ari nokempita
naaka, eero nokantzimiro niinka otyaantakenari.”

12

Kaariperoshireri antavairentzi
(Mt. 21.33-46; Lc. 20.9-19)

1 Ari jetanaaro Jesus joshiyakaaventziro okaratzi jiyotaan-
tayetziri, ikantzi: “Ipankitake aparoni shirampari cho-
chokimashi, jotantakotakero, jovetsikanontakero iroveronta
apaata ovaaki, jovetsikake pankoshetantsi inkene irame-
nakoitero pankirentsimashi. Ipofia jamenake amenerone
ivankiremashi, jatake irirori intaina. 20Okanta irakapaitetake
ivankire, jotyaantavetaa iromperatane iragaatemi okithoki.
3 Tkanta ifiaavakeri antavairentzi, jaavakeri ipasavaitavak-
eri, joipiyeeri tekatsi iraanai. 4 Jotyaantzitaveta eejatzi
pashine iromperatane. Itsitokainavaitakeri, ikaviyavaitak-
eri, joipiyakeri. 5 Jotyaantake eejatzi pashine, jovaitakeri.
Osheki ikaratzi jotyaantavetaka, tzimayetatsi ipasavaitak-
eri, jovaitakeri pashinepayeeni. ¢ Aparoni ikantapaaka it-
omi irirori, jetakokiperotari, jotyaantakeri, ikantashiretzi:
‘Irikarika notomi naaka ari ifiaapinkathaitakeri” 7 Iro kan-
tamaitacha irikapayeeni amenirori pankirentsimashi, ikan-
tavakaa: ‘Jirikataa ashitaiyaarone apaata pankirentsimashi.
Thame ovamayeri, ayeroota aaka.’ 8 Jaavakeri, jovakeri.
Jookakeri othapikitapaaka pankirentsimashi. 9 ¢lIpaitama
iranteri ashitarori pankirentsimashi? ¢ Tema ari impokanake
irirori, irovakeri aamaventavetarori ivankiremashi, irame-
nanai pashine? 10 ;Tema pifiaanatero osankinarentsi? Kantat-
siri:

Imanintavetakaro mapi ovetsikirori pankotsi.

Iro kantamaitacha jovatziyeetairo mapi pankotsinampiki,
ikempitakagaitaaro iroorikami tzinkamintsi.

11Triitakera Avinkatharite Pava ovairori onampinaki.

Irootakera apampoyaaminthatantakariri.”

12 Ari ikovavetaiyanakani iraakaantanakerimi Jesus,
jiyotavakero iriitake ifiaaventakotziri. Te onkante,
tema itharovakaayetatyaari atziri piyotzimentakariri.
Jovashaantanakeri, jiyaapithatairi.

Kameethama impinayeeteri pinkathari
(Mt. 22.15-22; Lc. 20.20-26)
13 Ipofia jotyaantaitake Fariseo itsipatakari ikaratzi aap-
atziyayetariri Herodes, ikovaiyaveta inkompitakaiyaarimi

Jesus. 14Ikanta jareetaiyakani, ikantapaakeri: “Iyotaantan-
eri, okaratzi pifiaanetari eeroka iroopero onatzi, kaarira in-
intakaantashitari atziri. Piyotaantziro eeroka kyaaryooper-
oini inintakaantziri Pava. ¢Okameethatzima amperi Kireeki
ikovakotakaantane Pinkathari César?” 15 Jiyotakotakeri
Jesus, ikovatzi iramataviterimi ikaratzi osampitakeriri, ikan-
tanakeri: “¢lpaitama pifiaantantanari? Pamakenari kireeki,
namenavakeriita.” 16 Jamaitapaakeneri. Ikantzi Jesus:
“¢Ipaitama ashitarori iroshiyakaaro jaka? ¢Ipaitama ashitarori
ivairo?” Ikantaiyini irirori: “Irashi César.” 17 Ikantanake
Jesus: “Tema iri César ashitari, pantantyaaniri okaratzi iko-
vakayimiri pimpinateri. Irooma maaroni okaratzi jashitari
Pava, pantantyaaniri ikovakaayetzimiri irirori.” Iyokitzii
ikantaiyanakani ipampoyaanakeri Jesus.

Josampitakoventaitziro aririka irafiagai kamayetaintsiri
(Mt. 22.23-33; Lc. 20.27-40)

18 Tpofia ipokaiyakeni Saduceo irifieeri Jesus. Iriitake Sa-
duceo kantayetatsiri eero jafiagai kamayetaintsiri. Josampi-
tapaakeri: 19 “Iyotaantaneri, josankinatake pairani Moisés-ni,
kantatsiri:

Aririka inkame aparoni shirampari, irookaventanairo iina.
Eerorika jovaiyantakairo, okameethatziiinantaiyaaro
irirentzi. Aririka ovaiyantai tsinane, kempivaitanaa
iriirikami ashityaarine oime kamaintsiri.

20 Thame ankantavake: Tzimatsi 7 shirampari, irirentzi ji-
naiyatziini. Etarori itzimi jaavetaka iina, tekera osaman-
ite, kamake, te irovaiyantakaanakero iina. 21 Ipofia jaave-
taaro pashine irirentzi apitetatsiri itzimi. Ari ikempitakari
irirori, kamake, te irovaiyantakairo. Ipofiaavetapaaka ma-
vatatsiri itzimi, eejatzi ikempitakari irirori. 22 Ari ikan-
takari maaroni ikarataiyinira 7 irirentzi. Tekatsi apa-
roni ovaiyantakairone. Okanta osamanitake kamai eejatzi
iroori tsinane. 23 Aririkami irafiaayetaimi apaata ikamayeve-
takara, ¢itzimikama oimentaperotari tsinaneka? Tema maa-
roni ikaratzira 7 jiinantavetakaro.”

24 Jakanakeri Jesus, ikantziri: “;Opaitama kaari pikemath-
atantaro osankinarentsi? ¢Opaitama kaari piyotakotantaaro
ishintsinka Pava? 25 Tema aririka irafiaayetai apaata ka-
mayetaintsiri, eero itzimapai aavakaayetachaneri. Inkem-
pitapaiyaari maninkariite saikayetatsiri inkiteki. 26 Irooma
okantakota irafiaayetai kamayetaintsiri, ¢tema pifiaanatero

irosankinare Moisés-ni tsika ikanta Pava ifiaanatantakariri
otaara kitocheemaishi? Ikantakeri:

Moisés, Naaka Pava, ifiaapinkathatziri Abraham, Isaac, eejatzi
Jacob.

27 Ari ayotziri, afiaayetatsi irirori, tema te imatziro kaminkari
irifiaapinkathateri Pava, intaani afiaayetatsiri. ¢Naakero? Pike-
nakaashitakaro eeroka.”

Iflaaventakoitziro ikovakaaperotairi Pava

(Mt. 22.34-40)

28 Ari ipokapaake aparoni iyotzinkari, ikemapaakeri
iflaanatavakaa. Iyotapaake kameetha Jesus jiyotaakeri
Saduceo, josampitapaakeri irirori: “¢Otzimikama etarori
okovaperota Ikantakaantaitane?” 29 Jakanake Jesus, ikantzi:
“Jiroka kovaperotachari, okantzi:

Pinkeme Israel-mirinkaite, irika Avinkatharite Pava,
Pinkathari apaniro ikanta irirori.
30 Petakoperotaiyaari, petakoshiretaiyaari, petakoshintsi-
taiyaari, pampithashire povairi eejatzi.
Iroora kovaperotachari Ikantakaantaitane. 31 Ari okempi-
taro apitetanaintsiri, okantzi:
Petakotaiyaari pisheninka, pinkempitakaantairi
pikaminthairo pivatha eeroka.
Tekatsira pashine Ikantakaantaitane anayirori
irokapayeeni.” 32 Ikantanake iyotzinkariite: “Kameethatake,
Iyotaantaneri, omaperotatya pikantakeri: Aparoni
inatzi Pava tekatsi pashine. 33 Osheki okameethatake
etakoperotaiyaari, etakoshiretaiyaari, etakoshintsitaiyaari,
pampithashire ovanairi. Eejatzi ankempitavakaanaiya
aaka, etakotavakagaiya. Iroora ikovakaaperotairi Pava,
anayiro ipometayeetziniri, maaroni jashitakaayeetariri
Pava.” 34Ikanta Jesus, ifiaakeri kameetha okaratzi ikantakeri,
ikantanakeri: “Irootaintsimi pifieero pifiaapinkathatairi
Pava, onantyaari impinkathariventaimi irirori.” Tekatsira
kovanaatsine irosampitanairi Jesus.

¢Ipaita charinentariri Cristo?
(Mt. 22.41-46; Lc. 20.41-44)

35 Ipofia jiyotaantake Jesus tasorentsipankoki, ikantzi:
“¢Opaitama pikinkishiretari eeroka, aririka pinkemeri iy-
otzinkariite, ikantzi irirori: ‘Irika Cristo-tatsine icharinera
irinatye David-ni?’ 36 Tema Tasorentsinkantsi fiaavaitakaakeri
pairani David-ni, ikantake:

Ifaavaitake Pinkathari, ikantavairi novinkatharite:

Pisaikapai nakojanoriki, ampinkathariventante,

Irojatzi  apaata  novasankitaantaiyaariri  Kisaneen-
tayetakemiri, ari pimakoryaakiitantaiyaariri.

37 Afia ikantzitaita David-ni irirori: ‘Novinkatharite inatzi
Cristo.” ¢Tsikama inkene incharinentyaari?” Ikanta maa-

roni atziri piyotainchari, onimoyetakeri ikemiri ikantayet-
ziri Jesus.

Ifiaaventakoitziri iyotzinkariite

(Mt. 23.1-36; Lc. 11.37-54; 20.45-47)

38 Jpofia ikantake eejatzi Jesus: “Paamaiyaari
iyotzinkariite. Osheki inevetaro irovaneenkatziitya,
ishametakaayetero iithaarethanthanaa. Ikovi faapinkatha
irovethatapiintaityaari irifieeteririka. 39 Aririka iriyaate
pankotsiki japatotapiintaita, ikovapiintziro irosatekakya
niyankineki. Ari ikempitari aririka irovaiyaani isheninka,
ikovapiintzi irosatekya. 40 Jampoyetaro eejatzi kamaimet-
zinkaro jashiyetaro opanko. Iro josamaninkayetantarori
jamanayetapiintzi eero jiyotantaitari. Iro kantamaitacha
antarora irovasankitaayeetairi.”

Ashinonkainkaro tsinane

(Lc. 21.1-4)
41 Tkanta Jesus isaikimotapaakero jovayeetapiintziri
kireeki, jamenaminthatziri oteyetziriri lireekite.

Ipokaiyakeni ashaarantzinkari iroteperoyete irirori
iireekite. 42 Ipofia opokapaake tsinane kamaimetzinkaro,
ashinonkainkaro onatzi, otetapaake iroori apimentyakiteeni
kireeki, tekatsi antetachane iramanantaitantyaari.
43 Tkantanakeri Jesus iriyotaane: “Anaantake iroka
tsinane, anaakeri ikaratzi oteyevetainchari. Omaperora.
44 Tema ikaratzi oteyevetainchari osheki, jotetashitakari
tzimakaantatsiri iireekite. Irooma iroka ashinonkainkaro,
apintziryaakeri otetakeri oireekite amanantantyaarimi
okovayetziri.”

13

Ifaaventakotziro Jestis omporoke tasorentsipanko

(Mt. 24.1-2; Lc. 21.5-6)

1 Tkanta ishitovanai Jesus tasorentsipankoki, ikantzi
aparoni iriyotaane: “Iyotaanari, pamenerotya mapi
jovetsikantayeetarori, antaro onayetzi, ovaneenkavaitaka
pankotsi.” 2 Ikantzi Jesus: “Maaroni pankotsi okaratzi
pifiiirika, irootaintsira imporokaitero, eero ifiagaitairo
peviryaayetachari mapi.”

Irifieeteri aririka onthonkimataiya

(Mt. 24.3-28; Lc. 21.7-24; 17.22-24)

3 Ipofia itonkaanake otzishiki Olivos, jimontetapaakaro
tasorentsipanko. Ari isaikapaake Jesus. Ikanta Pedro,
Juan, Jacobo ipofia Andrés, josampitakeri jantyaatziini,
ikantziri: 4 “Pinkamantena: ¢Tsikapaitema omatya
pikantakeri? Aririka omonkaratzimatakya, ¢tsika
onkantyaaka niyotantyaari?” 5 Ari jakanake Jesus ikantzi:
“Paamaventya jamataviitzimikari. 6 Tema osheki kovatsine

iramatavitemi apaata, impairyaapaakena, inkante: ‘Cristo
nonatzi naaka.’ 7 Ari pinkemakotakero ovayiritaantsi,
paamaiya omintharovashiretzimikari, tema ontzimatye
omonkarayetya irokapayeeni, tekera omonkaratyaata
onthonkantaiyaari maaroni. 8 Irantaminthatavakaayetya
maaroni nampitsiki inkarate iromityaantayeteri
pinkathariyetatsiri. Irifieetero osheki onikayetya,
irifieetero eejatzi osheki intashaaneentayeete. Irootakera
etanakyaarone inkemaantsiyeetyaaro irokapayeeni.

9 Ontzimatyeera paamaayetya. Tema iraakaantaitatyeemi
jevaripayeeniki impasanavaitaitemi pankotsiki
papatotapiinta. Impofia iraayeetanakemi isaikayetzira
pinkatharijanorentsi ~ okantakaantzirora  paventaana,
ari pifiaaventayetainari janta. 10 Iro kovaperotacha
iretyaaro  atziripayeeni  inkemakotairo = Kameethari
Naantsi maaroni nampitsiki. 11 Aririka iraayeetanakemi,
eero pikantashiretzi: ‘¢Opaitama nonkanteriri?’ Tema
Tasorentsinkantsi iyotakaimirone opaita pinkanteri, tera

eeroka faavaitashitachane. 12 Ari irifieetake aakaanterine
irirentzi irovamaakaanteri. Pifie aakaanterine itomi.
Pifie ~ovamaakaanterine ashitariri ikisaneentanakeri.
13 QOshekira pifieero inkisaneentaitemi okantakaantziro

pipairyaana pikempisantaanara naaka, iro kantamaitacha
aririka pinkantaitanakityeero paventaiyaana, aritake
novavisaakotaimi.

14 Aririka pifiaakeri ipaitayeetziri ‘Pinkaari Aperotantaneri’
isaikapaake tsika te inintakaitziri, inkarate nampitaiyaarone
apaata jaka Judea-ki, ontzimatyeera ishiyayetai tonkaari
otzishiki. = Tema iro ifiaaventakeri pairani kamantaneri
Daniel-ni.” (Maaroni fiaanayetairone iroka, okovaperota
inkemathatairo.) 15 “pisaikirika jakakiroki pipanko,
ari pimpofia pishiyanake, eerora pikyaapanaatzi
paapanaate tsika ompaitya. 16 Povanekirika pisaike, eero

paapanaatziro piithaare. 17 jInkantamacheetero apaata
onkarate thomonteyetatsine, eejatzi onkarate tzimayetatsine
eentsite eeniro ithotzi! 18 Pamaneri Pava, onkantya

aririka pishiyayetake, eero omonthaantami kyaarontsi.
19 Tema antaro irifieetero irashinonkaitya apaata. Pairani
ovakera jovetsikayeetakero Kkipatsi, irojatzi irofiaaka,
tera irifieetero Kempityaarone iroka ashinonkaantsi.
Eero apiita irifieetairo eejatzi kempityaarone. 20 Eeromi
ishintsitake Avinkatharite joimairentziro ashinonkaantsi,

tekatsi avisakotaatsinemi. Ikamintha intzimayetai
jiyoshiiyetairi irirori, aventaayetaiyaarine, irootakera
joimairentantakarori ashinonkaantsi. 21 Aririka

pinkeme inkantaitemi: ‘Jirika Cristo. Pashine

kantemine: ‘Jirinta Cristo, eerora pikempisantziri.
22 Tema impokayetapaake kempitakotyaarine Cristo,
kempitakotyaarine kamantantaneri. Ari intasonkaven-
tantashiyetapaakya, inkovavetya iramatavitemi ikaratzi
jiyoshiitairi Pava. 23 Paamaventayetyaara eeroka, aritakera
nokamantzitayetakamiro.”

Impiyantaiyaari Itomi Atziri

(Mt. 24.29-35, 42-44; Lc. 21.25-36)

24 “Apaata, aririka onkaratapaake jashinonkaita
antaro, ari intsivakake ooryaa, eero joorentaa
kashiri, 25 inthopiryaayete impokiro inkiteki, maaroni
oorentayetachariinkiteki imporokayete eejatzi. 26 Aripaitera
impokai Itomi Atziri inkenantapaiyaaro menkori,
irifieetavairo ishintsinka eejatzi irovaneenkaro. 27 Impofia
irotyaantakeri = maninkariite, irapatotairi  ikaratzi
jiyoshiitaitakeri nampiyetarori maaroni tsikarika jaka
kipatsiki, irojatzi tsika ochentetapaa.

28 Arira okempitaro pifiaapiintziro eereshiyetai pankirentsi,

piyotzi osarentsipaitetzimatai.” 29Iroora piyoteri eerokapay-
eeni, aririka pifiaayetakero nokamantayetakemiri, okarikitz-
imataana. 30 Eerora ikamayetzita irika asheninkapayeeni,
irojatzi irifiaantayeetakyaarori nokamantayetakemiri. Omap-
ero. 31 Eerora okantaitaatyaani pifieero inkite eejatzi kipatsi,
irooma nofaaneyetakari omaperoitaatyeeroni iroori.

32 Tema apaniro ikantakaaro Ashitairi jiyotziro
tsikapaite omonkarayetya. Tera jiyotziro Itomi, iri
ovatsipero maninkariite saikatsiri inkiteki. 33 Paamaiya,
aamaventa pinkantya, pamane. Tera piyote tsikapaite
omonkaratantyaari. 34 Okempitatyaaro aririka
iriyaate shirampari intaina. Irookanakero ipanko,
inkantayetanakeri maaroni iromperatane opaitarika
iranteneriri. Eejatzi inkempitaakeri kempoyaaventarori
pankotsi, inkantanakeri: ‘Paamaventaiyaana.’” 35 Paamaiya
eeroka, tema te piyote tsikapaite impiye ashitarori ipanko,
tsireniiteeni, niyankiitepaite, irifiaapaitetakerika tyoopi,
onkitaitamanairika, 3¢ onkantyaama aririka iromapokairo
impiye, eero ifiaapaimi pimaye. 37 Okaratzi nokantayetzimiri
eeroka, irootakera nokantayetzitariri eejatzi maaroni:
Paamaiya.”

14

Ikamantavakaita iraakaanterti Jests
(Mt. 26.1-5; Lc. 22.1-2; Jn. 11.45-53)

*
13:28 Kantakotachari jaka “pankirentsi,” irojatzira ikantayeetziri “higuera,”
iro shookatsiri pashineki nampitsi.

1 Ari kapatapaaka apite kitaite joimoshirenkapiintaitziro
Anankoryaantsi, jovantapiintaitarori eejatzi tantaponka. Ari
ikamantavakaari ijevare omperatasorentsitaari itsipatakari
iyotzinkariite, ikantavakaiyani: “Thame amataviteri Jesus
ayeri, ovakaanteri. 2 Iro kantacha eerora amaimanetziri
kitaite joimoshirenkaita, ikisakoventarikari atziriite.”

Isaitantaitari Jesus kasankaari

(Mt. 26.6-13; Jn. 12.1-8)

3 Tkanta ikenanai Jesus Betania-ki, ipankoki Simon
pathaavaivetachari. Ari isaikake jovaiyani. Areetapaaka
tsinane amakotake kasankaari. Iyoshiita ovaa
inchateya paitachari “nardo,” osheki ovinaro, kameetha
okantaka onaki jovetsikaitziro mapi opaita “alabastro.”
Osataakotakero opatziki, osaitantakari  ipatziitoki
Jests. 4 Kisanaka ikaratzi fiaakerori, ikantavakaanaka:
“¢Opaitama aparatantarori kasankaari? 5 Aririkami
ompimantya, iragaitemi osheki kireeki inkaratemi
300 denario ampashityaaririmi  ashinonkainkari.”
Ikisanakero tsinaneka. 6 Ari ikantzi Jesus: “Pifiaashityaaro,
¢Opaitama pikisantarori? Kameetha okanta nofiaakero
naaka antakeri. 7 Ari inkantaitatyeeni ashinonkainkari
pifieeri pintsipatyaari, pinkoverika petakotyaari, ari
pimpashitakyaari. Irooma naaka, eerora okantaitatyaani
pifieena pintsipatyaana. 8 Iroka tsinane antatziiro aavyiiri
iroori, eevatake osaitantanaro kasankaari omotaitatyaaro
aririka inkitaitakena. 9 Aririka inkamantantayeetairo
Kameethari Naantsi,  inkinkithatakoitairo tsinaneka,
ari onkantya iroshiretantaityaarori antakeri iroori.
Omaperora.”

Ikinkishirya Judas iraakaanterti Jestis
(Mt. 26.14-16; Lc. 22.3-6)

10 Tkanta Judas Iscariote, jiyaatashitakeri ijevare omper-
atasorentsitaari impimanteri Jesus. Iriivetaka karavetariri
12 iriyotaane. 11 Antarora ikimoshiretaiyanakeni jevari,
ishinetaakeri imperi kireeki. Jamemenatanakero Judas
tsikapaite iraakaanteri Jesus.

Overaantarori jovakaanaari iriyotaane

(Mt. 26.17-29; Lc. 22.7-23; Jn. 13.21-30; 1 Co. 11.23-26)

12 Areetapaaka etarori Kkitaite jovantapiintaitarori
tantaponka, jovamaapiintaitzi eejatzi jovaitari kitaiteriki
Anankoryaantsi. Josampitakeri iriyotaane Jesus, ikantziri:
“Iyotaanari, ¢Tsikama onkotsitakaanteka aaka?” 13 Ari
ikantanakeri apite iriyotaane: “Piyaate nampitsiki. Ari
pomonthaiyaari shirampari jaakotziro ijifiaate kovityaaniki.

Poyaatzishitanakeri, 14 tsikarika inkyaapai, pinkanteri
ashitarori ipanko: ‘Ikovi iriyote iyotaanari tsika janta
irovakaiyaari iriyotaane.’ 15 Ari irofiaakanakemiro jenoki
ipanko, antaro okantaka jovetsikaitakero maaroni inkene
irovaitya.  Ari ponkotsitakaanteri oyaari.” 16 Jatake
iriyotaane areetaka nampitsiki. Jifiaakero okaratzi
ikantakeriri, ari jonkotsitakaantakeri iroyaari.

17 Okanta osheetyaanake areetapaaka Jesus, itsipat-
apaakari eejatzi 12 iriyotaane. 18 Tkanta jovaiyanira,
ikantzi Jesus: “Pikaratakera payootana, tzimatsira
aparoni pithokashityaanane. Omaperora.” 19 QOvashire
ikantaiyanakani. Josampitayetanakeri, ikantziri:
“¢;Naakama pithokashityaamine?” Pashine osampitziri:
“¢Naakama?” 20 Tkantzi Jesus: “Iriitake aparoni pikaratakera
payootakena. 21 Kyaaryoora impeyakotya Itomi Atziri, tema
irootake josankinatakoyeetakeriri pairani. Ikantaitake:

‘iIkantamacheetziri aakaanterine! Eero itzimaajaitzimi
irirori.””
22 Fenirora jovaiyani, jaakero Jesus tanta. Ipaa-

soonkeventakero, ipetoryaakero, ipayetakeri iriyotaane,
ikantziri: “Poyaaro, novatha onatzi.” 23 Ipofia jaakotakero
imiretaitari, ipaasoonkeventakero, ipakotakeri iriyotaane,
jirayetake maaroni. 24 Ikantziri: “Niraanera onatzi, iro
shitovatsine iravisakoshiretantaiyaari osheki. Irootake
oOfiaakantaperoterone antzimotavakaiyaari. 25 FEerora
niritaaro, irojatzi apaata tsika impinkathariventantai Pava,
arinapiitairori. Omaperora.”

Iflaaventziro Jesus irookaventante Pedro
(Mt. 26.30-35; Lc. 22.31-34; Jn. 13.36-38)

26 Jkanta jamampaakotanakari Pava, jataiyanaini
tonkaariki otzishi Olivos. 27 Ikantzi Jesus: “Irootaintsira
pookaventaiyenane tsireni. Tema josankinaitake pairani
kantatsiri:

Noveri aamaakoventariri oisha, ari  inthonkya

iroivaraayetanakya ipira.

28 Tro kantacha, aririka nafiagai, Galilea-kira noyaapaimi.”
29 Ipofia ikantzi Pedro: “Aritaima irookaventakemi pashine-
payeeni, eero nomatziro naaka.” 30 Ikantzi Jesus: “Irofiaaka
tsirenika, tekeraata irapiitero irifie tyoopi, mavasatzi pinkan-
take: ‘Te nofiiiri Jesds” Omaperora.” 3! Eekero ishintsi-
tatzi Pedro, ikantzi: “Eero nookaventzimiitsi, kempitaka ari
ankarate ankame.” Ari ikantaiyakeni eejatzi maaroni.

Jamani Jests Getsemani-ki
(Mt. 26.36-46; Lc. 22.39-46)

32 Tkanta jareetaiyakani Getsemani-ki, ikantapaakeri
iriyotaane: “Ari pisaikavake jaka, nofiaafiaatavake.”
33 Iri itsipatanaka Pedro, Jacobo ipofia Juan. Antaro
jiraashiretakotapaaka. 34 Ikantziri: “Ovamaimatatyaanara
novashirenka. Ari pisaikaiyavakeni eeroka, pinkayempite.”
35 Jovaaneentanaka kapicheeni irirori. Otyeerovapaaka
kipatsiki, jamanapaake, onkantya eero ikemaantsi-
tantaromi avishimoterine. 36 Tkantziri: “Ashitanari,
tekatsi pomerentsitzimotemine eeroka. Nokovaveta
pintsiparyaakoventenami onkarate nonkemaantsityaari.
Iro kantacha eero pimatanaro okaratzi nokovavetakari
naaka, iro pimate opaita pikovakaakenari eeroka.” 37 Ipofia
ipiyapaaka, ifiaapaatziiri imagaiyini. Ikantapaakeri Pedro:
“Simon, ¢Opaita pimaantari? ¢Tema pinkisashityaaro
pivochoki?. 38 Pinkayempite, pamane, otzimikari
pikenakaashitane.  Tema te pinkisashivainetya, osheki
inaveta kameethatatsiri pikovavetari panterimi.” 39 Eejatzi
ipiyanaa, amanapai. Irojatzi japiitapai ikantayetakeri
inkaaranki. 40Ikanta ipiyapaa, eejatzi ifiaapairi jimagaiyini,
tema antaro okantaka ivochoki. Ikaanivaitzi iriyotaane,
te iriyote tsika inkante. 4! Iro mavatanaintsiri ipiyapaaka,
ikantapaakeri: “¢Irojatzima pimagaiyini? Monkaratapaakara
iraakaantaitantyaariri Itomi Atziri, iragaiteri janta
kaariperoshireki atziri. 42 Pintzinaye, thame aatai.
Okarikitzimatapaakera pithokashityaanane.”

Jagaitakeri Jesus
(Mt. 26.47-56; Lc. 22.47-53; Jn. 18.2-11)

43 Tflaavaiminthaitzi Jesus, areetapaaka Judas ikaravetapiin-
tari. Osheki itsipatapaakari, jamayetake irovathaamento,
ipasamento. Irotyaantane inatzi pinkathariite apatoven-
tariri Jesus: Ijevare omperatasorentsitaari, iyotzinkariite,
ipofia antarikonaite. 44 Tema Judas, pithokashitantachari,

ikantzitakari inkaaranki iramanevo: “Tsika intzime nonin-
taaporotapaake, iriitake, poosoteri, paanakeri.” 45 Ikanta

jareetapaaka, jontsitokapaakari okarikiini Jesus, ikantapaak-
eri: “Iyotaanari.” Inintaaporotapaakeri jovethatapaakari.
46 Joirikaitapaakeri Jesus, joosoitapaakeri. 47 Ikanta apa-
roni tsipatakariri okarikiini Jesus, inoshikanakero iyotsirote,
itotzitakeri iyempita irotzikatane ijevare omperatasorentsi-
taari. 48IpofiaikantziJesus: “;Naakamakoshintzi, pamashitan-
tanari povathaamento, pipasamento? 4% Tema nokantaitatya
pifiaapiintana niyotaantzi tasorentsipankoki ;Kaarima paan-
tana janta? Ari onkantya, iro omonkaratantyaari josank-
inatakoitakenari pairani.” 50 Shiyeeyanakani iriyotaane,
jookaventaitanakeri apaniro.

Evankari shiyanainchari

51 Tzimatsiya evankari oyaatakoventanakeriri Jesus.
Ikithaavetaka. Iro kantamaitacha joirikaveetakarira
irirori, 52 jookanakero iithaare ithafiaanakara, ishiyamereki-
tashitanaka.

Japatoventaitari Jests
(Mt. 26.57-68; Lc. 22.54-55, 63-71; Jn. 18.12-14, 19-24)

53 Ipofia jagaitanakeri Jesus ijevajanoreki omper-
atasorentsitaari. Ari japatotaiyakani maaroni ijevare
omperatasorentsitaari, itsipatakari antarikonaite,
ipofiaapaaka iyotzinkariite. 5% Ikanta Pedro noshikaka
irirori  ipoki ineetsiini, joyaatakoventakeri Jesus,
irojatzi jareetantapaaka osaikira ipanko ijevajanore
omperatasorentsitaari. Ari ikatziyapaakari itsipatapaakari
iromperatanepayeeni, jakitsitaiyani paampariki. 55 Ikanta
ijevarepayeeni omperatasorentsitaari itsipatakari ikaratzi
apatotainchari, jamenavetaka impaitya thaiyakotyaarine
Jesis onantyaari irovakaanteri. 56 Tzimavetaka osheki
thaiyakovetapaakariri, te omonkaratavakaamaita okaratzi
ikantayevetakari pashinepayeeni. 57 Opofia ikatziyanaka
aparopayeeni, ithaiyakotanakari Jesus, ikantzi: 58 “Nokemiri
naaka chapinki irika, ikantzi: ‘Ari nomporokakero
tasorentsipanko, irovetsikane atziri, iro avisavetakya mava
kitaite nonthonkya novetsikaineri naaka pashine, kaari
ipomerentsita atziri irovetsikairo.”” 39 Tera, onashiyetaka
okaratzi ikantayetakeri pashine. 60 Ipofia ikatziyanaka
ijevajanorite = omperatasorentsitaari, josampitanakeri
Jesus, ikantziri: “¢Opaitama kaari pakanta? ¢Tema pinkeme
okaratzi ikantakoitzimiri?” 61 Irojatzi jimairetake,
te irake. Japiitziri josampitziri: = “¢Eerokama Cristo,
Itomi Tasorentsitakaaneri?” 62 Jakanake Jesus, ikantzi:
“Naakatake. Irootaintsi pifieeri Itomi Atziri intsipataiyaari
irakojanoriki Pava impinkatharite. Impofia pifieeri eejatzi
impiye inkenapai menkoriki.” 63 Tkanta ikemakera
jevajanori, jaanakero iithaare isaperyaakero ikisanakara,
ikantzi: “¢Tzimatsima pashine ankoveri inkamantakoiteri?
64 Pikemaiyakeri maaroni ithainkakeri Pava. ¢Tsikama
pikantaiyinika eeroka?”  Ikantzi maaroni: “jTzimataike
ikenakaashitane! iOntzimatye inkame!” 65 Tzimatsi
aparopayeeni choontavorotanakeriri. Tzimatsi pashine
otzimikaporotakeriri, ipofia ikaposavaitziri, ikantzimaitari:
“;Intsityaa piyote kamantantaneri?” Imatzitakaro eejatzi
iromperatane jevajanori, ipasavorovaitakeri.

Ikantzi Pedro: Te nofliiri naaka Jests

(Mt. 26.69-75; Lc. 22.55-62; Jn. 18.15-18, 25-27)

66 Tsaikakera Pedro irirori jakakiroki, shitovapaake
tsinane irotzikatane ijevajanore omperatasorentsitaari.
67 Ofiaapaakeri Pedro jakitsita paampariki, okantziri:
“.Tema eeroka itsipataranki Jesus irika Nazaret-satzi?”
68 Jotekanakero Pedro, ikantanake: “Tetya, te niyote ipaita
pikantanari.” Shitovanake kapicheeni. Irojatzi ifiaantanakari
tyoopi. 69 QOkanta osamaniityaake, ofiagairi eejatzi,
okamantakeri ikaratzi akitsitachari, okantziri: “Irijatziitara
irika.” 70 Japiitanakero Pedro jotekiro. Tekera osamanite,
japiitanakero ikaratzi saikaintsiri josampitziri, ikantziri:
“Eerokatake itsipata Jesus, tema Galilea-satzi pinatzi,
iriivaitake ikantziro ifiaavaitzi” 71 Ikantzi: “Te niyoteri
pikantanari. Jiyotzi Pava omapero nokantzi, nothaiyarika,
irovasankitainaata.” 72 Ari japiitanakero ifiaanake tyoopi,
kantanaka apite japiitakero. Ikinkishiryaanakero Pedro
ikantakeriri Jesus: “Tekera apitetanake irifie tyoopi,
mavasatzi poteke, pinkante: ‘Te nofieeri Jesus.’” Iraanaka
ikinkishiryaanakerora.

15

Jagaitanakeri Jesus Pilato-ki

(Mt. 27.1-2,11-14; Lc. 23.1-5; Jn. 18.28-38)

1 Okanta okitaimanai, japatotaiyamanaa maaroni
Naapinkatharentsi: ijevare omperatasorentsitaari itsipatakari
antarikonaite, ipofia iyotzinkariite, osheki ifiaaventakeri
Jesus. Ipofia joosoitanakeri, jagaitanakeri isaikira Pilato.
2 Josampitavakeri Pilato, ikantziri: “;Eeroka ivinkatharite
judio-payeeni?” Jakanake Jesus, ikantzi: “Irootake
pikantakeri.” 3 Ikanta ijevare omperatasorentsitaari,
ikisaneentanakeri, ithaiyakovaitanakari. 4 Japiitanakeri
Pilato josampitziri: “¢Tekatsima pinkanteri eeroka? ¢Tema
pinkeme okaratzi ikantakoyeetzimiri?” 3 Te irake Jesus.
Ipampoyaaminthatanakeri Pilato irika Jesus.

Jiyakoventaitziri Jests

(Mt. 27.15-31; Lc. 23.13-25; Jn. 18.38-19.16)

6 Tzimatsi jantapiintziri Pilato: Maaroni osarentsi aririka
iroimoshirenkaiyaani judio-payeeni, jomishitovakaantzi
aparoni isheninka jaakaantaitziri, tsikarika intzimerika
inkovakeri. 7 Tzimatsi aparoni paitachari Barrabas,
itzimi jashitakoitziri itsipayetakari ikaraiyini jovantake,
jovayiritari ivinkatharite. 8 Ikanta ipokaiyapaakeni atziri,
ikovakotapaakeri Pilato irantero jametapiintari. 9 Jakanake

Pilato, ikantzi: “cIriima pikovi nomishitovakaanteri
ipaitaitziri ‘Ivinkatharite judio-payeeni? ” 10 Jiyotzi Pilato,
ikisatya ijevare omperatasorentsitaari jaakaantantakariri
Jesus. 11Iro kantamaitacha ijevarera omperatasorentsitaari,

jotsimaakeri atziriite inkante: “Iro  kameethatatsi
iromishitovaiteri Barrabas.” 12 Japiitanakeri Pilato
josampitziri: “Irika  ipaitaitziri ‘Ivinkatharite judio,’

¢Tsikama nonkanterika?” 13 Tkantzi ikaimaiyini atziri:
“iPimpaikakotakaanterivé!” 14 Tkantzi Pilato: “¢Tzimatsima
kaariperori jantakeri?” Eekero ishintsitatzi ikaimaiyini
ikantzi: “jPimpaikakotakaanterivé!” 15 Tkovanake Pilato
iranteneri ikovakeri atziripayeeni, jomishitovakaantakeri
Barrabds. Iri ipasatakaantanake Jesus, jagaitanakeri
impaikakoiteri.

16Tkanta ovayiriite ikyaakaanakeri Jesus ipankokira Pilato,
ipaitaitziro “Pretorio.” Ari japatotakaantaitakeriri maaroni
ovayiri. 17 Ikithaatapaakeri kithaarentsi jonkeromaiper-
otatsiri kempitarori ikithaayetapiintari pinkathariyetatsiri.
Ipofia jamathaitakaitakari kitocheetapo. 18 Iroora jantanta-
rori iroka, tema ithainkimavaitatziiri. Ikaimakotzimaitari,
ikantzi: “jJirikataa ivinkatharite judio-payeeni!” 19 Ipofia jom-
posainavaitantakari savoro. Ichoontaporovaitakeri. Joty-
eerovashitzimaitari irifiaapinkathaterimi ikantzi. 20 Ari jeshi-
takero ishirontzimentavaitakari. Isapokaineri ikithaatak-
eriri inkaaranki, ikithaatairi iithaare. Jaanakeri impaikako-
teri.

Ipaikakoitziri Cristo irojatzi ikamantakari

(Mt. 27.32-56; Lc. 23.26-49; Jn. 19.17-30)

21 Tkanta Simoén, pofiaachari Cirene, iriri Alejandro
ipofia Rufo, jomonthaitakari jareeta irirori nampitsiki,
ishintsiventaitakeri iranatanakero impaikakotantaityaariri
Jesus. 22 Jagaitanakeri tonkaariki opaita “Gdlgota”
(akantziri aaka:  “Atziriitoni.”) 23 Ipakoitapaakeri
imire ikonovaitakero kepishaari, te irirero.” 24 Ipofia
ipaikakotaitakeri. Ikanta ovayiriite itsiparyaavakaakaro
ikithaayetari Jesus, ikempitakaantakero ifiaaretaita iro
iriyotantyaari intzime ayerone. 25 Aritake jenokiityaapaake
ooryaatsiri, ipaikakotaitakerira Jesus. 26 Josankinaitake
kantakaantakerori ipaikakoitantakariri, okantzi:
IVINKATHARITE JUDIO-PAYEENL. 27 Ari itsipataitakeri
ipaikakoitziri apite koshintzi, ikatziyakotaka aparoni

15:23 Iroka kepishaari opaita “mirra.” Iro joitaitziriri atziri, ijempa-

vathatantyaari, eero ikemaantsivaitanta aririka irovasankitagaiteri. T 15:25
Iro ikantayeetziri pairani: joveraaka ooryaa 3.

irakojanoriki, pashine irampateki. 28 Ari omonkaratakari
osankinatainchari pairani, okantzi:

Itsipataitakeri kaariperoshiretatsiri.

29 Tthainkimavaiyetakeri ikaratzi avisayetatsiri janta,
jotekainata,  ikantziri: “Afla  eeroka porokirori
tasorentsipanko, iro avisake mava Kkitaite povetsikairo
eejatzit 30 jIpaitama kaari payiitanta ipaikakotaitakemi
povavisaakotaiya?” 31 Irojatzi ikantakeri eejatzi ijevare
omperatasorentsitaari itsipatakari iyotzinkariite, jo-
vashiyaventari, ikantavakaiyani: “Jovavisaakotziri pashine,
¢Kaarima imatantaro irovavisaakotya irirori?. 32 jIntsityaa
irayiite Cristo-vetachari ipaitaitziri ‘Ivinkatharite Israel-
mirinkaite,” omatantyaari ankempisanteri!” Jimatzitakaro
eejatzi itsipatakari ipaikakota, ithainkimavaitakeri.

33 Ikanta itampatzikatapaake ooryaatsiri, omapokashita-
paaka otsirenitanake, irojatzi sheeteeni ithaperotanakara
ooryaa.S 34 Ari ikaimanake Jests shintsiini, ikantanake:
“iEloi! jEloi! ¢Lama sabactani?” (Iro ikantaitziri afiaaneki aaka:
“Pava, Pava, ¢ipaitama pookaventantakanari?”) 35 Ikanta
irikapayeeni saikaventakeriri Jesus, ikemavetavakari
ikaimanake. Ikantanake: “Pinkemeri, ikaimatziiri
Elias.” 36 Ishiyapainta aparoni, jomitsiyaatapaintzi
manthakintsi kepishaariki, jankoviitakeneri savoropankeki,
jovaankakotakeneri iratsimiyaatero, ikantzi: “Afiaavakeriita
ari impokake Elias irovayiitairi.” 37 Ipofia japiitanakero
ikaimanai shintsiini, tera iraneenkatanai. 38 QOkanta
janta tasorentsipankoki, saperyaanake niyanki
tontamaitatsiri  ithatashiitzirori, opofiaanaka  jenoki
irojatzi osaaviki, apikota okantanaka. 39 Ikanta ijevare
ovayiriite Kkatziyaventakariri eejatzi Jesus, ifiaakerira
ikaimanake shintsiini ikamantanakari, ikantanake irirori:
“Omaperovetatyaama Itomintari Pava irika.”

40 Tzimatsi eejatzi tsinane amenaiyeentsini jantyaatziini.
Jiroka okaraiyini: Maria Magdalena, Salomé, Maria iriniro
iyaapitsi Jacobo ipofia José. 41 Irokapayeeni tsinane irootake
tsipatakariri pairani Jesus Galilea-ki, osheki ampitakoyetak-
eriri. Otsipatakaro eejatzi pashine tsinanepayeeni oyaata-
paakeriri Jesus ipokakera Jerusalén-ki.

Ikitaitakerti Jesus
(Mt. 27.57-61; Lc. 23.50-56; Jn. 19.38-42)

f 15:20 Iro jametaiyarini judio-payeeni jotekainata, aririka inthainkashiryaante.
Iro Kkempitarori ametaiyarini aakapayeeni, aririka ookote atziri
anthainkashireteri, ankante: “iPifiaakero!  jPikemakero!” §15:33 Iro
ikantayeetziri pairani: joveraanaka ooryaa 6, ari omapokapaakari
otsirenitanake irojatzi joveraanaka ooryaa 9.

42 Aritake sheetyaanake. Irootake kitaite jamenarontapiin-
taita iroyaari osaitekira, kitaite imakoryaantaitari. 43 Ikanta
José pofiaachari nampitsiki Arimatea, ikaratapiintziri japa-
tota jevariite, irijatzi oyaaventariri Pava impinkathariven-
tantai. Te intharove jiyaatashitanakeri Pilato, ikantapaakeri:
“Pishinetenari nonkitatairi Jesus.” 44 Tema jomapokapaak-
eri Pilato, te iriyovetya kamakera Jesus. Ikaimakaantakeri
ijevare ovayiriite, josampitakeri omaperorika ikamake Jesus.
45 Tkamantaitakerira Pilato, ishinetaineri José iraanairi.
46 Jamanantashitakeri kithaarentsi jentamaitatsiri. Iken-
takoryaakotairi, japonatakeri. Jovakotakeri jimorontashi-
itziri kaminkaripayeeni shirantaaki, joipinakaantake mapi,
joshepitakotantakari. 47 Okanta Maria Magdalena otsi-
patakaro Maria irinirora José, amenaiyakeni iroori tsika jo-
vaitakeri.

16

Jafaantaari Jesus

(Mt. 28.1-10; Lc. 24.1-12; Jn. 20.1-10)

1 Avisanake Kkitaite jimakoryaantaitari. Maria Magdalena,
otsipatakaro pashine Maria irinirora Jacobo, opofia Salomé,
amanantaiyakeni kasankaari, iyaate otziritantaiyaarimi
Jesus-ni. 2 O0kanta okitaitamanai domingo, ananenkamanaka
iyaate omoroki jovaveetakarira Jesus. Aritake
shitovimatapaake ooryaatsiri areetzimatapaakara janta.
3 Okantavakaiyani: “¢cImpaityaaka otamikerone mapi
jashitakotantaitakariri?” 4 Iro amenavetapaaka, ofiaatzi
otamikaka mapi, tema antaro mapi oni. 5 Kyaapaake
omoroki jovaveetakarira. Ofaashitapaaka aparoni
evankari isaikake akojanoriki, okitamaanikitake iithaare.
Otharovaiyanakeni. 6 Ipofia ikantanakero irirori: “Eero
pitharovi. Iriima pipokashiveta Jesus Nazaret-satzi,
ipaikakotaitakeri chapinki. Afagaira, te isaike jaka.
Pamenero jovaveetakari. 7 Pimpiyanake, pinkamantayetairi
iriyotaane, pinkantairi eejatzi Pedro arira iriyaatai Jesus
Galilea-ki, ari pifiaayetairiri.  Aritake ikamantzitakami.”
8 Oshiyapithatanakaro omorona, ompevaitanaka. Tekatsi
pashine atziri onkamantanake, tema otharovanakitzi.

Jofiaakaaro Maria Magdalena

(Jn. 20.11-18)

9 Aritake afiagai Jesus kapichekitaite domingo, iro
jetanaa jofiaakaaro Maria Magdalena jovashinchagairi
pairani jaakavetaro karatatsiri 7 peyari. 10 Trojatzi
iyaatashitantanakariri iroori ikaratzi itsipatakari pairani
Jesus, ofiaapaatziiri jiraavaitaiyani, okamantapaakeri ofiagairi.

11 Tkanta ikemavetaiyavakaro ofiagairi Jesus jafiagai, te
inkempisantaiyeroni.

Jofiaakaari Jesus apite iriyotaane
(Lc. 24.13-35)
12Tkanta Jesus, jofiaakaari apite iriyotaane jiyaataiyini avot-
siki, ipashinevorotapai kapicheeni. 13 Ari ipiyeeyanakani
irirori, ikamantavetapaakari ikarataiyini. Ari ikempitaitak-
eriri eejatzi, te inkempisantaiteri.

Jotyaantziri Jests iriyotaane

(Mt. 28.16-20; Lc. 24.36-49; Jn. 20.19-23)

14 Tkanta jovavaiminthaitaiyani 11 iriyotaane, ari
jofaakakariri Jesus, ikaminaathatapaakeri, ifiaakerira
kisoshire ikantayetaka, te inkempisanteri ikaratzi
Naayetairiri jaflagai. 15 Ikantapairi: “Piyaate pothotyeero
maaroni kipatsi. Pifiaaventaineri atziripayeeni Kameethari
Naantsi. 16 Tsikarika intzime kempisantavakerone,
oviinkaatanaachane, iriitakera avisakoshiretaatsine.
Iriima kaari kempisantavakerone, irovasankitaitaatyeeri.
17 Jiroka inkantayetanakya inkarate kempisantanaatsine:
irovashinchaayetairi jaakayetziri peyari impairyeena
naaka. Irifiaavaitayetairo kantashivaiyetachari faantsi.
18 Aririka iroirikavetyaari maranke, aririka iriravetyaaro
piyantatsiri, tekatsi onkanteri, eero ikami. Ari onkantake
irovashinchaayetairi mantsiyaripayeeni eejatzi.”

Jovajenokaa Jests inkiteki

(Lc. 24.50-53)

19 Ithonkanakero Avinkatharite ikamantayetakeri,
irojatzi jovajenokantaari inkiteki, itsipatapaari Pava
ipinkathariventantapai. Isaikimotapairi irakojanoriki.
20 Tkanta jiyaataiyanakeni iriyotaane, ikamantantake
maaroni nampitsiiteki. Avinkatharite matakaayetakeriri,
jantakaayetakeri kaari ifiaapiintayeetzi, ari onkantya
iriyotantaityaari omaperotatya ikamantantayeetziri. Ari
onkantyaari.

Kameethari Naantsi Josankinatakeri
Lucas

Jovethaitari Tedfilo

1 Osheki kovavetaincha  irosankinateromi okaratzi
avishimoyetakairi. 2 Ikovaitake irothotyeetero okaratzi

jiyotaayetakairi faayetajaantakerori ovakeraini tsika itzimi
kamantakairori fiaantsika. 3 Ari nokempitakari eejatzi
naaka Tedfilo. Tema namampaakaro ineetsiini tsika okanta
opofiaantanakari, irootake nosankinatantaamirori eeroka
okaratzi avisayetaintsiri. 4 Ari onkantya piyotakotantyaarori
kyaaryooperoini okaratzi jiyotaavetaitakamiri.

Ifiaaventaitziro itzimantakari Juan

5 Pairani, ipinkatharitantari Herodes janta Judea-ki, ari
isaikiri aparoni omperatasorentsitaari ipaita Zacarias,
icharine Abias-ni jini. Irooma iina opaita Elisabet, irisaro
Aaron-ni onatzi eejatzi iroori. ¢ Kameethashire ikantaiyani
apiteroite ifiaapinkathatziri Pava. Jimonkarayiniri okaratzi
ikovakairiri, tekatsi aparoni inkenakaashitapaintya. 7 Iro
kantacha te intzime irovaiyane, tema maanirothaki onatzi
Elisabet. Jantarikonatashitaiyakani. 8 Okanta aparoni
kitaite, ari omonkarataa jantapiintantarori Zacarias
jomperatasorentsitaaritantari. 9 Tema iro jametaiyapiintari
omperatasorentsitaari, ikempitakaantakero ifaaretaita,
ari ifieetakero iri Zacarias kyaatsine tasorentsipankoki
intayeneri Pava kasankainkari. 10 Piyotaiyachani atziri
jakakiroki jamanaiyini, itagaitzirora kasankainkari.
11 Arira jofiaakakariri Zacarias imaninkarite Avinkatharite,
ikatziyimotapaakari irakoperoriki itayirora kasankainkari.
12 Iniroite itharovanake, osheki ipampoyaaminthatavakeri
iflaavakerira. 13 Ipofia ifiaavaitanake maninkari, ikantzi:
“Zacarias, eero pitharovi. Tema ikemaitakemiro
pamanane. Ari pifiaakero piina Elisabet, ovaiyante.
Iri pimpaiteri Juan. 14 Aririka intzimakerika pitomi,
osheki pinkimoshireventeri, ari inkempitakyaari eejatzi
atziripayeeni. 15 Tema iriiperori inkantakaiyaari Pava.
Eerora pimiretakaari kachoyetatsiri ishinkiitari. Tema
inampitzitantatyaari = Tasorentsinkantsi  tekeramintha
intzimeeta. 16 Inkinkishiretakaayetaiyaari Israel-mirinkaite
inkempisantairi Avinkatharite Pava. 17 Iriitake eevatapaak-
erine Avinkatharite. = Inkantakaakyaarira ishintsinkani
Elias, ari iraapaatziyashiretakaayetaiyaari ashitaaniriite

maaroni irovaiyaneete. Ari intsimaryaashiretakaayetairi
katsimashireri, ari onkantya irovetsikashiretantaityaari
inkempisantaiteri Avinkatharite.” 18 Jakanakeri
Zacarias maninkari, ikantziri: “jAri! ¢Tsikama onkantya
niyotantyaarori iroka? Tema antarikona nonake naaka,
eejatzi okempitakari noina iroori.” 19 Ikantzi maninkari:
“Naakatake Gabriel, pofiaachari Pavaki. Jotyaantakena
nonkamantemiro Kameethari Naantsi. 20 Iro kantamaitacha,

okantakaantziro pithainkafiaanetakena, kisovaante
pinkantya irofiaaka, irojatzi omonkaratantakyaari okaratzi
nokantakemiri.” 21 Saikaiyatsinira pashine jakakiroki

joyaaventaiyarini  Zacarias, ipofia  ikantavakaiyani:
“¢Ipaitama josamanitantari Zacarias tasorentsipankoki?”
22 Tkanta ishitovavetapaara Zacarias, te onkante
irifiaavaitapai, jookojookovaitashitapaa. Arira jiyotaitanakeri
tzimatsi ifiaakeri tasorentsipankoki. Jashira jovanakero
ikisovaantetanake. 23 Irojatzi jimonkaraantaarori kitaite
jantavaitzi tasorentsipankoki, jatai ipankoki irirori.

24 Okanta Elisabet iinara Zacarias, motzitake. Iniroite
opampithashiretaka, te oshitovai opankoki ikaratzi 5 kashiri
omairentaka, okantashirevaitzi: 25 “Irootake jinintakaake-
nari Pinkathari naaka, ari onkantya eero imanintashiretan-
taitana.”

IAaaventaitziro intzimantyaarti Jests

26 Qkanta, aritake avisanake 6 kashiri, jotyaantairi
Pava maninkari Gabriel nampitsi paitachari Nazaret
saikatsiri Galilea-ki, 27 irifieero aparoni evankaro kaari
iyoterine shirampari, paitachari Maria, tema irootake
iinantyaaro evankari paitachari José, icharineni David.
28 Tkanta ikyaapaakera maninkari osaikira Maria,
ikantapaakero: “iNovethatami Maria, itsipatatyaami
eeroka Avinkatharite. Panaakoyetakero pashine
tsinaneyetatsiri ineshinonkaperotami Pava!” 29 Okanta
ofiaavakerira ~ maninkari, opampoyaaminthatavakeri,
okinkishiretakotziro ikantapaakerori jovethatapaakaro.
30 Ipofia ikantziro maninkari: “Maria, eero pitharovi, tema
iyaminthaane Pava pinatzi. 3! Ari pifiaakero pimotzite,
intzime peentsite. Iri pimpaiteri JESUS. 32 Iriitake materone
iririiperote, impaitayeeteri Itomi Jenokisatzi. Tema Pava
Avinkatharite, iriitake pinkatharitakairine ikempitaakerira
pairani icharineni David ipinkatharitakaakeri. 33 Irijatzira
pinkathariventairine ikaratzi icharinentayetakari Jacob-
ni, ari inkantaitatyeeroni impinkathariventantai irirori.”
34 Ari osampitanakeri Marfa, okantziri: “s¢Tsikama inkene
nomotzite, tera nofie shirampari?” 35 Jakanakero maninkari,

ikantziro: “Irira  kantakaiyaarone Tasorentsinkantsi.
Tema impamankantatyeeyaamiro ishintsinka Jenokisatzi,
oshiyapaakyaaromi opamankantzi aamparentsi. Irootake
impaitantyaari povaiyane Tasorentsi Itomi Pava. 36 Ari
okempitakari eejatzi pisheninkathori Elisabet, ipaitaveetari
maanirothaki, okantavetaka antarokonavetaka iroori,

motzitai, Tzimakotake 6 Kkashiri. 37 Tema tekatsi
kompitzimotyaarine Pava.” 38 Opofia okantanake Maria:

“Naakatake iromperatane Pinkathari, irantenaro okaratzi
pikantakenari.” Irojatzi ipiyantanaari maninkari.

Iyaatake Maria areetaro Elisabet

39Ipofia pashine kitaite, shintsiini iyaatanake Maria, jatake
tonkaariki Judea-ki osaikira aparoni nampitsi, 40 irojatzi
areetantakari ipankoki Zacarias, ovethatapaakaro Elisabet.
41 Okanta okemavakero Elisabet ovethatapaakarora Marfa,
ishevatanaka omotzitakeri. @ Tema ikantakaanakityaaro
Elisabet Tasorentsinkantsi, 42 ofiaavaitanake shintsiini

iroori, okantanake: “Eerokatakera anayirori pashine
tsinaneyetatsiri itasonkaventaitakemira. Ari inkempityaari
eejatzi povaiyane. 43 slpaitama pipokashitantanari

irinirontyaari Novinkatharite? 44 Tema nokemavakemira
povethatapaakana, ishevatanaka nomotzitakeri naaka,
ikimoshiretanake. 45Kimoshirera pinkantaiya eejatzi eeroka
pikempisantakera, tema aritake omonkarataiya okaratzi

ikovakaakemiri Avinkatharite.”
46 Opofia okantanake Maria:

Iniroite noveshiryaaventaiyaari Novinkatharite,
47 Kimoshire nonkantaventyaari Pava tsika itzimi ovav-

isaakoshiretainane. ) )
48 Tema ifiaakero iromperatane ashinonkaavaitaka,

Aripaitera inkantayeetai: Iniroite itasonkaventaitakero.
49 Tema iniroite jantzimotakenari matzirori otzimi ish-

intsinka. =
iTasorentsi onatzi ivairo!

50 Ari inkantaitatyeeyaani ineshinonkayetairi inkarate in-
charinentayeetyaari apaata,

Tsikarika intzime faapinkathayetairine.

51Tro ishintsinka imatantayetakari.

Japerotzitairi ipampithashirevetari iranterimi kantakaaper-

ovaitachari. o
52 Tkaratzi pinkatharivetachari, ikantakaantakero Pava eero

jlyaatakaantaro impinkatharite,
Iri ifiaaperotakaayeta ikaratzi tsinampashiryaavetachari.
53Jashaarantakaayetari ikaratzi tashaaneentavetachari,
Iriroma ikaratzi ashaarantavetachari jaapithayetairi tzimi-
movetariri jomishitovakerira.

54Jineshinonkatairi Israel-mirinkaite, tema iromperatane in-
ayetake.

Te impeyakotyaari ikaminthaayetziri,

55 Tema iro ikantayeetakeriri pairani acharineyetakari,

Jetanari Abraham-ni irojatzi inkarate incharinen-
tayetaiyaari.

56 Ari osaikimovaitapaintziro Maria iroka Elisabet ikaratzi

mava kashiri, irojatzi opiyantaari opankoki iroori.

Itzimantakari Juan oviinkaatantaneri

57 Tkanta omonkaraaka ontzimaanitantyaari Elisabet,
tzimake otomi. 58 Ari ipokaiyakeni osheninkapayeeni
ikimoshireventaiyironi, = tema jiyotaiyakeni iniroite
jineshinonkatakaro Pava. 59 Aritake maakotapaake 8
kitaite eentsika, jagaitanakeri intomeshitaaniiteri, ari
ikovaveetaka impaitaiterimi Zacarias, tema ivairora
onatzi iriri. 60 Irojatzi okantantanakari iriniro: “Eero
ipaita Zacarias, impaitya Juan.” 61 Ari ikantaitanakero:
“¢Opaitakaya? Tema tekatsi pisheninka paitachaneri
Juan.” 62 Ipofia jookotaitakeneri ashitariri josampiitziri,
tsika inintzi impaiteri. 63 Jookotake Zacarias inchakota
iramaiteneri, ari josankinatakeri, okantzi: “Juan impaitya.”
Ipampoyaaminthatanakeri ikaratzi osampitakeriri.
64 Jomapokashitanaa ifiaavaitanai Zacarias. Iniroite
iflaapinkathatanakeri Pava, ipaasoonketanakeri. 65 Paraanka
ikantaiyanakani isheninkapayeeni Zacarias. Tema ithonka
ikemaitakero tonkaariki Judea-ki okaratzi avisaintsiri.
66 Pampithashire ikantaiyaka ikaratzi kemakoventakeriri,
ikantaiyini: “¢Tsikama impaityaaka apaata irika? Tema
kempoyaaventa jovakeri Avinkatharite irika eentsika.”

Ikamantantakeri Zacarias

67 Tkanta Zacarias, ashitakariri eentsika, ikantakaanakari
Tasorentsinkantsi, ikamantantanake, ikantzi:
68 Kameetha inake Avinkatharite Pava, ivavanetari Israel-

mirinkaite,

Ipokake irovatsinaryaakoyetai.
69 Jotyaantakairi matzirori jovavisaakoshiretantzi,
Iriitake icharinentakari David-ni, iromperatane.
70Tro ifiaavaitakaayetakeriri pairani tasorentsitatsiri kamantan-

taneri.
71 Iri ovavisaakoyetagaineri itzimavetara kisaneentayeve-

tairi.

72 Tema jineshinonkataari ikaratzi acharineyetakari,

Eero ipeyakotaro tasorentsitatsiri irantzimotavakaiyaari.

73 Trootake iroka ishinetaakeriri pairani acharineni Abra-
ham,

Onkarate irantzimotairi. ) o
74Intsiparyaakoventai itzimayevetara kisaneentayetairi,

Tekatsi antharovakaiya ankempisantairi.

75 Kiteshire ankantayetaiya. Kameethashire ankantzimen-
taiyaari maaroni kitaiteriki.

76 Irooma eeroka notomi, impaitayeetemi iyamantanerite
Jenokisatzi.

Tema eerokatake eevaterine Pinkathari, povetsikanonteri
tsika inkenayetanake.

77Eeroka kamantairine asheninkapayeeni, iro iriyotantyaari

_ iriitake ovavisaakotantaneri.
Iri peyaakotairine ikaariperoshirevaivetaka.

78 Tema iniroite okantaka jineshinonkatai Pava,

Jotyaantakairi pofaachari inkiteki ikempitakotapaakaro
okantaranki ovakera okitaityaamanai.

79 Tkitainkatakotairi ikaratzi saikayetatsiri otsirenikitzira.
Ikitainkatakotairi eejatzi ikaratzi otsimankakove-
takari iraampare iyotakaantatsiri iriyaayetaatye

. _ sarinkaveniki. L
Iri ofaakantairone tsika ikantaita isaikaitzi kameetha. ]
80 Kameethara ikimotatzi eentsika, fiaaperoshire ikanta. Ari

inevetaro isaikavaitzi janta tsika te inampiitaro, irojatzi
omonkaratantakari irofiaakyaari Israel-mirinkaite.

2

Itzimantakari Jesus
(Mt. 1.18-25)

Ipofia Pinkathari César Augusto, ikantakaantake
irosankinatakotya maaroni atziri. 2 Aripaite omapokaka
irosankinatakoyeetya ijevatakaantantari Cirenio janta Siria-
ki. 3 Maaroni atziri jiyaataiyakeni irosankinatakoyetya
inampiki tsika ipofiaayeta pairani icharine. 4 Irojatzi
itonkaantanakari José irirori, ipofiaanaka Nazaret saikatsiri
janta Galilea, iriyaatero nampitsiki tsika itzimake
pairani Pinkathari David, opaita Belén saikatsiri janta
Judea. Tema irika José icharine ini David-ni. 3 Ari
irosankinatakotyaari irirori intsipatyaaro iinathori Maria,
tsika otzimi ikashiyakari irayero. Iro kantamaitacha aritake
motzitake iroori. ¢ Ikanta jareetaiyakara Belén-ki, irootaintsi

ontzimaanite Marfa. 7 Ari itzimakeri etanakarori otomi.
Oponatakeri, onoryaakeri irovamentoki piratsi, tema te

Ofiaapaake tsika omaapaake.

Maninkariite ipofia aamaventariri oisha
8 Okanta jantyaatziini nampitsi, tzimatsi kakiventziriri
tsireni iroishate jaamaventari. 9 Ari jofiaakakari imaninkarite
Avinkatharite. Ikitainkatakotantapaakari irovaneenkaro

Avinkatharite, iniroite itharovaiyanakeni. 10 Ifiaanatapaakeri,
ikantziri: “Eero pitharovashivaita. = Tema namatziimi
Kameethari Naantsi, iro oimoshirenkairine maaroni
atziri. 11 Tzimataikera irofiaaka ovavisaakotantaneri, janta
inampikira pairani pinkathari David-ni, iriitake Cristo
Avinkatharite. 12 Jiroka piyotantyaariri: Ari pifiaakeri
imponaiteri eenchaaniki ironoryeetakeri irovamentoki
piratsi.” 13 TIfieetatzi ikofiaatapaake osheki inkiteveri
itsipatapaakari maninkari, jamampaaventapaakari Pava,
ikantaiyini:

14 i1ro aritataitatsi otzimimotziri irovaneenkaro Pava nampi-

tarori ojenokitajaantzira inkite!
ilsaikayetai kameetha iyaminthaanepayeeni jaka kipatsiki!
15 Tkanta ipiyeeyanaani maninkariite inkiteki, ikan-

tavakaanaka aamaventariri iroishate: = “Thame_ aate
Belén-ki, amenakitero opaita avisaintsiri. = Ari afieerori

ikamantakaantakairi Avinkatharite.” 16 Shiyeeyanakani,
irojatzi jiflaantapaakarori Maria otsipatakari José, onoryaakeri
eenchaanikite irovamentoki piratsi. 17 Ikanta jifiaapaakeri,
ikamantantapaakero okaratzi ikantakeriri inkaaranki
maninkari. 18 Ipampoyaaminthataitakeri aamaventariri
oisha ikemaitzirira ikinkithavaitzi. 19 Irooma Maria, antaro
opampithashiretakotaro iroori okaratzi ikantaitapaakerori.
20Tpofiaipiyeeyanaani aamaventakotariri oisha, tharomenta
ikantajamampaaventanaari Pava, tema ifiaayetakero okaratzi
ikamantaitakeriri inkaaranki.

Jagaitanakeri Jesus tasorentsipankoki

21 Ari maakotapaake 8 kitaite eenchaaniki, jagaitanakeri
intomeshitaaniiteri. Irojatzi ipaiyeetantakariri JESUS tema
ari ipaitzitakari maninkari tekeramintha omotziteriita
Maria.

22 Okanta jimonkarataakero Kkitaite joimairentaiyani
onantyaari inkitevathayetai, tema iro ikantakaan-
takeri Moisés-ni. Ari jagaitanakeri Jesus Jerusalén-
ki irashitakaityaari Avinkathariteki. 23 Iro iri-
monkaraantyaarori Osankinarentsijanori ikantakaantziri
Avinkatharite, kantatsiri:

Iriirika shirampari omapokane tsinane,
Irashitakaayeetyaari Pinkathari, itasorentsite irinatye.

24 Irimatantyaarori irimonkarayero ikantakaantane
Pinkathari, ontzimatye impometaineri Pava:

Apite tookitzi, eerorika apite iryaani shiro.

25 Tzimatsiya janta Jerusalén-ki aparoni shirampari
ipaita Sime6n. Tampatzikashire ini irika shirampari,
Naapinkathatasorentsitaneri ini, tema iri inampishiretantakari

Tasorentsinkantsi. Iriitake oyaaventarori imposhenkay-
eetaiyaari Israel-mirinkaite. 26 Jiyoshiretakaakeri
Simeén  Tasorentsinkantsi, eero ikamita irirori
irojatzi irifiaantakyaariri Isaipatziitotane Avinkatharite.
27 Tkantakaakari Tasorentsinkantsi, pokake tasorentsi-
pankoki. Ipofia ashitariri Jesus jaanakeri tasorentsipankoki
irimonkaraantyaarori ikantakaantaitane, 28 ithomaavakeri
Simedn irika eenchaaniki, ipaasoonketanakeri Pava, ikantzi:
29 Monkaraaka Pinkathari okaratzi pishinetaakenari,

Pishinetaina irofiaaka nonkame, tema pomperatane povak-
ena.
30 Tema nofiagairi ovavisaakotantaneri,

31Triitake potyaantakeri ovavisaakotairine atziripayeeni,
321ri kitainkatakoyetairine atziri kaari asheninkata,
Iri kantakaiyaarone irifiaapinkathayeetantyaariri Israel-

mirinkaite. _ o L
33 Ipampoyaaminthatanakeri ashitariri, ikemakoventziri

iflaantsikoventaitziri Jesus. 34 Ikanta Simedn itasonkaven-
takerira, ikantanakero iriniro Jesus: “Irika eenchaaniki iri
kantakaiyaarone impeyashitantaiyaari osheki asheninka
Israel-mirinkaite, kempivaitaka imparyaatyeemi, iri

kantakaiyaarone eejatzi iravisaakoshiretantaiyaari
osheki, kempivaitaka intzinagaatyeemi iparyaavetaka.
Tema osheki inkantaite: ‘Kaari irooperori faantsi

iflaaneyetakari.” 35 Tema irika eenchaaniki iriira ofiaakanterone
okaratzi impampithashiretaityaari. (Iro kantamaitacha
iniroite  povashiretanakya eeroka kempivaitakami
irovathaayeetatyeemi.)”

36 Ari osaiki eejatzi aparoni tsinane paitachari
Ana, kamantantanero oni iroori, irishinto Fanuel
icharinentayetanakari Aser. Antarokonatake iroori.
Ayitavetaka oime ovakera omainarotapaake, 7 osarentsi
otsipavetakari oime. 37 Kamaimetzinkaro onatzi,

tzimake okaratzi 84 qgsarentsite. Ari ashi ovatziiro
osaiki tasorentsipankoki, aakoventaro kitaite eejatzi

tsireni amani, otziventakaro eejatzi. 38 Ari opokapaakeri
iroka tsinane, opaasoonketapaakeri Pava. Ipofia
oflaaventanakeri eenchaaniki, irojatzi ikemantaiyakarini
ikaratzi oyaakoventarori irovatsinaryaakoyeetairi
Jerusalén-satzi.

Ipiyantaari Nazaret-ki

39 Aritakera imonkaraakero okaratzi ikantakaantayetziri
Pinkathari, piyaa Galilea-ki osaikira inampi Nazaret.
40 Tharomenta ikanta ikimotatzi eenchaaniki, eekero
jiyaatatzi ishintsitzi, iyotaneri jinatzi. Aamaventa jovakeri
Pava.

Isaiki Jesus tasorentsipankoki

41 Ari ikantapiintatya osarentsiki ashitariri Jesus jiyaatzi
Jerusalén-ki joimoshirenkiro Anankoryaantsi. 42 Ikanta
Jesus aritake tzimanake 12 irosarentsite, jataiyakeni
Jerusalén-ki tema iro jametaiyapiintari iroimoshirenkya.
43 Aritake karatake joimoshirenkaiyani, piyeeyaani
ashitariri, iro kantamaitacha irojatzi isaikanakeya Jesus
irirori janta Jerusalén, te iriyote ashitariri. 44 Ifiaajaantake
eevatake Jesus ikempiyayetanaari ikarataiyini. Aniitake
aparoni Kkitaite, ari ikovavetaari, josampivetakari
isheninkapayeeni ikaratzira jiyaataiyini. 45 Tera ifieeri,
ipiyaa Jerusalén-ki inkokovatairi. 46 Mava kitaite jifiaantaariri

isaiki tasorentsipankoki, ikinkithavaitakaayetziri
iyotakotzirori Ikantakaantaitane, josatekaitakeri niyanki,
josampiminthatziri. 47 Ipampoyaaminthataitakeri

ifieetakerira omapero jiyotaneta, jakayetakero kameetha
okaratzi josampiyetakeriri. 48 Ikanta jifiaapairira ashitariri,
ipampoyaaminthatapaakeri, okantapaakeri iriniro:
“Notomi, ¢tsikama pinkantenaka? Osheki nokokovatakemi
notsipatari piri, iniroite pomintharovaneentakena.” 49 Ipofia
jakanake irirori, ikantanake: “¢Opaitama pikokovatantanari?
¢Tema piyote iro Kkovaperotacha nanteneri ikovakaanari

Ashitanari?” 50 Iro kantacha te inkemathatero ashitariri
okaratzi ikantakeri. 5! Jaanairi, jataiyeeni Nazaret-ki.

Jantzirora maaroni okaratzi jomperatariri iriri. Iro kantacha
pampithashire ovakotakeri iriniro.

52 Eekero itharomentatya Jesus ikimotatzi, iyotane ikanta.
Kempoyaaventa joviri Pava. Ari ikempitaakeriri eejatzi
atziripayeeniiyaminthaane joviri.

3

Ikamantantziri Juan oviinkaatantaneri
(Mt. 3.1-12; Mr. 1.1-8; Jn. 1.19-28)

1 Aritake monkarataka 15 osarentsi ipinkathariventantzi
Tiberio César. Ari ijevatziri Poncio Pilato irirori janta Judea-
ki. Iriima Herodes ijevatzi irirori Galilea-ki. Iriima Felipe
irirentzi Herodes, ijevatzi irirori Iturea-ki eejatzi Traconite-
ki. Ipofia Lisanias, ijevatzi irirori Abilinia-ki. 2 Iriima Anés
itsipatakari Caifds ijevatziri irirori omperatasorentsitaari.
Aripaite ifiaanashiretakeri Pava itomi Zacarias paitachari Juan
janta tsika te inampiitaro. 3 Irojatzi ikenayetantanakari
Juan intatsikero Jorddn, ifiaaventziro oviinkaataantsi, ikantzi:
“Poviinkaatzimentaiyaari Avinkatharite, povashaantairo
pantayetziro  kaariperori, ari impeyakoyeetaimiro

pikaariperoshirevetaka.” 4 Tema iro josankinatakeri pairani
Isaias kamantantaneri, ikantake:
Inkamantantaite apaata janta tsika te inampiitaro, inkan-

taite:
Povameethataineri Pinkathari tsika inkenapaake,

Pinkempitakaantero itampatzikaitziro avotsi.

5 Onkameethapathayetai otenkanaayetzi,
Ovinteniyetai otzishi.

Tampatzika onaatye avotsi okaratzi tzipivetachari,
Omameripanka onkantayetaiya.

6 Ari irifieero maaroni atziri tsika ikanta Pava
jovavisaakotantzi.

7 Tkantayetavakeri atziri pokayetaintsiri iroviinkaatya:
“Te pinkameethashiretaiyeni eeroka, pikempitashitakari
maranke. ¢Piflaajaantake eero jovasankitagaitaimi?
8 Omaperorika povashaantairo tsika pikantaveta pairani,
pinkameethashireyetai, pinkempityaaro  pankirentsi
kithotatsiri. = Eero pikantashirevaitashita: ‘Afia naaka
icharineni Abraham, te onkovaperotya novashaantairo
nokaariperoshirevaitzi.’ Pinkeme nonkante: Ari
inkovakerikami Pava, kantatsi iratziritakairo iroka mapi,
iro impoyaataiyaarine incharinentayetakari Abraham-
ni. 9 Pankirentsi kaari kithotatsi, iponkitziryeetziro
impomeyeetero.  Ari inkempiyeetaimi eeroka eerorika
pikameethashiretai.”

10 Tkanta atziripayeeni josampitanakeri, ikantziri:
“¢Opaitama nantairi?” 11 Ari jakanakeri, ikantzi:
“Tzimatsirika apite piithaare, pimperi aparoni kaari
otzimimotzi. Tzimatsirika povarite, ari pinkempitakero
eejatzi.” 12 Tpofia ipokaiyakeni kovakotziriri kireeki
isheninka ikovi iroviinkaatya, ikantapaakeri: “Pinkathari,
(opaitama nantairi naaka?” 13 Ikantakeri: “Eero panaakairo

ikantaitakemiri onkarate pinkovakotanteri.” 14 Tkanta
ovayiriite Roma-satzi, josampitakeri eejatzi, ikantziri:
“Naaka, ¢ipaitama nantairi?” Jakanakeri, ikantzi:

“Eero pasaryiimatanta, eero pithaiyakotanta -eejatzi
onkantya paapithatantyaariri atziri tsikarika ompaitya.
Pinkimoshireventeri ikaratzi ipinaitzimiri eeroka.”

15 Osheki atziri aamaventakariri Juan, ikantashiretaiyini:
“¢Kaarima irika Cristo?” 16 Ari ikantanakeri Juan maaroni
atziri: “Naaka intaani noviinkaatantaro jifiaa. Iro kanta-
maitacha, aatsikitake maperotzirori ifiaapinkatharentsitzi,
nofiaapinkathatzitataikari naaka. Te aritaajate inkempitakaan-
tena naaka iromperatane onkantya no-zapato-ryaantyaariri.
Iriitakera kempitakaantyaarone iroviinkaatantatyeerimi
Tasorentsinkantsi, iroviinkaatantatyeerimi eejatzi

paampari. 17 Tema aririka aviikitero avankire, otekakitziro,
ipofia atayiro opentakeereki. Iro aake okithoki, otekitakero,
ovakoyetakero. Ari inkempitagaiyaari Avinkatharite
eejatzi, irinashiyetaiyaari atziri. Ineshinonkayetaiyaari
inkarate kempisantanairine, iriima kaari ovashaanterone
ikaariperoshirevaitzi, intagairi  paampariki  kaari
tsivakanetatsine.”

18 Osheki ikaminaantake Juan ifiaaventziniri atziripayeeni
Kameethari Naantsi. 19 Ari ikempitaakeriri eejatzi Herodes
pinkatharitatsiri, ikaminaathavetakari, jaakerora Herodias
iinantavetari Felipe irirentzi. Tema tzimatsi eejatzi os-
heki pashine kaaripero jantayetakeri. 20 Iroora ovatsipero-
takerori jantakeri Herodes jashitakotakaantakeri Juan.

Joviinkaata Jesus

(Mt. 3.13-17; Mr. 1.9-11)

21 Tkanta joviinkaayetzirira Juan osheki atziri,
ari joviinkaatakari Jesus irirori. Jamanaminthaitzi
Jesus, kempivaitaka ashitaryaanakityeeyaami inkite,
22 jfieetatzi ipokashitakeri Tasorentsinkantsi ikenapaake

jenoki ikempitapaakari shiro. Ikemaitatzi inkiteki
ikantaitanake:  “Eerokatakera Notomi netakoperotane.
Osheki nokimoshireventakemi.”

Icharineyetari Jestis

(Mt. 1.1-17)

23 Tkanta Jesus jetantanakarori jantayetakeri, ari tzimake
33 irosarentsite. Ikantayeetzi iri tomintakari José.

Tomintanakariri José ipaita Eli, 24 tomintanakariri Eli ipaita
Matat, tomintanakariri Matat ipaita Levi, tomintanakariri
Levi ipaita Melqui, tomintanakariri Melqui ipaita Jana,
tomintanakariri Jana ipaita José, 25 tomintanakariri José
ipaita Matatias, tomintanakariri Matatias ipaita Am0s,
tomintanakariri Amos ipaita Nahum, tomintanakariri
Nahum ipaita Esli, tomintanakariri Esli ipaita Nagai,
26 tomintanakariri Nagai ipaita Maat, tomintanakariri
Maat ipaita Matatias, tomintanakariri Matatias ipaita
Semei, tomintanakariri Semei ipaita José, tomintanakariri
José ipaita Jud4, 27 tomintanakariri Jud4 ipaita Joana,
tomintanakariri Joana ipaita Resa, tomintanakariri Resa
ipaita Zorobabel, tomintanakariri Zorobabel ipaita Salatiel,
tomintanakariri Salatiel ipaita Neri, 28 tomintanakariri
Neri ipaita Melqui, tomintanakariri Melqui ipaita Adji,
tomintanakariri Adi ipaita Cosam, tomintanakariri Cosam
ipaita Elmodam, tomintanakariri Elmodam ipaita Er
29 tomintanakariri Er ipaita Josué, tomintanakariri Josué
ipaita Eliezer, tomintanakariri Eliezer ipaita Jorim,

tomintanakariri Jorim ipaita Matat, 30 tomintanakariri
Matat ipaita Levi, tomintanakariri Levi ipaita Simeodn,
tomintanakariri Simeo6n ipaita Judd, tomintanakariri
Judd ipaita José, tomintanakariri José ipaita Jondn,
tomintanakariri Jonan ipaita Eliaquim, 3! tomintanakariri
Eliaquim ipaita Melea, tomintanakariri Melea ipaita Mainén,
tomintanakariri Maindn ipaita Matata, tomintanakariri
Matata ipaita Natdn, 32 tomintanakariri Natdn ipaita David,
tomintanakariri David ipaita Isai, tomintanakariri Isai ipaita
Obed, tomintanakariri Obed ipaita Booz, tomintanakariri
Booz ipaita Salmodn, tomintanakariri Salmoén ipaita Naason,
33tomintanakariri Naason ipaita Aminadab, tomintanakariri
Aminadab ipaita Aram, tomintanakariri Aram ipaita
Esron, tomintanakariri Esron ipaita Fares, tomintanakariri
Fares ipaita Juda, 3¢ tomintanakariri Jud4 ipaita Jacob,
tomintanakariri Jacob ipaita Isaac, tomintanakariri Isaac
ipaita Abraham, tomintanakariri Abraham ipaita Taré,
tomintanakariri Taré ipaita Nacor, 35 tomintanakariri
Nacor ipaita Serug, tomintanakariri Serug ipaita Ragau,
tomintanakariri Ragau ipaita Peleg, tomintanakariri
Peleg ipaita Heber, tomintanakariri Heber ipaita Sala,
36 tomintanakariri Sala ipaita Caindn, tomintanakariri
Caindn ipaita Arfaxad, tomintanakariri Arfaxad ipaita
Sem, tomintanakariri Sem ipaita Noé, tomintanakariri Noé
ipaita Lamec, 37 tomintanakariri Lamec ipaita Matusalén,
tomintanakariri Matusalén ipaita Enoc, tomintanakariri
Enoc ipaita Jared, tomintanakariri Jared ipaita Mahalaleel,
tomintanakariri Mahalaleel ipaita Caindn, 38tomintanakariri
Caindn ipaita Ends, tomintanakariri Ends ipaita Set,
tomintanakariri Set ipaita Addn, tomintanakariri Adan
iriitake Pava.

4

Inkaariperoshiretakaiterimi Jests
(Mt. 4.1-11; Mr. 1.12-13)

1 Tkanta ipiyaa Jesus ipofiaagaro Jorddn, isaikashiretanta-
kari Tasorentsinkantsi. Ikantakaanakari Tasorentsinkantsi,
jatake tsika te inampiitaro. 2 Ari isaikakeri okaratzi 40
kitaite, irojatzi ikovavetantakari kamaari inkaariperoshire-
takairimi. Tema tekatsi irovaiya janta, ayimatakeri itashe.
3 Pokake kamaari, ikantavetapaakari: “Omaperotatyaarika
Itomintami Pava, pimpeyero tanta iroka mapi, poyaaro.”
4 Ari jakanakeri Jesus, ikantanakeri: “Tzimatsi osankinar-
entsi kantatsiri:



LUCAS 4:5 134 LUCAS 4:18

Tera apatziro okovityiimotari atziri iroyaaro tanta, iroora
kovaperotacha ankempisantairo maaroni ikantairi

Pava.”
5 Ipofia kamaari jaanakeri Jesus tonkaariki otzishi,

jookotapaintziniri maaroni nampitsi ipinkathariyetzira

atziriite. 6 Tkantziri: “Ari nonkantakaakyaaro

irifiaapinkathayetaimi maaroni pifiaayetakeri, ari nompakemiro

eejatziirovaneenkaro. Tema irootake jashitakaayeetakanari

naaka maaroni, ari onkantake nomperi itzimirika nokoviri.

7 Aririka potyeerovake pifiaapinkathatena, maaroni ikaratzi

pifiaakeri, eeroka ashitanaiyaarine.” 8 Ari jakanakeri Jesus,

ikantziri: “Tzimatsi osankinarentsi, kantatsiri:

Afaapinkathateri Avinkatharite Pava, iri ankempisante
apaniro.”

9 Ipofia kamaari jaanakeri nampitsiki Jerusalén, isaikaak-

eri jenoki otavantoki tasorentsipanko, ikantapairi: “Omap-

erorika Itomintami Pava, pimitaye osaavikinta kipatsiki.

10 Tema tzimatsi osankinarentsi, kantatsiri:

Irotyaantemiri Pava imaninkarite aamaventyaamine,

11Tri thomaavakemine,

Eero pomposantavaitapaaka mapiki.”

12 Ari jakanakeri Jesus, ikantziri: “Aritake ikantaitake

pairani:

Te onkameethate pifiaantashivaityaari Pivinkatharite Pava.”

13Tkanta kamaari tera inkitsirinkashityaari Jesus inkaariper-

oshiretakairi, jintainaryaapaintari.

Jetanakari jantayetziri Jests
(Mt. 4.12-17; Mr. 1.14-15)

14 Tkanta ipiyaa Jesus Galilea-ki, otyaakari ishintsinka
Tasorentsinkantsi. Ithonka ikemakoyeetanakeri maaroni.
15 Jiyotaantayetake maaroni tsika japatotapiintaita. Tharo-
menta ikantaventakari maaroni.

Ipiyaa Jests Nazaret

(Mt. 13.53-58; Mr. 6.1-6)

16 Tkanta Jesus piyaa inampiki Nazaret tsika jantaritake.
Okanta aparoni Kkitaite jimakoryaantaitari, jatake
Jesis japatotapiintaita, tema iro jametapiintakari
irirori.  Ari ikatziyanakari irifiaanatero osankinarentsi.
17 Ipayeetakeri irosankinare kamantantaneri Isaias-
ni. Ikanta japinairyaakero osankinarentsi, ifiaatziiro
josankinaitakero, kantatsiri:

18 Isaikantana naaka Itasorenka Avinkatharite,
Tema iri saipatziitotakenari onantari nofaaventaineri
ashinonkainkari Kameethari Naantsi.

Irijatzi otyaantakenari novavisaakoyetairi okantzimoneen-
tashirevaiyetari.
Nonkamantayetairi jaakaantayeetziri tsika inkantaiya intsi-
paryaakoventayeetairi.
Impofia namenakaayetairi mavityaakiri,
Nosaikakaashivaitaiyaari ikaratzi jotzikayeetari.
19 Nofiaaventayetairo tsikapaite iraakameethatantai
Avinkatharite.
20 Ipofia japinaitanairo Jesus osankinarentsi, ipanairi
kinkithatakaantapiintatsiri, saikanake. Irojatzi ipampoy-
aakeri maaroni atziri ikaratzi saikaintsiri japatotapiintaita.
21 Arijetanakaro ikantayetanakeri: “Omonkaraimoyetakami
irofiaaka iroka osankinarentsi okaratzi pikemakeri.”
22 Jpampoyaaminthaitanakeri Jesus, tema kameetha okanta
iflaaventayetziri. Osheki faaventakoyetanakeriri kameethaini.
Ikantayeetzi eejatzi: “;Kaarima irika itomi José?” 23 Irojatzi
ikantantanakariri: “Kempitaka ari pinkantakena:
‘Intsityaa aaventantzinkari paaventya eeroka. Tema
osheki nokemakoventakemi pantayetakeri Capernaum,
intsityaa pantapairo eejatzi jaka pinampiki’” 24 Eekero
ikantanakitzi Jesus:  “Omaperotatyaara nonkantemiri,
ari jashi jovatziiro kamantantaneri te irifiaapinkathaiteri
inampiki tsika isaikayetzi isheninka. 25 Tema omaperotya
iroka, pairani eeniro isaikavetani Elias, te omparyaagairanki
inkane okaratzi mava osarentsi ipofia 6 kashiri janta Israel-
ki, iniroite itasheneentaitake. Osheki kamaimetzinkaro
tzimavetacharijanta, 26 iro kantamaitacha, te irotyaantaiteri
Elias-ni iriyaatashitero aparoni kamaimetzinkaro, intaani
jotyaantaitakeri nampitsiki Sarepta saikatsiri Siddn-
ki, osaikiranki aparoni tsinane kamaimetzinkaro kaari
isheninkata. 27 Ari okempitakari eejatzi eeniro isaikaveta
kamantantaneri  Eliseo, tzimavetacharanki Israel-ki
osheki mantsiyari pathaavaitatsiri. Iro kantamaitachari
te irotyaantaiteri Eliseo irovashinchagai aparoni,
intaani jotyaantaitakeri Naamdan kaari isheninkata
pofiaachari nampitsiki Siria, jovashinchagairi.” 28 Ikanta
ikemaiyakera ikaratzi saikaintsiri japatotapiintaita, iniroite
ikisaiyanakani. 29 Ikatziyeeyanakani, jagaitanakeri Jesus
overaathapita nampitsi, ikenakaitanakeri tsika osaiki
impereta irotziryeeterimi. 30 Iro kantamaitacha Jesus,
ishiyapithatanakari josatekantanakari niyanki, jatai.

Atzirijaakiri peyari
(Mr. 1.21-28)
31 Tkanta Jesus oirinkanaa nampitsiki Capernaum saikat-
siri Galilea. Jiyotaantayetapai kitaiteriki jimakoryaantaitari.

32 Tema te omaanta ishintsinka jiyotaantzira, ipampoy-
aaminthaitakeri. 33 Okanta janta tsika japatotapiintaita, ari
isaikakeri aparoni atziri jaakiri peyari, kaimanake shintsiini
irirori, 34 ikantzi: “Pifiaashityaana Jesus Nazaret-satzi, niy-
otzimi naaka eerokatake itasorentsite Pava. Iro pipokan-
tari jaka paperotaiyenani.” 35 Ikisathatanakeri Jesus, ikan-
tanakeri: “jPimairete peyari, piyaatai! Tyaanake atziri jin-
tainaryaanakari iveyarite, temaita irovaaperovaitanakeri.”
36 Jpampoyaaminthataitanakeri maaroni, ikantavakaiyani:
“;Ipaitatyaakama irika? Joitsinampairi jomishiyiri peyari
iflaashincheenkatziri.” 37 Ariithonka ikemakoyeetanakeriJesus
maaroni nampitsiki okaratzi saikatsiri janta.

Jesus jovashinchagairo iriyote Pedro

(Mt. 8.14-15; Mr. 1.29-31)

38 Ipofia ishitovanake Jesus japatotapiintaita, kyaapaake
ipankoki Simén. OKkanta iroori iriyote Simdn, omatakero
iniroite saavakitaantsi. Ikantaitavakeri Jesus irovashinchaa-
pairo. 39 Joyootashitanakaro onoryaakara, kempivaitaka
irifiaashincheenkatatyeeromi saavakitaantsi. Eshitakotanake
osaavakiveta, piriintanaka amenayetavakeneri ompaitya
ompavakeriri.

Jovashinchaayetziri Jesus mantsiyaripayeeni
(Mt. 8.16-17; Mr. 1.31-34)

40 Okanta osheetyaanake, jamaitapaakeneri Jestus osheki
atziri kantashivaiyetachari imantsiyare. Ikanta ifiaavakerira
Jesus, intaani ipampitantavakari kapicheeni irako, eshi-
takoyetanai. 4! Osheki jomishitovitake eejatzi iveyarite,
iniroite ikaimayetzi peyari, ikantzi: “jitomi Pava pinatzi!” Iro
kantamaitacha Jesus, ikisathayetakeri peyari, te ishineteri
irifiaavaite, tema jiyotzi irirori peyari iriitake Cristo.

Jiyotaantzi Jestis maaroni Galilea-ki

(Mr. 1.35-39)
42 QOkanta okitaityaamanake, ananenkanake Jesus
apaniroini ikenanake tsika te inampiitaro. Osheki

amemenatairiri tsikarika ikenake. Ikanta jifieetairi tsika
isaiki, te ishineeteri iriyaatai. 43 Irojatzi ikantantanakari
Jesus: “Ontzimatye inkemaitero eejatzi pashineki nampitsi
Kameethari Naantsi faaventakotziri ipinkathariventantai
Pava. Tema irootake nopokantakari naaka jaka.” 44 Eekerora
jiyaatakaanakitziiro Jesus ikinkithatanake pankotsiiteki
japatotapiintaita okaratzi saikatsiri Galilea-ki.

)

Kaarti ifieetapiintzi Shimaataantsi

(Mt. 4.18-22; Mr. 1.16-20)

1 Okanta aparoni kitaite, isaiki Jesus inkaarethapyaaki
Genesaret. Jatsinakimatakeri atziri ikaratzi piyotzimen-
takariri ikempisantziro iflaane Pava. 2 Ari jifiaake Jesus
apite pitotsi ovaataka oparaiteki. Tekatsi otetantyaarone,
tema ikivaiyatziironi ishimaamento. 3 Otetapaaka Jesus
pitotsiki. Tema iriira ashitaro Simon iroka pitotsi,
ikantakeri irotyaantero kapicheeni niyankyaaki. Ari
isaikantanakaro Jesus pitotsi, jetanaaro jiyotaayetanairi
atziri. 4 Tkanta ithonkanakero jiyotaantzi, ikantzi:
“Simdén, paanakero pipito niyankyaaki inkaare, ari
pishimaatyaari.” 5 Ari jakanake Simoén, ikantzi: “Ari
noshimaavaiveta tsirenipaite, tekatsi naye. Eerokara
kantanari, aritake nomatakero.” 6 Jimatakero
ishimaata, jaake osheki shima, iro onthatyiimatemi
ishimaamento. 7 Ikaimavakotairi ikaratapiintziri ishimaata
irampitakotairi. Ikanta jiyaatashitanakeri, ikenakotaiyakeni
pashineki pitotsi, ijaikitakero apiteroite, iroovetainchami
intsitsiyakotaiyeni. 8 Tkanta jifiaakero Simén Pedro
avisaintsiri, jotyeerovashitanakari Jesus, ikantanakeri:
“Pintainaryeeyaana pinkathari, kaariperoshireri nonatzi
naaka.” 9 Tema iniroite itharovanake Simoén jifiaakera
jaake osheki shima. Ari ikempitakari eejatzi maaroni
itsipataiyarini. 19 Jimatzitanakaro Jacobo eejatzi Juan,
itomipayeeni Zebedeo, tema iri itsipatakari Simon.
Iro kantamaitacha Jesus ikantanakeri Simé6n:  “Eero
pitharovashivaita, onkempitaiyaaro irofiaaka iriimi atziri
noshimaatakagaiyaami.” 11 Tkanta jaatakotaiyapaini,
jookaventanakero maaroni, joyaataiyanakeri Jesus.

Jovashinchagairi Jesus omatziri pathaarontsi

(Mt. 8.1-4; Mr. 1.40-45)

12 Okanta pashine Kkitaite jareetaka Jesus aparoni
nampitsi, ari ipokakeri omatziri pathaarontsi. Ikanta
jifiaapaakeri Jesus, jotyeerovashitapaakari, ikantapaakeri:
“Pinkathari, pikovirika ari onkantake povashinchagaina.”
13 Ipofia jakotanake Jesus, jantantakari kapicheeni irako,
ikantziri: “Nokovi, peshitakotai.” Eshitanake ipathaaveta.
14 Ari ikantziri:  “Tera nonkove pinkamantakotena.
Apatziro povanakero piyaatashiteri omperatasorentsitaari,
pimonkarayero josankinatakeri Moisés-ni, = paanake
pinkitevathatantaiyaari, onkantya iriyotantaityaari
eshitakotaimi.” 15 Iro kantamaitacha ikemakoyeetanakeri
intaina Jesus. Osheki atziri piyotzimentakariri

ikempisantziri. Ikovaiyini irovashinchaayetaineri eejatzi
imantsiyarepayeeni. 16 Iro kantacha Jesus joshitaapiintaka
irirori tsika te inampitaitaro, ari jamaniri.

Jovashinchagairi Jesus kisoporokiri

(Mt. 9.1-8; Mr. 2.1-12)

170kanta pashine kitaite jiyotaantzi Jesus, ariisaikaiyakeni
Fariseo itsipayetakari iyotzinkariite, = pofiaayetachari
nampitsiki Galilea, Judea, eejatzi Jerusalén-ki. = Tema
otyaakarira Jesus ishintsinka Avinkatharite, kantatsi

irovashinchaayeteri mantsiyari. 18 Tpofia jareetaiya-
paakani atziri janatakotakeri shitashintsiki aparoni
kisoporoKkiri. Ikovavetaiyakani inkyaakaapaakerimi

pankotsiki, ironoryaakoterimi isaikakera Jesus. 19 Tera
onkantatye inkyaakayeri, tema osheki atziri piyotaincha.
Jataitakaanakeri  jenoki  pankotsiki, imorontakero
pankotsi, jovayiitakotakeri mantsiyari josatekantanakari
piyotzimentakariri Jesus. 20 Ikanta Jesus jiyoshiretaiyavakeri
osheki javentaakari, ifiaanatavakeri mantsiyari, ikantziri:
“Asheninkd, ipeyakoyeetaimiro pikaariperoshirevetaka.”
21 Tkanta ikemavake iyotzinkariite itsipayetakari Fariseo,
ikantashiretaiyanakeni: “Ithainkatziiri Pava irikavé.
Tema tekatsi kanterone impeyakotantero kaariperori,
apaniro ikantakaaro Pava.” 22 Tro kantamaitacha
Jesus jiyoshiretakotakeri, ari josampitziri: “¢Opaitama
pikinkishirevaitashitantari? 23 ;Tema okameethatzi
nonkante: ‘Ipeyaakoitaimiro pikaariperoshirevetaka?’
Irooma pikovi nonkanteri: ‘Pinkatziye, piyaatai.’ 24 Irofiaaka
piyoteri Itomi Atziri otzimimotziri ishintsinka, ari im-
peyakotairi kaariperoshirevetachari.” Ipithokashitanakari
mantsiyari, ikantziri: “Pinkatziye, paanairo pishitashi,
piyaatai.” 25 Piriintanaka kisoporokiri, jaanairo ishitashi
jonoryaantavetari. Jifieetavairi jiyaatai ipankoki, kimoshire
ikantaventanakari Pava. 26 Maaroni atziripayeeni
ipampoyaaminthatanakeri, ikimoshireventanakeriiriroriite
Pava. Itharonkakiini ikantaiyini: “Tera afaapiintero
kempityaarone iroka.”

Jaantaitanakariri Levi
(Mt. 9.9-13; Mr. 2.13-17)

27 Tkanta ishitovanaira Jesus, ifiaapaakeri paitachari Levi
isaiki irirori ikovakotziri kireeki isheninka, ikantapaakeri:
“Poyaatena.” 28 Katziyanaka Levi, jookanakero maaroni,
joyaatanakeri.

29 Ipofiaashitaka Levi, jaanakeri Jesus iroimoshirenkya
ipankoki itsipataanakeri iriyotaane. Ari jiyaatakeri eejatzi

osheki kovakotziriri kireeki isheninka, osheki jatayetaintsiri
pashine. Ari ikarataiyakerini jovaiyani. 30 Ikanta Fariseo
itsipatakari iyotzinkariite, ifiaanaminthatakeri iriyotaane
Jesus, ikantziri: “;Opaitama pikempiyantariri povaiyani
kaariperoshireri ipofia kovakotziri kireeki isheninka?”
31 Ipofia jakanake Jesus irirori, ikantanakeri: “Aririka
irimantsiyate atziri, ipokashitziri aaventantzinkari, iriima
atziri kaari mantsiyatatsi tekatsi inkove irirori. 32 Tera
iro nompokantajaantakyaari naaka nonkaimashireyetairi
kameethashireri, afia nopokashitziri Kkaariperoshireri
nonkaimashiretairi irovashaantairo kaariperori.”

Iflaaventziro Jesus itziventaita

(Mt. 9.14-17; Mr. 2.18-22)

33 Ipofia josampiitakeri Jesus, ikantaitziri: “¢Opaitama
kaari itziventanta piyotaane? Iriima irashi Juan, ipofia
irashi  Fariseo-payeeni, osheki itziventapiintaiyani
irirori, jamanaiyini eejatzi.  Nofiiri piyotaane eeroka,
te intziventanetya, ovavaiyetacha, iravaitatsi imire.”
34 Ari jakanake Jesus, ikantzi: “Aririka inkempiyeetyaari
aavakaachari, ¢arima irovashireneentaitakya? 35 Aryaajaini
apaata, aririka iragaitakeri iimentaitari, aripaitera
intziventaitya.”™ 36 Ipofia joshiyakaaventanakeneri
Jesus, ikantziri: “Aparoni paisatori ikithaataitari,
aririkami irovapatankaitantyaaro osape ovakerari, ari
omaperotanakya osaperyaanake aririka ampithatanakya
ovakerari. = Tera ariperotakairo paisatori ikithaataitari
irovapatankaitantyaaromi ovakerari. 37 Te jaritzi
eejatzi paisatori meshinantsinaki irovantayeetyaaro
eeryaatatsiri jimiretaitari. Aririka irovantayeetakyaaro,
ari isanaryaanake, apaavaitashitakya imiretaitari,
eejatzi inkempitakya meshinantsinaki irirori. 38 Iri
aritatsi ovakerari meshinantsinaki irovantayeetyaaro
eeryaari jimireetari. Iro eero japaavaitanta apiteroite.
39 Tkaratzi ametarori jimiretaro poitatsiri, eerora jametaaro
imiretaiyaaro eeryaari. Inkantapiinte: ‘Iro kameethatatsi
amiretyaaro poiri.’ ”

6

Iflaaventziro Jesus Kitaite imakoryaantaitari
(Mt. 12.1-8; Mr. 2.23-28)

* 5:35 Iriitakera Jesus oshiyakaaventachari jaka. Iriitakera kempitakariri
jaavakaayeta atziri. Kantakotachari eejatzi jaka, aririka iraayeetakeri iimen-
taitari, irijatzira kantakotacha aririka irovamaayetakeri, osheki irovashirevai-
tanakya iriyotaanepayeeni.

1 Okanta aparoni kitaite imakoryaantaitari, ikenake Jesus
pankirentsimashiki. Ikanta iriyotaanepayeeni javiikitanake
okithoki, jamirokakitzimaitaro inkene iroyaaro. 2 Te oni-
moteri Fariseo-payeeni, josampitakeri ikantziri: “¢Ipaitama
paviikitantarori? ¢Tema piyote tera oshinetaantsite Kitai-
teriki imakoryaantaitari?” 3 Ari jakanake Jesus, ikantanake:
“;Tema pifiaanatakoteri eeroka ikantaranki pairani David-ni
itsipayetakari ikarataiyini aantavetakari itashe? 4 Ikyaake
tasorentsipankoki, jaakero tasorentsitanta, jovakaro irirori,
ipayetakeri eejatzi ikaratzi itsipayetakari. Tema te oshine-
taantsiveta irovaityaaro, intaani jovapiintayetaro omperata-
sorentsitaari.” S Ipofia ikantake eejatzi: “Irika Itomi Atziri
ipinkathariperotzi irirori, janayiro iroka kitaite.”

Atziri kisovakori

(Mt. 12.9-14; Mr. 3.1-6)

6 Okanta pashine kitaite imakoryaantaitari, ikyaake
Jesus japatotapiintaita, jiyotaantapai eejatzi. Ari isaikakeri
atziri kisovakotatsiri irakoperoriki. 7 Ikanta iyotzinkariite
itsipayetakari Fariseo, aamaane jovakeri Jesus irifieeri
aririka irovashincheeri mantsiyari kitaite imakoryaan-
taitari, onantyaari inkantakoteri. 8 Iro kantamaitacha
Jesus, jiyotake irirori opaita ipampithashireyetakari.
Ikaimakeri atziri kisovakori, ikantziri: “Pimpoke, posatekya
niyanki.” Pokapaake kisovakori, katziyapaaka. 9 Ipofia
ikantzi Jesus: “Tzimatsi nosampitaiyemiri: ¢Otzimikama
shinetaantsitatsiri anteri kitaite jimakoryaantaitari? ;Tema
arite aneshinonkatante, irooma aritatsi ovamaante? ;Eeroma
aritzi antero kameethari, irooma aritatsi ankaariperovaite?”
10 Jpampoyaanakeri piyotzimentakariri, ipofia ifiaanatanakeri
mantsiyari, ikantziri: “Pinthaaryaavakotai.” Matanaka,
akotsitanai kameetha. 11 Iro kantamaitacha irikapayeeni,
iniroite ikisaiyanakani. Ikinkithavaitaiyakeni tsika
inkanteri Jesus.

Jiyoshiitake Jesus 12 Irotyaantajanore
(Mt. 10.1-4; Mr. 3.13-19)

12 Ipofia itonkaanake otzishiki iramaneri Pava. Ari
jaakoventakaro maaroni tsireni jamani. 13 Okanta oki-
taitamanai, japatotakeri maaroni iriyotaane. Ari jiyoyaakeri
ikaratzi 12, iriitake ipaiyetakeri Otyaantajanoriite. 14 Jirika
ikaratzi jiyoyaakeri: Simdn, iri ipaitakeri Pedro. Ipofiaapaaka
Andrés irirentzira Simon. Ipofiaapaaka Jacobo itsipataakeri
Juan, Felipe, Bartolomé, 15 Mateo, Tomas, Jacobo itomi Alfeo.
Ipofiaapaaka Simoén ipaitaitziri kisakotantaneri, 16 ipofiaapaaka
Judas irirentzi Jacobo. Ipofiaapaaka eejatzi Judas Iscariote,
tsika itzimi pithokashityaarine apaata.

Ikinkithatakairi Jesus osheki atziri
(Mt. 4.23-25)

17 Ipofia joirinkaiyaani Jesus itsipataari iriyotaane. Ari
isaikaiyapaakeni ovintenipathatzi. Osheki atziri piyotzi-
mentapaakariri, Judea-satzi, Jerusalén-satzi, Tiro-satzi eejatzi
Siddn-satzi. Ipokaiyakeni irikapayeeni inkemero ifiaaventziri
Jesus, ikovaiyatziini eejatzi irovashinchaayetairi imantsi-
yaritepayeeni. 18 Tema ikaratzi jaakayetziri peyari, jo-
vashinchaayetairi. 19 Ikovaiyanake atziri irantantavakyaari
kapicheeni irako, tema otzimimotziri Jesus ishintsinka, jo-
vashinchaayetziri maaroni.

Ifiaaventaitziri Kimoshiretatsine eejatzi ashinonkaachari
(Mt. 5.1-12)

20 Ipofia Jesus ipampoyaanakeri iriyotaane, ikantziri: “Ki-
moshirera pinkantaiya ashinonkainkari, tema eerokatake
flagairone impinkathariventantai Pava.

21 Kimoshirera pinkantaiya pifiaavetaro irofiaaka pitashaa-
neentavaitzi, tema irootaintsi pifieero pinkemaneentaiya.
Kimoshirera pinkantaiya pifiaayevetaro piraaneentavaita
irofiaaka, tema irootaintsi pifieero pishirontavaitaiya.

22 Kimoshirera pinkantaiya onkantavetakya
pifiaayevetaro iroflaaka inkisaneentayeetemi, irookimaitemi,
inkaviyavaitaitemi, irimanintavaitaitemi, okantakaantziro
poshiretaari Itomi Atziri. 23 Tharomenta pinkantayetaiya,
pinkimoshireyetai, tema Pava pinayetaimine inkiteki.
Pinkinkishiretakotyaaro tsika ikantayeetakeri pairani
etayetakarori kamantantaneri, irootakera avishimotzimiri
eejatzi eeroka irofiaaka.

24 iInkantamacheeteri ashaarantzinkari! Tema aritake
jifiaayetakero irofiaaka janintaavaiyetaka.

25 iInkantamacheeteri ikaratzi fiiirori irofiaaka ikemaneen-
tayeta! Tema ari irifieero apaata irirori intashaaneentai.
iInkantamacheeteri ikaratzi fiaayetzirori irofiaaka ishirontavaita!
Ariirifieero apaata inkemaantsivaitaiya, ari iriraavaitaiyaari
eejatzi.

26 jInkantamacheeteri ikaratzi jasagaaventaitari irofiaaka!
Tema ari ikempitaaveetakari pairani kempitakovetariri ka-
mantantaneriite.”

Petakotyaari kisaneentayetzimiri
(Mt. 5.38-48;7.12)

27 “Iro kantamaitacha pinkeme nokantzi naaka: Petako-
taiyaari ikaratzi kisaneentayetzimiri, paakameethayetairi.
28 Eero pipiyatari kishimavaitzimiri. = Pamanakoyetairi
thaiyakovetamiri. 29 Aririka impasaitemi kashetavoroki,
pishinetyaari irapiteroryaavorotemi impasatemi. Aririka

inkovaite = iragaitero  piithaare  posaavantapiintari,
pishineteneri iraanakero pikithaatakari eejatzi. 30 Aririka
inkantayeetemi: ‘Pimpena,” okameethatzi pimpimantanete.
Aririka irayitayeetemiro pashitari, okameethatzi eero
pikifiaaneventziro. 31 Ppikovirika iretakoyeetyaami,
petavakyaaro eeroka petakotantya.

32 TIriirika petakotashitakya ikaratzi etakotayetamiri
eeroka, ¢Kameethatakema iroka? Afa te, tema iro jimatapi-
intakeri kaariperoshireri. 33 Iriirika paakameethatashitakya
ikaratzi aakameethatzimiri eeroka ;Kameethatakema iroka?
Afia te, tema iro jimatapiintakeri kaariperoshireri. 34 Aririka
inkantaitemi: ‘Pimpavakenaro, ari noipiyeemi,’ impofia
pimpavakeri tema piyotzi ari irimataimi eeroka apaata.
¢Kameethatakema iroka?. Afa te, tema iro imatapiintziri
kaariperoshireri. 35 Petakoyetaiyaari eeroka kisayetzimiri,
eero pipiyatari. Pimpimantanete aririka inkamitayeetemi,
eero poyaaventa irimayetaimi eeroka. Iniroite
impinayeetaimi, itomintaamira Jenokisatzi. Omaperora
jetakoyetakari irirori maaroni kaariperoshireripayeeni.
36 Tkempitara Ashitairi jetakotanta, ari pinkempitanaiyaari
eeroka.”

Iflaaventziro Jesus kantzimataantsi
(Mt. 7.1-5)

37 “Eero pikantzimatantzi, jimaitaimikari eeroka apaata.
Eero piyakoventantzi, jimaitzimikari eeroka apaata.
Aririka pimpeyakotante, ari irimayeetaimi eeroka apaata.
38 Pimpimantanetai, tema ari irimayeetaimi eeroka apaata,
iranaakaayeetaimiro eeroka okaratzi pipimantakeri.
Tzimatsirika pantakeri, ari inkempitayeetaimi apaata
eeroka.”

39 Ipofia joshiyakaaventanakeneri Jesus, ikantzi: “;Kantat-
sima irakathatavakaiya mavityaakiri? ¢Tema ari imparyaake
apiteroite omoronaki? 40 Tera irifieete aparoni eenirora jiy-
otaitziri iranaakoteri tsika itzimi iyotairiri. Irooma apaata
aririka iriyotaaperoitakeri ari inkempitaiyaari iyotairiri
pairani. 41 ;Opaitama pikovantari pameneneriri pashine
otyaakitziriri irookiki? Petavakyaaro eeroka paavairo an-
taro inchapeto otyaakitakemiri. 42 Tema eero okantzi
pinkanteri pisheninka: ‘Pimpoke, nayemiro otyaakitakemiri
pokiki’ Afia tzimataitatsi pokiki eeroka antaro inchapeto
otyaakitakemiri. jKamataviri! Petavaiyaaro paavairo eeroka
otyaakitakemiri pokiki, inkene pameneneriri pisheninka
otyaakitainchari kapicheeni irookiki.”

Arijiyoitzirori onkithotanakerika
(Mt. 7.15-20)

43 “Aparoni inchato saankanatatsiri oshooki, te
irifieetero onkaariperote okithoki. Irooma inchato
sampiyashitatsiri, te Lkameetha irifieetero onkithokite.
44 Tema okaratzi kameethayetatsiri chochoki, tera
onkameethavaitashitya apaniro, afia iro kantakaarori
ovaato okameethatzira iroori. ¢Afiiroma aparoni
higo onkithotantyaaro ovaato Kkitochee? ¢Kantatsima
aparoni uva okithotantaro kitochee eejatzi? 45 Arira
ikempiyetanaari kameethashireri ikinkishiretapiintaro
kameethari, irootake okameethatantari jantayetziri. Iriima
kaariperoshireri te ikinkishiretapiintaro kameethari,
irootake okaariperotantari jantayetziri. Tema okaratzi
ipampithashireyetari, irootake jifiaaneyetakari eejatzi.”

Iflaaventaitziri apite ovatzikirori ipanko

(Mt. 7.24-29)

46 “;Opaitama  ikantantayeetantanari: ‘Pinkathari,
pinkathari? Temaita irantaitenaro okaratzi nokantayetziri.
47 Tzimayetatsi matanairori okaratzi nokantayetziri.
Jiroka ikempitayetanaari: 48 Tkempitakari aparoni
atziri ovetsikatsiri ipanko, ikiyashitakero itzinkami
oshirantapathatzi kipatsi, jovatzikakero. Ipofia opokake
iniroite amarani, ookantapaakaro shintsiini pankotsi,
te eevokero. Tema jovatzikaitakitziiro kameethaini
oshirantapathatzira. 49 Triima ikaratzi peyakotarori
nokantayetziriri, kaari antanairone. Ikempitakari aparoni
atziri ovetsikavetachari ipanko, temaita inkiyashitero

inthomointa. Okanta opokake iniroite amarani,
ookantapaakaro shintsiini, tyaanake. Te irifieetairo.”

Jovashinchagairi Jesus inampire ijevare ovayiriite
(Mt. 8.5-13)

1 Aritake ithonkanakero Jesus ikinkithatakayiri atziri-
payeeni, jatai nampitsiki Capernaum. 2 Ikanta imantsiy-
atake iretakoperotane inampire ijevare ovayiriite Roma-
satzi, irootaintsi inkamemi. 3 Ari ikemakoventakeriri Jesus,
jotyaantake irantarikonate judio-payeeni, inkaimeri Jesus,
irovashinchagairiita inampire. 4 Ikanta jiyaatashitakeri
Jesus, ikantapaakeri: “Okovaperota pampitakoteri ijevare
ovayiriite, 3 tema jaakameethatapiintakena, jovetsikaiyak-
ena pankotsi tsika napatotapiinta.” 6 Ikanta Jesus, joy-
aatanakeri. Iro irareetantyaarimi ipankoki, jomonthaakari
isheninkathori ijevare ovayiri, iriitake pashine jotyaantak-
eri, ikantapaakeri irirori: “Jesus, ikantakaantzimi jevari,

ikantzi: ‘Kaariperori nonatzi naaka, eero pikyaavankotana.”
7Irootake kaari niyaatashitantami nofieemi naaka. Intaani
nokoviro pifiaane pinkantakaantavakeri nonampire, aritake
ireshitakotai. 8 Tema tzimatsi omperatanari naaka, tzimatsi
eejatzi ovayiri nomperatari naaka. Aririka nonkanteri:
“Piyaate,” aritake iriyaatake. Aririka nonkante pashine:
“Pimpoke,” aritake impokake. Aririka nonkanteri nonam-
pire: “Pantero iroka,” imatziro jantziro.’” 9 Ikemavakerira
Jesus, ipampoyaanakeri, ikantanakeri itsipatakari: “Iriitake
matakerori irika ikempisantzi, tera intzime jaka Israel-
ki aparoni asheninka kempityaarine irika. Omaperora.”
10 Tkanta ipiyeeyani pankotsiki jotyaantaitakeri, ifiaapaatziiri
nampirentsi, eshitakotai imantsiyaveta.

Jovafiagairi Jestis eentsite kamaimetzinkaro

11Tpofia ikenanake Jesus aparoni nampitsi paitachari Nain,
iriitsipayetakairiyotaane. Oshekieejatziatziripayeeni. 12Iro
jareetzimataka nampitsiki, jomonthaakotantaka jagaitziri
aparoni kaminkari inkitaiteri, apintzi inatzi otomintari apa-
roni tsinane kamaimetzinkaro. Osheki atziri oyaatakerori
iroka tsinane. 13 Ikanta JesuUs ifiaavakerora tsinane, iniroite
jetakoshiretanakaro. Ikantziro: “Aritapaake piraavaitaka.”
14 Ipokapaake okarikiini, ipampitapaakero jovantaitakariri.
Katziyeeyapaakani anatakotziriri. Ikantzi Jesus: “Evankarti,
eeroka nofiaanatzi, pimpiriintai.” 15 Piriintana kamave-
tainchari faavaitanai. Jakathatanairi Jesus irojatzi iriniroki.
16 Iniroite itharovaiyanake ikaratzi fiaakeriri. Ikimoshireven-
taiyanakari Pava, ikantaiyanake: “Pokataike iriiperori ka-
mantantaneri.” Ipofia ikantaiyini eejatzi: “Pokataike Pava iri
neshinonkayetaine aaka.” 17 Ithonkara ikemakoyeetanakero
jantakeri Jesus maaroni Judea-ki, eejatzi pashineki nampitsi
okaratzi saikanampiyetatsiri.

Jotyaantakeri Juan iriyotaane

(Mt. 11.2-19)
18 Tkanta Juan ikemake irirori okaratzi avisaintsiri,
ikamantakeri iriyotaanepayeeni. Ari ikoyaake apite

iriyotaane, 19 jotyaantakeri irosampiteri Jesus, inkanteri:
“¢Eerokama ipaitaitziri ‘Pokatsineri?’ Kaaririka eeroka,
¢Tzimatsima pashine naamayaari?” 20 Ikanta ipokaiyakeni,
jifiaapaakeri Jesus, ikantapaakeri: “Jotyaantakena Juan
oviinkaatantaneri nosampitemi: ¢Eerokama ipaitaitzi
‘Pokatsineri?’ Kaaririka eeroka, ¢Tzimatsima pashine
naamayaari?” 2! Tema eekero jovashinchaayetatzi Jesus

7:6 Irika ijevare ovayiri kaarira judio, pashinesatzi atziri jinatzi. Tema pairani
aparoni judio, te inkyaavankoteri kaari isheninkata.



LUCAS 7:22 145 LUCAS 7:34

kantavaiyetachari imantsiyare, ikaratzi jaakayetziri
peyari, jokiryaakaayetai osheki mavityaakiri -eejatzi.
22 Trojatzi ikantantanakariri pokaintsiri: “Aririka piyaatai,
pinkamantapairi Juan maaroni okaratzi pifiaayetakeri
eeroka nantakeri, okaratzi pikemakenari eejatzi. Tema
namenakaayetairi mavityaakiri, naniitakaayetairi
kisoporoKkiri, nokemakaayetairi ashitakempitari,
novashinchaayetairi omatziri pathaarontsi, novafaayetairi
kaminkari, nofiaaventayetaineri ashinonkainkari Kameethari
Naantsi. 23 Irootake inkimoshiretantaiyaari inkarate kaari
kisoshireventainane.”

24 Tkanta ipiyeeyanaani irotyaantane Juan, josampi-
tanakeri Jesus ikaratzi apatotzimentakariri, ifiaaventziri
Juan, ikantziri: “¢Ipaitama pipampithashiretakotariri
pifiaakeri chapinki janta tsika te inampiitaro?  ¢Iriima
pifiaake aparoni kempitarori savoro opiyonkatonkitakaaro
tampyaa okantakaantziro te iminthashireta? 25 ;Pifiaakerima
irovaneenkatakya ikithaataka? Tema maaroni ikaratzi
anintaavaitachari, ovaneenkatziitachari ikithaata,
isaikavankotziri pinkatharentsi. 26 Afia iro piyaatashitan-
takariri piyotaiyakeni kamantantaneri jinatzi. Tema
jimaperotatziiro irirori janaakeri kamantantaneripayeeni.
27 Triitakera josankinatakoyeetake pairani, ifiaanatziri Pava
itomi, ikantzi:

Notomi, ari notyaantake etyaarone inkamantakotemi,
Iriitake ovetsikanontemine tsika pinkenapaake eeroka.

28 Nokantzi naaka: Atziriite ikaratzi tzimayevetainchari,
tekatsira aparoni kamantantaneri anayerine jiyotanetakari
Juan. Iro kantamaitacha inkarate impinkathariventairi Pava
inkiteki, aparoni tsinampashiretaatsiri janta, janaakotajaan-
tairira irirori Juan.” 29 Ikanta atziriite itsipatakari ko-
vakoyetziriri isheninka kireeki, jiyotanairo tampatzikashire
ini Pava, joviinkaayetakeri Juan. 30 Irima Fariseo-payeeni it-
sipatakariiyotzinkariite te irishinetya iroviinkaayeteri Juan,
ari japaatzirori okaratzi irantzimotanteri Pava.

31 Ipofia ikantzi Pinkathari Jesus: “¢Ipaitama
nonkempitakaanteriri irikaite? = 32 Nonkempitakaanteri
ovashaantavairentzi eentsi aririka iroshiyakaantavaite
ikaratzijeentsitaiyini, inkantavakaiyaani: ‘Thame ashovirite
amasheetantyaari” Eeromaita ikovi. Impofia inkantavetya
eejatzi: ‘Intsityaa amampaavaitya ovashiretantyaari.’
Eero ikovimaita eejatzi. 33 Iroora jimayetakeri irikaite.
Jifiaayevetakari Juan, itziventapaakaro irirori ovaritentsi, te
jimiretaro kachori, iro kantamaitacha ikantakotaiyakerini:
‘Jaakatziiri peyari’ 34 Ipofia ipokake Itomi Atziri, te

intziventavetyaaro irirori ovaritentsi, jimiretaro kachori.
Ikantakotaiyakeri: ‘Kaariperori inatzi, niyavairentzi
jini, shinkiryaantzi, jaapatziyari kovakotziriri kireeki
isheninka, jaapatziyari eejatzi kaariperoshireri.” 35 Tekatsi
ompaitzimaitya, tema aparoni iyotaneri ari iriyoyeetairi
apaata omapero jiyotanetari, aririka irifiaajaantayeetairo
onkarate avisayetatsine.”

Jareetari Jesus aparoni Fariseo paitachari Simon

36 Tkanta aparoni Fariseo jaanakeri Jesus irovakaiyaari.
Areetaiyaka ipankoki, thointapaake Jesus jovapiintaita.
37 Okanta aparoni kaariperoshireri tsinane nampitarori
janta, okemakoventakeri Jesus ipokake ipankoki Fariseo
irovaiyaani, jatake iroori aakotanake kasankaari ovantaro
onaki jovetsikaitziro mapinaki.f 38 Okatziyimotapaakari
iityeempekiki Jesus, irayimotapaakari. Othaatanakara
oyaaki okiki ashetakeri iitziki, oshetantamaitari oishi. Ipofia
onintaakiivaitakeri, osaitantanakari kasankaari. 39 Ikanta
irika Fariseo amakeriri Jesus, ifiaakeri, ikantashiretanake:
“Irimaperotatyeeromi irika inkamantantanerite, ari
iriyotakeromi tsika okantavaita iroka tsinane pampitakeriri,
tema kaariperoshireri onatzi.” 40 Ipofia Jesus ikantanakeri
Fariseo: “Simon, tzimatsi nokoviri nonkantemi.” Ari
ikantzi: “Intsityaa pinkantenaro iyotaantaneri” 41 Ipofia
ikantzi: “Aparoni atziri, ipakeri iireekite pashine apite atziri.
Aparoni ipake 500 denario, iriroma pashine ipakeri 50
denario. 42 Okanta osamanitake, te onkante irika apite atziri
iroipiyeeri kireeki, ipeyaakoitairi irireevetane apiteroite.
Intsityaa pinkantena, ¢ltzimikama etakoperotantachane?”
43 Tkantzi Simoén: “Nokantzi naaka iri etakoperotantacha
atziri ipeyakoperoitakeri irireevetane.” Ari ikantzi Jesus:
“Ari pimatakero pikantakeri.” 44 Jamenanakero Jesus
osaikake tsinane, ikantziri Simoén: “;Piflaakero antakeri
iroka tsinane? Nokyaavankotakemi eeroka, temaita
pimpena jifiaa nonkivakiitapaakyari. Iroorima iroka
tsinane, okivakiitantakanaro oyaaki shitovanaintsiri okiki,
ipofia oshetantakanaro oishi. 45 Te pinintavorotavakena
povethatavakyaana eeroka, iroorima iroka tsinane
osheki onintaakiitakena. 46 Te pisaipatziitotantyaanari
eeroka yeenkantsi pifiaapinkathatena, irooma iroka
tsinane, osaitantakanaro kasankaari noitziki. 47 Osheki
okaariperoshirevetaka iroka tsinane, impeyakoitainero
tema osheki etakotantaka. Iriroma tsika itzimi ipeyakoitziri
kapicheeni, kapicheeni jetakotanta.” 48 Ipofia ikantanakero

T 7:37 Iro ikantakoitzi jaka mapinaki, ipaitaitziri pashineki nampitsi
“alabastro.”

tsinane: “Ipeyakoitaimiro okaratzi pikaariperoshirevetaka.”
49 Tkantaiyanakeni ikaratzi itsipataiyarini: “¢Ipaitatyaakama
irika irimatantyaarori kaariperori impeyakotantero?”
50 Eekero Jesus ikantanakitziiro tsinane: “Piyaatai kameetha,
tema iro pavisakoshiretantaari pikempisantanai.”

8

Tsinane ampitakoyetakeriri Jests

1 Tkanta Jesus itsipayetakari 12 iriyotaane, japerotakero
nampitsi ikinkithatake, ifiaaventakeri Pava tsika ikanta
ipinkathariventantai. 2 Ari itsipatakaro eejatzi tsinaneete
okaratzi jovashinchagairi jaakavetaro peyari, eejatzi
okaratzi mantsiyayevetachari. Jiroka okaratzi oyaatakeriri:
Maria ipaiyeetziri eejatzi Magdalena jaakavetari ikaratzi
7 peyari, 3 opofiaapaaka Juana iina Chuza iromperatane
Herodes, opofiaapaaka Susana. Ari ikaratakero eejatzi
pashinepayeeni tsinane okaratzi papiintakeriri kireeki Jesus.

Joshiyakaaventziri Jests pankivairyaantzi
(Mt. 13.1-15, 18-23; Mr. 4.1-20)

4 Ipofia ipiyotzimentapaakari Jesus osheki atziri
pofiaayetachari pashineki nampitsi. Joshiyakaaventatziiniri
okaratzi jiyotaayetziriri, ikantziri: 5 “Tzimatsi aparoni
pankivairentzi jatatsiri impankivaite. Ikanta jookakitakero
ivankire, tzimatsi ookakitapainchari avotsiki, ithonka

jaatzikakitakero, ipofia  ipokaiyapaakeni  tsimeri,
jovapaakaro. 6 Tzimatsi pashine ookakitapainchari
omapiporokitzi Kkipatsi. Okanta oshookavetanaka

pankirentsi, sampiyashitanake, tema te irenkapathatatye
kameethaini kipatsi. 7 Tzimatsi pashine ookakitapainchari
okitocheemashitzi. Okanta oshookavetanaka, kamanake
anaanakero Kkitocheemashi. 8 Tzimatsi pashine
ookakitapainchari okameethavanetzi kipatsi, saankana
okanta oshookapaake, kithokitanake. Aparopayeeni
shookapaintsiri kameetha tzimayetai 100 okithoki.” Ipofia
ikantanake Jesus: “Kovirori inkemathatero, irovayempitatya
inkempisante.”

9 Ikanta iriyotaane Jesus josampitakeri opaita
oshiyakaaventachari okaratzi jiyotaantakeri. 10 Jakanakeri
Jesus, ikantziri: “Eerokaite nonkamante kaari piyovetaiyani,
ontzimatye piyotairo tsika ikanta Pava ipinkathariventantai.
Iriima pashinepayeeni, eero nokamantziri irirori, intaani

noshiyakaaventeneri. Ari onkantya iramenavetya
irikaite, eero iflaatzimaitaro. Ari inkemayevetyaaro,
eero ikemathatavakero nokantayevetakari. 11 Jiroka

oshiyakaaventachari: Iroka okithoki ipankiitakeri, ifiaanera

Pava oshiyakaaventacha. 12 Qkaratzi ookakitapainchari
avotsiki, oshiyakaaventari kemavetarori faantsi, ipokapaake
kamaari imaisantakaapaakeri, tema te ikempisantzi,
eero javisakoshiretai. 13 Ari okempita ookakitapainchari
omapiporokitzi, oshiyakaaventari kemavetarori faantsi
thaankiperoini ikempisantzi. Tera iriyotakoperotatyeero
faantsi, jovashaantanakero ikempisantzi. Te ikisashitaro
irantakaiteri kaariperori, ikempivaitakaro pankirentsi
kaari kyaaperotatsine oparitha inthomointa Kkipatsiki.
14 Ari okempita ookakitapainchari okitocheemashitzi,
oshiyakaaventari kemavetarori faantsi. Okantakaantziro
okantzimoshirevaitari, ikinkishiretakotaro irashaarantya,
inevevaitaro inthaamentavaitya. Iro anaanakero faantsi
ikemavetakari, ikempitakaro pankirentsi kaari kithotatsine.
15 Trooma okitho ookakitapainchari okameethavanetzi
kipatsi, oshiyakaaventziri kempisantanairori faantsi,
kameethashire ikantana, joshiyakotanaaro pankirentsi
saankana ishookanake, osheki okithotanake.”

Onkofiaatakoyetai omanakoyevetainchari
(Mr. 4.21-25)

16 Tpofia ikantake eejatzi: “Ankoverika ootyaari ootamento,
¢arima antatakotakeri kovitzinaki? ¢Amanakotzirima otap-
inaki? Afia te. Ovakotziri jenoki inkene inkofieenkatakote
akarataiyini. 17 Ari onkempityaari eejatzi, ontzimatye
onkofiaatakoyetai omanakoyevetainchari, oofiaarontairo kaari
ikemathaveeta pairani. 18 Paamaventyaaro okaratzi pike-
makeri. Tsikarika itzimi otzimimotakeri, ari ontzimimoper-
otairi osheki. Iriima kaari otzimimotzi, eekero iriyaatatye

irifieero eero otzimimoperotairi.”™

Iriniro Jesus ipofia irirentzipayeeni

(Mt. 12.46-50; Mr. 3.31-35)

19 Okanta opokashitakeri iriniro Jesus otsipatakari
irirentzipayeeni ofieeri. Temaita onkante ofieeri jotzikaakero
atziri piyotzimentakariri. 20 Ipofia ikantaitakeri: “Ari
opoki piniro otsipatakari pirentzipayeeni, okovi ofieemi.”
21 Tkantanake irirori: “Ikaratzi kemanairori ifiaane Pava
ipofia jantanairo okaratzi ikovayiriri, iriitake nirentzitari,
iro nonirontari.”

Joimairentziro Jesus tampyaa
(Mt. 8.23-27; Mr. 4.35-41)

8:18 Okaratzi faaventakotachari jaka, jiroka okantakota: “Kapicheenirika
pikempisantavakero nokantakemiri, kapicheeni piyotairo. Irooma pinkempisan-
taperotavakerika, osheki piyotavakeri, eekero niyotakaaperotanakityeemiro.”

22 Tpofia jotetanaa Jesus pitotsiki itsipatanaari iriyotaane,
ikantanairi: “Thame amontye intatsikeronta.” Jataiyake.
23 Tkanta jimontyaakotaiyani, maanake Jesus. Ari
omapokapaakari iniroite tampyaa, kimota otamakaatanake
inkaare, otetaatapaaka jifiaa pitotsiki, iroovetaincha
intsitsiyakote. 24 Ari jovakiryeetanakeri Jesus, ikantaitziri:
“ilyotaanari! jAntsitsiyakotatye!” Piriintanaka, ifiaanatanakero
tampyaa, ikantziro: “jAritapaake pitampyaatake!” Ipofia
ikantziro inkaare eejatzi: “jPimairyaate!” Avisanake tampyaa,
mairyaatanai. 25 Ipofia ipithokashitari iriyotaane, ikantziri:
“; Tsikama okenake paventaane?” Iniroite ifiaapinkathatanakeri,
ikantavakaiyani iriyotaane itharonkakiini: “¢Ipaitatyaakama
irika joimairentantarori tampyaa, joimairentziro eejatzi
inkaare?”

Gadara-satzi jaakiri peyari
(Mt. 8.28-34; Mr. 5.1-20)

26 Tkanta imontyaanakarora Jesus intatsikeroki inkaare
Galilea, areetaka inampiki Gadara-satzi. 27 Iro jaatako-
tapaakitziini, ishiyashitavakari jaakiri peyari. Pairani-
take jaakiri peyari te inkithaataiya, te jametaiya isaikai
pankotsiki, ari isaikavaitzi kitataarimashiki. 28 Ikanta
ifiaavakeri jareetapaaka Jesus, ishiyapaaka, jotyeerovashita-
paakari. Kaimanake shintsiini, ikantzi: “{Jesus, Itomi Pavap-
erotatsiri! ¢Tsikama pinkantajaantenaka? Tera nonkove
povashinonkaina.” 29 (Tema ikisathavetavakityaari pe-
yarika irovashaantairiita shirampari. Pairanitake inamp-
ishiretantakari. Oshekijoosoveetantari ashirotha, ithatyiiro.
Ishishiyavaita otzishimashiki ikantakaari peyari.) 30 Ipofia
Jesus josampitakeri peyari, ikantziri: “¢Tsikama pipaitaka?”
Jakanake peyari, ikantzi: “Nopaita ‘Oshekyaantzi.’” Tema
osheki ikarataiyini. 3! Eekero ikantanakitzi peyari: “Tera
nonkove paperotaiyena.” 32 Ari ipiyotaiyani osheki chancho
ishintaraiyini. Ikantaiyini peyari: “Pomintyaantena janta
chanchoki.” Ipofia ikantzi Jesus: “Pimatero.” 33 Ikanta
Oshekyaantzi, ikyaantashiretapaakari chanchopayeeni. Iro-
jatzi ishiyantanakari tsika imperetatzi otzishi, mitagaiya-
paakani, ari ithonka ipiinkake inkaareki.

34 TItharovaiyanakeni aamaakoventariri chanchopay-
eeni, shiyeeyanakani ikamantantapaake nampitsiki,
ikamantakeri eejatzi maaroni saikayetatsiri irovaneki.
35 Pokaiyapaakeni atziri iramenero okaratzi avisaintsiri.
Ipofia jiyaatashiitanakeri Jesus. Ifieetapaatziiri jaakavetari
peyari isaikake itsipatakari, ikithaataka, kameetha

ikantanaa. Iniroite itharovaitanake. 36 Ikaratzi faakerori
inkaaranki avisaintsiri, ikamantavakeri pokayetaintsiri,

ikantzi:  “Pifieeri jaakavetari peyari, iriitakera Jesus
ovavisaakotairiri.” 37 Tkanta maaroni Gadara-satzi,
ikantaiyakeri Jesus: “Piyaatai, te nonkove pisaikimotena.”
Iro ikantantari, tema iniroite itharovakaanakari. Ipofia
jotetanaa Jesus pitotsiki, jatai. 3% Ari ikantavetavaari jovav-
isaakotairi: “Nokovi noyaatanakemi.” Jakanakeri Jesus,
ikantanakeri: 39 “Eero poyaatana, piyaatai pisheninkaki
pinkamantapairi, pinkanteri: ‘Jovavisaakotaana Pava.’”
Ariya jimatakero shirampari, jatai ikamantantapairo
okaratzi jovavisaakotairi Jesus.

Irishinto Jairo opofia tsinane antzitakeriri iithaare Jests
(Mt. 9.18-26; Mr. 5.21-43)

40 Tkanta ipiyaara Jesus, tharomenta ipiyotzimentavaari
atziri, tema iri joyaakoneentakeri. 4! Tzimatsi aparoni shi-
rampari ipaita Jairo, iriitake jevatakaantatsiri tsika japa-
totapiintaita. Ari ifiaapaakeri Jesus, jotyeerovashitapaakari,
ikantapaakeri: “Nokovi piyaate nopankoki.” 42 Tema
okamimatatzi irapintote irishinto. Ari tzimake 12 osar-
entsite. Ikanta joyaatzirira atziripayeeni irika Jesus, jatsi-
nakimatanakeri.

43 Okanta aparoni tsinane Kkemaantsivaitachari
osokaata iraane, tzimakotake 12 osarentsi ofaashivaitaka,
aperotakero tzimimovetarori opimantziro opinatantari
aaventantzinkari, tekatsimaita kanterone iraaventero.
44 Okenashitapaakeri itaapiiki Jesus, antzitakeri kapicheeni
opatziki iithaare. @ Apathakero eshitanake osokaavaita
iraane. 45Ipofia josampitantanake Jesus, ikantzi: “¢Niinkama
antzitakenarori noithaare?” Tekatsi kamantatsine ipaita
antzitakeriri. Ipofia Pedro itsipatakari ikarataiyini,
ikantzi: “Iyotanari, tema pifieeri jatsinakimatakemi
osheki atziri, eekero pikantatzi: ‘¢Ninkama antzitanarori
noithaare?” ” 46 Eekero ishintsitanakitzi Jesuds ikantzi:

“Tzimatsi antzitakenarori noithaare. Tema nokemavakero
noshintsinka tzimatsi ovashinchaashitakari.” 7 QOkanta
oflaakerora iroka tsinaneka te omanakota. okaratzi
antakeri, iniroite otharovanake, opokashitapaakeri

Jesus, otyeerovashitapaakari, maaroni ikemaitakero
okamantakota, ikemaitakero eejatzi tsika okanta
omapokanaka eshitakotai osokaavaita. 48 Ikantanakero
Jesus irirori: “Tsinané, iro ovavisaakotaimi paventaane.
Kantatsi piyaatai, kimoshire pinkantanaiya.”

49 Tekeramintha inkaratero Jesus ifiaanatziro tsinane,
areetapaaka  pofieenchari ipankoki jevatakaantatsiri
japatotapiintaita, ikantapaakeri: “Kamakera pishinto,
aritapaake pofiaashirenkiri iyotaantaneri.” 50 Tkanta
ikemakeri Jesus areetapainchari, ikantanake irirori: “Eero

pitharovashivaita. = Paventaiyaana, aritake eshitakotai.”
51 Tkanta jareetaiyapaaka pankotsiki, tekatsi ishinete
inkyaapaake, intaani Pedro, Jacobo, Juan, ashitarori
irishinto ipofia iniro. 52 Osheki iraakotaiyaroni kamaintsiri.
Ikantapaake Jesus: “Eero piragaiyani, te onkame eentsika,
omakoryaatzi.” 53 Thainkashire jovaveetakari Jesus,
tema omapero jifieetakero okamake eentsika. 54 Ikanta
Jesus joirikavakotapaakero, ifiaanatzimaitaro shintsiini
ikantziro: “{Tsinané, pimpiriinte!” 55 Piyashinenkatapaaka
eentsika, piriintanaa. Ari ikantzi Jesus: “Pimperora oyaari.”
56 IJpampoyaaminthatanakeri ashitarori eentsika. Eekero
ikantanakitzi Jesus: “Tera nonkove pinkamantantero
okaratzi pifiaakeri.”

9

Jotyaantaitziri 12 iyotaari

(Mt. 10.5-15; Mr. 6.7-13)

1 Ipofia Jesus japatotakeri 12 iriyotaane ipasavyaakari
ishintsinka onkantya inkitsirinkantyaariri peyari eejatzi
mantsiyarentsi. 2 Jotyaantakeri inkamantantero tsika
ikanta Pava ipinkathariventantai, irovashinchaayetairi
mantsiyayetatsiri eejatzi. 3 Ikantavakeri: “Eerora
paanake tsika ompaitya, eero paanake pikotzi, pitharate,
povarite, piireekite, eero okantzi paanake eejatzi apite
piithaare. 4 Aririka pareetakya aparoniki pankotsi, arira
pimatapiintatye irojatzi pavisantakyaari. 5 Eerorika
jaakameethaitzimi janta, pavisapithateri, potekanairo
piipatsikiite, iro iriyotantyaari te inkempisante.” 6 Ikanta
jlyaataiyakeni iriyotaane, ithonka ikamantantakero
nampitsiki Kameethari Naantsi, osheki mantsiyari
jovashinchaayetake.

Ikamantakari Juan oviinkaatantaneri

(Mt. 14.1-12; Mr. 6.14-29)

7 Tkanta pinkathari Herodes ipaitaitziri eejatzi
Tetrarca ikemakoventakeri Jesus okaratzi jantayetziri,
okantzimoshiretanakari, tema tzimatsi kantatsiri: “Afiagaira
Juan oviinkaatantaneri.” 8 Pashine kantatsiri: “Elias
inatzi.” Ikantayetzi eejatzi: “Aama pashine kamantantaneri
piriintaacha.” 9 TIrojatzi ikantantanakari Herodes:
“Afa nothatzinkakaantakeri Juan-ni. ¢Tsikama  itzimi

nokemakoventziri irofiaaka?”  Osheki ikovake irifieerimi
Jesus.

Jovaiyani 5,000 shirampari
(Mt. 14.13-21; Mr. 6.30-34; Jn. 6.1-14)

10Tkanta ipiyayetaara otyaantaari, ikamantapairi okaratzi
jantayetakeri.  Ipofia japatotavairi maaroni, jaanakeri
nampitsiki ipaitaitziro Betsaida. 11 Iro kantacha iyotaiyake
atziri tsika ikenake joyaatanakeri. Ikanta Jesus jaavakeri
kameetha, ikamantakeri tsika ikanta Pava impinkathariven-
tantai, jovashinchaayetakeri mantsiyayetatsiri. 12 Aritake
sheetyaanake, ipokashitapaakeri Jesus 12 iriyotaane,
ikantapaakeri: “Potyaantairi atziripayeeni, iramene tsika
irimaye, tsika iroyaa eejatzi, tema asaikatzi jaka tsika te
inampiitaro.” 13 Jakanake Jesus, ikantanakeri: “Pimperi
eeroka iroyaari.”  Ari ikantaiyini: “Tekatsi nomperiri,
intaani otzimi 5 tanta ipofia apite shima. ¢Pikovima niyaate
namanantakiteneri iroyaari maaroni atziri?” 14 Aamaaka
ikarataiyini 5,000 shirampari apatotainchari. Ipofia Jesus
ikantziri iriyotaane: “Papatoyeteri inkarate 50 atziri
pomisaikayeteri, ari pinkempitakeriri maaroni.” 15 Ari
ikantakero, jomisaikakeri maaroni atziri. 16 Jaakero
Jesus 5 tanta ipofia apite shima, jamenanake inkiteki,
ipaasoonkeventakero ovaritentsi, ipofia ipetoryaakero
ipakeri iriyotaane impayeteri maaroni atziri apatotainchari.
17 Jovaiyakani maaroni, kemaneentaiyakani shintsiini.
Jiyoyeetai 12 kantziri okaratzi tzimakaantapaintsiri.

Jiyotake Pedro: Cristo inatzi Jesus
(Mt. 16.13-20; Mr. 8.27-30)

18 Tkanta isaiki Jesus jifiaafiaatzi itsipatari iriyotaane. Ari
josampitakeriri ikantziri: “¢Ipaitama ipampithashiretakota-
nari atziripayeeni?” 19 Ari jakaiyanakeni: “Ikantayeetzi
Juan-ni oviinkaataneri pinatzi, ikantayeetzi eejatzi Elias-
ni pinatzi. Tzimatsi kantatsiri eejatzi: ‘Iri pashine piri-
intaacha etarori kamantantaneri.’ ” 20 Ipofia ikantzi Jesus:
“;Tsikama pikantaiyinika eeroka?”  Ari jakanake Pedro,
ikantzi: “Eerokatake Cristo pofiaachari Pavaki.”

IAaaventziro Jesus inkame
(Mt. 16.21-28; Mr. 8.31-9.1)
21 Ari ikantanakeri Jesus iriyotaane: “Eerora pikaman-

takotana.” 22 Eekero ikantanakitzi: “Oshekira inkemaantsi-
takaityaari irika Itomi Atziri, omapero inkisaneentena ije-

varite antarikona, ijevare omperatasorentsitaari, eejatzi
ikaratzi iyotzinkariite. Ari irovamaakaantakena. Iro kan-
tacha avisavetakya mava kitaite, ari nafagai.”

23 Jpofia ikantanakeri maaroni: “Tzimatsirika kovatsiri
intsipatyaana, irovashaantero ikovashivaiyetari iranteri,
onkantavetakya impaikakoventaiterimi  joshiretaana,
intsipatapiintyaana Kkitaiteriki. 24 Tema ikaratzi
etakovaitachari apaniro jantayetziro inevetashiyetari,

ari impeyaashitakya. Iriima inkarate kamimentenane
okantakaantziro ikempisantana, aritake iravisakoshiretai.

25 Amenashivaitara ontzimimotantemi osheki ovaakarontsi
jaka kipatsiki, impofia irifieetairo impeyaashitaiya, apanirora

japerovaitaita. 26 Tema inkarate pashiventakotenari naaka,
eejatzi okaratzi nofiaaneyetakari, ari irimatapairi eejatzi Itomi
Atziri impashiventakotairi apaata aririka impiye iramairo
irovaneenkaro, irashi Ashitariri, irashi eejatzi maninkariite
tasorentsitatsiri.” 27 Ipofia ikantanake eejatzi Jesus:
“Kyaaryoora, tzimatsi pikaratake jaka, tekera inkameeta
ari irifiaanairo tsika inkantya Pava impinkathariventante.”

Ishipakiryiimotziri Jesus iriyotaane

(Mt. 17.1-8; Mr. 9.2-8)

28 Okanta avisake 8 kitaite, tonkaanake Jesus otzishiki
irifiaafiaate, ari itsipatanakari Pedro, Jacobo ipofia
Juan. 29 Tkanta jifiaafaatzira, ari ipashinevorotanake
Jesus, kitamaro okantanaka iithaare oshipakiryaanake.
30 Tfieetatzi apite katziyapainchari itsipatapaakari Jesus,
Moisés inatzi itsipatakari Elias. 31 Ari ikatziyeeyapaakani
otapotakari irovaneenkaro, ifiaaventziro tsika inkantya
Jesus impeyakaityaari Jerusalén-ki. 32 Ayimatakerira
ivochokini Pedro eejatzi ikaratzi itsipatakari. @ Okanta
avishimotanakeri ivochoki, ifiaatziiro irovaneenkaro Jesus
itsipatakarira apite kofiaatapaintsiri. 33 Iro ipiyimatanaka
apiteka tsipatapaintariri Jesus, ikantzi Pedro: “jlyotaanari,
kameethavaitake asaike jaka! Ari novetsikemiri mava
pankoshetantsi, aparoni pashi eeroka, irashitya aparoni
Moisés, irashitakya aparoni Elias.” Ifiaavaitashitanaka
Pedro, te iriyote opaita ikantziri. 34 Iflaavaiminthaitzi Pedro,
opamankapaakeri menkori, itharovanake. 35 Ikematzi

iflaavaitaitanake menkoriki ikantaitzi: “Notomi netakokitane
inatzi irika, iri pinkempisante.” 36 Okaratapaakera fiaantsi

iflaavaitaitakeri, ifieetatzi apaniro ikantanaa Jesus ikatziya.
Tera inkamantantzityaaro iriyotaane tsika ikanta ifiaakeri,
iromanane jovakero.

Jovashinchiiri Jesus eentsi jaakiri peyari

(Mt. 17.14-21; Mr. 9.14-29)

37 QOkanta  okitaitamanali, oirinkaiyaani  Jesus
ipofiagaaro tonkaariki otzishiki, osheki pokapaintsiri
iromonthaavaiyaari. 38 Ari josatekaka aparoni shirampari,
kaimanake shintsiini ikantzi: “jJesds, nokovi pamenenari

napintzite notomi! 39 Jaakatziiri peyari, osheki
ikaimakaavaitziri, ishimorepaantetakairi ikamanavaitzi,
jomposakaavaitari, te  irovashaanteri  kapicheeni.

40 Nokantavetakari piyotaane irovavisaakotainari, te

inkanteri.” 41 Jakanake Jesus ikantanake: “Tetya
pinkemanete eeroka. ¢Tsikama onkarate nosaikimotanaimi,
nofieero nonkisashityaami? Pamakeri pitomi jaka.” 42 Ikanta
jamaitapaakeri eentsi, ishinkiventakaanakari peyari,
tyaanake osaaviki, iniroite jompetavaitanaka. Ipofia Jesus
ikisathatakeri peyari, eshitakotanai eentsika, jaanairi
ashitariri. 43 Ipampoyaaminthatanakeri atziri ifiaakerora
ishintsinka Pava.

Japiitairo Jesus ikamantakota inkamimotante
(Mt. 17.22-23; Mr. 9.30-32)
Ipofia  japiitakero  Jesus ikantziri  iriyotaane:
44 “Povayempitatyaaro eeroka iroka flaantsi, eero
pipeyakotaro. Tema irika Itomi Atziri impithokashiitatyeeri

iraakaantaiteri.” = 45 Iro kantamaitacha te inkemath-
ataiyeroni okaratzi ikantavetariri, tema jomanapithaitatziiri

eero ikemathatantaro. Iro itharovantaiyarini tekatsi
osampiterine opaita ifiaaventakotziri.

Tsika itzimi iriiperotatsine
(Mt. 18.1-5; Mr. 9.33-37)

46 Tkanta iriyotaane Jestus ikantavakaamentakaro
niinkarika iriiperotatsine. 47 Iro kantamaitacha Jesus
jiyoshiretakeri ipampithashiretari. Jaake aparoni eentsi,
jomisaikakeri tsika isaikaiyini. 48 Ipofia ikantzi: “Ikaratzi
aapatziyariri kempitariri irika eentsi okantakaantziro
ipairyiiro novairo, kempivaitakara naakami iraapatziye.
Ari okempitari eejatzi, aririka iraapatziyena naaka,
kempivaiperotanaka iri iraapatziyake tsika itzimi
otyaantakenari jaka. Ikaratzi kaari iriiperotatsine irofiaaka
jaka, iriira iriiperotaatsine apaata.”

Ariakaratziri kaari kisaneentairi

(Mr. 9.38-40)

49 Tpofia ikantanake Juan: “Iyotaanari, nofiaake chapinki
aparoni atziri pairyiirori pivairo, jovashinchaakeri jaakiri
peyari. Tera afieeri ankarateri jaka, novashaantakaakeri.”
50 Ari ikantanake Jesus: “Eero povashaantakairimi, tema ari
akaratziri kaari kisaneentairi.”

Ikisathataitziri Jacobo ipofia Juan

51 Aritake monkaratzimatapaaka irovajenokantaiyaari
Jesus, tontashire ikantanaka iriyaate Jerusalén-ki.
52 Jotyaantake impaitya amenaronterine janta Samaria-
ki. 33 Iro kantamaitacha te inkovaiyeni Samaria-satzi
inkenimoteri, tema jiyotaiyini iriyaatatye Jerusalén-ki.
54 Ipofia Jacobo itsipatakari Juan, ikantanakeri Jesus:
“Pinkathari, thame ankaimakaante paampari inkiteki,
ikempitaakero pairani Elias, iraperotyaata intaiya maaroni.”

55 Ari ipithokashitanakari Jesus, ikisathatanakeri, ikantziri:
“Tetya pinkameethashirete eeroka. 56 Tera iro ipokantakari
Itomi Atziri jaka impeyashivaitaiya atziri, ontzimatye
irovavisaakoyetairi.”  Irojatzi ikenantanakari pashineki
nampitsi.

Kovavetachari iroyaaterimi Jests

(Mt. 8.18-22)

57 Tkanta jiyaatanaira Jesus, ikantaveetavaari avotsiki:
“Pinkathari, nokovi noyaatemi tsikarika pinkenayete
eeroka.” 58 Jakanakeri Jesus ikantziri: “Aparoni otsitziniro
tzimatsi imoro tsika imaapiintzi, eejatzi ikempitari
tsimeri tzimatsi iromayero. Iriima irika Itomi Atziri
tera ontzime ipanko irimaantapiintyaari.” 59 Ipofia Jesus
ikantanakeri pashine: “Poyaatena eeroka.” Ari ikantzi
irirori: “Pinkathari, nokovavetaka noyaatanakemi, iro
kantamaitacha nokovi noflaanakero nonkitateri nirintari, ari
noyaatemiri.” 60 Ikantanakeri Jesus: “Poyaatena, pishineteri
ikaratzi kamashireyetatsiri inkitatairi irirori kamayetatsiri.
Ontzimatye pifiaaventantairo eeroka tsika inkantya Pava
impinkathariventantai.” 61 Ari ikantanake pashine:
“Pinkathari, nokovi naaka noyaatemi, iro kantamaitacha
pishinetena novethatapanaatyaari nosheninka nonampiki.”
62 Jakanake Jesus, ikantziri: “Apatziro pamenapiintziro
pikiyashitziro pivankire, tekatsi pamenayetanai pashine.
Ariikempitari kaari ovashaantairone jantayetapiintziri, tera
apantapero inkantya ifieero impinkathariventairi Pava.”

10

Jotyaantaitakeri ikaratzi 70
1Ipofia Jesus jiyoyaake pashine ikaratzi 70, apitepayeeni
jotyaantakeri, ireevateri nampitsiki tsika inkenanakera

irirori. 2 Tkantayetziri: = “Ikempitakaro atziripayeeni
pankirentsi osampainkatzi, iro kantacha te intzimaperote
impaitya aavatairone. Pifiaafiaateri eeroka Pinkathari

irotyaanteeta jatatsineri atziriki, tema kapatacha
osheki kempisantayetaatsine. 3 Notyaantaiyatyeemine,
nonkempitakaantemi jotyaantaitziri oisha tsika ipiyota
piratsi katsimari. 4 Eerora paanake pitharate, piireekite,
pi-zapato-te. Eero povethatari impofia pinkinkithavaitakairi
inkarate pifiaanakeri avotsiki posamanitzikari. 5 Aririka
pareetayetakya pankotsi, povethatapaakyaari saikatsiri.
Pinkantapaakeri: = ‘Inkamintha pisaikavaite kameetha
pipankoki.’ 6 Tzimatsirika impaitya aakameethatakemine,

aritake ifiaakero isaikake kameetha. Irooma eerorika
jaakameethataitzimi, amenaashita  povethatapaakari.

7 Apatziro pimaapiintatye pankotsiki tsika pareetaka,
eero pamemenatzi pashine pankotsi. Ari poyaari, pirero
onkarate impayeetemiri. @ Tema aparoni antavaitatsiri
ipinayeetziri. 8 Aririka iraakameethataitemi aparoniki
nampitsi, poyaarora onkarate impayeetemiri janta.
9 Povashinchaayeteri janta mantsiyari, pinkanteri:
‘Irootaintsi impinkathariventantai Pava’ 10 Trooma
pareevetakya aparoni nampitsi, eerorika jaakameethaitz-
imi, pavisapithateri, pinkantanake: 11! ‘Ari notekanairo
noipatsikiite jaka, iro piyotantyaari te pikempisantzi.
Iro kantamaitacha ontzimatye piyote irootaintsira
impinkathariventantai Pava. 12 Tema irimaperoitairi
irovasankitaiteri apaata, anaanakero inkantayeetairi
Sodoma-satzi. Omaperora.”

Ikantamacheetziri kisoshireri nampitsiiteki

(Mt. 11.20-24)

13 «Jkantamacheetziri Corazin-satzi, eejatzi Betsaida-
satzi.  Ifiaayevetakaro notasonkaventantayetake, temaita

inkempisantaiyeni. Iriimi flaakenanemi Tiro-satzi
eejatzi SidOn-satzi, aritakemi irovashiretakotakyaami
ikaariperoshireyetzi, irovashaantakeromi. Impoiia
inkempisantaimi maaroni iriroriite.” 14 Aririka

iraayeetairi apaata kameethashireri, eero imaperoitziri
irovasankitaayeetairi Tiro-satzi eejatzi SidOn-satzi. Iriima
Corazin-satzi, eejatzi Betsaida-satzi, iri imaperoyeetai
irovasankitaayeetairi. 15 Eejatzi inkempitagaiya
Capernaum-satzi, ipampithashiretaiyani irirori iriyaayetai
inkiteki, iro kantamaitacha kaminkarimashiki inkenayetai.

16 Tzimatsirika kempisantemine, naakatake ikempisan-
take. Itzimirika manintashiretakemine, naakara imanin-
tashiretake. Itzimirika manintashiretakenari naaka, jiman-
intakeri tsika itzimi otyaantakenari jaka.”

Ipiyayetaa jotyaantaitakeri karatatsiri 70

17 Kimoshire ipiyeeyaani  jotyaantaitakeri 70,
ikantayetapai: “Pinkathari, nopairyiirora pivairo, jantakero
peyari nokantayetziri.” 18 Ikantzi Jesus: “Nofiaakeri Satandas
jovaryeetakeri inkiteki ikempitavaitakaro ookatharontsi.
19 Tema naaka pakemiro shintsinkantsi, ari onkantake
posatekantyaari maranke eejatzi kitoniropayeeni.  Ari
poitsinampaakeri peyari Kkisaneentzimiri, tekatsimaita
avishimotemine. 20 Eerora pikimoshireventashitaro

10:13  Tema ikaratzi Corazin-satzi ipofia Betsaida-satzi judio inayetzi.
Iriroma Tiro-satzi ipofia Sidon-satzi pashinesatzi atziri inayetzi te isheninkatari
judio-payeeni.

jantakero peyari pikantakeriri. Iroora pinkimoshirevente
josankinayetairo pivairo inkiteki.”

Ikimoshiretzi Jesus
(Mt. 11.25-27;13.16-17)

21 Trojatzi ikimoshiretantanakari Jesus, ikantanake:
“Ashitanari, eerokatake pinkathariventziriri inkiteveri,
eejatzi kipatsisatzi, iniroite nopaasoonketakemi. Tema
eerokatake iyotakaayetairiri tsinampashireri kaari jiyoyetzi
iyotaneriite jaka. Ari okantamaita Ashitanari, irootake
onimotakemiri eeroka.” 22 Ikantzi Jesus: “Iri Ashitanari
pasavyaakenarori maaroni. Apaniro ikanta irirori
jlyoperotana naaka tema itomi jovana. Ari nokempitzitakari
eejatzi naaka apanirora niyoperotziri. Impofia inkarate
niyotakaayetairi naaka ari iriyoyetairi Pava.”

23Tpofia Jesus japatotakeri iriyotaane, jaanakeri jantyaatzi-
ini, ikantakeri: “Kimoshirera irinaatye inkarate fiaayetairone
okaratzi pifiaayetairi eeroka. 24 Tema tzimavetacha os-
heki kamantantaneri, eejatzi pinkathariite kovavetainchari
irifieeromi okaratzi pifiaakeri eeroka, iro kantacha te onkante
irifieero, te inkemayetairo eejatzi.”

Aakameethataneri Samaria-satzi
25 Ari isaikakeri iyotaantzirori Ikantakaantaitane, ikovake

inkompitakaiyaari Jesus, ikantake irirori: “Iyotaanari,
(opaitama nanteri naaka onkantya nofiaantaiyaarori
kantaitachari afaantarentsi?” 26 Tkantanake Jesus:
“cIpaitama okantziri Ikantakaantaitane? ¢Tsikama okantzi
piyotakotziro eeroka?” 27 Ari jakanake irirori, ikantzi:
“Petakoshiretaiyaari Avinkatharite Pava, petakopero-
taiyaari, petakoshintsityaari, pampithashire povairi. Ari
okempitari eejatzi: Ontzimatye etakotavakaiya maaroni,
akempitara akaminthayiro avatha, ari ankempitanairi
asheninka.” 28 Ipofia ikantzi Jesus: “Omapero pikantakeri.
Pantero iroka, aritake pavisakoshiretai.”

29 Iro kantamaitacha irika, ikovajaantzi irotzikaaven-
tanakya, josampitziri Jesus: “¢Niinkama nonkempitakaan-
teri nosheninka?” 30 Ipofia ikantanake Jesus: “Tzimatsira
asheninka pofiaachari Jerusalén-ki ikovi iriyaatero nampit-
siki Jericé. Okanta niyanki avotsi, jomonthaakari koshintzi,
itsitokavaitakeri, jookanakeri avotsinampiki ikamimatake.
31Tkanta pokake omperatasorentsitaari, ifiaavetapaakari jono-
ryaaka, javisapithatanakeri. 32 Ari ikempitakari eejatzi
Levi-mirinkaite, ifiaavetapaakari jonoryaa, javisapithatanakeri.
33 Iporia ipokake aparoni Samaria-satzi, jifiaapaakeri jonorya,
jineshinonkatapaakari irirori. 34 Jaaventapaakeri jotziri-
tantakari yeenkantsi, ipofia ikyaakotakaanakari imoraneki,

jaanakeri nampitsiki. Iriitake aamaventakariri. 35 Okanta
pashine Kkitaite, jaake apite denario, ipinakoventanakeri,
ikantanake: ‘Paamaventyaanari irika, aritake nompinat-
apaimi eejatzi aririka nompiyake.’” 36 Ari ikantzi Jesus:
“Mava ikaratzi nofiaaventakeri fiaakeriri ikoshiitziri. ¢Tsikatya
itzimi kempitakaantakariri isheninka?” 37 Jakanake iy-
otakotzirori Ikantakaantaitane, ikantzi: “Iriira matapaak-
eriri neshinonkatakariri.” Ipofia ikantzi Jesus: “Piyaatai,
irojatzira pimateri eeroka.”

Jareetaro Jests opankoki Marta opofia Maria

38 Tkanta javisanake Jesus areetaka pashineki nampitsi.
Ari osaikiri tsinane paitachari Marta, iro isaikimotapaake
opankoki. 39 Iroka tsinane tzimatsi irento opaita Maria.
Iroora tsipatavakariri okarikiini Jesus okempisantziri

ikinkithavaitzi. 40 Tro kantamaitacha Marta osheki
okantzimotakaro amemenavaitzi ompaitya ompavakeriri

Jesus. Irojatzi opokashitantakariri, okantapaakeri:
“Pinkathari, ovapintaakena nirento. ¢Pinkantenaro
ampitakotavakena?” 4! Ikantzi Jesus: “Marta, ¢opaitama
okantzimoshiretantamiri onkarate pantayeteri? 42 Pinkeme
nonkantemi: Aparoni okanta kovaperotachari, irootake
okoyaakeri Maria tema tekatsi kanterone iraapithatairo.”

11

Iflaaventziro Jesus Aaafaataantsi
(Mt. 6.9-15;7.7-11)

1 Ipofia Jesus jiyaatake irifiaafiaate. Ikanta aparoni iriy-
otaane, ikantakeri: “Pinkathari, piyotainaro ifiaafiaataitzi,
ikempitairo Juan-ni jiyotaantziro fiaafiaataantsi.” 2 Ari ikantzi
Jesus: “Jiroka pinkante pifiaafiaatapiinte eeroka:

Ashitanari, inkitesatzi,

Tasorentsi pinatzi eeroka.

Pimpinkathariventaina naaka.

Pantakanairo jaka kipatsiki okaratzi pinintakaanari eeroka.

Pinkempitakainari saikatsiri inkiteki, jantayetziro okaratzi
pinintakairiri.

3Pimpapiintenaro kovityiimotanari noyaari.

4Pimpeyakotainaro nokaariperoshirevaitake,

Tema nomatakero naaka eejatzi, nopeyakotairi ikaratzi
ovaariperoshiretakenari.

Eero pishinetaana irifiaantaityaana, inkovaite irantakaitenaro
kaariperori.”

5Ipofiaikantanakeri eejatzi: “Aririka intzime aparoni pitsi-
paminthare, impokake niyankiite, inkantemi: ‘Pimpavakena
mava tanta, 6 tema tzimatsi areetachari nopankoki, tekatsi

tzimatsine nompavakeriri” 7 Impofia pinkantavetyaari:
‘Eero pofaashirenkana nomaakaatziiri neentsitepayeeni, ar-
itake nashitanairo nopanko eejatzi, irootake eero okan-
tanta nompemi.’ 8 Kempivaitaka eero pikovaveta pim-
peri onkantavetya iriimi pitsipaminthare. Iro kantacha
eekerora ishintsitatzi ikampitzimi, ari peshiventanakero
pintzinaye, pimpavakeri okaratzi ikoviri.” 9 Ikantziya Jesus:
“Pinkampitante, pinkokovate eejatzi, aritake pifiaakero im-
payeetemiro pikoviri. Pinkempitakaantero pareetya apa-
roni pankotsi, pishintsiventapaakeri, pinkanteri: ‘Pashitary-
eenaro. Aritake irashitaryeetakemiro.” 10 Arira impay-
eetairi kampitantayetatsiri. Inkarate amemenaterone ari
irofiaakaitairi. Aritake irashitaryeetaineri inkarate shintsish-
intsitatsiri inkaime. 11 Tema aririka inkampitemi pit-
omi, inkantemi: ‘Apd, pimpena tanta.” ¢Arima pimpak-
eri mapi? Aririka inkantemi: ‘Pimpena shima noya.
¢Arima pimpakeri maranke iroyaari? 12 Aririka inkan-
temi: ‘Pimpena kithokintsi” ¢Arima pimpakeri Kkitoniro?
13 Tema piyotzi petakotari pitomipayeeni eeroka, kaariperori
pinaveta. Iriira maperotzirori Ashitairi saikatsiri inkiteki,
jetakotari irirori ikaratzi amanayetapiintziriri, inampishire-
takaayetari Tasorentsinkantsi.”

Maimanetavakaachari pankotsiki

(Mt. 12.22-30; Mr. 3.20-27)

14 Tpofia Jesus jovavisaakotakeri aparoni kisovaanteri
jaakiri peyari. Ikanta jovashinchagairira, faavaitanai
kisovaantevetachari. Iniroite ipampoyaaminthaitanakeri
Jesus. 15 Tzimatsi kantayetanaintsiri: “Ipasavyaatyaari
irika ashitariri peyari, ipaitaitziri ‘Beelzebu,’ irootake
jimatantarori jovavisaakotziri ikaratzi jaakayetziri peyari.”
16 Tzimatsiya pashine kovatsiri ifieero intasonkaventante
Jesus, iro iriyotantaityaari omaperotatya opofia itasorenka
inkiteki, tema ifiaantaitatyaari. 17 Ikanta Jesus jiyotake okaratzi
ipampithashiretari atziriite, ikantanake: “Aririka iran-
taminthatavakaiya atziri ipinkathariventaitziri nampitsi,
jifiiiro jovapintaavaka. Aririka irantaminthatavakaiya
eejatzi atziri isaikavankotavakaiyani, ari irifiaakero
irovapintaavakaiya. 18 Ari ikantari eejatzi peyari aririka
irantaminthatavakaiyaami, ari irovapintaavakaakya eero
ifiiiro ishintsite, ari inthonkyaari. ¢Opaitama pikantantari iri
ovashinchaanari Beelzebu? 19 Iriirikami kamaari Beelzebu
ovashincheenane, irijatzima kamaari ovashinchiiriri
piyotaaneyetari eeroka jovavisaakotantariri jaakayetziri?
Aririka okanta, pikamantakotziiri piyotaane, ari
inkishimentakemiro okaratzi pikantakeri. 20 Tema iriitake

Pava kantakaarori novashinchaayetantariri jaakiri peyari,
tema jomapokakemi Pava eeroka ipinkathariventantzi.
21 Aparoni atziri flaaperori kameetha, tekatsira materine
inkyaashiteri ipankoki irayiteri okaratzi jashitari. 22 Irooma
impokashitakeri pashine atziri anayiriri ishintsitzi,
iraapithatakeri javentaavetari, iraapithatakeri jashitari,
irantetaakyaaro. 23 Tema ikaratzi kaari aapatziyanari naaka,
iriitake kisaneentanari. Inkarate kaari ampitakotenari
iriyoyaakotena, japaatakotatyaana.”

Ipiyashitanta peyari

(Mt. 12.43-45)

24 “Okempivaitaka irinampishiretantyaarimi peyari
aparoni atziri, ipankotsitetakaro irafaantare, Aririka
irookaveetakyaari, avisakoveta atziri isaikantari peyari.
Jatake inkenavaite tsika te inampitaitaro, eero jifii tsika
isaike.  Impofia inkante peyari: ‘Nompiye nopankoki
tsika nopofiaaka. 25 Piyaa peyari, irifiaapairi atziri
kameetha opishitaka iraflaantare, ovaneenka okantaka.
26 Impofia peyari iriyaatashitakeri  maperotzirori
ipeyaritzi, inkantapaakeri:  ‘Thame aate nopankoki,
pintsipatyaana ampinkatharite. Iramake inkarate 7.
Arira irashinonkaaperotyaari atziri, eero ikempitaa
jashinonkaavetara pairani kapicheeni ikanta.”

Maperoterone inkimoshiretai

27 Tekera inkaratero ifiaavaitzi Jesus, okaimanake aparoni
tsinane osatekainchari ipiyotaka atziri, okantzi: “Tharo-
menta onatye tsinane ovaiyantakemiri, antarintakaakemi
othotaimi.” 28 Ipofia jakanakero Jesus, ikantzi: “Iriira
tharomentaperotaachane inkarate matairone inkempisan-
tairo ifiaane Pava.”

Ikovaiyini kaariperoshireri intasonkaventante Jestis

(Mt. 12.38-42)

29 Tkanta ipiyotapaaka osheki atziri, ikantanake
Jesus:  “¢Opaitama ikovantari irifieena kaariperoshireri
nontasonkaventante? Eero nofaakimaitari, intaani irifieero
kempitarori ifiaakeri pairani Jonds. 30 Tema ikantara
pairani Jonds jifieeyakeri Ninive-satzi, ari inkemitaiyaari
eejatzi Itomi Atziri irifieeri irikaite. 31 Apaata aririka
iramenakoyeetairo okaratzi jantayeetziri, ari iyakoventaimi
tsinane pinkatharitatsiri pairani nampitsiki Sabd, tema
opokashitakeri iroori iyotaneri paitachari Salomon,
okempisantairi. Irika saikimotakemiri irofiaaka eeroka,
janayiri Salomoén. 32 Eejatzi okempitari ari iriyakoventaimi
apaata Ninive-satzi, tema ikempisantaiyakerini irirori

pairani Jonds, jovashaantanakero jametayevetari. Irika
saikimotakemiri irofiaaka eeroka jaka, janayirira Jonas.”

Iflaaventziri Jesus ootamentotsi

(Mt. 6.22-23)

33 “Tema ankoverika ootyaari ootamento, ¢arima
ovakotakeri otapinaki? = Afia avakotziri jenoki inkene
onkofieenkate maaroni. 34 Kameetharika poki, pifiaantaro
kameethaini, okempitaro pinkofieetyaakotatyeemi. Terika
apantaro poki, eero pifiaantaro kameethaini, kempitaka
pintsirenikitakotatyeemi.* 35 Paamaventaperotya poitsi-
vakirikari ootamentotsi saikantakamiri. 3¢ Omaperotarika
isaikantakami ootamentotsi, terika pantanairo
kaariperori, aritake poofiaakantairo irooperori kameethari,
pinkempitanaiyaari aparoni ootamentotsi joorentantzi.”

Ifaaventakota iyotaantzirori Ikantakaantaitane

(Mt. 23.1-36; Mr. 12.38-40; Lc. 20.45-47)

37 Tkanta  ikaratapaakero  ikinkithatake  Jesus,
ipokashitapaakeri aparoni Fariseo iriyaatakairi ipankoki
iroya. Ikanta jareetaka Jesus pankotsiki, saikapaake
jovapiintaita. 38 Osheki okompitzimotakari Fariseo jifiaakeri
Jesus te irimonkaratero jametapiintari, inkivaakotapaakya
irovantyaari. 39 Iro kantamaitacha Jesus, ikantanake:
“Pikempitakotakaro  piraamento eejatzi povamento
okiteveta kameetha jakakiroki, irooma inthomointa, kipatsi
okantaka. Ari pikempiyetakari eeroka kantatsi irifieetemi
kameethashire pinatzi, afia koshintzi kaariperoshireri
pinatzi. 40 Masontzi.  Tema tzimatsi ovetsikakemiri
pivathaki Kofaayetatsiri, ¢kaarima ovetsikashiretakemiri
eejatzi inthomointa pafiaantareki? 41 QOkovaperotatya
pimpashitantaiyaaro tzimimoshiretzimiri inthomointa
pafiaantareki, ari onkantya pinkiteperoshiretantaiyaari.

42 jTkantamacheetzimi Fariseo! Pashitakaapiintari Pava in-
chashimpoki. Iro kantacha te panteneri ikoviri: Ontzimatye
pinkameethashiretai, petakoshiretaiyaari eejatzi. Tema iro
kovaperovetachari pantayeteromi iroka, eero povashaan-
tamaitaro pashinera.t 43 jlkantamacheetzimi Fariseo! Os-
heki pikovapiintziro posatekya niyankineki japatotapiin-
taita, ari pikempitaitaro eejatzi pikovi fiaapinkatha irovethat-

* 11:34 Oshiyakaaventachari oki kameethari, aparoni pimantaneri (kaari
mashithatatsi), iri fieerone inkemathatairo okaratzi irantakairiri Pava, tema
isaikanaatzi okitainkatzi. Oshiyakaaventachari eerorika apantaro oki, aparoni
mashithari, tsika itzimi kaari fieerone inkemathatairo okaratzi irantakairiri Pava,

tema isaikatzi tsika otsirenikitzi. T 11:42 Iro ikantaitziri jaka inchashimpoki:
Menta, ruda, maaroni okaratzi ivankireetari. Irootake kempitarori pinitsi.

apiintaityaami aririka irifieetemi. 44 jlkantamacheetzimi iy-
otzinkariite ipofia Fariseo, kamataviriri pinatzi! Pikempi-
tashitakaro kaari jiyoitzi ari ikitayeetziri kaminkari, te iriy-
oyete atziri jaatzikakotatziiri kaminkari.”

45 Ari jakanake aparoni iyotaantzirori Ikantakaantaitane,
ikantanakeri Jesus: “Iyotaantaneri, pikemakaakenaro
eejatzi naakaite okaratzi pikantakeri.” 46 Jakanake Jesus,
ikantzi: “jlkantamacheetzimi eejatzi eeroka iyotaantzirori
Ikantakaantane! ;Opaitama pifiaatenatakaantariri atziriite?
Te pifiaantamaityaaro eeroka pinkematenatyaaro.
47 jTkantamacheetzimi eeroka, opaitama povetsikapiriniyetan-
tarori ovaneenkatachari tsika ikitayeetakeri etayetakarori
kamantantaneri!. Iriitajaantake jovamaayetakeri pairani
pivaisatziite. 48 Tema eerokatake ovetsikashiyetakeri
tsika inkitayeeteri, ari okofaatziri pakakotatziiri okaratzi
jantayetakeri pivaisatziite. 49 Tema iyotane jinake
Pava, ikantake: ‘Ari notyaantake kamantantaneri
intsipayetakyaari otyaantaari. Aparopayeeni  iri-
maimaneete, irovayeetake pashine. 50 Ari onkantya
irovasankitaantaityaarimi eeroka, okantakaantziro
povamaayetakeri = kamantantaneri  etajaantanakarori
pairani. 51 Eeroka pinataityaarone irofiaaka okantakaantziro
jovamaakaantaitakeri pairani, jetanakaro Abel-ni irojatzi
Zacarias-ki tsika itzimi jovamaitakeri ipiyavetanaaro
tasorentsipankoki ipometziniri Pava. 52 jlkantamacheetzimi
iyotaantzirori Ikantakaantaitane! Te pimataajatero
eeroka piyotanetya, arira pikenakaakerori eeroka kaari
ikemathatantaro pashinepayeeni.”

53Tkanta Jesus ithonkakero ikantayetakeri. Ari jetanakaro
Fariseoitsipayetapaakariiyotzinkariite, japatoventaariJesus
ikovake inkompitakaiyaari onkantya inkemantyaariri om-
paitya inkanteri. 54 Ishintsithavaitakeri, ikovi ifiaavaitakairi
faantsi kaariperori onkantya inkamantakotantyaariri.

12

Shineyakairori itantane Fariseo

1 Ipofia ipiyotzimentaitapaakari Jesus, anavyaapiriniki-
taka ikantaka atziriite. Irojatzi ikantantanakari iriyotaane:
“Ontzimatye paamaventyaaro shineyakaarori itantane

Fariseo, iramatavimento onatzi. 2 Tema ontzimatye
onkofiaatakoyetai okaratzi omanakoyevetainchari,
ofiaarontaiya kaari ikemathaveeta pairani. 3 Okaratzi

pomanakaavetari, ari onkofiaatakotai. OKkaratzi pifiaavaitziri
apaniro pipankoki, ari inkemakoyeetairo irifiaaventaitero
shintsiini.”

¢Intzimekama afiaapinkathateri?

(Mt. 10.26-31)

4 Tkantzi Jesus: “Asheninka, eero pipinkashivaitari
materone irovemi, tema ari overaapaakari jaavyiiri
irirori. 5 Jirika tsika intzime pimpinkeri: Iriitakera
pimpinke Pava matzirori jovamaantzi, impofia irotyaantemi
sarinkaveniki. Intaani iri pifiaapinkathatai apaniro. 6 Tema
te impinaperovetya tsimeripayeeni, iro kantamaitacha
jiyotzi Pava aririka inkamakaante, tekatsi iramaakiite
aparoni.* 7 Jiyotzitaro Pava okaratzi tzimayetatsiri aishi.
Tema pifiaakero jaamakotari tsimeripayeeni, eerokara
imaperotzirori jaamakotami, eero pipinkantashivaita.”

I nkarate flagventakotainane atziriite ) i
8 “Intzimerika kanterine isheninka: ‘ashitaana Jesus.’

Eejatzi inkempitaiya Itomi Atziri inkantairi imaninkarite

Pava: ‘Nashitaari irika.’ 9 Iriima tsika intzime kantairine
isheninka: ‘Te jashitana Jesus’ Ari inkempiitairi irirori,

inkantaiteri imaninkarite Pava: ‘Te nashitaiyaari irika.’
10 Tsikarika intzime kantzimatakerine Itomi Atziri,
kantatsi impeyakoitairi. Iriima intzime kantzimatakerine
Tasorentsinkantsi, eerora jifiiiro impeyakoitairi. 11 Aririka
iraayeetemi japatotapiintaita isaikayetzi pinkatharentsi,
eero okantzimoshirevaitashitami, pinkante: ‘;Opaitama
nonkanteriri?” 12 Tema Tasorentsinkantsi iyotakaimirone
opaitarika pifiaavaiteri janta.”
IrlaaventakOltZIrl masontzitatsiri ashaarantzinkari

Ipofia ifiaavaitzi aparoni piyotzimentakariri, ikantzi:
“Iyotaanari, pinkantenari nirentzi impainaata kashetani
jookanairi ashitanari.” 14 Tkantzi Jesus: “Asheninka,
tera naaka amenakoyetzirori tzimaventavakaantsi
nonkantantyaariri pirentzi.” 15 Eekero ikantanakitzi
Jesus: “Paamaventya pineveyetaro ashaakarontsi. Tera
iro ovafiaayetemine.” 16 Ipofia joshiyakaaventanakeneri,
ikantzi: “Tzimatsi aparoni ashaarantzinkari kithotaintsiri
osheki ivankivaire irovaneki. 17 Ipampithashirevaitaka,
ikantzi: ‘¢ Tsikatya noveroka oshekitaintsiri novankire?’
18 Tpofia ikantashiretanake: ‘Jiroka nanteri. Notantoryeero
novantapiintari novankire. Impofia novetsikakaante
iniroite, ari noverori okaratzi novankiretari, eejatzi
nashaakaro. 19 Ari onimotenari, tema osheki novanontakari.
Osheki osarentsi nomakoryaavaite, novatziivaitya, niravaite
nomire, noimoshirenkavaitya.” 20 Iro kantamaitachari,
ikantzi Pava: ‘Masontzi, irofiaaka tsireni iraashinenkaitaimi,

12:6 Kantakotachari jaka “te impinaperotya tsimeri,” irojatzira kantako-
tachari jamanantamatsitantaitari apite kireeki inkarate 5 tsimeri.

tera piyote impaitya agairone okaratzi pashitari.’ 2! Arira
ikantakotari oshekyaavaitashitarori irashaakaro, te
joshekyaamaityaaro okaratzi jashitari Pava.”

Ifiaaventziro Jests kantzimoshiretaantsi

(Mt. 6.25-34)

22 Tpofia ikantanairi iriyotaane: “Pinkeme nonkante:
Tera onkameethate onkantzimoshirevaityaami,
pinkante:  ‘;Impaitya noyaari, impaitya nomiretyaari,
impaitya nonkithatyaari?’ 23 Tema tzimatsi pashine
ampampithashiretakotapiinteri afiaantareki, iro
kovaperotacha anayiro okaratzi ovayetapiintari, okaratzi
akithaayetapiintari eejatzi. 24 Pimpampithashiretakoteri
tsimeri. Te iriyote impankitanontya iroyaari, te irovetsike
ipanko irovanontya ivankire. Iro kantamaitacha Pava,
ipayetapiintakeri irovarite. Aakara jimaperotzi jetakotai
Pava. 25 Aririka paakoventyaaro onkantzimoshirevaityaami,
¢arima pinkantakaakyaaro povavineentavairo posarentsite

kapicheeni? 26 Tera onkantatye povavineentero
kapicheeni, iopaitama okantzimoshiretantamiri?
27 Pimpampithashiretakotero inchateya, te afieero
antavainete, te ontyaanontya onkithaatyaari. Iro

kantamaitacha te onkantzimoshirevaityaaro, onkante:
‘¢Opaita nonkithaatyaari?? @ Afia ovaneenkata kameetha,
anayiri jovaneenkaveta Salomoén pinkatharivetachari
pairani. 28 Iriitakera Pava ovaneenkatzirori, okantavetaka
kapiche afiaavetaro ovaneenkatapainta, iro osamani,
tekatsi apantyaarone aririka onkamateyatanake, tema
inchekayeetakero, impofia intaayeetakero. Eeroka
irimaperote inkempoyaaventemi Pava, aritake, eero
pikisoshirevaitzi. 29 Aritapaake okantzimoshirevaitakami
eeroka, pikantzi: ‘¢Opaita noyaari, opaita nireri?
30 Apatzirora okantzimoshirevaitari ikaratzi kaari
kempisantatsi. Irooma eeroka, jiyotakoyetzimiro Ashitairi
opaitarika kovityiimoyetamiri. 31 Iro kovaperotacha
pinkokovatairi impinkatharishireventaimi, impofia
pifiaayetairo impayetaimiro okaratzi kovityiimoyetamiri.”

Ifiaaventziro Jests inkitesato ovaararontsi
(Mt. 6.19-21)

32 “Eerokaite  kempitakariri  nopira, eero  pi-
tharovashitaiyani, tema iriitake Pava kovaintsiri im-
pinkathariventaimi. 33 Pimpimantayetero tzimimotzimiri,
pimpashitantyaaro. Iro kameethatatsi pantayetairo iroka
pifiaantaiyaarori pisaikai kameetha inkiteki. Kempitavaitaka
povaarantatyeeyaami inkiteki tsika te ompathaanetapai,

tsika te intzimapai koshintzi. 34 Tema tsika janta
povaarantaka, ari pimpampithashiretapiinterori eejatzi.”

Omperataari aamaventachari

35 “Povathakitanakero piithaare. Poisayeteri pootamento.
36 Pinkempityaari omperataari oyaaventariri irareetaiya
ivinkatharite joimoshirenka, inkene irantavaineri thaanki-
ini iromperatapaiyaariri. 37 Kimoshirera inkantaiya apa-
roni omperataari itzimi ifiaapairi ivinkatharite aamaventa
ikantaka. Omaperora nonkante, aritake iromisaikairi jo-
vapiintaita iriitake oyiitainerine irovarite. 38 Kimoshirera
inkantayetya, intzime irifieetapairi aamaventa ikanta, onkan-
tavetya te iriyote tsikapaite irareetya, niyankiite terika
onkitaitzimatake. 39 Pinkemero iroka. Aririkami iriyote
aparoni ashitaanitachari impokatye koshiterine, ari iraa-
maventakyaami, eero ikoshitaarantaitzirimi. 40 Iro piyoteri
eerokaite, ontzimatye paamaventayetya. Tema te piyote
tsikapaite impiyantaiyaari Itomi Atziri.”

Kaariperori omperataari

(Mt. 24.45-51)

41 Ari ikantanake Pedro: “Pinkathari. ¢Arima
nokaratziri maaroni atziri  poshiyakaaventakena?”
42 Tkantzi Jesus: “Pinkempitakotyaari aparoni otzikataari
kameethashireri itzimi pampithashiretachari kameetha.
Jookanakeri  ipankoki  omperatariri, ikantanakeri:
‘Pamenenari ikaratzi saikatsiri pankotsiki.’ 43 Kimoshirera
inkantya irika omperataari, aririka impiye ivinkatharite

iflaapairi jimonkaraakero ikantanakeriri. 44 Aritake
ishinetaakeneri iraamaakoventyaaniri okaratzi jashitari.
45 Irooma inkantashiretakemi omperataari: ‘Eero

ipiyita novinkatharite’ Impofia irantavaitakeri ikaratzi
jomperaitari eejatzi inkempitaakero tsinane jomperaitari.
Jatake irovatziivaitya, ishinkivaitya. 46 Onimovaitziri
irika omperataari, iromapokashitaiyaari irareetaiya
omperatariri. Irimaperoteri irovasankitaapairi, irookapairi
janta tsika ikashiyakaitakari kisoshireri. 47 Tema irika
omperataari jiyovetakaro okaratzi inintakaavetariri
ivinkatharite, temaita iraamaventaiyaari impiye. Irootake
impasaperoitantyaariri. 48 Iriima itzimi kaari iyotakoterone
okaratzi inintakairiri, eero ipasaperoitairi. Tema ikaratzi
ishinetaayeetziri irantaperoyeteromi ikovaitziri, osheki
iromperaityaari. Intzimerika osheki javentaayeetakari,
osheki inkovakoyeeteriri irirori.”

Iflaaventakota Jestls
(Mt. 10.34-36)

49 “Tema iro nopokantari novasankitairi kaariperoshireri,
okempivaitakaro iriimi paampari namakemi Kkipatsiki.
Osheki nokovataikemi etataitya irovasankitaayeete,
aperotaiyaami kaariperori. 50 Iro kantacha ontzimatye
netanakyaaro naaka nonkemaantsitanakya, irojatzi
nomonkaraantakyaarori. 51 Pifiaajaantake iro nopokantari
iflaamatsiyeetairo atziri isaike kameetha. Afia nopokakera,

namatziiro antaminthatavakaantsi. 352 Irofiaaka irifieetero
irantaminthatavakaiya atziri isaikavankotavakaiyani,

apite atziri irantaminthateri pashine atziri karatatsiri
mava. 33 Aparoni evankari ari impithokashitakyaari
iriri, impiyatzityaari eejatzi iriri inkisaneenteri itomi.
Ompithokashityaaro tsinane iniro, ompiyatzityaaro
eejatzi iniro. Ompithokashityaaro tsinane ayirontari,
ompiyatzityaaro eejatzi ayiro.”

¢ Tema piyotero kantainchari?
(Mt. 16.1-4; Mr. 8.11-13)

54 Ipofia Jesus ikantziri atziri piyotzimentakariri: “Tema
aririka pifieero menkori ikyaapiintzi ooryaatsiri, pikantapi-
intzi: ‘Omparyaatye inkane.” Omata pikantakeri. 55 Tema
aririka pinkemero tampyaa ompofieeya katonko, pikantapi-
intzi: ‘Osaryaatye kameetha iroka kitaite” Omata okaratzi
pikantziri. 56 {Kamataviri! Piyovetaro eeroka tsika okanta
pifiaayetapiintziro inkite, eejatzi kipatsi. ¢Opaitama kaari piy-
otakotantaro okaratzi kantachari irofiaaka?”

Paapatziyaari kisaneentzimiri

(Mt. 5.25-26)
57 “;Opaitama kaari pamenantaro eeroka okaratzi
kameethatatsiri? 38 Aririka intzime kishemineri,

impofia iraanakemi pinkatharentsiki, pintharovakote
eeroka avotsiki, pinkanteri: ‘Eero pikisavaita, thame
aakameethatavakagaiya.” Tema aririka irareetakaakyaami
pinkatharentsiki, inkantaitakeri aamaventaneri: ‘Paanakeri
irika.’ Irojatziiraantaitanakyaamiriirashitakoitemi. 59 Tema
eerorika pipinatashitari okaratzi pireevere, eerora pifiagairo
iroimishitovakaantaimi. Omaperora.”

13

Eerorika  povashaantairo  pameyetari, ari  pim-
peyaashitaiya

1 Ari ipokaiyakeni kamantziriri Jesus, tema Pilato jova-
maakaantake Galilea-satzi janta ipometajaantaitapiintziniri
Pava piratsi. 2Ikantanake Jesus: “;Pifiaajaantzima eerokaite

iro jantantaitakarori iroka tsika ikantaitakeri jovamaitak-
eri, tema janaatziiri ikaariperoshiretzi pashine Galilea-
satzi? 3 Nokantzi naaka: Te ari onkantya. Eerorika po-
vashaantziro pameyetari eeroka, ari pinkempitakotaiyaari
irirori. 4 Ari ikempitakari karatatsiri 18 kamaintsiri atsi-
nakakeri pankotsi janta Siloé, ¢pifiagjaantzima iri maper-
otzirori ikaariperoshiretzi janayiri pashine Jerusalén-satzi?
5 Nokantzi naaka: Tera ari onkantya. Tema eerorika po-
vashaantziro pameyetari, ari pinkempitakotaiyaari.”

Joshiyakaaventaitziro pankirentsi kaari kithotatsine

6 Ipofia Jesus joshiyakaaventanakero, ikantzi: “Otzimi
aparoni atziri ivankire irovaneki. Aparoni kitaite jiyaatake
iramenero tzimakerika okitho, temaita irifiaapaake.

7 Tkantakeri aamakoventaniriri: ‘Tzimake mava osarentsi
nopokaveta nameniro novankire onkithote, temaita

nofie. Pinchekero, amenaashivaita okatziya jaka.’ 8 Ari
jakanakeri irirori, ikantzi: ‘Eero novinkatharite, afiaavairo
iroka osarentsi eerorika okithotzi, nonkithatashitavakero
oponkitziki notyaakitavairo onkithotantyaari. 9 Aririka
onkithotai, kameetha onatzi. Irooma eerorika, aripaitera
pintovakaantero.’ ”

Jovavisaakotziro Jests aparoni tsinane Kitaite imakoryaan-
taitari

10 Tkanta jiyotaantzi Jesus Kkitaite jimakoryaantaitari
janta japatotapiintaita, 11 ari osaikiya aparoni tsinane
tzimakotaintsiri 18 osarentsi jaakaitziro. Tsinkamitzitake,
te onkante onkatziye kameetha. 12 Ikanta ifiaapaakero
Jesus, ikaimapaakero, ikantziro: “Tsinané, eshitako-
taimi pimantsiyaveta.” 13 Jantzitakero kapicheeni
otsinkamitzitake. = Tampatzikatanai kameetha. Osheki
otharomentaventanakari Pava. 14 Iro kantamaitacha te
onimoteri jevatatsiri japatotapiintaita, iniroite ikisanaka,
ifiaakeri jovashinchaantake Jesus kitaite jimakoryaantaitari.
Ikantanakeri atziriite: “Tzimatsi 6 kitaite jantavaitantaitari,
aripimpokeriinkeneirovashinchagaitemi. Te onkameethate
kitaite jimakoryaantaitari.” 15 Irojatzi jakantanakari
Jesus, ikantzi: “jKamataviri! Kitaiteriki jimakoryaantaitari
pithataryaakotapiintziri pipira pashitakoyetziri pirakairi
imire.* 16 Tema iroka tsinane asheninka onatzi, iro isarontari

Abraham-ni tzimakotake 18 osarentsi ifiaashitakaakaro
peyari. ¢{Tema onkameethate ovashincheero Kkitaite

jimakoryaantaitari?” 17 Tkantanakera Jesus, iniroite
ipashiventanaka ikaratzi kisaneentziriri. Iro kantamaitacha

%
13:15 Iriipirayetarijanta: buey ipofia asno.

kimoshire ikantaiyanakani atziri ikaratzi fiaakerori jantakeri
Jesus.

Joshiyakaaventaitziro okitho inchato iryaanitatsiri

(Mt. 13.31-32; Mr. 4.30-32)

18 Ipofia ikantanake Jesus: “¢Opaitama  oshiyari
ipinkathariventantai Pava? ¢Ipaitama noshiyakaaven-
temirori? 19 Afia oshiyaatyaaro aririka impankiitero
okitho iryaanitatsiri pankirentsi. Tema tzimatsi aparoni
atziri pankitakerori irovaneki, anaanakero pashine
pankirentsi, antaro otevayetanake, ari imavoshiyetari

tsimeri otsimankatapeshitake.”T

Joshiyakaaventaitziro shineyakairori tanta

(Mt. 13.33)

20 Ipofia japiitakero ikantzi Jesus: “¢Ipaitama
noshiyakaaventemirori ipinkathariventantai Pava? 21 Afia
okempitatyaaro shineyakaarori tanta. Aparoni tsinane,
aakero Kkapicheeni, okonovakero tantapatha, tekera
osamanite, shineyanake maaroni.”

IAaaventaitziro iryaanityenkakiini ikyaapiintaitzi

(Mt. 7.13-14, 21-23)

22 Tthonka ikenayetake Jesus nampitsiki jiyotaan-
tayetzi. Irojatzi ikenantanakari Jerusalén-ki. 23 Ari
josampitaitakeriri, ikantaitziri: “Pinkathari, ¢kapichema
avisakotaatsine?”  Ipofia ikantzi Jesus: 24 “Ontzimatye
pifiaashintsitya pinkempitakaantyaaro pinkyaagaatyeemi
iryaanityenkakiini ikyaatapiintaitzi. Tema osheki kovave-
tachane inkyaantaiyaaro, eeromaita imatziro. 25 Aririka
irashitanakero ipanko ashitarori, irojatzirika pisaikake
jakakiroki, pinkantavetya: ‘Pinkathari, pashitaryeenaro.
Impofia irakanake irirori, inkante: ‘Te niyotemi tsika pipofia
eeroka.’” 26 Impofia pinkantavetanakya eeroka: ‘;Tema
piyotena akaratzirankiavaiyani, akaratzirankiiravaitaiyini?
Piyotaantapiintake nonampiki.’ 27 Inkante irirori: ‘Omapero,
te niyotemi tsika pipofia. Piyaataveete pankiventarori
kaariperori.’ 28 Arira piraavaityaari, patsikaikivaitya,
aririka pifiaayetairi Abraham, Isaac, Jacob intsipataiyaari
ikaratzi kamantantaneriite isaike ipinkathariventantai
Pava. Irooma eeroka jakakiroki pisaikai. 29 Tema
inkarate avisakoshiretaatsine impofiaayetaiya tsikarika
overaapaa Kkipatsi, isaikayetai irayooyetairi Pava tsika
ipinkathariventantai. 30 Tema tzimatsi etayetarori

T 13:19 Iro ikantakoitzi jaka okitho iryaanitatsiri pankirentsi paitachari
mostaza, iro shookatsi inampiki pashine atziri.

irofiaaka, iriira fieerone irimpoiyetai. Tzimayetatsi eejatzi
impoiyetatsiri irofiaaka, iriira fiaayetairone iretayetaiyaaro.”

Jiraaneentakotaro Jesus Jerusalén
(Mt. 23.37-39)
31 Ari jareeyetapaaka Fariseo, ikantapaakeri Jesus:

“Piyaatali, kaakitaintsi  Herodes ikovi  irovemi.”
32 Tkantzi Jesus: “Piyaate, pimpiyanake, pinkanteri
kempitakariri  sagari, novashinchaayetziri  jaakiri
kamaari, novashinchaayetziri mantsiyari. Intaani

okapatapaaka mava kitaite nonkaratantyaarori nantziri.
33 Iro kantamaitacha, eekero niyaatatye irojatzi
mavatapaintsine Kkitaite, tema iro aritatsi irovayeeteri
maaroni kamantantaneriite Jerusalén-ki. 34 {Jerusalén-
satziite! Osheki povake kamantantaneriite. Pitsitokayetakeri
ikaratzi jotyaantaveetakamiri. Tema nokovavetapiintaka
nonkempityaarimi tsimeri isamoronkiitziri iriryaanite.
Ari nonkanterimi naaka ikaratzi notomintaari. Iro
kantamaitacha te pinkovaiyeni. 35 Iroka pinampi tsika
pisaikapiintayeveta, eero ifieetai impaitya nampitaiyaarone.
Pinkeme nonkante: Eerora pifiiitaana, irojatzi apaata

pinkantantaiyaari: ‘Tasonkaventaari inatzi, tema
Pinkatharentsi apaitziri otyaantakeriri.’ ”
14

Jesus jovashinchagairi eeniyavaitatsiri

10kanta aparoni kitaite jimakoryaantaitari, ikenake Jesus
ipankoki ijevare Fariseo iroya. Osheki kempoyaakeriri
ompaitya iranteri. 2 Ariya isaikakeri janta aparoni
mantsiyari eeniyavaitatsiri. 3 Ipofia Jesus josampitakeri
iyotaantayetzirori Ikantakaantaitane itsipataakeri Fariseo,
ikantziri: “Kitaite jimakoryaantaitari onatzi irofiaaka, ¢tema
oshinetaantsite ovashinchaante?” 4 Te irakaiyeni, irojatzi
imairetaiyakeni. Jaakeri Jesus mantsiyari, jovashinchagairi,
jotyaantairi. S Ipithokashitanakari irikapayeeni, ikantziri:
“Aririka irotetya pipira omoroki kitaite jimakoryaantaitari,
ctema ari pinoshikairi thaankiperoini?”® 6 Tema tekatsi
inkante irakanakeri.

Oimoshirenkachari aavakaantsiki

7 Ari isaiki Jesus ipampoyiiri inkarate ayooterine ijevare
Fariseo, tharovako ikantaiyani ikovi irosatekayetya
intsipatantyaari jevari iroya. Ipofia Jesus joshiyakaaven-
tanakeneri, ikantanake: 8 “Aririka inkaimayeetemi
poimoshirenkya aavakaantsiki, = eerora pikovashita

%
14:5 Iriipirayeetarijanta: buey ipofia asno.



LUCAS 14:9 170 LUCAS 14:22

posasatekatya pinkove pintsipatyaari jevari, tema
tzimatsi pashine pokatsine anaakotzimiri jiriiperotziri
irirori. 9 Aririka irareetapaakya kaimakaantzimiri,
inkantapaakemi: ‘Eero posasatekata eeroka, piyaate pisaike
jantyaatziini”  Iniroitera pimpashiventanakya. 10 Afia
iro kameethatatsi aririka piyaate eero posasatekavaita,
pisaikapaake jantyaatziini. Impofia impokake kaimakemiri,
inkantemi: ‘Asheninka, pimpoke posatekya eeroka
janta. Aripaitera irifiaapinkathayeetemi. 11 Tsikarika
itzimi kovashivaitachane irifiaapinkathayeeterimi, aritake
irifiaakero intsinampashiretakaitairi. Iriima tsika itzimi
tsinampashirevaitatsiri, iriitake fieerone iflaapinkathayeetairi.”

12 Ipofia  ipithokashitanakari Jesus  aanakeriri
irovakaiyaari, ikantziri: “Aririka pinkaime atziri
povakaiyaari, eero pikaimashitari pisheninkajanotari
eeroka, pirentzi, ipofia ikaratzi ashaarantachari, tema ari
onkantake impiyataiyaami eeroka irovakaiyaami. 13 Aririka
poimoshirenkya, iri pinkaimayete ashinonkainkari,
mavityaakiri, pesaponthoyetatsiri. 14 Ari pifieero
pinkimoshiretai, tema irikapayeeni, eero okantzi
impiyataiyami apaata iroimoshirenkya. Iro kantamaitacha
ari impinayeetaimi  pantakeri aririka irafiaayetai
kameethashireri.”

Joshiyakaaventaitziro iniroite jovaita

15 Tkanta ikemavakera aparoni ikaratzi isaiki jovaiyani,
ikantanake: “Kimoshirera inkantya inkarate ovaachane im-
pinkatharitanakerika Pava.” 16 Ipofia ikantziJesus: “Tzimatsi
aparoni atziri, jovetsikakaante iniroite oimoshirenkaantsi,
ari irovaiyaani. Ithonka ikaimakeri ikarataiyini.
17 Tkanta omonkaratapaaka irovantyaari jotyaantakeri
iromperatane inkamanteri ikaratzi ikaimakaantakeri,
tema irootaintsi irovaiyaani. 18 Tera inkove impokaiyeni
ikaratzi ikaimakaantaveetakari. Jetanakaro aparoni,
ikantzi: ‘Eero okantzi niyaate, niyaatatye namenero
ovaantsi namanantakeri. Irootake eero okantanta niyaate.’
19Tkantake pashine: ‘Niyaatatye nofiaantyaari namanantakeri
nopirapayeeni, irootake eero okantanta niyaate.t 20 Ari
ikantake pashine eejatzi: ‘Eero okantzi niyaate, tema

ovakera naavakaaka’ 21 Tpofia ipiya omperataari,
ikamantapairi ivinkatharite kantainchari. Iniroite
otsimaanakari, ikantanakeri iromperatane: ‘Piyaate,

paniitero tsika overaa nampitsi, pamakeri ashinonkainkari,
mavityaakiri, pesaponthoriite inkarate pifieeri janta.” 22 Ari

T 14:19 1ri kantakotachari jaka nopirapayeeni, karatatsiri 5 buey.

jimatakero iromperatane. Ipofia ikantairi ivinkatharite:
‘Nomatakero okaratzi pikantakenari. Iro kantamaitacha
eeniro okaankitzi pankotsi.” 23 Ipofia ikantziri iromperatane:
‘Pinthonkero paniitero avotsi, piyaayete tsikarika,
pishintsiventeri inkarate pifieeri janta, impokeeta
ojaikityaata nopanko. 24 Pinkeme nonkante: Oshekira
netavetakari nokaimakaantziri, eeromaita ifiaajatziro iroya
kapicheeni novetsikakaantakeri ovaritentsi.” ”

Pomerentsitachari ankempitakotyaari Cristo

25 Osheki ikaratzi oyaatakeriri Jesus. Ipofia
ipithokashitanakari, ikantziri: 26 “Afia iro onimotzimiri
petakoyetari piri, piniro, piina, pitomi, pirentzi, pitsiro,
petakota eejatzi apaniro eeroka. Iro kantacha aririka
anaanakero okaratzi petakotyaanami naaka paventaana,

tera pinkyaaryoote pinkempisantena. 27 Ontzimatye
pinkyaaryooventero nofiaaventayetakemiri, onkantavetakya
impaikakoitemi. Aririka povashaantakero, eerora
nokempitakaantami eeroka niyotaane. 28  Aparoni
kovatsiri irovetsike pankotsipenthakii, iretavakyaaro
impampithashiretya tzimatsirika irimatantyaarori
irovetsikero. 29 Ari onkantya inthonkantyaarori

iretanakyaaro irovetsikero, tema aririka irookaventakero
ari ishirontaventakyaari inkarate fieerine. 30 Inkantaiyeni:
‘Piflaamatsiteri irika, te iraavyeero, jookashitaro.’ 31 Ari
ikempitari eejatzi, aparoni pinkathari tzimatsiri 10,000
irovayirite, iriminthatya irovayirityaari pashine pinkathari
tzimatsiri 20,000 irovayirite. Ontzimatyeera iretavakyaaro
impampithashiretavakya, aririka  iroitsinampaakeri.
32 Tfiaakerorika eero joitsinampairi, eenirora joveraa
intaina pashine pinkathari pokatsiri irovayirityaari,
irotyaantake Kkanterine:  ‘;Tsikama ankantyaaka eero
ovayiritavakaanta? 33 Ari okempitari eejatzi ontzimatye
petavakyaaro pimpampithashiretavakya eerokaite, tema
eerorika povashaantziro petakoyetaro okaratzi pashiyetari,
eerora nokempitakaantaami niyotaane.”

Kempitarori tzivi kaari katyotaatsine
(Mt. 5.13; Mr. 9.50)

34 “Tema kameetha okanta tzivi okatyotzi. Iro kan-
tacha aririka inkonovaitero tsika ompaitya, eero apantaaro
inkatyokantaityaaro. 35 Tekatsi apantaiyaarone tzivi, eero
aritaajatzi eejatzi isaiponkitzitantaityaaro pankirentsi, ontz-
imatye irookaitero. Koviroriinkemathatero iroka, irovayem-
pitatya inkempisante.”

15

Jiflaaventaitziri oisha peyavetachari

(Mt. 18.10-14)

1 Osheki kovakotziriri kireeki isheninka itsipatakari
atziri kaariperoshireri, ikempisantzi jiyotaantzi Jesus.
2 Tkanta Fariseo itsipatakari iyotzinkariite, ifiaaventanakeri
Jesus, ikantzi: “Pameneri irika, ikempiyakari atziri
kaariperoshireri, itsipatari jovapiintaiyani.”

3 Ipofia Jesus joshiyakaaventanakeneri, ikantanake:
4 “Tzimatsi piratachari ikaratzi 100 iroishate. = Okanta
aparoni Kkitaite, ipeyaka aparoni iroishate, jookanakeri
pashine 99 oisha tsika te inampiitaro, jatake ikokovatairi
peyeenchari. ¢Tema pimatziro eeroka iroka? 5 Ikanta
iflaapairi iroishate, kimoshire ikanta janatapairi. 6 Tema
jareetara ipankoki, japatotapairi isheninka, ikantapairi:
‘Pimpoke pintsipatyaana aimoshirenkya, tema nofiagairi
noishate peyavetainchari.’ ” 7 Eekero ikantatzi Jesus: “Arira
onkempitagaiya inkiteki, iniroite inkimoshireventaiteri
aparoni atziri ovashaantairori ikaariperoshireveta.
Iranaanakeri 99 kameethashiretaiyatsiri.”

Joshiyakaaventaitziri kireeki peyavetachari

8 Ipofia ikantzi: “Aparoni tsinane tzimatsi 10 oireekite.
Okanta aparoni Kkitaite ipeyapithatakaro aparoni oireekite,
ovaampatake ootamento, opishitakero maaroni opanko
okokovatairi oireekite.* 9 Okanta ofiagairi, okaimakeri
osheninka, okantakeri: ‘Pimpoke, pintsipatyaana
noimoshirenkya, tema nofagairi noireekite peyavetain-
chari’” 10 Eekero ikantatzi Jesus: “Arira inkempitagaiya
imaninkarite Pava iniroitera inkimoshireyetai ifiaakerika
aparoni atziri jovashaantairo ikaariperoshirevaitzi.”

Iflaaventaitziri tomitsi aparavaitatsiri

11 Ipofia ikantanake eejatzi Jesus: “Aparoni atziri tzimatsi
apite itomi. 12 Ikanta iyaapitsi itomi, ikantakeri iriri: ‘Ap4,
pimpenaro okaratzi pashitakaiyaanari’ Ari ikantakero,
itsiparyaakeneri itomi okaratzi irashitakaiyaariri apaata
aparopayeeni. 13 Tekera osamanite, jatake iyaapitsi itomi
intaina pashineki nampitsi. Ari japaravaitashitakari
iireekite. 14 Tkanta japerotakeri japaratakeri maaroni,
ifieetake iniroite tashetsi janta nampitsiki. Ariikovityaanaka
ikaratzi japaratashivaitakari. 15 Ipofia jiyaatashitakeri
nampitarori janta ikovi antavairentsi, jotyaantaitakeri

*

15:8 Ikantakoitziri jaka “kireeki,” irijatzira ipaitayeetziri “dracma,” Kireeki
inatzi jashiyetari Grecia-satzi. Iriitake ipinatantaitariri antavaitatsiri aparoni
kitaite.



LUCAS 15:16 173 LUCAS 15:32

iraamaventyaari chancho. 16 Iniroite itashaake, ikovake
irayooteri chancho, tema tekatsi perine iroyaari. 17 Ipofia
ikantashiretanake evankari: ‘Osheki janintaavaita
jovatziita antavaitatsiri ipankoki ashitanari, ¢ipaitama
nashinonkaantavaitantari naaka jaka notasheneentzi?
18 Ontzimatye niyaatai ashitanariki, nonkantapairi:
Apd, tzimatsi kaariperori nantzimotakemiri, eejatzi
nokempitaakeri Inkitesatzi. 19 Te arite pinkempitakaantaina
pitomi, intaani nokovi pinkempitakaantenari ikaratzi

antavaitzimiri.’ 20 Ari ipofia ikatziyanaka, pokai
ashitariki. Ikanta ashitariri, amenavookitatsi irirori
iflaavairi  ipokai, ishiyashitavaari, javithanotavairi,

inintaaporotavairi. 21 Ikantapaake itomi: ‘Apd, tzimatsi
kaariperori nantzimotakemiri, eejatzi nokempitaakeri
Inkitesatzi. Te arite pinkempitakaantaina pitomi.’ 22 Iro
kantamaitacha ashitariri, ikantakeriiromperatane: ‘Pamake
irooperori kithaarentsi, pinkithaatavairi notomi. Poveneri
irakoki mareryaatatsiri, pinkyaantakaiyaari eejatzi
zapato. 23 Impofia pamenake evonkiri vaca kameetha
ivathate, povamayeri. Nokovi aimoshirenkya. 24 Tema
irika notomi kamavetaka, iro kantamaitacha afiagai
irofiaaka. Pairani ipeyaka, ifieetairi irofiaaka.” Ari jetanakaro
joimoshirenkaiyani.

25Tkanta irantarite irirentzi saikatsi jantavaitzi ovaantsiki.
Pokai pankotsiki, ikemapaatziiri joimoshirenkaiyani.
26 Josampitapaake aparoni iromperatane opaita ikimoshire-
tantaitari. 27 Ari ikantanakeri: ‘Areeta pirentzi, irootake
jovamaakaatantakari piri evonkiri vaca, tema kameetha
jareeta pirentzi tekatsi avishimoterine.” 28 Ari ikisapaaka,
te inkove inkyaapai pankotsiki. Ipofia jiyaatashitakeri iriri,
osheki ipankiventakari intsipatantyaariri joimoshirenka.
29 Trojatzi ikantantanakariri iriri: ‘Piflaavetana naaka
osamani nosaikimotzimi, tekatsi nantzimotemi. Tetya
pimpajaatena aparoni piratsi noimoshirenkya.f 30 Iro
kantamaitacha ipokaira iyeka thonkitakemiriri piireekite
ipiro mayempiro, iriiya povamainiri vathatatsiri
poimoshirenkavairi.’ 31 Ari jakanake iriri, ikantziri:
‘Notomi, ari pashi poviro pisaikimotakena eeroka, maaroni
okaratzi nashitari, eerokara ashitaro maaroni. 32 Irootake
ankimoshiretantyaari irofiaaka, tema irika pirentzi,
kamavetaka, iro kantacha afiagai irofiaaka. Ipeyavetaka
jifieetairi irofiaaka.’ ”

T 15:29 Tkantakoitzi jaka “piratsi,” iriitakera cabra.



LUCAS 16:1 174 LUCAS 16:13

16

Joshiyakaaventaitziri kaariperori omperataari

1 Ipofia Jesus ikantakeri eejatzi iriyotaane: “Tzimatsi
aparoni atziri ashaarantachari. Itzimi irirori iromper-
atanepayeeni. Okanta aparoni kitaite tzimatsi pokaintsiri,
ikantaitakeri ashaarantachari: ‘Irika ijevare pomperatane,
japaratakemiro pashaakaro.” 2 Ikanta irika ashaarantaneri
ikaimakeri iromperatane, josampitakeri: ‘¢Opaitama
pantakeri? Nokemake ikantaitana. Nokovi pofiaakenaro
okaratzi pantavaitakenari. Tema ari okaratapaake
pijevatziri nomperatanepayeeni.” 3 Ari ikantashiretanake
irika omperataari:  ‘¢Tsikatya nonkantyaaka irofiaaka?
Iromishitovatyeena omperatanari. Te onkante
nompankivaite, aririka nonkampitante impashityaana,
osheki nompashiventya.’ 4 Ipofia ikantashiretzi: ‘Niyotake
ompaitya nanteri iraakameethatantaityaanari pankotsiki
aririka iromishitovaitakena.’ 5 Japatotakeri ikaratzi
ireevetziriri ivinkatharite, ikantakeri etakarori: ‘;Tsikama
ikaratzi pireevetziri novinkatharite?”” 6 Ikantzi irirori:
‘Nireevetziri ikaratzi 100 inchatonaa jovaitzi yeenkantsi.’
Ipofia ikantziri: ‘Jiroka pireevere, thaanki posankinate,
intaani inkaratai 50 inchatonaa pireeveteri’ 7 Ipofia
josampitakeri pashine ikantziri: ‘¢Eeroka tsikama
ikaratzi pireevetzi?’ Ikantzi:  ‘Nireevetzi okaratzi
100 ipiyotakoyeetziro trigo.’ Ipofia ikantziri eejatzi:
‘Jiroka pireevere, posankinate, intaani onkaratai
80 ipiyotakoyeetziro.’ 8 Tkanta irika pinkathari,
jofiaakantakeri iromperatane tema ifiaakeri omatatziiri
jiyotzi tsika inkenakairo kantainchari. Arira ikantayetari
atziripayeeni irofiaaka, imatatya jiyotzi tsika ikenakairo
iraakameethayetantyaariri isheninka, janayiri tsika
ikanta kempisantzinkariite.” 9 Irojatzi ikantantanakari
Jesus: “Ontzimatye piyote paakameethatantyaaro
pashaarantayetariirofiaaka onkantavetya te apantaperotaro,
iroora onantaiyaari iraakameethayeetaimi apaata eeroka
janta inkiteki.

10Ttzimirika kyaaryootaintsiri kapicheeni, iriitake kyaary-
ooperotaatsine. Itzimirika kaariperoshiretatsiri kapicheeni,
iriitake maperotairone inkaariperotai. 11 Terika pinkyaary-
ooventero ashaakarontsi kaari apantaperotaro jaka, tekat-
sira ameentyaamine irooperoriki. 12 Terika pinkyaary-
ooventero ashinentsi, tekatsira pemineri pashityaari eeroka.
13 Tekatsira aparoni omperataari materone irantavaitene

apite pinkathari. Tema aparoni inkovaperote jomper-
atari, iriima pashine inkisaneentakeri. Ari okempitari ee-
jatzi, tekatsira materone inkempisanteri Pava, aririka im-
pampithashiretakotero ashaakarontsi, kempivaitaka omper-
anatatyeeyaarimi.”

14 Ari ikaratzi ikemaiyakeni Fariseo, tema irijatzi neve-
tarori ashaakarontsi, ishirontzimentakari Jesus ikemiri ikan-
tayetakeri. 15 Ipofia ikantanakeri: “Piyotzi potzikaaven-
taiyani eeroka eero jiyotantami atziri, iro kantamaitacha
jiyotzimiro Pava okaratzi pipampithashireyetari. Tema
okaratzi irooperotziimovetariri atziri, ipinkimatziro Pava.”

Ikantakaantaitane ipofia ipinkathariventantai Pava

16 “Tema pairani ifiaaventayeetakero Ikantakaantaitane
ipofia irosankinare kamantantaneriite. Ipofia ikinkithatake
Juan. Ikematziiro irofiaaka atziriite Kameethari Naantsi
tsika ikanta ipinkathariventai Pava. Iniroite ikovi irifieero
okempitaro ishintsitaitzi aririka irovayiritaitya. 17 Te
opomerentsita aperotaiya apaata kipatsi eejatzi inkite, iro
kantamaitacha eero aperotzimaitaatsi Ikantakaantaitane.”

Jiyotaantzi Jesus ikantzi: “te apantyaaro pookero piina”

18 “Itzimirika ookerone iina, aririka iragai pashine tsi-
nane, jimayempiventakero etavetarori. Ari ikempitari ee-
jatzi agairone tsinane jookiri oime, imayempitake irirori.”

Ashaarantachari ipofia Ldzaro
19 “Tzimatsi aparoni atziri ashaarantachari, tsika
itzimi ovaneenkatachari ikithaatapiinta. @ Jaakoventaro

kitaiteriki  joimoshirenka ovaneenka jovatziivaita.”
20 Tzimitacha eejatzi aparoni ashinonkaavaitachari ipaita
Lazaro, ithonka ipathaavaitake irika. Ari jonoryaapiinta
jakakiro ipankoki ashaarantaneri. 21 Iriitake kovatsiri
iriyoyeero jovaryaayetziro irovanaro ashaarantachari.
Pokatsi otsitzi ithotziri ivathaaroki. 22 Ikanta apaata
kamake ashinonkainkari, jaanakeri imaninkarite Pava,
jatake isaikira Abraham. Ipofia kamitaka eejatzi
ashaarantachari, ikitaitakeri. 23 Ikanta janta sarinkaveniki,

osheki = ikemaantsivaitaka irika ashaarantavetachari,
Jamenakotakeri intaina jifiaatziiri Abraham itsipatakari

Lazaro. 24 Ari ikaimanake irirori, ikantzi: ‘Chariné,
Abraham, pineshinonkatena. Potyaanteri Ldazaro
iramaajatakena kapicheeni jifiaa nomiretavakyaari, tema
itashineentatyaana shintsiini paampari’ 25 Ikantanake
Abraham: ‘Nochariné, poshiretyaaro pashaakaro pairani,

*
16:19 Iro ikantakoitziri jaka “ovaneenka,” kithaarentsi jonkeromaitatsiri.
Osheki ovinaro iroka. Intaani ikithaayetaro ashaarantachari.

eejatzi ikempita L&zaro joshiretaro ifiaashivaitakari. Iro
kantamaitachari kimoshire ikanta irirori jaka, irooma
eeroka ontzimatye pinkemaantsivaitaiya. 26 Tekatsi
pinkene pimpoke, tzimatsi iniroite impereta otzikairi,
eero okantzi eejatzi niyaatashitemi eeroka.’ 27 Eekero
ikantaveta irirori: ‘Pinkeme nokantzimi chariné, potyaante
jatatsineri isaiki ashitanari. 28 Tzimatsi janta ikaratzi
5 nirentzi, pinkamanteri eero ipokanta irirori jaka,
osheki jifiaashitaitaro.” 29 Ari ikantzi Abraham: ‘Tzimatsi
Ikantakaantakeri Moisés, tzimatsi eejatzi ikantayetakeri
kamantantaneri, iro inkempisanteri.’ 30Ipofiaikantzi eejatzi:
‘Eerotyaami, Chariné, Abraham. Tzimatsirika aparoni
kamatsiri kamantairine afiaatsiri atziri, ari irovashaantairo
kaariperori jameyetari.’ 31 Eekero ikantanakitzi Abraham:
‘Tema te inkempisantero ikantayevetari Moisés eejatzi
ikantayetakeri kamantantaneri, eerotya ikempisantaajatziri
inkamantavetyaari aparoni kaminkari.” ”

17

Eero pantakaantziro kaariperori

1 Ipofia Jesus ikantanakeri iriyotaane: “Ari intzimapiin-
tatye antakaanterone kaariperori. Inkantamacheeteri irika.
2 Tsikarika itzimi antakaakerine kaariperori aparoni eentsi
aventaanari, ari irovasankitaayeetairi. Iro kameethatatsimi
inthayeeteneri mapi ikentsiki, iroviinkaitakeri inkaareki, ari
onkantya eero ikaariperotakaantantami. 3 Ontzimatye pam-
paventya eeroka. Tema intzimerika aparoni antzimotem-
ine kaariperori, pinkaminairi. Aririka irovashaantanairo
jantayevetakari, pimpeyakotero jantzimovetakamiri. 4 Ari
okempitari eejatzi. Tzimatsirika atziri osheki irantzimo-
tapiintakemi, okempitaajatatyaama onkarate 7 irapiipiitero
aparoniki kitaite, ontzimatyeera papiipiiteri pimpeyakoteri
aririka impokashitapiintakemi inkovakotemi pimpeyako-
tairi.”

Paventaaperotakaina

5 Tkanta Otyaantajanoriite, ikantanakeri Jesus: “Nokovi
poshiretakaaperotyaana.” ¢ Ipofia ikantzi Avinkatharite:
“Onkantavetakya eero iniroitetzi poshiretaana,
onkempityaaro okitho iryaani pankirentsi, aritake
pimatakero iniroite inchato katziyeenchari, pinkantero:
‘Pishirinke, piyaate pinkatziye janta inkaareki’ Nonkante,

arira omatakya.”™

17:6 Iro ikantakoitzi jaka “okitho iryaani pankirentsi,” paitachari “mostaza,”
iro shookatsiri inampiki pashine atziri. Iro ikantakoitzi jaka “iniroite inchato,”
paitachari “sicdmoro,” irojatzi shookatsiri pashineki inampi atziri.

Irantayeteri omperataari

7 “Aririka intzime pomperatane, pifiaavairi irareetaiya jo-
shevavaitzi povaneki, jaamaakoventari pipira ¢arima pinkan-
tavairi: ‘Payootapaina?’ 8 Afia eero, intaani pinkantavairi:
‘Ponkotsitapai ovaritentsi. Povathakitya inkene poyiitena,
irojatzi novantakyaari, nirake nomire eejatzi. Impofia pim-
poite eeroka povaiya.’ 9 ; Arima pimpaasoonketakeri okaratzi
iranteri pomperatane? Afia eero. 10 Arira pinkempityaari
eejatzi eeroka, aririka pimonkarataakero okaratzi inin-
takaimiri Pava, ompofia pinkante: ‘Eero asagaaventavaita
jomperayeetai, tema intaani amonkaraamatsitero okaratzi
ikovakaayeetakairi antero.” ”

Jovashinchagaitziri 10 pathaavaitatsiri

11 Ipofia javisanake Jesus iriyaatero Jerusalén-ki,
ikenanakero Samaria-ki ipofiaanakaro Galilea. 12 Ikanta
jareetapaaka aparoniki nampitsi, ari jomonthaavakari
10 shirampari pathaavaitatsiri, intaina ikatziyeeya-
paaka. 13 Tkaimaiyini, ikantzi: “{Iyotaantaneri Jesus,
pineshinonkataina naaka!” 14 Ari jamenanakeri
irirori, jiflaatziiri ikatziyeeyani, ikantziri: “Piyaatashiteri
omperatasorentsitaari  iramenavakemiro pivathaaro.”
Ikanta jiyaataiyanakera, omapokashitaka opeyanaka
ivathaaro, eshitakoyetanai. 15 Ikanta aparoni ifiaakerora
jeshitakotai ipathaavaitzi, tharomentaka ipiyaa irirori, iki-
moshireventanakeriiniroite Pava. 16Jotyeerovashitapaakari
iitziki Jesus, ipaasoonketapaakeri. Irika piyaachari
Samaria-satzira inatzi. 17 Ipofia ikantzi Jesus: “;Tema
10 ikaratzi eshitakotaatsi, tsikama ikenakeka pashine?
18 Tekatsira nosheninka piyaatsine inkimoshireventairi
Pava impaasoonketeri, intaani ipiya pashinesatzi atziri.”
19 Ari ikantanakeri Jesus pathaavaivetachari: “Pintzinaanai,
piyaatai. Iro ovashinchagaimi poshiretana.”

Etantanakyaarori impinkathariventantaite

(Mt. 24.23-28, 36-41)

20 Ipofia Fariseo josampitakeri Jesus, ikantziri:
“Tsikapaite  etantanakyaarori  impinkathariventantai
Pava.” Ari jakanake irirori: “Omapokashitaiyaara
impinkathariventantai Pava. 21 Eero ikantaitzi: ‘Jiroka
jaka. Jironta janta.” Tema aritake pinkatharishireventantai
Pava.” 22 Ipofia ipithokashitanakari iriyotaane, ikantziri:
“Ari pinkovavetaiya apaata pifieerimi Kkapicheeni irika
Itomi Atziri, eero okantzimaita. 23 Ari pinkemake
inkantaite: ‘Jirika jaka’  Pashine kantatsine: ‘Jirinta
janta’’ Eerora piyaatashitziri, eero poyaatziri eejatzi.

24 Aririka impiye Itomi Atziri, inkempitapaiyaaro oporeki
ookatharontsi, ompofiaanakya tsika overaa kipatsi irojatzi
tsika janta othapitapaa. 25 Afia etavakya irifiaavakero
inkemaantsitya iniroite, irimanintavaiteri irikaite atziriite
tzimayetatsiri irofiaaka. 26 Tema onkempityaaro tsika
okanta pairani eeniro isaikaveta Noé. Ari onkempitzitaiya
eejatzi aririka impokimatai Itomi Atziri. 27 Onimotziri
atziri jovavaiyeta, jiravaitaiyini, jaavakaayeta eejatzi.
Irojatzi ikyaantanakari Noé irirori pitotsiki jovetsikakeri.
Okanta oonkanaka kipatsiki, aperotakeri maaroni atziri
ipiinkake. 28 Ari onkempityaaro eeniro isaikaveta
pairani Lot. Onimotziri atziri jovaiyani, jiravaitaiyini,
jilyomparitaiyani, ipankivaitaiyini, jovetsikaiyini ipanko
eejatzi. 29 Iro kantamaitacha omonkaratapaaka Kitaite
ishitovantanakari Lot nampitsiki Sodoma, jomapokashitaka
iparyaapaake iririite paampari, ari japerotakari maaroni
atziri itaga. 30 Aritakera onkempitagaiyaari eejatzi aririka
impiye Itomi Atziri. 31 Tzimatsirika saikatsiri jakakiroki
ipanko, arira impofiaanakya irishiye, eerora ikyaapanaatzi
iraapanaate tsika ompaitya. Itzimirika saikatsine
irovaneki, irishiye tsika ikantara, eero ipiyapanaata.

32 Pinkinkishiretakotero okaratzi avishimotakerori iina
pairani Lot. 33Ikaratzi etakovaitachari apaniro jantayetziro

inevetashiyetari, ari impeyaashitakya. Iriima inkarate
kamimentenane jantanairo nokovakairiri naaka, aritake
iravisakoshiretai.” 34 Eekero ikantatzi Jesus: “Tzimatsi
tsipatavakaachane irimaye. Aparonira iraayeetai inkiteki,
iriima pashine irookayeetanairi. 35 Tzimatsi apite tsinane
tsipatavakaachane otononkavaitzi. = Aparoni iraayeetai
inkiteki, irooma pashine irookayeetanairo. 36 Irisaike apite
atziri irovaneki. Aparoni iraayeetai inkiteki, iriima pashine
irookaitanairi.” 37 Ipofia josampitanakeri ikantzi: “¢Tsikatya
janta Pinkathari?” Ikantzi Jesus: “Tsikarika osaikai ivatha
kaminkari, ari impiyoventyaarira tziso.”t

18

Ifaaventaitziro  kamaimetzinkaro  ipofia  kaariperori
pinkathari

1Tpofia joshiyakaaventanakero Jesus onkantya iramanay-
eetantyaarimi Kitaiteriki, eero jovashaantayeetantaro.
2 Jkantzi:  “Tzimatsi aparoni nampitsi, ari isaikiri
kaariperori pinkathari, te irifiaapinkathateri irirori Pava,

T 17:37 Ikempitara afiaapiintziri amempori jevotaiyani, ayotzi tzimatsi ka-
maintsiri. Ari okempitari eejatzi aririka afiaayetakero okaratzi ifiaaventayetakeri
jaka Jesus, ayotzira irootaintsi impiyimatai.



LUCAS 18:3 179 LUCAS 18:14

iri ovatsipero te irifiaapinkathateri atziri. 3 Ari osaikitari
eejatzi aparoni tsinane kamaimetzinkaro. Opokashitakeri
kaariperori pinkathari, okantziri: ‘Nokovi pinkaimenari
kisaneentanari, povetsikainaro avishimotanari’ ¢ Teya
inkovavetya pinkatharika. Ipofia ikantashiretake:
‘Te nohaapinkathateri Pava, eejatzi nokempitairi atziri.
5 Iro kantacha iroka kamaimetzinkaro, ontzimatye

nantenero kameethari okoviri. = Nosamarokari aririka
ofiaashirenkena ompipiyatashitena.”” 6 Ikantzi Jesus:

“Pifiaakero ikantashiretakeri kaariperori pinkathari. 7 Iri
maperotzirori Pava irirori, eero ishenkaatsi irantaineri
kameethari ikoyaayetairi, tsika itzimi aakoventanaarori
jamanairi Kkitaiteriki.” 8 Eekero ikantatzi Jesus: “Eerora
ishenkaita irantantaityaarori kameethari. Iro kantacha
aririka impiyapaake Itomi Atziri, ¢eekeroma irifiaapaatye
aventaapiintyaarine kipatsiki?”

Joshiyakaaventaitziri Fariseo ipofia kovakotziri kireeki

isheninka ) _ ) ) _
Tzimayetatsi pampithashiretachari kameethashire

inatzi. Ipofia imanintashirevaitziri pashine atziri. Irootake
Jesus joshiyakaaventantanakariri, ikantzi: 10 “Tzimatsi
apite atziri jiyaatake tasorentsipankoki iramane. Fariseo
inatzi aparoni, iriima pashine iri kovakotziriri kireeki
isheninka. 11 Ikanta ikatziyapaaka Fariseo jamani, ikantzi:
‘Pava, iniroite nopaasoonketzimi, tema te nokempitari
naaka pashine atziri, koshintzi ini, kaariperoshire ikanta,
mayempiri ini, ari ikempitakari irika kovakotziriri kireeki
isheninka. 12 Apitesatzi notzitapiintaro novarite avisayetzira
kitaite jimakoryaantaitari, nookapiintzi kireeki ikaratzi
ipinaitanari.” 13 Ipofia irirori kovakotziriri kireeki isheninka,
ikatziyapaaka jantyaatziini, oyootapaaka jamani te iramene
jenoki. Tema okatsitzimoshiryaanakeri, ikantzi: ‘Pava,

"”*

pinkaminthayena naaka, kaariperoshire nonatzi.
14 Tkantzi Jesus: “Iriitake jaakameethayeetairi irika,
kameethashire ikanta jiyaatai ipankoki, te inkempityaari
pashine. Tema tsikarika itzimi iriiperovaitatsiri
irofiaaka, ari intsinampashiretakaitairi. Iriima tsika
itzimi tsinampashirevaitatsiri irofiaaka, ari irifieero
iririiperotakaitairi.”

Itasonkaventziri Jesus eentsipayeeni

(Mt. 19.13-15; Mr. 10.13-16)

* 18:13 Kantakotachari jaka “okatsitzimoshiryaanakeri,” iroora
kantakotajaantachari jomposashipaneetanakitya irika atziri. Tema irootake
jametayetari judio-payeeni aririka onkatsitzimoshireteri tsikarika ompaitya.
Onashitara okaratzi ametari aakapayeeni aririka amposashipaneetya, tema
asagaaventavaitatya.

15 Ipofia jamayeetapaakeneri Jesus eenchaaniki,
ikovaitzi irantantavakyaari kapicheeni irako. Iro
kantacha iriyotaanera Jesus, ikisathatavakeri amayetziriri
eentsi. 16 Irojatzi ikantantanakari Jesus: “Pishineteri
eenchaaniki impokashitena. @ Eero pithafiaana.  Tema
inkarate kempitaiyaarine irirori, iriitakera Tfiaagairone
ipinkathariventantai Pava. 17 Omaperora, eerorika
iflaapinkathaitziri ~ Pava  inkempitakoityaari  ikantara
eentsipayeeni, eero ifieetairo ipinkatharitai.”

Evankari ashaarantachari
(Mt. 19.16-30; Mr. 10.17-31)

18 Tkanta aparoni pinkathari josampitakeri Jesus,
ikantziri: “Kameethari Iyotaantaneri, ¢opaitama nanteri
nofaantaiyaarori kantaitaachaneri afiaantarentsi?” 19 Ipofia
jakanake Jesus, ikantzi: “¢Opaitaka pikantantanari:
‘kameethari pini?’ Apanirora ikantakaaro Pava
ikameethatzi, tekatsi pashine. 20 Piyotakotakeroma
Ikantakaantaitane, kantatsiri: Eero povantzi, eero
pimayempitzi, eero pikoshitzi, eero pithaiyakotanta,
eero  pamatavitantzi, pifiaapinkathateri ~ ashitamiri.”
21 Ari jakanake evankari, ikantzi: “Iyotaantanerti,
nothotyaakero maaroni irojatzi netanakaro pairani
eeniro neentsitapaakeni.” 22 Ikanta ikemakerira, ikantzi
Jesus: “Tzimatsi aparoni kovityaapainchari kaari pante.
Pimpimantero okaratzi pashitari, pimpashiyetyaari
ashinonkaachari. Tema ari pifiagairo panintagaiya inkiteki.
Impofia pimpokanake, poyaatena.” 23 Ikanta ikemavakera,
ovashire ikantanaka, tema ashaarantaperoneri jinatzi.
24 Tema ifiaakerira Jesus iniroite jovashiretanaka, ikantanake:
“Omapero opomerentsita iriyaatai ashaarantzinkari tsika
impinkatharitai Pava! 25 Tema eero okantzi inkye piratsi
camello imoroki kithapi, iro ovatsipero ompomerentsitya
inkye ashaarantzinkari tsika ipinkatharitai Pava.”
26 Tkantayetanake ikaratzi kemakeriri ikantake Jesus:
“¢Impaityaakama avisakoshiretaatsine?” 27 Ipofia ikantzi Jesus:
“Tzimatsi opaiyeta pomerentsitzimoyetariri atziri, iriima
Pava te opomerentsitzimotari.” 28 Ari ikantanake Pedro:
“Jirika nokarataiyakeni naaka, nookayetanakero okaratzi
tzimimoyetanari, noyaataiyakemi.” 29 Ikantanake Jesus:
“Omaperora, tzimatsirika kovanairori impinkathariventairi
Pava, irootake jookaventantanakarori ipanko, ashitariri,
irirentzi, iina, ipofia irovaiyaneete, 30 tema osheki
impayetairiri Pava irika, ari anaanakero okaratzi
jookaventanakeri.  Ari inkempitagairiri eejatzi apaata
aririka irifieero kantaitaachaneri afiaantarentsi.”

Japiitairo Jesus ikamantakota irovamagaiteri

(Mt. 20.17-19; Mr. 10.32-34)

31 Ipofia Jesus japatotairi karatatsiri 12 iriyotaane,
ikantziri: “Aatatyeera iroflaaka Jerusalén-ki. Ari
omonkaratyaari onkarate avishimoterine Itomi
Atziri, tema irootake josankinatakoyetakeriri pairani
kamantantaneri. 32 Arira iraakaantaiteri, irayeri atziri
kaari asheninkata. Iniroite ishirontzimentavaitaityaari,
inkemaantsitakaityaari, impofia inchoontaporovaitaiteri.
33 Aririka onkaratake impasavaitaiteri, ari irovamagaiteri.
Iro avisavetakya mava Kkitaite, ari irafiagai eejatzi.” 34 Iro
kantamaitacha, te inkemathatero irikapayeeni ikaratzi
kemavetainchari, tema te inkovaite inkemathatakagaiteri.

Jamenakagaitairi Jerico-satzi

(Mt. 20.29-34; Mr. 10.46-52)

35 Tkanta Jesus areetzimataka nampitsiki Jeric6. Ari
isaikiya aparoni mavityaakiri avotsinampiki ikampitantzi
impashiityaari. 36 Ikemake mavityaakiri, josampitakeri
avisayetatsiri atziri, ikantziri: “¢lpaita  pokatsiri?”
371kantaitanakeri: “IpokatziJesus, ipaitaitziri Nazaret-satzi.”
38 Trojatzi ikaimantanakari, ikantzi: “jJesus, icharinentari
David-ni, pineshinonkataina naaka!” 39 Osheki ikisathavee-
tanakari irimairetantyaari. Eekero ikaimanakitzi shintsiini,
ikantzi: “jIcharinentari David-ni, pineshinonkataina naaka!”
40 Ari ikatziyapaaka Jesus, ikantzi: “Pamakenari jaka.”
Ikanta jamaitapaakeneri, josampitavakeri. 41 Ikantziri:
“;Tsikama pikovi nonkantaimi?” Jakanake mavityaakiri,
ikantzi: “Nokovi nokiryagai, Pinkathari.” 42 Ikantzi Jesus:
“Kantatsi pokiryagai, iro ovashinchagaimi paventaana.”
43 Omapokashitanaka jamenanai, joyaatanakeri Jesus,

kimoshire ikantaventanakari Pava. Ikanta _atziriite
ifiaakero okaratzi jantakeri Jesus, jimatanakero iriroriite

itharomentaventanakari Pava.

19

Jesus ipofia Zaqueo

1 Tkanta jareetapaakara Jesus Jeric6, janiitapaakero
nampitsiki. 2Ikanta aparoni shirampariijevare kovakotziriri
kireeki isheninka ipaita Zaqueo. Ashaarantzinkari inatzi.
3Tkovaperotake irirori irifieeri Jesus. Iro kantacha te onkante
tema osheki atziri otzikaakeriri, ikaraporoityokitziini
eejatzi. 4Ipofia jeevatanake Zaqueo, ataitapaake inchatoki

inkene ificeri Jests, tema ari inkenapaakeri® 5 Ikanta

19:4 Kantakotachari jaka inchato, irootake ipaitaitziri pashineki nampitsi
sicOmoro.

jareetapaaka jataitakera, jamenapaake jenoki, ifiaapaakeri,

ikantziri: “Zaqueo, payiitanake thaankiini, tema ari
noshiretaro nomayimotemi pipankoki.” 6 Thaankiperoini
jayiitanake Zaqueo. Kimoshire jaanakeri ipankoki.

7 Ikanta jifieetakeri, fiaavaitanake atziriite ikantzi: “;Opaitama
ikyaavankotantariri Jesus aparoni kaariperoshiretatsiri?”
8 Ipofia ikantake Zaqueo: “Pinkathari, ari nompakeri
ashinonkainkari kashetani nashaakaro. Tzimatsirika ipaita
namatavitakeri nokoshitziri, ari noipiyeeneri onkarate

4 nayitakeriri.” 9 Ikantanake Jesus: “Irofiaaka pifieero
pavisakoshiretai. Tema pimatanairo pikempitakotanaari
Abraham-mirinkaitejanori. 10 Tema iro ipokantakari

Itomi Atziri ikokovayetairi ikaratzi peyaashivetainchari
irovavisaakoshireyetairi.”

Joshiyakaaventaitziri 10 kireeki

11 TIrojatzi ikempisantaiyakeni atziri ifiaaventakeri
Jesus. Ipofia joshiyakaaventanakeneri, tema ifiaajaantake
atziriite kofiaaroini impinkathariventantai Pava, tema
jifiaakero  irootaintsi  irareetzimataiyaani  Jerusalén-
ki. 12 Tkantanake: “Tzimatsi aparoni jevari jiyaatake
pashineki nampitsi, impinkatharitakaiteri, impofia impiye.
13 Japatotanakeri 10 iromperatane, ipanakeri 10 kireeki,
ikantayetanakeri: ‘Pantavaitakairi kireeki nopayetakemiri,

irojatzi nompiyantapaakyaari.’t 14 Iro kantachari tzimatsi

kaari koverine impinkathariventante. Jotyaantaitake
kantatsineri: ‘Te nonkovaiyeni impinkatharite.” 15 Ikanta
ipiya, aritake impinkatharitakaitakeri. Japatotapairi

iromperatane ipayetanakeri Kkireeki, ikovi irifieeri tsika
ikanta jantavaitakaakeri iireekite. 16 Jetapaakaro ipokake
aparoni, ikantapaake: ‘Pinkathari, noshekyaakeri
piireekite, nagai pashine ikaratzi 10.” 17 Ikantanake irirori:
‘Kameethatake nomperatane, kapiche pikyaaryootake,
aritake pifiaakero pijevaventero onkarate 10 nampitsi.’
18 Ari ipokapaake pashine iromperatane, ikantapaake:
‘Pinkathari, noshekyaakeri piireekite, nagai pashine ikaratzi
5” 19 Eejatzi ikantanakeri irirori: ‘Ari pinkempityaari
eeroka, ari pifiaake pijevavente onkarate 5 nampitsi’
20 Tpokapaake pashine, ikantapaake: ‘Pinkathari, jirika
piireekite kameetha noponatakemiri. 2! Tema iniroite
notharovakaami omaperotatziimi pimashirenkata, te
pifiaakotya poshekyaantariri piireekite.” 22Ikantanake irirori:
‘Kaariperori nomperatane pinatzi. Eeroka apeshityaarone

T 19:13 Ikantakoitzirijaka kireeki, iriipaitayeetziri pairani “mina.” Ifiaantaityaari
iraayeeteri aparoni mina, ontzimatye irantaventaiteri inkarate mava kashiri.

okaratzi pikantakenari. Piyoveta ovanaa nomashirenkata, te
nofiaakonetya noshekyaantariri noireekite. 23 Pifiaaveta eero
pimatziro eeroka, pamenemi impaitya antavaitakaimirine
noireekite, ari  iroshekineentakemi irofiaaka,  iri
pimpavainarimi nopiyaara.’ 24 Ari ikantziri atziri
piyotainchari: ‘Payiteri kireeki, pimperi oshekyaakeriri
ikaratzi 10 25 Ikantaiyanake atziri: ‘Pinkathari, ¢opaitama
impantaityaariri, tema tzimake irirori 10 kireeki pipakeriri

inkaaranki?’ 26 Eekero ikantatzi ashitariri iireekite:
‘Tsikarika itzimi otzimimotakeri, ari ontzimimotairi osheki.

Iriroma kaari otzimimotzi, eekero iriyaatatye irifieero eero
otzimimoperoyetairi.” 27 Ikantake eejatzi: ‘Pamakeri ikaratzi
kisaneentanari kaari kovatsine nompinkathariventeri,
nofieeri pinthatzinkenari.” ”

Areetaa Jesus Jerusalén-ki
(Mt. 21.1-11; Mr. 11.1-11; Jn. 12.12-19)

28 Ithonkanakero ikantakeri Jesus, eevatanake jiyaatziro
Jerusalén-ki. 29 Ikanta jareetzimataka nampitsiki Betfagé
ipofia Betania omontenampitakaro otzishi Olivos.  Ari
jotyaantakeri Jesus apite iriyotaane. 30 Ikantakeri: “Piyaate
nampitsiki amontetakari. Ari pifieeri evonkiri burro
inthatakotya, tekera ikyaakoitariita. Pintharyaakoteri, pa-
makenari jaka. 31 Aririka irosampiitavakemi: ‘;Pinkanterika
pithataryaakotantariri burro?’ Pinkantanakeri eeroka:
‘Tkovatziiri Pinkathari.’ ” 32 Jataiyanakeni jotyaantaitakeri,
jiftaakero okaratzi ikantaitakeriri. 33 Ithataryaakotapaakeri
burro. Josampitakeri ashitariri, ikantziri: “;Pinkanterika
pithataryaakotantariri?” 34 Ikantanake irirori: “Ikovatziiri
Pinkathari.” 35 Irojatzi jamantakaniriri. Jovanketakeneri
manthakintsi imitzikaaki, ikyaakotakaitakari Jesus. 36 Ikanta
janiitakaanakerira Jesus burro, jomaronkashiitanakeri

manthakintsi avotsiki tsika inkenanakera. 37 Ikanta
jiyotaapiintakeri Jesus, oirinkimataka otzishi Olivos,
ikaimaiyini itharomentaventanakari Pava, tema

iflaayetapiintakero itasonkaventantake Jesus. 38 Ikantaiyini:

iKaakitataike avinkatharite! Tasonkaventaari inatzi, tema
Pinkathari apaitziri otyaantakeriri.

ilsaikakaayetairi kameetha nampitarori inkiteki!

ilro aritataitatsi otzimimotziri irovaneenkaro Pava nampi-
tarori ojenokitajaantzira inkite!

39 Tkanta Fariseo saikayetaintsiri eejatzi janta, ikantakeri

Jesus: “Iyotaantaneri,  pinkisathateri piyotaane.”

40 Jakanake Jesus, ikantzi: “Aririka noimairentakeri

ikaratzi kaimayetaintsiri, kempitaka ari onkantakemi mapi

onkaimanake iroori.”

41 Jpofia jareetzimatapaakara Jesus Jerusalén-ki,

jiraakotapaakaro ifiaapaakerora. 42 Tkantzi:  “jOsheki
aritemi pinkemathataajatavakeromi irofiaaka iroora Kkitaite
pifiaantaiyaarori pisaike kameetha! Iro kantamaitacha

eero okantzi tema mavityaaki ikantakaitakami. 43 Tema
irootaintsi impoke kisaneentzimiri, irovetsikayetashita-
paakemi iraperotantyaamiri. Inthonka intapotapaakemi
overaa potanto, eero pifieero tsika pinkene pishiye. 44 Ari
imporokakoitakemi, irashiryeetyaari maaroni. Eero
ifieetairo mapipayeeni okaratzi oveviryaayetachari irofiaaka,
okantakaantziro te piyotavakeri itzimi pokashitakemiri.”

Jomishitoviri Jesus pimantayetatsiri tasorentsipankoki

(Mt. 21.12-17; Mr. 11.15-19; Jn. 2.13-22)

45 Ipofia ikyaapaake Jesus tasorentsipankoki, jomishitova-
paakeri pimantayetatsiri eejatzi ikaratzi amanantayetatsiri.
46 Tkantayetziri:  “Pairani josankinaitakero kantatsiri:
‘Nopanko onatzi iroka, ari iramanapiintaitenari.’ Iro
kantamaitachari eeroka pamatavitantapiintake janta
pipimantayetzira, pikempitakaantakero koshintzipanko.”
47 Arira ikantapaakitya Jesus jiyotaantzi Kkitaiteriki
tasorentsipankoki. Iro kantacha ijevare omperatasorentsi-
taneri, itsipatakari iyotzinkariite ipofia antarikonaite,
jamemenatakero tsika inkenakairo irovakaanteri. 48 Te
onkantamaitya irifie tsika inkenakairo, tema ovayempita
ikantaiyakani atziriite ikempisantziri Jesus.

20

Ishintsinka Jestis

(Mt. 21.23-27; Mr. 11.27-33)

1 Tkanta Jesus jiyotaayetakeri atziri tasorentsipankoki,
iflaaventziniri Kameethari Naantsi. Irojatzi ipokantapaakari
ijevare omperatasorentsitaari, itsipatakari iyotzinkariite,
ipokake antarikonaite eejatzi. 2 Josampitapaakeri
Jesus, ikantziri: “Pinkantena, (ipaitama otyaantakemiri
pofiaakantero pishintsinka?” 3 Ipofia jakanake Jesus, ikantziri:
“Tzimatsi eejatzi nosampitemiri naaka, ontzimatye
pakena. 4 Tema joviinkaatantake Juan-ni, ¢ipaitama
otyaantakeriri? = ¢Pavama? (lriima otyaantakeri atziri?”
5 Ari ikantavakaiyanakani irirori: “Aririka ankantakeri
Pava otyaantakeriri, ari inkantanakai: ‘;Opaitama kaari
pikempisantantari?” 6 Irooma ankanteri: ‘Afiaajaantzi atziri
otyaantakeriri,’ ari ishemyeetakai. Tema maaroni atziriite
ikantaiyini kamantantaneri inatzi Juan-ni.” 7 Irojatzi
ikantantaiyakani: “Te niyote ipaita otyaantakeriri.”

8 Ari ikantzitanakari Jesus irirori: “Eejatzi naaka, eero
nokamantzimiro ipaita otyaantakenari.”

Kaariperoshireri antavairentzi
(Mt. 21.33-34; Mr. 12.1-11)

9 Ipofia Jesus joshiyakaaventanakeneri atziriite, ikantzi:
“Tzimatsi aparoni pankitzirori chochokimashi. Ipofia
jamenake impaitya amenerone ivankiremashi, jatake
irirori intaina osheki ipeyaka. 10 Ipofiaashitaka jotyaantai
iromperatane iragaatemi okitho ivankire. Ikanta ifiaavakeri
antavairentzi, ipasavaitavakeri, joipiyeeri tekatsi iraanai.
11 Jotyaantake pashine. Ari ikempitaakeri, ikisavaitavakeri,
itsitokavaitakeri, joipiyeeri eejatzi tekatsi iraanai.
12 Tpofia jotyaantake mavatanaintsiri iromperatane. Ari
ikempitaitakeriri eejatzi, jantavaitavakeri, joipiyakeri.
13Tkantzi ashitaroriivankiremashi: ‘; Tsikatya nonkantyaaka?
Iriirika notyaantake netakotane notomi naaka, ari
iflaapinkathatakeri.’ 14 Tkanta antavairentzi ifiaavakeri
itomi ipokake, ikantavakaiyani: ‘Jirika ipokake
ashitaiyaarone apaata pankirentsimashi. Thame avamayeri,
ayeroota aaka.’ 15 Jaavakeri, jaanakeri othapikitapaara
pankirentsimashi, jovakeri. ¢Opaitama iranteri ashitarori
pankirentsimashi? 16 Tema impokanake irirori, irovakeri
maaroni aamaventarori irovane, iramenai pashine

atziri.” ~ Ikanta irikaite ikaratzi kemakerori ikantakeri
Jesus, ikantaiyanake: “jOnkamintha eero omata!” 17 Ipofia

Jesus ikempoyaanakeri atziriite, ikantanakeri: “sOpaitama
okantziri osankinatainchari? o _
Imanintavetakaro mapi irikaite ovetsikirori pankotsi.

Iro kantamaitacha jovatziyeetairo mapi pankotsinampiki,
ikempitakagaitaaro iroorikami tzinkamintsi.”

18 Jiroka okantakota mapi: Intzimerika paryaatsine osaiki

iroori, ari irifiaakero intankavaite. Iriima inkarate anavyeeri,

ari irifiaakero oshemyeeri.

Ifaaventakota kireeki impayeeteriri pinkathari

(Mt. 21.45-46;22.15-22; Mr. 12.12-17)

19 Ari ikovavetaka ijevare omperatasorentsitaari
itsipatakari iyotzinkariite iraakaanterimi Jesus, tema
jiyotake iriitake ifiaaventakotzi. Temaita onkante, osheki
itharovakaayetakari atziri piyotainchari. 20 Tpofia
jotyaantaitake amamenavairentzi, inkempitapaakyaari
atziri kameethashireri, ikovaiyaveta inkompitakaiyaarimi
Jesus, inthavetakotzimaityaari pinkathariki. 2! Ikanta
jareetaiyaka, ikantapaakeri Jesus: “Iyotaantanerti,
okaratzi pifiaanetari eeroka irooperori onatzi, kaarira
inintakaantashitari  atziri. Piyotaantziro eeroka

kyaaryooperoini inintakaantziri Pava. 22 ;Okameethatzima
amperi kireeki ikovakotakaantane Pinkathari César?” 23 Iro
kantamaitacha Jesus jiyotavake ikovatzi iramataviteri
ikaratzi osampitakeriri, ikantanakeri irirori: “¢Opaitama
pifiaantantanari? 24 Intsityaa pofiaakenari Kireeki. ¢lIpaitama
ashitarori iporo oshiyakaantainchari? ¢Ipaitama ashitarori
ivairo eejatzi?” Ikantaiyini: “Irashi César.” 25 Eekero
ikantatzi Jesus: “Tema iri César ashitari, pantantyaaniri
okaratzi ikovakayimiri. Irooma okaratzi jashitari
Pava, pantantyaaniri ikovakaayetzimiri irirori.” 26 Te
inkitsirinkeri inkompitakaiyaari, intaani ipampoyaanakeri
ikemakerira ikantake, tekatsi inkantanake.

Josampitakoventaitziro aririka irafiagai kamayetatsiri
(Mt. 22.23-33; Mr. 12.18-27)

27 Ipofia ipokaiyakeni Saduceo irifieeri Jesus. Iriitake Sa-
duceo kantayetatsiri eero jafiagai kamayetaintsiri. Josampi-
tapaakeri Jesus, 28 ikantapaakeri: “Iyotaanari, josankinatake
pairani Moisés-ni, kantatsiri: ‘Aririka inkame aparoni shi-
rampari, irookaventanairo iina. Eerorika jovaiyantakairo,
okameethatzi iragairo irirentzi iinantaiyaaro irirori. Aririka
ovaiyantai tsinane, kempivaitaka iriirikami ashityaarine
oime kamaintsiri” 29 Thame oshiyakaaventavakero: Tz-
imatsi 7 shirampari, irirentzi jinaiyatzi. Etarori itzimi
jaavetaka iina, tekera osamanite, kamake, te irovaiyan-
takaanakero iina. 30Ipofia jaavetaaro pashine irirentzi apite-
tatsiri itzimi. Ariikempitakari irirori, kamake, te irovaiyan-
takairo. 3! Ipofiaavetapaaka mavatanaintsiri itzimi, eejatzi
ikempitaka irirori. Ari ikantakari maaroni ikarataiyak-
enira 7 irirentzi. Tekatsi aparoni ovaiyantakairone tsinane.
32 Okanta osamanitake kamai eejatzi iroori. 33 Aririkami
iraflaayetaimi apaata ikamayetakera, ¢tsikama itzimi oimenta-
perotari tsinaneka? Tema ari ikaratzi 7 jiinantavetakaro.”

34 Ari jakanakeri Jesus, ikantanakeri: “Intaanira jaayetzi
iina atziriite afiaayetziri irofiaaka jaka, jaakaavakaayetaro
iina eejatzi. 35 Iriima inkarate kitsirinkairone irafiaayetai
apaata ikamavetakara, eero jaayetaitsi iina, eero
jaakaavakaayetaatsi iina eejatzi. 36 Tema eero ifiaapairo
inkaamanetapai janta, inkempitapaiyaari maninkariite,
tema itomi Pava jinayetaatzi jafiaayetaira. 37 Irooma
ikantakota irafiaayetai kamayetaintsiri, ;tema pifiaanatero

irosankinare Moisés-ni tsika ikanta Pava ifiaanatantakariri
otaara kitocheemaishi? Ikantakeri:

Moisés, Naaka Pava, ifiaapinkathatziri Abraham, Isaac, eejatzi
Jacob.

38 Ari ayotziri, afiaayetatsira irirori, tema te imatziro
kaminkari irifiaapinkathateri Pava, intaani afiaayetatsiri.
¢Naakero? Tema ikaratzi kamayevetachari, irojatzi
jafiiimotziri Pava.” 39 Ari ikantanake aparoni iyotzinkari:
“Iyotaantaneri, ari pimatajaantakero.” 40 Tekatsira
kovanaatsineri irosampitanairi.

¢lpaita charinentariri Cristo?
(Mt. 22.41-46; Mr. 12.35-37)
41Tpofia Jesus josampitantake, ikantzi: “;Opaitama ikantan-
taitari, ‘irika Cristo-tatsine icharine irinatye David-ni?’ 42 Afia
iri David-ni osankinatakero kantatsiri:
Ifaavaitake Pinkathari, ikantavairi Novinkatharite, ikantziri:
Pisaikapai nakojanoriki, ampinkathariventante,
43Irojatzi apaata novasankitaantaiyaariri ikaratzi kisaneen-
tayetakemiri,
Ari paatzikairiri pinkempitakaantairi pimakoryaakiimento.
44 Naakero, ikantzitaita David-ni irirori: ‘Novinkatharite
inatzi Cristo.” ¢Tsikama inkene incharinentyaari?”

Ifiaaventakoitziri iyotzinkariite
(Mt. 23.1-36; Mr. 12.38-40; Lc. 11.37-54)

45 Maaroni atziriite ikemaiyakeri Jesus ikantakeri iriy-
otaane: 46 “Paamaiyaari iyotzinkariite. Osheki inevetaro
irovaneenkatziitya, ishametakaayetero iithaarethanthanaa.
Ikovi faapinkatha irovethatapiintaityaari aririka irifieeteri.
Aririka iriyaate pankotsiki japatotapiintaita, ikovapiintziro
irosatekya niyankineki. Ari ikempitari aririka irovaiyaani
isheninka, ikovapiintzi irosatekya. 47 Jampoyetaro eejatzi ka-
maimetzinkaro jaapithayetziro opanko. Iro josamaninkan-
tayetarori jamanayetapiintzi eero jiyotantaitari. Iro kanta-
maitacha osheki irovasankitaayeetairi.”

21
Ashinonkainkaro tsinane
(Mr. 12.41-44)
1 Ari jamenaminthatziri Jestus irika ashaarantzinkari
joteyetziri iireekite janta joteyetapiintzirira. 2 Ipofia

opokapaake tsinane kamaimetzinkaro ashinonkainkaro
oni, otetapaake iroori apimentyakiteeni kireeki. 3 Ikantzi
Jesus: “Omapero anaantake iroka tsinane, anaakeri ikaratzi
oteyevetainchari. 4 Tema ikaratzi oteyevetainchari osheki
ikashiyakaavetariri Pava, jotetashitakari tzimakaantatsiri
iireekite. Irooma iroka kamaimetzinkaro, apintziryaakeri
otetakeri oireekite amanantantyaarimi ovarite.”

Ifiaaventziro Jestis omporoke tasorentsipanko
(Mt. 24.1-2; Mr. 13.1-2)

5 Tzimatsi kantayetaintsiri: “Kameetha inatzi mapi jovet-
sikantayeetaroritasorentsipanko, ovaneenka okanta.” Ipofia
ikantanake Jesus: 6 “Okaratzi pifiiiri ovetsikayetainchari,
irootaintsira iraperoyeetero imporokaitero, eero ifiagaitairo
peviryaayetachari mapi.”

Irifieeteri aririka onthonkimataiya

(Mt. 24.3-28; Mr. 13.3-23)

7Ipofia josampitaitanakeri, ikantaitziri: “Iyotaanari, ¢tsika-
paitema omatya pikantakeri? Aririka omonkaratzimatakya,
¢tsika onkantyaaka iriyotantaityaari?” 8 Ari jakanake
Jesus ikantzi: “Paamaventya jamataviitzimikari. Tema
osheki kovatsine iramatavitemi apaata, impairyaapaakero
novairo, inkante: ‘Irootaintsira omonkaratzimatya,
Naakatake Cristo.” Eerora poyaatziri. 9 Ari pinkemakotakero
ovayiritaantsi, maimanetavakaantsi, paamaiya
omapokimikari, tema ontzimatye omonkarayetya iroka,
iro kantacha eekero iyaatatye.

10 Trantaminthatavakaanakya maaroni nampitsiki
inkarate iromityaantayeteri pinkathariyetatsiri.
11 Trifieetero osheki onikayetya kipatsi, intashaaneen-
tayeete, irimantsiyayeete. Irifieete eejatzi osheki
intharovakaayeetyaari, irifieete inkiteki kaari ifieetapiintzi.
12 Troora etayetanakyaarone iraakaantavaitanakemi

atziri, imaimanevaitanakemi. Impofia impasatakaan-
tavaitaitemi japatotapiintaita, irashitakotakaantavaitemi.
Iraayetanakemi isaikayetzi pinkatharentsijanori

okantakaantziro pipairyaana pikempisantaana. 13 Iroora
omayetantyaari iroka onkantya  pifiaaventantyaanari
janta. 14 Ontzimatyeera paventaiyaana naaka, eero
pipomerentsiventashivaitaro ompaitya pinkantapaakeriri.
15 Tema naaka iyotakaimirone, ari onkantya eero
pifiaantaro impiyatyaami onkarate pinkanteriri. 16 Arira
pifiaake iraakaantemi ashitamiri, iraakaantemi pirentzi,
iraakaantemi pisheninkathori eejatzi. Tzimayetatsira
irovamaakaantaite. 17 Osheki pifieero inkisaneentaitemi
okantakaantziro pipairyaana pikempisantaana. 18 Tro
kantamaitacha eero opeyakaantaajata aparoni piishi.
19 Aririka pamavetero, iroora pifiaantayetaiyaarori
pavisakoshireyetai.

20 Aririka pifiaake intapotapaakero ovayiriite Jerusalén,
ari piyote monkaratapaaka iraperoitantyaarori. 21 Inkarate
nampitaiyaarone apaata Judea-ki, ontzimatyeera ishiyayetai
otzishiki. Inkarate saikatsine tsika inampitaitaro,

ari impofieeya irishiyanake. Inkarate saikatsineri
irovaneki, eero ipiyapanaata ipankoki. 22 Tema
ipiyakoventaitatyaari irikaite, ari omonkaratayetyaari
okaratzi josankinayeetakeri pairani. 23 jInkantamacheetero
apaata onkarate thomonteyetatsine, eejatzi onkarate
tzimayetatsine eentsite eeniro ithotayetzi! Tema antaro
onkantya irashinonkaayeetya aririka irovasankitaayeetairi.
24 Traperoyeetairimi Jerusalén-satzi. Iromperatane
irovayetairi atziri pofaayetachari pashineki nampitsi. Iri
oipatsitakerori nampitsi Jerusalén-ki kaari asheninkata,
irojatzi omonkaratantaiyaari okaratzi ikovakaakeriri Pava
irikaite.”

Impiyantaiyaari Itomi Atziri

(Mt. 24.29-35, 42-44; Mr. 13.24-37)

25 “Ari irifieetake apaata Kkaari ifieetapiintzi inkiteki,
impashineyetai ooryaatsiri, kashiri, eejatzi impokiro. Ari
onkempityaari kipatsiki, iniroite irashinonkaayetaiya atziri-
ite, eero jiyotai ompaitya irantayetairi onkantakaantero
oyameninka otamakaane inkaare. 26 Ari ovamaimatakeri
itharonka atziriite impampithashiretakotero onkarate
avisatsineri jaka Kkipatsiki. Ari irimatzitakyaaro
eejatzi inkiteveri otzimimoyetziri ishintsinka, osheki
inkakantayetanakya. 27 Aripaitera impokai Itomi Atziri,
inkenapai menkoriki, irifieetavairo ishintsinka, eejatzi
irovaneenkaro. 28 Aririka pifiaayetakero etanakyaaro
kantayetachane, ovenokatamako pinkantya tema irootaatsi
intsiparyaakoventayeetemi.”

29 Ipofia joshiyakaaventanakeneri, ikantzi: “Pim-
pampithashiretakotero tsika okanta pifiaayetapiintziro
inchatopayeeni.” 30 Aririka pifiaakero eereshiyetai, piyotzi
irootaatsi osarentsitzimatai. 3! Iroora piyoteri eerokaite,
aririka pifiaayetakero nokamantayetakemiri, irootaatsi

impinkathariventantai Pava. 32 Omapero nonkante,
eerora ikamayetzita irika asheninkapayeeni, irojatzi
irifiaantayeetakyaarori nokamantayetakemiri. 33 Eero

okantaitatyaani pifieero inkite eejatzi kipatsi, irooma
nofaaneyetakari omaperoitaatyeeni iroori.

34 Aamaventa pinkantayetaiya eerokaite, eero otyaami
piyaariperonka, ayimavaitemi  eejatzi  pishinkitya,
onkantzimovaiyetyaami. Naa jomapokaitzimikari.
35 Inkempiitapaakyaaro aparoni ivirentsi. Ari irivitaiyaari
ikaratzi saikayetatsiri kipatsiki. 36 Paamaiya, aakoventa
pinkantya pamane, pinkante: ‘Pookaakoventena eero

®
21:29 Iro ikantaitziri jaka pifiaayetapiintziro inchatopayeeni, pankirentsi
higuera shookatsiri pashineki nampitsi.

nokemaantsitantaro fiaaventayetainchari. Povetsikashire-
takaiyaana nomonthaantavaiyaariri Itomi Atziri.’ ”

37 Tema Kkitaite jiyotaantzi Jesuis tasorentsipankoki.
Irooma tsiteni, jiyaatzi otzishiki Olivos, ari jimayiri.
38 Ananenkayetaka osheki atziri ikempisantziri Jesus
jiyotaantzira tasorentsipankoki.

22

Ikamantavakaita iraakaantaiteri Jestis

(Mt. 26.1-5, 14-15; Mr. 14.1-2,10-11; Jn. 11.45-53)

1 Trootaatsi iroimoshirenkaitero jovantapiintaitarori
tantaponka ipaitaitziro kitaite Anankoryaantsi. 2 Ari
ikamantavakaari ijevare omperatasorentsitaari itsipatakari
iyotzinkariite, ikantavakaiyani: “Thame avamaakaanteri
Jesus.”  Iro kantamaitacha iniroite itharovakaayetakari
atziriite.

3Tkanta Judas ipaitaitziri eejatzi Iscariote ikaravetapiintari
12 iriyotaane Jesus, ikamaarishiretakaanakeri Satanés.
4 Jiyaatashitakeri ijevare omperatasorentsitaari, eejatzi
ijevare aamaventarori tasorentsipanko, ikinkithavaitakaak-
eri tsikapaite iraakaanteri Jesus. 3 Iniroitera ikimoshire-
taiyanakeni jevari, ikamantavakaiyaka imperi kireeki.
6 Aripaite jamemenatanakero Judas tsikapaite iraakaanteri,
eero jiyotzimaita atziriite.

Overaantarori jovakaanaari iriyotaane
(Mt. 26.17-29; Mr. 14.12-25; Jn. 13.21-30; 1 Co. 11.23-26)

7 Ari omonkaratapaakari kitaite jovantapiintaitarori tan-
taponka, jovamaapiintaitziri eejatzi oisha jovaitari Kkitai-
teriki Anankoryaantsi. 8 Ipofia Jesus jotyaantakeri Pedro
itsipatanakari Juan, ikantakeri: “Piyaate ponkotsitakaante
oyaarikitaite Anankoryaantsiki.” 9Ikantaiyiniirirori: “¢Tsika
janta pikovika nonkotsitakaante?” 10 Ikantzi Jesus: “Aririka
pareetzimatakya nampitsiki, ari pomonthaakya shirampari
aakotzirori irifiaate kovityaaniki. Poyaatzishitanakeri iro-
jatzi pankotsiki tsika inkyaapaake. 11 Tsikarika inkyaa-
paake, pinkanteri ashitarori ipanko: ‘Ikovi iriyote iyotaanari
tsika janta irovakaiyaari iriyotaane, iroimoshirenkero ki-
taite Anankoryaantsi.” 12 Ari irofiaakanakemiro jenoki ipanko,
antaro okantaka jovetsikaitakero inkene irovaitya. Arira
ponkotsitakaanteri janta.” 13 Jataiyake iriyotaane, jifiaakero
okaratzi ikantakeriri, ari jonkotsitakaantakeri iroyaari.

14 Okanta omonkarataka irovantyaari, saikapaake Jesus
itsipatakariiriyotaane. 15Ipofiaikantakeri: “Tema irootaintsi
nofieero inkemaantsitakaitena, iniroite nokimoshiretzi
ovaiyani irofiaaka kitaite Anankoryaantsiki. 16 Tema eerora

novitaaro iroka, irojatzi apaata omonkaratantaiyaari
impinkathariventantai Pava, aripaite napiitapairori.”
17 Ipofia jaakotakero imiretaitari, ipaasoonkeventakero,
ipakotakeri iriyotaane, ikantakeri: “Pirero iroka, pante-
taiyaaro pikarataiyini. 18 Tema eero niritaaro naaka, irojatzi
apaata aririka omonkarataiya impinkathariventantai
Pava.” 19 Ipofia jaanakero tanta, ipaasoonkeventakero,
ipetoryaakero, ipayetakeri iriyotaane, ikantziri: “Poyaaro,
novatha onatzi, tema iro kamimentemine. Irootakera
pinkinkishiretapiintantyaanari.” 20 Ari ithonkakero
jovaiyani, jaakotakero imiretaitari, ikantzi: “Niraane
onatzi, irootake shitovatsine onkantya iravisakotantaiyaari

osheki atziri. Irootakera ofiaakantairone ovakerari
antzimotavakaiyaari. 21 Omapero nokantzi: Pikarataiyakeni

payootana, tzimatsira aparoni  pithokashitenane
iraakaantena. 22 Tema omapero impeyaakotya Itomi
Atziri, ari matzimaitaka ikovaitakeri pairani. Iro
kantacha.  jInkantamacheeteri aakaanterine!” 23 Ipofia
ifiaanatavakaiyanakani iriyotaane, ikantzi: “cltzimikama
materone?”

Tsika itzimiiriiperotatsine

24 Tpofia ifiaanatavakaiyakani iriyotaane, ikantzi: “;Tsikama
itzimi iriiperotatsine apaata?” 25 Ipofia ikantanake Jesus:
“Piyotaiyini eeroka tsika ikanta pinkatharitatsiri jaka,
jomperatanta. Tema iriipero jinayetzira ipashitantayeta
ikosheka iromperatantyaari. 26 Eerora pimatziro eerokaite
aririka piriiperoyete irofiaaka, afia pinkempitakotyaari
iyaapitsi jovaiyantaitziri. Aririka pijevatakaante,
pinkempitakotyaari otzikataari. 27 ¢Tsikama itzimi
iriiperotatsiri?  ¢Tema iriitake iriiperotatsiri kempitariri
oyaaventachari irantavaitaiteneri? Irooma naaka
nonkempitakaantya pantavaitakaanemi povena.

28 Tro kantamaitacha, eerokaite tsipatapiintakanari,
nofiaayetzirora okaratzi pomerentsitzimoyetanari.
29 Trootake noshinetantemirori pimpinkathariventante,
ikempitaakenarora Ashitanari naaka ishinetaakenaro.
30 Ari pifieero ankarate avaiya, iravaitai janta tsika
nompinkatharitai. Ari pinkempitaiyaari ikantara aparoni
pinkathari isaikantaro ovaneenkatachari isaikamento,
pimpinkathariventayetairi maaroni incharinentayetyaari
Israel, karatatsiri 12 jinashiyeta.”

Iflaaventziro Jesus irookaventante Pedro
(Mt. 26.31-35; Mr. 14.27-31; Jn. 13.36-38)

31 Ipofia Jesus ikantanakeri iriyotaane: “Simon,
ikampitantakemi Satands irifiaantashireyetyaami, inkempi-
takaantemi intsikaatatyeemimi.* 32 Iro kantamaitacha
osheki namanakoventakemi eero povashaantantaro
pikempisantanairi. @ Tema aririka pimpiyashiretapaake,
eerokatake  aavyaashiretakaapaakerine  pisheninka.”
33 Ari jakanake ikantanake: “Afia ayimatakena Pinkathari
ankarate irashitakoitai, aritake ankarate eejatzi
irovamagaitai.” 34 Ipofia japiitanakero Jesus ikantziri:
“Pedro, nonkantemi, irofiaaka tsirenika, tekeraata irifie
tyoopi, mavasatzitake papiitero pinkantake: ‘Te nofiiiri
Jesus.” ”

Tharato ipofia osataamentotsi

35 Ipofia Jesus josampitanakeri ikaratzi iriyotaane,
ikantziri: “Chapinkiranki notyaantakemi tera paanake
pitharate, tera paanake pi-zapato-te. ¢Tzimatsima
kovityiimotakamiri?”  Ikantaiyini irirori: “Tekatsitya.”
36 Ipofia ikantziri eejatzi: “Aritatsira irofiaaka payero
pitharate. Iriima inkarate kaari tzimatsine irosataamento,
impimantero iithaare, iramanantantyaari. 37 Tema omapero
omonkaratya okaratzi josankinatakoitakenari pairani,

kantatsiri: =~ o
Ari itsipataitakeri kaariperoshireri.

Eero okantashita iroka, ontzimatye omonkaratya.”
38 Tkaimaiyanakeni iriyotaane: “Pinkathari, tzimatsi jaka
apite osataamentotsi.” Ikantzi Jesus: “Aritapaake.”

Jamani Jestis Getsemani-ki

(Mt. 26.36-46; Mr. 14.32-42)

39 Ipofia ikenanai Jesus otzishiki Olivos ikempitapi-
intzirora, ari itsipatari iriyotaaneete. 40 Ikanta jaree-
taiyakani janta, ikantapaakeri iriyotaane: “Pamanaiyeni
eeroka jaka inkempoyaaventaitantyaamiri otzimikari
inkenakaashitakaityaamiri.” 41 Ari jovaaneentanaka irirori.

Otyeerovapaaka Kipatsiki, amanapaake.T 42 Ikantzi jamani:
“Ashitanari, iroorika pikovakaanari, paavyaakainaro
pintsiparyaakoventenarimi onkarate nonkemaantsityaari.
Iro kantamaitacha, eerora pantanaro nokovavetari
naaka, afia iro panteri okaratzi pikovakaakenari

* 22:31 Ikantakoitziri jaka intsikaatatyeemimi, ari ikempitaitzirori trigo--
pane itsikaataitziro. Tema intsikaataitakero, iyoshiitanakya oshiteki kaari
apantyaarone. Irootake joshiyakaaventaitantariri iriyotaaneete ikempitakotaro
itsikaataitziro trigo-pane. Tema ari irifieeteri tera irimatero inkameethashirete.

T 22:41 Kantakotachari jaka jovaaneentanaka, tema jovaanakara kapiche
Jesus, te osamani iriyaate, okempivaitakaro overaa osanthatziranki aririkami
irapishoonkaitero mapi.

eeroka.” 43 Ari jomapokapaaka maninkari pofiaachari
inkiteki, ishintsishiretakaapaakeri. 44 Tema iniroitera
okantzimoshireneentanakari, jamanaperotanake. Iro

oshitovantanakari iramasavitane okempivaitanakaro
iriraane  thaatanainchane ovitenkapaaka  Kkipatsiki.
45 Tkanta jamanake, piyapaaka, ifiaapaatziiri iriyotaane
jimagaiyini okantakaaro jovashiretaiyani. 46 Ikantapaakeri:
“¢Opaitama  pimaantari? Pinkakitaiyeni, pamane
eeroka inkempoyaaventaitantyaamiri otzimikari
inkenakaashitakaityaamiri.”

Jagaitakeri Jests
(Mt. 26.47-56; Mr. 14.43-50; Jn. 18.2-11)

47 Tfiaavaiminthaitzi Jesus, ifiaashitakari pokaiyeentsiri. Iri
eevatapaintsiri Judas ikaravetapiintari 12 iriyotaane. Jontsi-
tokapaakari Jesus inthovoroteri. 48 Ipofia Jesus ikantavak-
eri: “Judas, ¢Arima pipithokashitariri Itomi Atziri pitho-
porotapaakeri?” 49 Ikanta ifiaavakero ikaratzi itsipatakari
Jesus, ikantanakeri: “Pinkathari, thame ampiyatantyaari os-
ataamento.” 50 Akotanake, itotzitakeri irakojanori iyem-
pita irotzikatane ijevajanore omperatasorentsitaari. 51 Ari
ikantzi Jesus: “Aritapaake, eero pimaimanetziri.” Ipampitz-
itairi iyempita, eshitakotanai itoveetakari. 52 Ipofia Jesus
ikantanakeri ikaratzi pokashitakeriri, ijevare omperata-
sorentsitaari, aamakoventarori tasorentsipanko, antarikon-
aite, ikantziri: “¢Naakama koshintzi pamashitantanari posa-
taamento, ipofia pipasamento? 53 ;jTema pifiaavetapiintana
tasorentsipankoki niyotaantzi? ¢Kaarima paantana janta?
Aritake onkantya, tema aripaitera jimatakaimiro irofiaaka
tsireniveri kaari pimatzi pairani.”

Ikantzi Pedro: “Te nofiiiri Jests”
(Mt. 26.57-58, 69-75; Mr. 14.53-54, 66-72; Jn. 18.12-18, 25-
27)

54 Tkanta joosoitanakeri Jesus, jagaitanakeri isaikira ije-
vajanore omperatasorentsitaari. Impoitatsi Pedro irirori
joyaatakoventziri intainaini Jesus. 55 Ipofia jovaampataitake
paampari pankotsinampiki, jakitsitaiyani. Ari isaikitapaaka
eejatzi Pedro jakitsita. 56 Okanta aparoni tsinane omper-
ataaro, ofiaapaakeri Pedroisaikijakitsita. Opampoyaapaakeri,
ari okantzi: “¢Tema irijatzi irika itsipatapiintakari Jesus?”
57 Iro kantamaitacha Pedro, ikantanake irirori: “Te nofieeri.”
58 Okanta osamaniityaake, ikenapai pashine, ikantapairi Pe-
dro: “;Tema eejatzi eeroka ari pikaratziri Jesus?” Ikantanai
Pedro: “Tera naaka.” 39 Iro osamani eejatzi, tzimatsi pashine
kantapaakeriri Pedro: “Omaperotya eerokatake tsipatariri

Jesus chapinki, tema Galilea-satzi pinatzi.” 60 Ipofia ikan-
tanai Pedro: “Te niyoteri pikantanari.” Aripaite ifiaanake
tyoopi. 61 Ari ipithokapainta Jesus, jamenapaintziri Pedro.
Irojatzi ipampithashiretantanakari Pedro ikantakeriranki:
“Tekera irifie tyoopi, mavasatzi pinkante: ‘Te nofiiiri Jesus.” ”
62 Shitovanake jakakiroki, iniroite jiraavaitanaka.

Ipasavaitaitziri Jests

(Mt. 26.67-68; Mr. 14.65)

63 Tkanta  irikaite = ikaratzi =~ aamaventakotariri
Jesus, ishirontaventavaitakari, = ipofia  ipasavaitziri.
64 Jotzimikaporotakeri, jomposaporomaitari, ikantziri:
“¢Tema kamantantaneri pinatzi, intsityaa piyote ipaita
omposaporotakemiri?” 65 Tzimatsi osheki opaita
ikantavaitziriri kaariperori fiaantsi.

Japatoventaitari Jests
(Mt. 26.59-66; Mr. 14.55-64; Jn. 18.19-24)

66 Tkanta okitaitamanake, apatotaiyakani ijevajanore
omperatasorentsitaari itsipatakari antarikonaite, ipofia
iyotzinkariite. = Ari jamaitakeriri Jesus, josampiitakeri,
ikantaitziri: 67 “Pinkantena, ¢EFerokatakema Cristo?”
Ari ikantzi irirori: “Aririka nonkantakemi, eero
pikempisantana. 68 Aririka nosampitemi, tema eero pakana,
eero papakaana eejatzi. 89 Iro kantamaitacha etanakyaarora
irofiaaka, ari irifieero Itomi Atziri isaike irakojanoriki
Pava irofiaakantairo ishintsinka.” 79 Ipofia ikantaiyanake
ikaratzi apatoventakariri: “¢Eerokatakema Itomi Pava?” Ari
ikantzi Jesus: “Eerokatake kantatsi naakatake.” 71 Irojatzi
ikantantaiyanakari: “¢Ipaitama ankoveri irofiaaka? Aakatake
kemaiyakerini ikantakeri.”

23

Jagaitanakeri Jesus Pilato-ki
(Mt. 27.1-2, 11-14; Mr. 15.1-5; Jn. 18.28-38)

1Ipofiaikatziyeeyanaaniikaratzi apatotainchari, jaanakeri
Jesus Pilato-ki. 2 Ikantapaakeri Pilato: “Irika atziri os-
heki jovaariperotakero nampitsi, ikaminaakeri atziriite eero
ipantaari kireeki pinkathari César, ikantake eejatzi Cristo
inatzi iri pinkatharitatsi.” 3 Ipofia Pilato, josampitanakeri
irirori, ikantziri: “¢Eerokama ivinkatharite Judio-payeeni?” Ari

jakanakeri ikantzi: “Irootake pikantakeri.” 4 Ikantziri Pi-
lato omperatasorentsitaari, eejatzi maaroni atziriite: “Tekat-
sitya nofie ompaitya inkenakaashityaari irika.” 5 Iro kanta-
maitacha atziripayeeni eeniro ishintsitanakitzi ikantzi: “Os-
heki ikaminaantake irika irimaimanetante atziriite nampit-
siki, jetanakaro Galilea-ki irojatzi irofiaaka jaka Judea-ki.”

Jovavisaitakeri Jesus janta Herodes-ki

6 Tkanta ikemavake Pilato ikaminaantake Galilea-ki,
josampitakoventanakeri Jesus irirorika Galilea-satzi.
7 Tkematzi ikantaitzi iriitake.  Jovavisaakeri Herodes-
ki ipokira irirori jareeta Jerusalén-ki. & Ikanta Herodes
iflaavakeri Jesus, iniroite ikimoshiretanake, tema osheki
ikovavetapiintaka irifieeri, osheki ikemakoventakeri eejatzi
okaratzi jantayetakeri, ikovaperotake irifieeri irirori
intasonkaventante. 9 Osheki josampitavakeriri. Iro
kantamaitacha Jesus te irakeri. 10 Ari isaikitakari ijevare
omperatasorentsitaari itsipatakari iyotantaneriite, osheki
ikantakovetakariri. 11 Ikanta Herodes itsipatakariirovayirite
irirori, imanintashiretanakeri, ikaviyavaitanakeri.
Ikithaatantakari irooperori kithaarentsi, joipiyeeri isaikira
Pilato. 12 Aripaite jaakameethatanakeri Herodes irika Pilato,
tema pairani osheki ikisaneentavakaavetaka.

Jiyakoventaitziri Jests
(Mt. 27.15-26; Mr. 15.6-15; Jn. 18.38-19.16)

13 Ipofia Pilato japatotakeri ijevare omperatasorentsitaari
itsipataakeri ikaratzi jevatakaantatsiri nampitsiki, eejatzi
maaroni atziriite. 14 Ikantakeri: “Afia pamavetakanari irika
atziri ovaariperoteronemi nampitsi, nosasampivetakari, te
nofieero onkaariperote okaratzi jantakeri ikantakoyeetziriri.
15 Ari ikempitaka eejatzi Herodes, tema notyaantavetakaniri
irirori.  Tekatsitya irante irika atziri inkene ovakaan-
teri. 16 Intaani nompasatakaantakeri naaka, napakagairi.”
17 Irooya jametapiintari Pilato joimishitovakaantzi aparoni
aakaantaari kitaiteriki iroimoshirenkaitya.

18 Iro kantamaitacha ikantaiyanakeni atziriite: “jTe
nonkoveri irika! ilri poimishitovakaante Barrabéas!”
19 TIrika Barrabds iri jashitakoitziri okantakaantziro
jovantake jimaimanetakeri pinkatharitatsiri nampit-
siki. 20 Tpofia japiivetaka Pilato tema ikovavetatya
irirori iroipakaakaanterimi Jesus. 21 Iro kantacha
japiitanakero atziriite ikaimaiyini: “jPimpaikakotakaanteri,
pimpaikakotakaanteri!” 22 Iro mavasatzi japiivetakaro
Pilato josampitantzi: “¢Opaitama kaariperori jantakeri
irika? Tekatsitya ompaitya irante, eero okantzi

ovakaantashityaari. Intaani nompasatakaantashityaari,
iriyaataita.” 23 Eekero ishintsitatzi atziriite ikaimaiyini,
ikovi impaikakoiteri Jesus. Iro japiipiitaiyini ikaimaiyini
eejatzi ijevare omperatasorentsitaari, ari omatakari.
24 Trojatzi jantantakarori Pilato okaratzi ikovakeri.
25 Jomishitovakaantakeri ovantzinkari maimanetziriri
jevatakaantantatsiri nampitsiki, tema iri ikovaiyakerini
atziriite. Ishinetakeneri inkantavaiteri Jesus ikovakaari
iriroriite.

Ipaikakoitakeri Jestis

(Mt. 27.32-56; Mr. 15.21-41; Jn. 19.17-30)

26 Tkanta jagaitanakeri Jesus, jomonthagaitakari
paitachari Simon pofiaachari Cirene, ari jareeta irirori
ipofiagaaro irovaneki, ishintsiventaitakeri iranatanakero
impaikakoitantyaariri Jesus. 27 Osheki atziri oyaatakoven-
tanakeriri Jesus. Tzimatsi tsinane iraakotanakariri. 28 Ari
jamenapaintziro Jesus okaratzi tsinane iraakotakariri,
ikantziro: “Jerusalén-sato, eero piraakovaitashitana naaka,
afia piraakotaiya eeroka, eejatzi povaiyaneete. 29 Tema
irootaatsi pifieero inkantayeetai: ‘Kimoshire onatye tsinane
kaari ovaiyantatsi, othotaavaitantashitakari. 30 Impofia
inkaimayeetai, inkantaite: “Pintarankashitena otzishi,
pinkitatenaata.” ’ 31 Tema pifiaakero tsika ikantaitakero
inchato afiiinkaro, afia iro irovatsiperoite kaminkaro.”

32 Ari jagaitanake eejatzi apite kaariperoshireri
itsipataitanakeri Jesus irovaiteri. 33 Ikanta jareetakaita-
paakari ipaitaitziro atziriitoni, ari ipaikakoitakeriri.
Jovatzikakoitake aparoni kaariperoshireri irampateki,
iriima pashine irakojanoriki. 34 Ari ikantzi Jesus:
“Ashitanari, te iriyote opaita jantziri kemaantsitakaakanari,
pimpeyaakoteri.” Ipofia jagaitakero iithaare Jesus
itsiparyaavakaakaro, ikempitakaantakero jifiaaretaita.
35 TIrojatzi jamenaiyakeni atziriite. Jimatzitakaro
jevatakaantatsiri nampitsiki, itsinampaimatakeri Jesus,
ikantzi: “Jovavisaakotziri pashine, ¢kaarima imatantaro
irovavisaakotya irirori?  Afia iriimi Cristo iriyoshiitane
Pava, ari irimatakero.” 36 Ari jimatzitakaro eejatzi
ovayiriite, ithainkakeri Jesus, ipofia jamakotakeneri
kepishaari. 37 Ikantapaakeri: “Intsityaa povavisaakotya,
omaperorika eeroka ivinkatharite Judio-payeeni.” 38 Tzimatsi
osankinarentsi ikentakoitakeri jefiokiini ipatziitoki, ifiaaneki
Judio, ifiaaneki Roma-satzi, ifiaaneki eejatzi Grecia-satzi,
okantzi: “IVINKATHARITE JUDIO-PAYEENL.”

39 Ari imatzitakaro eejatzi ifiaanaminthatziri aparoni
kaariperoshireri  itsipatakari ipaikakota, ikantziri:

“Eerokatakerika Cristo, povavisaakotya, impofia povav-
isaakotzityaana naaka eejatzi.” 40 Irojatzi jakantanakari
pashine kaariperoshireri, ikisathatanakeri fiaanatakeriri
Jesus, ikantziri: “Pimatzitaroma eeroka te pifiaapinkathateri
Pava, arira akaratakeri jovasankitaayetai. 41 Tema tzimatsi
antakeri aaka afaantakarori jovasankitaayeetai. Iriima
irika jovasankitaashiitakari, tekatsi kaariperori irante.”
42 Tpofia jamenanakeri Jesus, ikantziri: “Pinkatharti,
eerora pipeyakotana naaka apaata aririka pimpiye
pimpinkathariventantai.” 43 Jakanake Jesus, ikantzi:
“Omaperora nonkantemi, aritakera pintsipatapaiyaana
irofiaaka eeroka janta tsika ikimoshireetapai.”

44 Tkanta itampatzikatapaake ooryaatsiri, omapokashita-
paaka otsirenitanake, irojatzi sheeteeni ithaperotanaka
ooryaa.” 45 Ari itsivakanakeri ooryaatsiri. Okanta janta
tasorentsipankoki, saperyaanake niyanki tontamaitatsiri
ithatashiitzirori. 46 Trojatzi ikaimantanakari Jesus
shintsiini, ikantzi: “Ashitanari, paavakenaro noshire.”
Ari ikantanake, kamanake. 47 Ikanta ijevare ovayiri
katziyamentakariri ifiaakero okaratzi avisaintsiri, iniroite
itharomentaventanakari Pava, ikantanake: “Omaper-
otyaama ikameethashiretzi irika shirampari.” 48 Eejatzi
ikaratzi fiaayetakerori avisaintsiri, okatsitzimoneentanakeri
jiyaayetai.t 49 TIriima ikaratzi faapiintakeriri, eejatzi
tsinanepayeeni, tsipatakariri ipofiaantakari Galilea-ki, intaina
ikatziyeeyakani jamenakotakeri opaita avisaintsiri.

Ikitaitakerti Jesus
(Mt. 27.57-61; Mr. 15.42-47; Jn. 19.38-42)

50 Tkanta José pofiaachari nampitsiki Arimatea saikatsiri
Judea, kameethashire inatzi irika, iriitake itsipatapiintari
japatota jevariite judio, 51 temaita onimoteri okaratzi ikan-
tavaitaitakeriri Jesus, tema osheki joyaaventakari irirori
Pava impinkathariventantai. 52 Jiyaatashitakeri Pilato, ikan-
tapaakeri: “Pishinetenari Jesus, nonkitatairi.” 53 Ipofia
ikentakoryaakotairi, japonatantakari manthakintsi, ikitatak-
eri ikiyeetziro imperetanaki, tsika otzimi kaari ikitatantaita
kaminkari. 54 Tema irootake kitaite jamenarontapiintaita

*
23:44 Iro ikantaitziri pairani: joveraanaka ooryaa 6, ari omapokapaaka

otsirenitanake irojatzi joveraanaka ooryaa 9. T 23:48 Kantakotachari
jaka “okatsitzimoneentanakeri,” iroora kantakotajaantachari jomposashipanee-
tanakitya irika atziri. Tema irootake jametayetari judio-payeeni aririka onkat-
sitzimoshireteri tsikarika ompaitya. Onashitara okaratzi ametari aakapayeeni
aririka amposashipaneetya, tema asagaaventavaitatya.

iroyaari osaitekira kitaite jimakoryaantaitari. 55 Okanta tsi-
nanepayeeni tsipatakariri ipofiaantakari Jesus Galilea-ki, oy-
aatakoventanakeri, ofiaakero tsika ikanta jonoryeetapaintziri
ikitaitakerira. 56 Okanta opiyeeyapaakani ovetsikayetak-
eneri kasankaari. Omakoryeeyakeni, tema iro kitaite ikan-
takaantaitziri imakoryaantaityaaro.

24

Jafiaantaari Jests

(Mt. 28.1-10; Mr. 16.1-8; Jn. 20.1-10)

1 Okanta okitaitamanai domingo, ananenkamanaka
tsinane iyaate imperetamoroki tsika jominkyaakoitakeri
Jesus, aanakero kasankaari ovetsikakeri chapinki. Ari
okaratakero eejatzi pashinepayeeni tsinane. 2 Okanta
amenavetapaaka, ofiaatzi otamikanaka mapi jashitanta-
itakarori omorona. 3 Kyaapaake inthomoi, te ofiaapairi tsika
jovakoveetakarira. 4 Osheki otharovanake. Ofiaashitaka
ikatziyimotapaakaro apite evankari, shipakiryaa okantaka
iithaare. 5 Tema otharovanakitziira, otyeerovashitanakari.
Ari ikantziro: “;lpaitama pamemenatantariri afaagatsiri
jaka kaminkarimoroki? 6 Tera isaiki jaka, aritake afiagai.

Pinkinkishiretero okaratzi ikantakeri isaikantavetari
Galilea-ki. =7 Ikantziranki: ‘Irootaintsira iraakaantaiteri
Itomi Atziri, impaikakoteri kaariperoshireri atziri.

Avisavetakya mava Kitaite, aritake irafiagai eejatzi.’” 8 Ari
okinkishiretaiyanakero iroori okaratzi ikantakeriranki
Jesus. 9 Opiyapithatanakaro omorona, okamantapaakeri
11 iriyotaane Jesus eejatzi pashinepayeeni. 10 Jiroka okaratzi
tsinane: Maria Magdala-sato, Juana, Maria iriniro Jacobo
ipofia pashinepayeeni tsinane, irootake kamantapaakeriri
otyaantajanoriite. 11 Iro kantamaitacha ikaratzira
okamantavetapaakari, te inkempisantero, ifiaajaantake
okantashivaita irokaite tsinane. 12 Ikanta Pedro, jatanake
omoronaki irirori, ishiyaperotanakitya. Jamenavetapaaka
inthomointa  omoronaki, jifiaapaatziiro ~ onoryaaka
manthakintsi japonataitantakariri. Ipampoyaapaakero
jifiaapaakeri, piyaa pankotsiki.

Avotsijatachari Ematis-ki
(Mr. 16.12-13)

13 Tekera osamanite, janiitaiyini apite iriyotaane Jesus
iriyaatero nampitsiki paitachari Emaus. Te osamaniperote
osaiki Jerusalén okaratzi 11 kilémetro.” 14 Iro ifiaaventaiyini
janiitzira okaratzi avisaintsiri. 15 Ikinkithavaiminthaitzi

%
24:13 Iro ikantakoitziri jaka 11 kilémetro, ikantaitziro pairani 60 estadio.

janiitaiyinira, pokapaake Jesus irirori itsipatapaakari
janiitzira. 16 Tro kantamaitacha irika iriyotaane,
kempitavaitaka irotzimikaitatyeerimi irookiki, eero
jiyotantavaari. 17 Ikantapaakeri: “¢Opaitama pifiaaventziri
paniitaiyinira? ¢Opaitama povashireneentantari?” 18 Ari
jakanake aparoni ipaitaitziri Cleofas, ikantanake: “¢Eerokama
apintzi kaari iyotakoterone okaratzi avisaintsiri Jerusalén-
ki?” 19 Tkantzi: “;Opaitama avisaintsiri?” Ari ikantaiyini
iriyotaane:  “Iri Jesds ipaitaitziri Nazaret-satzi, tsika
itzimi jotyaantakeri Pava, inkamantantanerite, iri
jiyotavake atziriite. Tema okaratzi jantayetakeri, okaratzi
ikantayetakeri eejatzi, ari jofiaakantzirori ishintsinka. 20 Iro
kantamaitacha jaakaantakeri ijevare omperatasorentsitaari
itsipatakari pinkathariite, jovakaantakeri janta
ipaikakoitakeri. 21 Afia nofiaajaantavetaka naakaite iri

ookaventairine maaroni asheninka. Irootakera mavatatsiri
irofiaaka kitaite jovantaitakariri. 22 Tzimayetatsiya tsinane

nokaratapiintziri omapokashitakanari, ananenkamanaka
iyaatamanai omoronaki. 23 Tera ofiaapairi jovakoveetakari
Jesus, opiyaa okamantapai: ‘Nofiaake maninkari, ikantakena:
“Afiagai Jesus.” ’ 24 Ari jiyaataiyanake nokarataiyini janta
omoronaki, iflaapaakero okaratzi okantaiyakerini tsinane, te
iflaamaitapaari Jesus.” 25 Ari jakanakeri irirori, ikantanakeri:
“iTetya piyotanetya eerokaite, osheki pithainkashiretakero
okaratzi ikamantantayetakeri kamantantaneriite! 26 Afia
iro Kkovaperotacha avishimoteri Cristo irokapayeeni,
impofia irisaikai irovaneenkaroki.” 27 Arira jetanakaro
joofaarontziniri ~ okaratzi  osankinayetainchari  tsika
jifiaaventakoitziri ~Cristo. Ipofiaanakaro irosankinareki
Moisés japerotakeneri okaratzi josankinayetakeri maaroni
kamantantaneriite.

28 Areetaiyakani nampitsiki tsika joshiretaro. Ari ikovi
Jesus iravisanakemi irirori kempivaitaka iriyaatatyeemi
intaina. 29 Ikantaiyirini irika apite: “Eero pavishi, ari
pisaikanake. Tema tsireniityaake.” Irojatzi isaikantanakari
Jesus pankotsiki isaikapaakera. 30 Ipofiaashitaka isaikaiyini
irovaiyaani, jaakero Jesus tanta, ipaasoonkeventakero,
ipetoryaakero, ipayetakeri. 31 Aripaitera jiyotakaayeetanairi
iriitakera Jesus. Iro kantamaitacha Jesus ipeyashitanaka,
te iflaavairi tsika ikenake. 32 Ikantavakaiyani: “¢Tema
tharomentashire pikanta ikinkithavaitakairanki avotsiki,
jifiaaventairora osankinarentsi eejatzi?” 33 Tera isaikanake,
pivanaka Jerusalén-ki. Ifaapaatziiri ikaratakeri 11
iriyotaane japatotaiyani, itsipayetakari ikaratapiintaiyini.
34 Tkantaiyini: “Omaperora jaflagai Avinkatharite.

Tema jofiaakaari Simén.” 35 Ipofia ikamantantapaakero
irirori okaratzi avishimotakeriri avotsiki, tsika okanta
jiyotantaariri ipaasoonkeventapairo tanta.

Jestis jofiaakari iriyotaane
(Mt. 28.16-20; Mr. 16.14-18; Jn. 20.19-23)

36 Tkinkithavaiminthaitzi iriyotaane, osatekapaaka Jesus,
jovethatapaakariikantziri: “Pisaikaita kameetha.” 37 Iniroite
itharovaiyanakeni, ifiaajaantake iri shiretsi faanatziriri.
38 Ipofia ikantanakeri eejatzi: “¢Opaitama pitharovantari?
¢Opaitama Ppikisoshireventantanari? 39 Pamenenaro nako,
eejatzi noitzi, naakatake. Pimpampitena, pokityaana. Tema
aparoni shiretsi te ontzime ivatha, te ontzime eejatzi itonki.
Irooma naaka tzimatsi.” 40 Ikantakerira, jofiaakimaitari
irako eejatzi iitzi. 41 Okantakaakari itharomentanaka
te impampithashiretya afia iriivetaka Jesus. Eekero
josampitanakitziiri, ikantziri: “;Tsimatsima oyaari?” 42 Ari
ipaitakeri tzimakaantatsiri shima itsipataitakeneri iyaaki
pitsi. 43Jaavakeri Jesus, jifiaakeri ikaratzi iriyotaane jovakari.

44 Ari ikantzi: “Irootakera nokantzitakamiri eeniro
notsipayetami. Ontzimatye omonkarayetya okaratzi

josankinatakoyetakenari Moisés-ni, kamantantaneriite,
ipofia salmos.” 45 Tkemathatakaakeri Jesus okaratzi
osankinatakoyetainchari. 46 Tkantziri: “Irootake
josankinayeetakeri. = Ontzimatye inkemaantsitakaityaari
Cristo, iro avisavetakya mava Kkitaite aritake irafiagai.
47 Ontzimatyeera irifiaaventaitero novairo maaroni
kipatsiki, ari iretaitanakyaaro Jerusalén-ki. Ari onkantya
irovashaantantaityaarori kaariperori jantayeetziri,
impeyakoyeetairi eejatzi. 48 Eerokatake fiaayeterone iroka.
49 Ari pifiaakero notyaantemiro okaratzi ishinetaakemiri
Ashitanari. Arira pisaikaiyavakeni jaka Jerusalén-ki, irojatzi
ishintsitakaantakyaamiri pofiaachaneri inkiteki.”

Jovajenokaitakaanakari Jestis inkiteki

(Mr. 16.19-20)

50 Ipofia Jesus jaanakeri iriyotaaneete janta Betania-
ki. Ari itzinaavakotanaka, itasonkaventanairi. 51 Ikanta
itasonkaventakeri, jomapokashita jovajenokaitakaanakari
inkiteki. 52 Tkanta ifiaapinkathaiyanakeri iriyotaane.
Piyeeyaani Jerusalén-ki, iniroite ikimoshiretaiyanake.
53 Ari ikantaitanakitya ithamentaventanaari Pava janta
tasorentsipankoki. Ari onkantyaari.

Kameethari Naantsi Josankinatakeri
Juan

Jatziritake ipaitayeetziri “Naantsi”

10vakera etantanakari jovetsikantayeetzi pairani, aritake
tzimake ipaitayeetziri “Naantsi.” Ari itsipatari Pava. Tema
Pava jinatzi irirori. 2 Iriitake ikaratakeri pairani Pava ovak-
era etantanakari. 3 Iriitake ovetsikajaantakerori maaroni
tzimayetatsiri. Tekatsira aparoni okaratzi tzimayetatsiri

kaari irovetsikajaante irirori. 4 Tkempitakovaitakari
kitainkari ikitainkatakotairira atziriite onkantya
inkafiaanetakaantayetaiyaariri. 5 Tkempitakotapaakari

kitainkatakotantatsiri otsirenikitzi. Temaita inkitsirinkeri
iroitsivakavakeri kempitakotakarori tsirenikiri.

6 Pairani jotyaantake Pava aparoni shirampari, ipaita Juan.
7 Iriitake fiaaventakotapaakeriri ipaitayeetziri “Kitainkari,” ari
onkantya inkempisantayeetantyaarori maaroni iriyotaan-
teri. 8 Irika Juan kaarira ipaitayeetziri “Kitainkari.” Afia
iriitake pokaintsiri irifiaaventakoteri.

9 Tema aritake pokataike jaka kipatsiki maperotzirori
ikempitakotari kitainkari, iriitakera kitainkatakotairiri
atziriite. 10 Tsaikapaintzi kipatsiki. Tema iriitake
ovetsikakero kipatsi. Iro kantamaitacha te iriyotavakeri
atziriite. 11 Isaikimovetapaintari isheninkamirinkaite.

Iro kantacha te iraakameethatavakeri. 12 Trijma
ikaratzi aakameethatataitavakeriri, pairyaapiintanairiri

ikempisantairi, iriiyetakera ishinetake Pava itomiyetaari.
13 Ttomi jovajaantayetairi Pava. Temaita oshiyaro
itomitantapiintayeta atziriite, inevetankakiini, ikovi
irovaiyantavaite. Afia iri Pava kovashitainchari
intomitantya.

14 Irika ipaitayeetziri “Naantsi,” jatziritake, isaikimoyeta-
paintai. Kaminthaatziitantaneri inatzi. Kyaaryoori
onatzi iflaanetari. (Naakaite faajaantakero itasorenka, ari
okempitajaantakaro itasorenka irapintzite itomi Ashitariri.)
15 Triitake icheraaventapaakeranki Juan, ikantapaake:
“Jirika nofiaaventakeri pairani, nokantake: ‘Aatsikitake
impoyaatapaakyaanane, janaakovaitakena naaka, tema
iri etataikaro pairani tekeramintha nontzime naaka.”
16 Tema kameethatziivaitake irirori, irootake afiaantayetaarori
maaroiteni ikaminthaatziiyetapiintai. = 17 Pairani, iriira
Moisés-ni  josankinatakaaveetakari Ikantakaantaitane.

Iriima Jesucristo iriitajaantakera neshinonkayetairi,
irijjatzi faavaiyetapaintzirori Kkyaaryoori. 18 Tekatsira
materone irifieeri Pava. Iriima irapintzite itomi Ashitairi,
itzimi saikimotajaantziriri, iriitakera kamantairi aakaite
ayotantaari tsika ikanta irirori.

Ikamantantakeri Juan oviinkaataneri

(Mt. 3.11-12; Mr. 1.7-8; Lc. 3.15-17)

19 Tkanta judio-payeeni nampitarori Jerusalén-ki,
jotyaantake omperatasorentsitaariite itsipataakeri Levi-
mirinkaite, iriyaate irosampiteri Juan, inkantapaakeri:

“¢Niinkama eeroka?” 20 Te iromanakotya Juan,
ikamantantake, ikantzi: “Te naaka Cristo.” 21 Ipofia
japiitaitziri  josampiitziri, ikantaitziri: “¢Tsikama

pipaitatyaaka? ¢Eerokama Elias-ni?” Ikantzi Juan: “Tera
naaka.” Eekero ishintsitaitatzi josampiitziri: “¢Eerokama
Kamantantaneri noyaakoneentari?” Ikantzi:  “Te.”
22 Ari ikantaitziri: “¢Niinkama eeroka? Pinkamantena,
inkene nonkamantapairi naaka otyaantanari. Intsityaa
pinkamantakotya.” 23 Japiitanakero Juan, ikantzi:
“Naakatakera cheraacheraatapaintsine tsika te inampiitaro,

inkantante:  ‘Povameethataineri Avinkatharite tsika
inkenapaake, pinkempitakaantero itampatzikaitziro avotsi.’

Irootajaantake ifiaaventzitakari pairani kamantantaneri
Isaias-ni.”

24 Tkanta irika irotyaantaneete Fariseo-payeeni, 25 eekero
josampitanakitziiri, ikantziri: “Te Cristo pinatye eeroka,
te eeroka Elias, te Kamantaneri pinatye eejatzi. ¢Opaitama
poviinkaatantantari?” 26 Ari ikantzi Juan: “Intaani
noviinkaatantamatsitaro naaka jifiaa. Iro kantamaitacha
tzimatsi aparoni jaka pikarataiyakeri, kaari piyotaiyeni,
27 iriitakera impoyaatapaakyaanane. Te aritaajate naaka
inkempitakaantyaana iromperatane onkantya no-zapato-
ryaantyaariri.” 28 Maaroni iroka, iro avisaintsiri pairani
janta ipaitayeetziro Betdbara, intatsikeronta jifiaa Jorddn
tsika joviinkaatantziranki Juan.

Iroishate Pava

29 Okanta okitaitamanai jiflaavairi Juan ikenapai Jesus,
ikantzi: “Jirika iroishate Pava, iriira peyakotzirori
iyaariperonka atziriite. 30 TIriitake nofiaaventzitaka
nokantake:  ‘Aatsikitake shirampari impoyaatyaanane,
janaakovaitakena naaka, tema iri etataikaro pairani

tekeramintha nontzime naaka. 31 Te niyovetari
naaka. Afia iro nopokantakari noviinkaatante, onkantya
iriyotantyaariri Israel-mirinkaite.” 32 Jiroka ikantanake

eejatzi Juan: “Nofiaataikeri Tasorentsinkantsi ikenapaake

jenoki ikempitakari shiro. Jookantapaakari. 33 Tera
niyovetari naaka. Iro kantacha irika otyaantakenari
noviinkaatante, ikantakena: ‘Aririka pifiaake intzime

iroshaaviinkatashitakeri  Tasorentsinkantsi irookan-
tapaakyaari iitoki, iriitakera Kkempitakaantyaarone

iroviinkantantyaarimi Tasorentsinkantsi.’ 3¢ Naakajaantake
Tfaakeri, iro nofiaaventakotantariri tema Itomi Pava jinatzi.”

Etanakarori jiyotaanetari Jesus

35 Okanta okitaitamanai ari isaiki Juan itsipatakari apite
iriyotaane. 36 Ikanta jifiaavairi Jesus ikenapai, ikantzi Juan:
“Jirinta iroishate Pava.” 37 Ikemavakera apiteka iriyotaane
Juan, joyaatanakeri Jesus. 38 Ari ipithokanaka Jesus, jifiaatziiri
joyaataiyakeri, ari ikantziri: “¢Tsikama piyaateka?” Ikan-
taiyini irirori: “Rabi (Iro ikantayeetziri ‘Iyotaanerf’), ;tsika
pinampitaroka?” 39 Ikantzi Jesus: “Pimpoke pifieero.” Ikanta
joyaataiyanakeri, jifiaakero tsika jinampitaro. Ari jimayimo-
tapaintziri tema aritake sheetyaake.* 40 Irika kemakeriri
Juan, oyaatanakeriri Jesus, iriitake Andrés irirentzi Simon
Pedro. 41Tkanta Andrés, apatziro jiyaatashitanakeriirirentzi,
irika Simdn, ikantapaakeri: “Nofiaataikeri Mesias (iro ikan-
taitziri eejatzi, ‘Cristo.”)” 42 Ipofia Andrés jaanakeri Simon
isaikira Jesus. Ikanta Jesus jiflaavakeri irirentzi Andrés, ikan-
tavakeri: “Eeroka Simon, itomi Jondas. Irofiaaka pimpaitaiya
‘Cefas.’” ” (Iro ikantaitziri eejatzi, Pedro.)t

Ikaimaitakeri Felipe ipofia Natanael

43 Okanta okitaitamanai, jatake Jesus Galilea-ki.  Ari
jifiaakeriri Felipe, ikantapaakeri: “Poyaatena.” 44 Irika
Felipe, Betsaida-satzi jinatzi, irojatzi inampi Andrés eejatzi
Pedro. 45 Tkanta Felipe, jiyaatashitanakeri Natanael,
ikantapaakeri: “Nofiaataikeri josankinatakotakeri Moisés-
ni janta Ikantakaantaitaneki, itzimi josankinatakotzitakari
eejatzi kamantantaneriite. Iriitake itomiJosé, Nazaret-satzi.”
46 Ari ikantzi Natanael: “;Tzimatsima kameethashireri janta
Nazaret-ki?” Ikantzi Felipe: “Pimpoke, pifieeri.” 47 Ikanta
Jesus jifiaavakeri ipokake Natanael, ikantanake: “Kaakitataike
irika Israel-mirinkajanori, tera inthaiyanetya.” 48 Ari
ikantzi Natanael: “¢Tsikama janta pifiaanaka piyotantanari?”
Ikantzi Jesus: “Nofiaakemitya tekeramintha inkaimemi
Felipe pisaiki pankirentsitapeshiki.”+ 49 Tkantanake
Natanael:  “Rabi, jEerokatake Itomi Pava, eerokatake

*
1:39 Kantakotachari jaka “sheetyaake,” irootake oshiyarori ikantaitziri
pairani “joveraaka ooryaatsiri 10.” T 1:42 Ikantaitziri “Cefas” ifiaaneki arameo,

irootake “Mapi.” 148 Paitacharijaka “pankirentsitapeshi,” irootake ikantay-
eetziri “higuera.”

Ivinkatharite Israel-mirinkaite!” 50 Ikantzi Jesus: “Iro
pikempisantantamatsitanakari nokantakemi ‘nofiaakemi
pisaiki pankirentsitapeshiki’ Iro kantacha, arimaitaka
pifiaake pashine anayerone iroka.” 51 Eekero ikantanakitzi
Jesus: “Ari pifiaakero ashitaryeeya inkite. Ari impipiyataiyeni
maninkariite iraniiryaashiteri Itomi Atziri.”$

2
Aavakaantsi Cand-ki =~ = L ) )
1 Okanta mavatapaintsiri kitaite ari jaavakaitakari

nampitsiki paitachari Cand, saikatsiri Galilea-ki. Ari os-
aikakeri eejatzi iriniro Jesus janta. 2 Ari ikaimakaantaitakeri
eejatzi Jesus itsipatanakari iriyotaanepayeeni. 3 Ikanta
joimoshirenkaiyani, thaatapaaka jimiretaiyarini. Ipofia
iriniro Jesus, okantakeri otomi: “Thaatapaaka imire.””
4 Tkantzi irirori: “Tsinané, ¢Opaitama pikantantanari
naaka? Afa tekera omonkarapaitetyaata nofiaakantantya.”
5 Okantanakeri iroori ikaratzi pakotantatsiri: “Panterora
onkarate inkantemiri notomi.” 6 Ari othointaka janta
6 kovitzi mapinatatsiri, iro jovantapiintari judio-payeeni
jifiaa ikivayetantari inkitevathatantyaari. Iroka kovitzi,
tzimayetatzi antetachari 50 litro jifiaa, pashine 60 litro.t
7 Tkantanakeri Jesus ikaratzi pakotantatsiri: “Pijaikite
jifiaa maaroni Kkovitzi.” [jaikiperoyetakero kovitzi.
8 Ipofia ikantzi Jesus: “Pinkitanake irofiaaka kapicheeni,
paanakeneri amenakaantzirori oimoshirenkaantsi.”
Ari ikantaiyakero. 9 Tkanta irika amenakaantzirori
oimoshirenkaantsi ikemaantavakaro kapicheeni
jimireetari otzimi peyanainchari ojifiaaveta, te iriyote
tsika okenakotapaake irooperori jimireetari. Intaani
jiyotaiyini pakotantatsiri, tema iriiyetake jaikitakerori
jifiaa. Ipofia irika amenakaantzirori oimoshirenkaantsi,
ikaimakeri aavakaachari, 10 ikantziri: “Iro jameyetari
atziriite jetapiintaro ipakotantziro irooperori jimireetari,
aririka inkematziitaiyakyaani oimoshirenkachari, ari

impakotantayeetero jentaakyaari. Irooma eeroka
povapithaantakaro  irooperori  jimireetari  irojatzi
irofiaaka.” 11 Troka jantakeri Jesus nampitsiki Cana

§aikatsiri Galilga-ki, i_ro etanaka}rqri ita§onkaventantzi ar@
jofiaakantzirori ishintsinka. Ari ikempisantaperotanakeri
iriyotaanepayeeni.

§ 1:51 Oshiyakaaventacharijaka “ashitaryeeya inkite,” tema aritake onkantake
K
irifiaayeetairi inkiteveri, kaari kantavetachari irifieetapiintaiteri. 2:3 Kantako-

tachari jaka jimiretaitari, irootake “vino.” T 2:6 Kantakotachari jaka 50 litro
pashine 60 litro jifiaa, irojatzi oshiyarori ikantaitziri pairani 2 cantaro pashine 3
cantaro.

12 Tkanta okaratapaake iroka, jatanake Capernaum, itsi-
patanakaro iriniro, irirentzipayeeni, eejatzi iriyotaanepay-
eeni. Te osamani isaikapainte janta.

Jomishitoviri Jesus pimantayetatsiri tasorentsipankoki

(Mt. 21.12-13; Mr. 11.15-18; Lc. 19.45-46)

13 Okarikitzimatai joimoshirenkapiintantarori judio-
payeeni Anankoryaantsi. Jatake Jesus Jerusalén-
ki. 14 Jifiaapaakeri tasorentsipankoki iyomparitariri
ipirapayeeni, ipofia ishironepayeeni. Ari isaikayetakeri
eejatzi iyomparitariri kireeki.f § 15 Ikanta jifiaapaakeri,
jampithatake Jesus ipasamento, jomishitovakeri
maaroni iyomparitachari tasorentsipankoki, ari
itsipataakeri ipirapayeeni. Josokitakeri iireekite ikaratzi
iyomparitariri kireeki, jotatsinkitakeri isaikamentopayeeni.
16 Tkantakeri Jesus iyomparitariri ishirone: “{Paanairi
pipira! iTe arite pinkempitakaantero ipanko Ashitanari
iyomparentsipanko!” 17 Ari ikinkithashiretanakero
iriyotaane okaratzi josankinayeetakeri, kantatsiri:

Iniroite nonkisakotyaaro pipanko.

18 Tkanta judio-payeeni ikantanakeri Jesus: “Intsityaa
pofiaakena  irofiaaka  pintasonkaventante onkantya
noflaantyaamiri omapero otzimi pishintsinka pimatan-
takarori iroka.” 19 Ikantzi Jesus: “Pimporokero iroka
tasorentsipanko, ari avisavetakya mava Kkitaite, ari
nontzinagairo eejatzi.” 20 Ikantaiyini judio-payeeni: “Afia
okaratzi 46 osarentsi jantavaitaitzi jovetsikayeetantakarori
iroka tasorentsipanko, ¢impofia pintzinagairoya eeroka
onkarate mava Kkitaite?” 21 Troka “tasorentsipanko”
jifiaaventakeri Jesus, iro ikantakotzi ivatha irirori.
22 Tkanta itzinagaaranki Jesus, ikinkithashiretanairo
iriyotaaneete iroka otzimi jifiaaventzitakari. Irootake
ikempisantaperotantanakarori Osankinajanorentsi, eejatzi
okaratzi ikantayetakeri Jesus.

Maaroiteni jiyoshiretzi Jesus
23 Eenirora isaiki Jesus Jerusalén-ki joimoshirenkaitziro
Anankoryaantsi, osheki kempisantanakeriri jifiaayetakeri
itasonkaventantake. 24 Iro kantacha Jesus, te iraven-
taashiretyaari irikaite, tema jiyoshiretziri maaroiteni. 25 Te
onkovajaantya Jesus inkamantayeeteri tsika ikantashireyeta
atziriite, afia jiyoshiretayetziri irirori.

i 2:14 Kantakotachari jaka ipirapayeeni iriitake buey ipofia oisha. § 2:14
Tkaratzi pokayetatsiri Jerusalén-ki, jamayetzi iireekite ipofiaakaayetari inampiiteki
irirori. Iro okovantari iriyomparityaari iireekiteki Jerusalén-ki, onkantya ira-
manantantyaari piratsipayeeni impometeneriri Pava.

3

Jesus ipofia Nicodemo

1 Tzimatsi aparoni Fariseo ipaita Nicodemo, iriiperori
Judio jinatzi. 2 Ikanta irika jatake tsireni irifieeri Jesus.
Ikantapaakeri: “Rabi, niyotaiyini iri Pava otyaantakemi
piyotaayetena, tema tekatsi kanterone irantero okaratzi
pofiaakantakeri eeroka, eerorika itsipashiretari Pava.” 3 Ari
jakanake Jesus, ikantziri: “Intsityaa pinkempisantavakena.
Itzimirika kaari apiitairone intzimai, eerora jifieero
impinkathariventantai Pava. = Omaperora.” 4 Tkantzi
Nicodemo: “¢Kantatsima irapiitairo intzimai aparoni
shirampari antarikitaintsiri? ¢Arima onkantake inkyagai
eejatzi othomonteki iriniro, inkene irapiitairo intzimai?”
5 Ari jakanake Jesus, ikantziri: “Itzimirika kaari
tzimaatantaiyaarone jifiaa, kaaririka intzimashiretakaayete
Tasorentsinkantsi, eerora jifieero tsika ipinkathariventantai

Pava.” 6 Tkaratzi jovaiyantayetziri atziriite, atziri
jinatzi. Iriima ikaratzi tzimantaariri Tasorentsinkantsi,
tasorentsishire ikantanaa. 7 Eero okompitzimotami

nokantakemi: ‘Ontzimatye papiiyetairo pintzimayetai.’
8 Okempitara tampyeenka otasonkantapiintzi tsika
okovakaaro. Pikemavetaro oyameninka, temaita
piyote tsikarika okenapaake, tsikarika iyaatziro.  Ari
ikempiyetari eejatzi ikaratzi intzimashiretakaayetairi
Tasorentsinkantsi.” 9 Japiitanakero Nicodemo josampitziri:
“;Tsikama okantakotaka iroka?” 10 Tkantzi Jesus:
“¢Eeroka, iyotaapiintziriri Israel-mirinkaite, tema piyote
tsika okantakota iroka? 1! Nofiaaventaiyimiro okaratzi
niyotakoyetziri. Nofiaaventaiyimiro okaratzi nokitapiin-
tajaantari. Iro kantamaitacha te pinkempisantaiyeni
eerokaite nokantayetzimiri. Omaperora. 12 Tera
pinkempisantena nofiaaventzimiro osavisato, iro ovatsipero
eero pikempisantana aririka nofiaaventemiro inkitesato.
13 Tekatsira aparoni jataintsine inkiteki, intaani itzimi

aparoni pofieenchari inkiteki. Iriira afiaaventzi, Itomi Atziri.t
14 Tema pairani Moisés-ni jovatzikakotakeri maranke
tsika te inampiitaro, ari inkempitayeeteriri eejatzi Itomi
Atziri, ontzimatye irovatzikakoyeeteri irirori, 15 onantyaari
inkafiaaneyetai inkarate kempisantairine.”

* 3:5 Okaratzi Naaventakotachari jaka “intzimaatantaiyaaro jifiaa,” tzimatsi
oshiyakaaventayetachari: (1) Tzimatsi kantatsiri iri flaaventakotacha ikaratzi
oviinkaatanaachari jovashaantanairo kaariperori. (2) Tzimatsi kantatsiri
iro faaventakotacha itzimaare eenchaaniki. (3) Tzimatsi kantayetatsiri iri
flaaventakotacha Tasorentsinkantsi, tema afiaakotapiintakeri Tasorentsinkantsi

joshiyakaaventayeetziri jifiaa. T 3:13 Tzimatsi osankinarentsi kantatsiri Itomi
Atziri saikatsiri inkiteki.

Jetakotaari Pava maaroite osavisatzi

16 “Tema jetakoperokitaari Pava osavisatzi, ishine-
takeri irapintzite Itomi inkamimenteri, iro eero
ikaamaneyetantaa  inkarate  kempisantairine, afia
inkafiaaneyetai. 17 Tema Pava te iro irotyaantantyaariri
Itomi jaka kipatsiki iriyakoventayetairi osavisatzi, afia
irovavisaakoshireyetaatyeeri. 18 Ikaratzi kempisantairine
Itomi Pava, eero jiyakoventayeetziri. Iriima itzimi kaari
kempisantayetaatsine,  aritakera iriyakoventayeetairi,
okantakaantziro te inkempisantairi irapintzite Itomi
Pava. 19 Maaroni kaari kempisantatsine, aritakera
iriyakoventayeetakeri, tema jantapiintatziiro kaariperori.
Tema jareevetapaintaranki kipatsiki ipaiyeetziri
‘Kitainkari,’ iro  ikovaperotajaantanake tsirenikiri,
jimanintavakeri ‘Kitainkari.’ 20 Maaroni antayetzirori
kaariperori ikisaneentatziiri ipaiyeetziri ‘Kitainkari.’
Ikoimentavaita onkantya eero jiyotakoyetantaro
jantayetziro kaariperori. 21 Iriima itzimi matapiintanairori
kyaaryoori, javentaatziitari ‘Kitainkari, onkantya
irifieetantyaariri jantavaiventapiintanaatziiri Pava.”

Iraapatziyaminthare iimentaitari

22 Tkanta okaratapaake iroka, jatanai Jesus Judea-ki it-
sipatayetanaari iriyotaane, ari ikaratakeri joviinkaatantzi.
23 Matzitacha eejatzi Juan joviinkaatantzi irirori Enon-ki,
tsika okarikitapai Salim, tema janta ari otzimaperotziri jifiaa.
Ikaratzi jatayetaintsiri janta, joviinkaayeetavakeri. 24 Tema
tekera iraakaantayeeteriita Juan irashitakoiteri.

25 Tkanta tsika ikaratzi iriyotaane Juan jifiaanaminthatake
aparoni Judio tsika onkantya inkitevathayeetantyaari.
26 Tpofia jiyaataiyakeni isaiki Juan, ikantapaakeri:
“Rabi, irintaranki tsipatakamiri intatsikero jifiaa Jordan,
tsika  itzimi  pifiaaventakotakenari, joviinkaatantatzi
irofiaaka irirori, osheki atziriite pokashitziriri.” 27 Ari
jakanake Juan, ikantzi: “Tsikara ikanta pifiaakeri irika,
tera ompofiaashivaitya, afia iri Pava iriiperotakaakeri.
28 Ferokayetake kemajaantakena nokantakeranki: ‘Te
naaka Cristo, afia intaani jotyaantaitakena neevatapaakeri
irirori nofiaaventakoteri” 29 Thame noshiyakaaventemiro:
aparoni aavakaantsiki, iri aapiintziro tsinane itzimi
iimentaitari.  Iriima itsipaminthare, eero jifiaaperovaita
irirori, intaani  inkimoshiretanake inkemakeririka
ifiaavaitanake jimetsi. Ari nokempitzitakari naaka irofiaaka, te
niriiperovaite, iro kantamaitacha, antaro nokimoshiretake.
30 Eekerora iriyaatatye iririiperote irika, irooma naaka ari
nompairaniityaakoteri.”

Itzimi pofieenchari jenoki
31 “Itzimi pofieenchari jenoki janayiri maaroiteni.

Iriima  nampitarori  kipatsiki, osavisatzi  jinatzi,
jifiaaventashitapiintaro ~ 0savisato. Iriima pofieenchari
inkiteki janayiri maaroiteni, 32 jifiaaventakotziro okaratzi
jifiiiri, okaratzi ikemiri. Iro kantamaitacha eero

ikempisantaitziro okaratzi jifiaaventziri. 33 Iro kantacha
inkarate kempisantanairine, ari irimatanakya irirori
iflaaventanakeri Pava Kkyaaryoori jinatzi. 34 Ttzimi
jotyaantakeri Pava, ifiaane Pava jifiaaventzi. Tema Pava
jothotyiiro inampishiretakaantantaro Itasorenka. 35 Irika
Ashitairi  jetakotari  Itomi, ipinkathariventakaakeri
maaroiteni tzimayetatsiri.

36 Itzimirika kempisantanairine Itomi, ari inkafiaanete. Iri-
ima kaari kempisantairine Itomi, eero ikafiaanetai irirori,
intaani irapeshitaiyaaro irovasankitagairi Pava.”

4

Jests ipofia Samaria-sato

1 Tkanta Fariseo-payeeni ikemaiyake, ikantaitzi: “Tzi-
make osheki iriyotaane Jesus, joviinkaatake osheki atziri-
ite, janaanakeri Juan.” Jiyotake irirori Jesus okaratzi ike-
maiyakerini Fariseo. 2 (Kaarimacheeni Jesus oviinkaatan-
tatsine, afia iriyotaaneete inatzi.) 3 Irootake Jesus ishitovan-
tanakari Judea-Ki, ipiyaaro Galilea-ki. 4 Ari eentathakitziri
inkenanairo iipatsiteki Samaria-satzi. 5 Irojatzi jareetanta-
kari aparoni nampitsi saikatsiri Samaria-ki opaita Sicar, iro
tsipanampitarori iipatsite pairani Jacob-ni ipanairiri itomi,
José. 6 Ari osaikiri jifiaa iiyakotane Jacob-ni. Tema jimakok-
itakera Jesus janiitake, isaikimotapaakero jifiaa, joveraaka
ooryaa tampatzika.”

7 Ari opokake aparoni Samaria-sato onkaye jifiaa. Ikantziro
Jests: “Pimpena jifiaa niravake.” 8 Tema jiyaataiyatziini
iriyotaane nampitsiki iramanante ovaritentsi. 9 Maaroni
Judio-peroriite te jaapatziyari kameethaini Samaria-satziite.
Ari akanakeri tsinane okantanakeri: “;Tsika pinkenakairoka
eeroka, Judio pinatzi, ipofia pikampitana naaka Samaria-
sato nompemi jifiaa?” 10 Ari jakanakero Jesus, ikantziro:
“Arimi piyote opaita ipantziri Pava, ari piyoterimi
kampitakemiri jifiaa, eerokara kampitenanemi naaka.
Aritake nompakemiro jifiaa afiaakaantatsiri.” 11 Okantanake
tsinane: “Pinkathari, tekachaajatake pinkitantyaari jifiaa,
inthomoi okantaka omoro, ¢tsikatya payeroka pimpenari

*
4:6 Ikantayeetziri jaka “ooryaa tampatzika,” iroojatzi ikantaitziri pairani
joveraaka ooryaa 6.



JUAN 4:12 209 JUAN 4:28

jiflaa afiaakaantatsiri? 12 Iri acharineete Jacob-ni panairori
pairani iroka jifiaa, irootake jimiretajaantakari irirori,
irojatzi jimireyetaka itomipayeeni, jimireyetakaro eejatzi
ipiraite. ¢Panayirima eeroka?” 13 Jakanakero Jesus,
ikantanakero: “Maaroni miretarori iroka jifiaa, eero opeya
imiretzi. 14 Iriima itzimi miretakyaarone jifiaa nomperiri
naaka, eerora jimirenetai. Tema jifiaatatsiri nopantziri
naaka ari oshitovaashiretantaiyaari onkempivaityaaro
oshitovaatantatyeeyaarimi jifiaa afiaakaantatsiri.” 15 Okantzi
tsinane: “Pinkathari, pimpenaro naaka iroka jifiaatatsiri,
eero napiitantaaro nomiretai, eero nopipiyavaitanta jaka
nonkaye jifiaa.”

16 Ari ikantziro Jesus: “Piyaate, pinkaimeri piime,
impofia pimpiyake jaka.” 17 Okantzi tsinane: “Tekatsi

noime.” Ikantziro Jesus: “Kameetha pikantake, te
intzime piime, 18 tema tzimavetaka pairani ikaratzi
5 piime. Iriima itzimi pitsipatari irofiaaka, kaarira

piime. Omaperora okaratzi pikantake.” 19 Okemavakera
ikantakero, okantanake tsinane: “Pinkathari, niyotanakemi
naaka kamantantaneri pinatzi. 20 Pairani nocharineete
Samaria-satziite  jifiaapinkathatapiintakeri =~ Pava  jaka,
otzishikira. Iro kantamaitacha eerokaite Judio-perori
pikantaiyini janta Jerusalén-ki, ari afiaapinkathatapiintairiri.”
21 Tkantanakero Jesus: “Pinkempisantavake tsinane,
irootaintsira pifiaapinkathayetairi eerokaite Ashitairi, eero
okovajaanta pimpoke jaka otzishiki, eero okovajaanta
piyaate eejatzi Jerusalén-ki. 22 Omaperovetatya, te
piyotaiyerini eerokaite ipaita pifiaapinkathatapiintziri. Irooma
naakaite niyotziri itzimi nofiaapinkathatziri. —Tema irika
intzime ovavisaakotantatsine, judio irinatye. 23Iro kantacha,
irootzimataintsi. Iriitake irofiaakara faapinkathatajaantziriri
Ashitairi itzimi  faapinkathashiretataitziriri. Tema
iriiyetake ikoviri Ashitairi fiaapinkathayetairine. 24 Pava
irijjatzi Tasorentsinkantsi, kaari kofiaatatsine. = Inkarate
Naapinkathayetairine, ontzimatye ifiaapinkathashiretairi, te
onkovajaantaiya irantayetairo kofiaayetatsiri.” 25 Okantzi
tsinane: “Niyotzi naaka, ari impokakeri Mesias, ipaiyeetziri
Cristo. Aririka irareetakya irirori, ari inkamantapaakairo
maaroni tsika okantakota.” 26 Ikantzi Jesus: “Naakatake,
itzimi flaanatajaantakemi.”

27 Ari jareetaiyapaani iriyotaane. Ipampoyaaminthata-
paakeri jifiaapaakeri ikinkithavaitakairo tsinane. Iro kanta-
maitacha tekatsi osampitapaakerine opaita okoviri tsinane,
tsikarika opaita ikinkithavaitakairori. 28 Ari ookanakero tsi-
nane oyovitenaki, jatake nampitsiki, okantapaakeri atziriite:

29 “Pimpokaiyeni pifieeri aparoni shirampari itzimi iyotak-
enarori maaroni nantayetakeri pairani. ¢Kaarima ikantaka
Cristo?” 30 Tkanta ishitovaiyanakeni atziriite nampitsiki,
pokaiyanakeni isaikakera Jesus.

31 Ari ipankiventaiyarini iriyotaane, ikantziri: “jRabi,
poya!” 32 Ikantzi Jesus: “Tzimatsi opaita novari naaka,
te pifieeyeroni eeroka.” 33 Ari josampitavakaayetanaka
iriyotaane: “;Tzimatsima ipaita amakeneriri irovarite?”
34 Iro kantacha Jesus, ikantanake: “Iro nokempitakaantari
novarite naaka nantero ikoviri itzimi otyaantakenari,
ontzimatye nonthonkero eejatzi antavairentsi ipakenari.

35 Jiroka pikantapiintaiyini eeroka: ‘Kapatapaaka 4
kashiri osampatantyaari pankirentsi.’ Iro kantacha
naaka nonkantemi pamene pankirentsimashiki, aritake
sampainkatake ontzimatye aavatya. 36 Inkarate

antavaitatsine iraavatero pankirentsi ari impinayeetairi.
Okaratzi pankirentsi iraavayeetairi iriiyetakera
oshiyakaaventacha inkarate Kkafiaanetatsineri. Iroora
inkimoshiretantaiyaari itzimi pankitakerori intsipataiyaari
itzimi aavatairori. 37 Tema omaperotatya iroka
joshiyakaaventaitakeri, ikantaitzi: ‘Tzimatsi aparoni itzimi
pankitakerori, tzimatsi pashine intzime aavatairone.’
38 Notyaantakemi naaka piyaate eerokaite paavayetairo
kaari pipomerentsiventa pantavaiventero. Tema
tzimayetatsi pashine pankiventakarori jantavaiventakero.
Eerokayetake anintagaarori irantavaitane irikaite.”

39 Tema osheki Samaria-satzi saikatsiri nampitsiki kem-
pisantavakeriri Jesus okantakaantziro tsinane okantanta-
paake: “Jiyotakenarori maaroni nantayetakeri pairani.”
40 Tkanta Samaria-satziite, jareetaiyapaakani ipankinata-
paakari Jesus isaikimotanakeri inampiki. Ari jimatakero
Jesus, apite kitaite isaikanake, 41 osheki pashine kempisan-
tanaintsi ikemajaantakerira iriroriite okaratzi ikantayet-
ziri Jesus. 42 Ari ikantayeetanakero tsinane: “Kempisan-
tayetaana naaka irofiaaka, tera iro intaani nonkempisantan-
taiyaari okaratzi pikamantapaakena, afia naaka kemajaan-
tairi okaratzi ikantayetziri. Niyotaiyeerini eejatzi omap-
erotatya iriitake ovavisaakoshiretantaatsine jaka kipatsiki,
iriitake Cristo.”

Jovashinchagairi Jesus itomi aparoni jevari

43 Tkanta omonkarataka apite Kkitaite isaikapaake Jesus
Samaria-ki, avisanake iriyaatero Galilea-ki. 44 Tema
iri Jesus kantajaantaintsi: “Aparoni kamantantaneri te
irifiaapinkathayeeteri inampijanoriki.” 45 Ikanta jareetaa
Galilea-ki, osheki jaakameethayeetavairi janta, tema

ari ikaratake jiyaataiyake Jerusalén joimoshirenkiro
Anankoryaantsi, jifiaakero maaroni jantayetakeri Jesus janta.

46 Ari jareetaari Jesus janta Cand-ki saikatsiri Galilea-
ki, tsika ipeyakero jifiaa okempivaitanakaro jimireetari.
Tzimatsi janta aparoni iriiperori jevari, mantsiyataintsiri
itomi janta Capernaum-ki. 47 Tkanta irika jevari
ikemakotakeri Jesus ari jareeta Galilea-ki ipofiagaaro Judea-
ki, jiyaatashitanakeri irifieeri. Ipankinatapaakari, iriyaate
ipankoki, irovashinchagairi itomi, irootaintsi inkamake.
48 Ari ikantanake Jesus: “;Opaitama kaari pikempisantantana
eerokaite? Pikovajaantziya nofiaakemiro Kaari pifiaapiintzi
pairani, pikovajaantzi notasonkaventantavake.” 49 Iro
kantacha jevari ikantanakeri: “Pinkathari, thameeta
iroflaaka, tekera ikamanakeeta notomi.” 50 TIpofia
ikantzi Jesus: “Pimpiye pipankoki. Eshitakotai pitomi.”
Ikempisantanake shirampari okaratzi ikantakeriri Jesus,
pivanaka. 51 Ipiyaminthaita ipankoki, jomonthaakari
iromperataneete, ikantavairi: “iEshitakotai  pitomil!”
52 Josampitanakeri irirori tsika joveraa ooryaa
jamataakoneentantanaari itomi, ikantaiyini iromperatane:
“Chapinki, itainkanakera ooryaatsiri, ari avisanakeri
ikatsirinkavaitzi.”T 53 Ari ikinkishiretanakero ashitariri
aritake joveraakari ooryaatsiri chapinki ikantakeri Jesus:
“Eshitakotai pitomi.” Iroora ikempisantantanakari irirori,
ari okempitanakari eejatzi maaroni isheninkamirinkaite
irirori ikempisantanakeri Jests. 54 Irootakera apitetaintsiri
jofiaakantziro Jesus itasonkaventantzi jareetaara Galilea-ki
ipofiagaaro Judea-ki.

)

Kisoporokiri Betesda-satzi

10kanta okarayetapaake iroka, joimoshirenkaiyaani Judio
Jerusalén-ki. Ari jiyaatzitakari eejatzi Jesus.

2 Janta Jerusalén-ki, ari osaikiri jovaankanaayeetziro
jifiaa ipaitayeetziri ifiaaneki hebreo “Betesda.”  Tzimatsi
okaratzi 5 opankoshetaaniki. Ari otsipanampitaro osaiki
ashitakorontsiipaitayeetziri “Oisha.” 3 Ariipiyotakari osheki
mantsiyari, mavityaakiri, kisoporokiri, ethorivaitatsiri
jonoryaayetaka kipatsiki joyaaventaro oshevaate jifiaa.
4 Tema ikantayeetzi: Inatzi ipokapiintzi maninkariite

ishevaatakairo  jifiaa, intzimerika  etanakyaarone
impiinkaatantakyaaro  jiflaa = oshevaatara, aritake
ireshitakotanai jimantsiyavaitzi. 5 Tzimatsi janta

T 4:52  Kantakotachari jaka “itainkanake ooryaa,” irootake ikantayeetziri
pairani “hora 7.”

mantsiyarimashiki aparoni tzimakotaintsiri 38 osarentsi
imantsiyavaitake. 6 Ikanta JesuUs jifiaapaakeri jonoryaaka,
jiyotapaake osamani okantaka jimantsiyavaitake irika,
josampitapaakeri, ikantziri:  “¢Pikovima peshitakotai?”
7 Ari jakanake mantsiyari:  “Pinkathari, te intzime
impaitya oviinkenari aririka oshevaapaitetya jifiaa. Tema
nokovavetapiintara nompiinkaatemi naaka, aritake
janaakotakena pashine ipiinkaatake irirori.” 8 Ari ikantzi
Jesus: “Pintzinaye, paanairo ponoryaamento, piyaatai.”
9 Apathakero jeshitakotanai irika, jaanairo ironoryaamento,
aniitanai. Iro kantacha, tema Kkitaite jimakoryaantaitari
onatzi, 10 jkantakeri judio-payeeni irika shirampari
eshitakotaatsiri: “Kitaite jimakoryaantaitari onatzi irofiaaka,
te oshinetaantsite paanairo ponoryaamento.” 11 Jakanake
irika shirampari, ikantzi: “Irinta itzimi ovashinchagaanari,
ikantakena: ‘Paanairo ponoryaamento, piyaatai.’” 12 Ari
ikantaiyanakeni Judio: “¢Niinka kantakemiri: ‘Paanairo
ponoryaamento, piyaatai?’ ” 13Iro kantacha irika shirampari
te iriyoteri niinka ovashinchagairiri, tema te irifiaavairi
Jesus tsika ikenanake, ipiyotaiyakanira atziriite janta.
14 Tpofia Jesus jifiagairi shirampari janta tasorentsipankoki,
ari ikantziri: “Pinkeme, aritake eshitakotaimi irofiaaka,
eerora papiitairo pantairo kaariperori, ari onkantya eero
avishimotantami koveenkaperotatsiri.” 15 Ikanta irika
shirampari jatanake, ikamantakeri judio-payeeni iriitakera
Jesus itzimi ovashinchagairiri. 16 Iro opofiaantari ikovi
judio-payeeni iroveri Jesus, tema jovashinchaantake Kkitaite
jimakoryaantaitari. 17 Iro kantamaitacha, ikantanake
Jesus: “Ari ikantaitatyaani jantavaitzi Ashitanari, ari
nokempitzitari eejatzi naaka nantavaitzi.” 18 Irootakera,
ikovaperotantanakari judio-payeeni iroveri Jesus, tema
te intaani jantavaitantakaro Kitaite jimakoryaantaitari,
afia joshiyakotakari Pava, ikantakera Jesus iriitake Pava
jiritajaantari irirori.

Ishintsinka Itomintari Pava

19 Ipofia Jesus jakanakeri, ikantzi: “Irika Itomitari Pava
tekatsi irantashivaitya irirori ikovakaanekiini. Intaani
jantziro okaratzi jifiaakotziriri Ashitariri. Maaroni okaratzi
jantziri Ashitariri, irojatzi jantziri Itomi. Omapero. 20 Tema
jetakotari Ashitariri irika Itomitari, jofiaakiri maaroni
jantayetziri irirori. Eekero irofiaakatyeeri tsikarika opaiyetari
iniroitetatsiri, = irootake pimpampoyaaminthataiyerine
eerokaite. 21 Tema ikempitara Ashitariri jovafiaayetziri
kaminkari, ikafiaanetakairi, ari ikempitari eejatzi Itomitari,
irafiaakaayeteri inkoveri irirori. 22 Tera iriyakoventantatsine

Ashitariri, afia iri Itomi ishinetake iriyakoventantai,
23 ari onkantya maaroiteni irifiaapinkathayetantyaariri Itomi
ikempitaayeetzirira Ashitariri. Itzimi kaari fiaapinkathatairine
Itomitari, tera jiflaapinkathatzitari Ashitariri, itzimi
otyaantakeriri.

24 Ttzimirika ovayempitatairone nokantayetziri,
impofia inkempisantanairi itzimi otyaantakenari, aritake
inkafiaaneshireyetai. Eero jovasankitaavaitaitziri, tema
karatapaake ikaamanevaitzi, kaflaane ikantayetaa. Omap-
ero. 25 Irootzimataintsira omonkaratya, irofiaakatajaantake,
inkemapaitetairo kamashireriite ifiaane Itomi Pava. Inkarate
kemavairone, aritake irafiaashireyetai. Omapero. 26 Tema
ikempitara Ashitariri jafiaakaantajaantzi, iro ishinetaakeriri
eejatzi Itomi irafiaakaante irirori, 27 ishinetakeri eejatzi
iriyakoventantai, tema iriitake Itomi Atziri. 28 Eero
pipampoyaaminthatashitaro iroka. Tema irootzimataintsi
omonkaratya inkemayetantaiyaarori kaminkariite ifiaane,
29 ari impiriintayetanake tsika ikitayetaka. Ikaratzi
antayetakerori kameethari, ari inkafiaaneyetai. Iriima
ikaratzi antayetapiintakerori kaariperori, irafiaayevetaiya
irovasankitaayeetairi.”

Naayetajaantakeriri Cristo

30 “Tera nantashivaitaro naaka nokovashitari, iri Ashita-
nari shinetanarori namenakotemi. Okaratzi nokantakoven-
tantziri tampatzika okantaka, tema te nantashivaityaaro

nokovakaari naaka, afia iro ikoviri Ashitanari otyaantak-
enari. 31 Naakami kinkithatakovaitashitachane apaniro,
tekatsira apantyaarone nokinkithatakovaivetaka. 32Iro kan-
tamaitacha tzimataitatsi pashine kinkithatakotanari, niy-
otzi irootake Kkyaaryooperotatsiri okaratzi ikinkithatako-
takenari irirori. 33 Omaperovetatya iflaaventakena Juan
potyaantantakariranki irosampitakiteri. Tema okaratzi
ikinkithatakotavakenari omaperotatya. 34 Iro kantacha tera

iro nofiaaventamatsite irofiaaka okaratzi ikinkithatakotanari
aparoni atziri kempitakariri Juan. Afia iro nofiaaventataitzi

matzirori ovavisaakoshiretaimi. 35 Tema Juan ikempive-
takari aparoni ootamentotsi itzimi kitainkatapaintsiri. Iro
pikovapaintziri eerokaite panintaavakyaaro ikempitari ki-
tainkari. 36 Iro kantacha tzimatsi kinkithatakotanari naaka,
anayiriri Juan. OXkaratzi nantziri naaka, irootake ikanta-
nari Ashitanari nantero, iroora ofiaakantzirori iriira Ashita-
nari otyaantakenari. 37 Ari ikempitakari Ashitanari, itz-
imi otyaantakenari, ikinkithatakotakena irirori, temaita
pinkempisantero ifiaane. Te pifiaavorotaneteri. 38 Te onkyaan-
taajatyaami ifiaane, tema te pinkempisanteri irotyaantane.

39 Amatsinka pikantaveta pifiaanatziro Osankinajanorentsi,
tema ari poyaakoneentarori pifiaayetairo pinkafiaaneyetai. Iro
kantamaitacha, afia naakavetaka okinkithatakotzi Osank-
inajanorentsi, 40 temaita pinkovayetaiyeni eeroka paven-
taayetyaana onkantya pinkafiaanetantaiyaari. 41 Te nonkoko-
vatashityaaro naaka intharomentavaityaana atziriite. 42 Afia
niyotzitaiyami tsika pikantaiyani eeroka, niyotzitami eejatzi
te petakotari Pava. 43 Naakatake jovake Ashitanari nom-
poke nopairyagairo ivairo. Temaita paakameethataiyenani
eerokaite. Irooma aririka impoke pashine pairyaashivaita-
paakyaarone ivairojanori irirori, irilya paakameethataiy-
erine. %4 ;Tsikama pinkene pinkempisantaiyeni, eerokara
tharomentashivaitavakaacha, teya pinkokovatero iri tharo-
mentaventaiya Pavajanori? 43 Eerora pikinkishirevaitashita

naakara thavetakotemine Ashitanariki. Intzime thave-
takotajaantaimine iriitake Moisés-ni, itzimi paventaapiin-

tayetaari eerokaite. 46 Tema arimi pinkempisantajaantak-
erimi Moisés-ni, aritakemi pinkempisantavakenami naaka,
tema naakatake josankinatakotake Moisés-ni. 47 Irooma te
pinkempisantero okaratzi josankinatakeri, ¢tsikama pinkene
pinkempisantero onkarate nonkantayetemiri naaka?”

6

Jovakaari Jesus 5,000 shirampari

(Mt. 14.13-21; Mr. 6.30-44; Lc. 9.10-17)

1 Tkanta okaratapaake iroka, montyaanaka Jesus
intatsikero inkaare saikatsiri Galilea-ki, irojatzi ipaiyeetziri
Tiberias. 2 Osheki atziri oyaatakeriri, tema jifiaayetakitziiri
itasonkaventantake jovashinchaayetairi mantsiyariite.
3 Ipofia itonkaanake Jesus otzishiki, ari isaikapaake
itsipayetakari iriyotaane. 4 Irootake areetzimataiya kitaite
Anankoryaantsi, aripaite joimoshirenkapiintari judio-
payeeni. S Ikanta jamenapaake Jesus, jifiaatzi osheki atziri
oyaatakeriri, ikantakeri Felipe: “;Tsikama amananteka
ovaritentsi ovakayaariri maaroni irika atziri?” 6 Afia
josampitashitari Felipe irifiaantyaariri tsika inkante, tema
jlyotajaantake Jesus opaita iranteri. 7 Ari jakanake
Felipe, ikantanake: “Eerotya jantetaajata 200 denario
amanantemi ovaritentsi, afia eepichokiini irovamatsitakya
aparopayeeni irikaite.” 8 Ipofia ikantanake Andrés, iriitake
pashine iriyotaane, irirentzira Simoén Pedro, ikantzi:
9 “Jirika jaka aparoni eentsi amaintsiri 5 tanta, apite
shima. Iro kantacha, ¢arima irantetakyaari osheki atziri?”*
10 Ari ikantzi Jesus: “Pinkanteri maaroni isaikayete.”

*
6:9 Ikantaitzijaka iroka tanta, iro jovetsikayeetake cebada.

Okataroshimashitatzi janta, ari isaikaiyakeni. Ikarataiyini
5,000 shirampariite. 11 Ari jaakotanakero Jesus tanta, ipofia
ikaratakero ipaasoonketakeri Pava, itsiparyeetakeneri
ikaratzi saikamashitaintsiri. Ari  ikempitaakeriri
shima, ipayeetakeri maaroiteni kovatsiri. 12 Tka